
ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᓯᑎᐱᕆ 11, 2013 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᑕᒑᖅ ᑰᓕ, 

ᐊᖓᔪᖅᑳᖅ ᒫᓂᑲ ᐃᐊᓪ, ᕌᓐ ᐃᐊᓕᐊᑦ, ᔫ ᐃᓄᒃ, 

ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ 

ᓂᖏᐅᖓᓐ, ᐄᓯᒃᑲᐃᔭ ᐅᓲᑖᐱᒃ, ᐊᖓᔪᖅᑳᖅ ᑮᑦ 

ᐲᑕᓴᓐ, ᕗᕆᑦ ᓯᐊᓪ, ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, 

ᓗᐃ ᑕᐹᕐᔪᒃ, ᐊᖓᔪᖅᑳᖅ ᐲᑕ ᑕᑉᑑᓇ, ᐅᖃᖅᑎ 

ᕼᐊᓐᑐ ᑐᑐ, ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 13:31ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖅᓱᒃᑏ. 

ᑲᔪᓯᓚᐅᓐᖏᓐᓂᑦᑎᓐᓂ, ᒥᔅᑕ ᓂᓐᖓᖅ 

ᑐᒃᓯᐊᕐᓂᕐᒧᑦ ᒪᑐᐃᖅᓯᖁᓪᓗᒍ. ᒥᔅᑕ ᓂᓐᖓᖅ. 

 

>>ᑐᑭᓯᐊᕐᓂᖅ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᑲᑎᒪᔾᔪᑎᒃᓴᖅᑎᓐᓅᕐᓗᑕ. ᑲᑎᒪᔾᔪᑎᒃᓴᓂᑦ 2, 

ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᓄᓇᓖᑦ 

ᒐᕙᒪᓕᕆᔨᖏᓐᓂᑦ, ᒥᔅᑕ ᑯᓱᒐᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 319 - 3(3): 

ᐅᖓᓯᑦᑐᒧᑦ ᑲᔪᓰᓐᓇᕈᓐᓇᓂᕐᒧᑦ ᐸᕐᓇᐃᓂᖅ 

ᓄᓇᓕᓐᓂ ᐱᖁᑎᕐᔪᐊᓄᑦ (ᑯᓱᒐᖅ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑲᖏᖅᖠᓂᕐᒥᐅᑦ, ᑎᑭᕋᕐᔪᐊᕐᒥᐅᑦ 

ᖁᕕᐊᓱᑉᐳᖓ ᐅᓪᓗᒥ ᐅᑎᕈᓐᓇᕋᒪ. 

 

(ᑐᓵᔨᑎᒍᑦ) ᐅᖃᖅᑏ, ᖁᕕᐊᓱᒃᑐᖓ 

ᑐᓴᖅᑎᑦᑎᒋᐊᒃᓴ ᑕᕝᕙᓂ ᒪᓕᒐᓕᐅᕐᕕᖕᒥ 

ᐱᒋᐊᖅᑎᑕᐅᓂᖓᓄᑦ nunavut.com ᖃᕋᓴᐅᔭᒃᑯᑦ 

ᑐᑭᓯᒋᐊᕐᕕᒃ. ᑖᓐᓇ ᑐᑭᓯᒋᐊᕐᕕᒃ ᑲᑎᑎᑦᑎᔪᖅ 

ᓄᓇᕗᒻᒥ ᐸᕐᓇᐅᑎᓂᒃ, ᖃᐅᔨᒪᔭᐅᖕᒥᔪᖅ ICST-

ᓂᒃ.  

 

ᐅᖃᖅᑏ, ᑖᒃᑯᐊ ᐸᕐᓇᐅᑏᑦ ᓄᓇᓕᖕᓄᑦ 

ᐋᖅᑭᒃᓯᒪᔾᔪᑕᐅᖕᒪᑕ ᐱᖁᑎᕐᔪᐊᓄᑦ 

ᐸᕐᓇᐅᑎᖃᕐᓂᕐᒧᑦ. ᑖᒃᑯᐊ ᐊᔾᔨᒌᒃᑐᖃᕋᑎᒃ ᒪᓕᒃᑐᑦ 

ᓄᓇᓖᑦ ᑐᕌᒐᖏᓐᓂᒃ ᐊᒻᒪᓗ 

ᓯᕗᓪᓕᐅᑎᓯᒪᔭᖏᓐᓂᒃ ᓇᓗᓇᐃᖅᑕᐅᔪᓂᒃ 

ᕼᐋᒻᒪᓚᒃᑯᓐᓄᑦ. ᐃᓚᐅᑎᑦᑎᖕᒥᔪᑦ ᐃᓅᓯᕐᒧᑦ, 

ᐃᓕᖅᑯᓯᕐᒧᑦ ᑮᓇᐅᔭᓕᐅᕈᑕᐅᔪᓂᒃ 

ᐊᕙᑎᓕᕆᓂᕐᒧᓪᓗ ᐅᒃᐱᕆᔭᐅᔪᓂᑦ ᐊᑐᓂ 

ᓄᓇᓕᖕᓄᑦ ᓯᕗᓪᓕᐅᔾᔭᐅᓯᒪᔪᓄᑦ.  

 

ᑖᒃᑯᐊ ᐸᕐᓇᐅᑏᑦ ᐱᒋᐊᓚᐅᖅᓯᒪᔪᑦ 2009-

ᖑᑎᓪᓗᒍ ᓇᓗᓇᐃᖁᓪᓗᒋᑦ ᐊᑐᓂ ᓄᓇᓖᑦ 

ᖃᓄᐃᓐᓂᖏᓐᓂᑦ ᐱᖁᑎᕐᔪᐊᑦ ᐱᔾᔪᑎᒋᓪᓗᒋᑦ 

ᐊᒻᒪᓗ ᑭᓐᖒᒪᔭᖏᑦ. ᑕᒪᓐᓇ ᐱᑕᖃᕆᐊᖃᓚᐅᕐᒪᑦ 

ᑖᒃᑯᐊ ᒑᓴᓖᒥᑦ ᑖᒃᓯᒧᑦ ᑮᓇᐅᔭᕐᓂᑦ 

ᐅᑐᐃᓐᓇᐅᖁᓪᓗᒍ. 

 

ᐅᖃᖅᑏ, ᑖᓐᓇ ᓯᕗᒧᐊᒐᔭᖅᑲᐅᖏᑦᑐᖅ 

ᑮᓇᐅᔭᖃᖅᑎᑕᐅᓐᖏᒃᐸᑕ ᑖᒃᑯᓇᓐᖓᑦ Federal 

Tax Funds-ᑯᓐᓂᑦ, ᒐᕙᒪᑐᖃᒃᑯᓐᓂᑦ. ᓄᓇᕗᑦ 

ᒐᕙᒪᒃᑯᑦ ᓱᓕ ᓴᖅᑭᑦᑎᓯᒪᖕᒥᔪᑦ ᑖᒃᑯᓇᓐᖓᑦ 

ᖃᕋᓴᐅᔭᒃᑯᑦ ᑐᑭᓯᒋᐊᕐᕕᖕᒥᑦ ᐋᖅᑭᒃᓯᓪᓗᑎᒃ 

ᑖᒃᑯᐊᓗ ᐊᕐᕌᒍᑕᒫᑦ ᐅᓪᓗᒥᒧᑦ 

ᐊᓐᖑᑎᒋᐊᖅᑎᑕᐅᖃᑦᑕᕐᓂᐊᖅᑐᑎᒃ ᑕᒪᒃᑯᐊ 

ᓄᓇᓖᑦ ᖃᓄᐃᓕᖓᓕᕐᓂᖏᓐᓂᑦ ᐱᖁᑎᕐᔪᐊᑦ 

ᐱᔾᔪᑎᒋᓪᓗᒋᑦ. 

 

ᑖᓐᓇ ᖃᕆᓴᐅᔭᒃᑯᑦ ᑐᑭᓯᒋᐊᕐᕕᒃ ᒪᕐᕉᖕᓂᒃ 

ᐊᑐᖅᑕᐅᒍᓐᓇᖅᑐᖅ ᑭᒃᑯᓕᒫᓄᑦ ᑕᖅᑲᒃᑯᓄᖓ 

ᐊᑐᖅᑕᐅᒍᓐᓇᖅᑐᓂ ᐊᒻᒪᓗ ᐊᑐᖅᑕᐅᒍᓐᓇᖅᑐᓂ 

ᐸᕐᓇᐃᓗᑎᒃ ᐊᑐᓂ ᓄᓇᓕᐅᔪᑦ 

ᐱᖁᑎᕐᔪᐊᕆᒋᐊᖃᖅᑕᒥᓄᑦ.  

 

ᐅᖃᖅᑏ, ᓄᓇᕗᒻᒥᐅᓕᒫᑦ ᓄᓇᓖᑦ ᐃᓚᐅᓯᒪᔪᑦ 

ᑖᒃᑯᓄᖓ ᐃᓕᓐᓂᐊᕐᓂᐅᓚᐅᖅᑐᓄᑦ 

ᖃᐅᔨᒪᒋᐊᖃᖅᑕᖏᓐᓄᑦ ᑖᒃᑯᐊ  

ᐊᑐᖃᑦᑕᕐᓂᐊᕐᓗᓂ ᖃᕆᓴᐅᔭᒃᑯᑦ 

ᑐᑭᓯᒋᐊᕈᑎᒃᓴᓂᒃ. ᑖᒃᑯᐊ ᓴᖅᑭᑎᑕᐅᓂᖏᑦ 

ᐃᓱᒪᒋᔭᐅᓪᓗᓂ ᖃᓄᖅᑑᕐᓂᖅ ᑖᒃᑯᐊ 

ᖃᓄᖅᑑᕈᑎᒃᓴᐃᑦ ᐃᑲᔫᑎᒃᓴᐃᓪᓗ ᐊᒻᒪᓗ 

ᓄᓇᓕᖕᓄᑦ ᒪᑭᒪᓕᖅᐹᓪᓕᖁᓪᓗᒋᑦ ᑖᒃᑯᐊ ᑕᒪᑉᑕ 

ᓯᕗᓪᓕᐅᑎᓯᒪᔭᖏᑦ. ᓄᓇᕘᑉ ᒐᕙᒪᖏᑦ 

ᓴᖅᑭᑦᓯᓚᐅᖅᑐᑦ ᑖᒃᑯᓂᖓ ᐃᑲᔫᑎᖁᓪᓗᒋᑦ 

ᓄᓇᓕᖕᓂ ᐋᖅᑭᐅᒪᖁᓪᓗᒋᑦ ᐅᓪᓗᒥᒧᓪᓗ 

ᐊᓐᖑᑎᓯᒪᖁᓪᓗᒋᑦ ᐸᕐᓇᐅᑎᖏᑦ 

ᐊᕐᕌᒎᓂᐊᖅᑐᓄᑦ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᑲᑎᒪᔾᔪᑎᒃᓴᓂᒃ ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑐ 

ᓯᐅᑦᓴᒃ, ᐃᓕᓐᓂᐊᕐᓂᓕᕆᓂᕐᒧᑦ ᒥᓂᔅᑕ. 

 

ᐊᖓᔪᖅᑳᑉ ᐅᖃᐅᓯᖓ 320 - 3(3): 

ᐱᒃᑯᒋᔭᐅᓂᖓ ᐲᓯ ᐱᑦᓯᐅᓛᖅ-ᓯᑏᐸᓐ: 

36-ᓂᑦ ᐊᕐᕌᒍᓂᑦ ᐱᔨᑦᑎᕐᓂᖓᓄᑦ 

(ᓯᐅᑦᓴᒃ) 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 

ᖁᔭᓐᓇᒦᒃ ᐅᖃᖅᑏ. ᑭᒡᒐᖅᑐᓪᓗᒋᑦ ᓄᓇᕘᒥ 

ᓯᓚᑦᑐᖅᓴᕐᕕᒃ ᐊᒻᒪᓗ ᓄᓇᕘᑉ ᒐᕙᒪᖏᑦ, 

ᓂᑯᕕᑦᑐᖓ ᐅᓪᓗᒥ ᐃᓕᓴᖅᓯᒍᒪᓪᓗᖓ 

ᓴᖅᑭᑎᓯᒪᔭᖏᑦ ᓄᓇᑦᑕ ᓯᓚᑦᑐᖅᓴᕐᕕᐊᓂ, ᒥᔅ ᐲᓯ 

ᐱᑦᓯᐅᓚᖅ ᓯᑏᕙᓐ. 

 

ᑭᒻᒥᕈᒻᒥᐅᖅᑕᕕᓂᖅ, ᐲᓯ ᐃᖅᑲᓇᐃᔭᖃᑦᑕᖅᓯᒪᔪᖅ 

ᓄᓇᑦᓯᐊᒻᒧᑦ ᓄᓇᕘᒧᓪᓗ ᒐᕙᒪᒃᑯᖏᓐᓄᑦ 

ᐅᖓᑖᓄᑦ 36 ᐊᕐᕌᒍᑦ.  

 

ᐅᖃᖅᑏ, ᐲᓯ ᑐᓂᔭᐅᕋᑖᓚᐅᖅᑐᖅ ᓯᕕᑐᔪᒥᒃ 

ᐃᖅᑲᓇᐃᔭᖅᓯᒪᓂᖓᓄᑦ ᐊᑯᓂ, ᐃᓕᓴᐃᔨᐅᓪᓗᓂ 

ᓄᓇᕘᑉ ᒐᕙᒪᖏᓐᓄᑦ, ᐃᓄᖕᓄᑦ ᐊᒻᒪᓗ 

ᓄᓇᕘᒥᐅᓄᑦ. ᐲᓯ ᐱᓕᕆᒋᐊᓕᓚᐅᖅᓯᒪᔪᖅ 

ᓄᓇᕘᑉ ᓯᓚᑦᑐᖅᓴᕐᕕᐊᓂ 14-ᓄᑦ 

ᐊᕐᕌᒍᓅᓕᖅᑐᖅ, ᐱᓕᕆᓯᒪᓪᓗᓂᓗ  

ᐊᔾᔨᒌᓐᖏᑦᑐᓄᑦ ᒐᕙᒪᒃᑯᑦ ᐱᓕᕆᕕᖏᓐᓂᒃ 

ᐃᓕᓐᓂᐊᕐᓂᓕᕆᔨᓄᑦ. 

 

ᐅᖃᖅᑎ, ᐅᓛᖅ ᓯᑏᕙᓐ ᐃᒪᓐᓇ 

ᐱᓕᕆᒍᒪᑦᓯᐊᖅᑐᖅ ᐃᓅᓯᕐᒥ 

ᐃᓕᑉᐸᓪᓕᐊᖏᓐᓇᓕᒫᕐᓂᕐᒧᑦ. ᑖᓐᓇ 

ᐃᓕᓐᓂᐊᕌᓂᓚᐅᖅᓯᒪᔪᖅ ᑲᓇᖕᓇᕐᒥᑦ 

ᐃᓕᓴᐃᔨᓐᖑᖅᓴᓂᕐᒧᑦ. ᐃᓕᓴᐃᔨᐅᓪᓗᓂ, 

ᐃᓐᓇᕐᓄᓪᓗ ᐃᓕᓴᐃᔨᐅᒋᓪᓗᓂ, ᓯᓚᑦᑐᖅᓴᕐᕕᖕᒥ 

ᐊᖑᔪᖅᑳᖑᓂᑰᓪᓗᓂ ᐊᒻᒪᓗ ᐃᓕᓴᐃᔨᕈᖅᓴᖅᑐᓄᑦ 

ᐊᖓᔪᖅᑳᖑᓪᓗᓂ. ᐲᓯ 

ᐃᓕᓐᓂᐊᕌᓂᖃᑕᐅᓚᐅᖅᑐᖅ ᑖᒃᑯᓂᖓ 

ᖁᑦᑎᖕᓂᖅᓴᓄᑦ ᓯᓚᑦᑐᖅᓴᕐᕕᐊᓂ ᐳᕆᓐᔅ ᐃᐊᑦᕗᑦ 

ᕿᑭᖅᑕᖓᓂ 2009-ᖑᑎᓪᓗᒍ. 

 

ᐅᖃᖅᑎ, ᐲᓯ ᐊᔭᐅᖅᑐᐃᖏᓐᓇᖅᑐᖅ ᑕᒪᒃᑯᐊ 

ᐃᓄᐃᑦ ᖃᐅᔨᒪᔭᑐᖃᖏᑦ ᐃᓚᓕᐅᑎᔭᐅᖁᓪᓗᒋᑦ 

ᐱᓕᕆᕕᐅᔪᓄᑦ. 

 

ᐃᓚᓕᐅᔾᔨᖁᕙᔅᓯ ᖁᔭᓐᓇᒦᕈᒪᑎᓪᓗᖓ ᒥᓯᔅ ᐲᓯ 

ᐱᑦᓯᐅᓛᖅ ᓯᑏᕙᓐ-ᒥᒃ ᐊᕐᕌᒍᒐᓴᖕᓄᑦ 

ᐃᑲᔪᖅᓯᒪᓂᖓᓄᑦ ᑖᒃᑯᑎᒎᓇᖅ ᓄᓇᕘᑉ 

ᓯᓚᑦᑐᖅᓴᕐᕕᖏᓄᑦ ᐃᓕᓐᓂᐊᖅᑎᓄᑦ, 

ᓄᓇᓕᖕᓄᓪᓗ, ᓄᓇᕘᓕᒫᒧᓪᓗ. ᖁᔭᓐᓇᒦᒃ 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 2. 

ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᐃᓕᓐᓂᐊᕐᓂᓕᕆᓂᒻᒧᑦ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᑉ ᐅᖃᐅᓯᖓ 321 - 3(3): 

ᖃᓄᐃᓐᖏᑦᑎᐊᕆᑦ! ᐊᒻᒪ ᐅᐱᖑᓱᓐᓂᖅ 

ᐃᓕᓐᓂᐊᕈᑎᑦ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑏ. ᑐᓴᖅᑎᑦᓯᒍᒪᒐᒪ ᑖᓐᓇ 

ᐃᓕᓐᓂᐊᖅᑐᓕᕆᔨᒃᑯᑦ ᐃᑲᔪᖅᑎᖃᕐᓂᐊᕐᒪᑕ Red 

Cross-ᑯᓐᓂᒃ, ᐊᒻᒪᓗ ᐃᓅᓯᕐᒥᑦ ᐃᓵᒃᓯᒪᒋᑦ  



ᐱᖓᑦᓯᖅ, ᓯᑎᐱᕆ 11, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔨᖏᓐᓂᒃ, ᑖᒃᑯᐊ ᐱᐅᓯᕚᓪᓕᖁᓪᓗᒋᑦ 

ᖃᓄᐃᓐᓂᖏᑦ ᓄᓇᕘᒥ ᒪᒃᑯᒃᑐᑦ. 

 

ᐅᖃᖅᑏ, ᓴᖅᑭᑦᓯᓂᐊᕋᑦᑕ ᐃᓕᓐᓂᐊᕝᕕᑦᑎᓐᓄᑦ 

Canadian Red Cross-ᑯᑦ ᐃᒪᓐᓇ 

ᐊᑦᑕᕐᓇᖅᑕᐃᓕᔾᔪᑎᒃᓴᐃᑦ. ᑖᒃᑯᐊ 

ᐊᑦᑕᕐᓇᖅᑕᐃᓕᔾᔪᑏᑦ ᐅᑭᐅᖅᑲᖅᑐᓄᑦ 5-ᒥ 9-ᒧᑦ. 

ᑕᐅᑐᒐᕆᓪᓗᒋᑦ ᑕᒪᒃᑯᐊ ᓱᕈᓰᑦ 

ᐃᒃᖠᒎᖅᑕᐅᖃᑦᑕᖁᓇᒋᑦ. ᑕᐃᒫᒃ ᐊᓯᖓᓂᒃ 11-

ᓂᒃ 18-ᓄᑦ ᐃᓕᓐᓂᐊᖅᑏᑦ 

ᐃᓕᓐᓂᐊᖅᑎᓐᓂᐊᕐᒥᔭᕗᑦ. ᑖᒃᑯᐊ ᕿᒥᕐᕈᔪᑦ 

ᐃᒪᓐᓇ ᐱᓂᕐᓗᒃᑕᐅᖃᑦᑕᕐᓂᕐᒥᑦ, 

ᓲᖑᓵᕐᕕᐅᖃᑦᑕᕐᓂᕐᒥᒃ ᐊᒻᒪᓗ ᐱᑦᓯᐊᓐᖏᑦᑐᓄᑦ 

ᐱᖃᑎᒌᖃᑦᑕᕐᓂᕐᒥᒃ. ᑐᓐᖓᓇᖅᑐᑎᒃ ᓱᕈᓯᕐᓄᓪᓗ 

ᐊᑦᑕᕐᓇᕋᑎᒃ ᐃᓕᓐᓂᐊᖅᑎᑦᓯᔾᔪᑕᐅᓂᐊᖅᑐᑦ. 

 

ᐅᖃᖅᑏ, ᐋᖅᑭᒃᑕᐅᓯᒪᔪᑦ ᐃᓕᓐᓂᐊᕐᕕᖕᒥ ᐊᒻᒪᓗ 

ᐊᓯᖏᓂ ᐃᓕᓐᓂᐊᕐᕕᖕᓄᑦ ᐊᑐᖅᑕᐅᔪᒃᓴᐅᓪᓗᑎᒃ. 

ᐊᖓᔪᖅᑳᕆᔭᐅᔪᑦ, ᐸᖅᑭᔩᑦ, ᐃᓕᓴᐃᔩᓪᓗ 

ᐃᓕᓐᓂᐊᖅᑎᑕᐅᓂᐊᖅᑐᑦ ᑕᒪᒃᑯᓂᖓ 

ᐃᖃᔪᖅᓱᐃᓂᐊᖅᑎᓪᓗᒋᑦ ᐃᓚᒋᓗᓂᐅᒃ ᑕᒪᑐᒥᖓ. 

 

ᓄᓇᕘᒥ ᐃᒻᒥᓂᒃ ᐃᓄᐊᖅᑕᐃᓕᒪᓂᕐᒧᑦ ᐸᕐᓇᐅᑏᑦ. 

ᑖᒃᑯᐊ ᐃᓅᓯᕐᒥᒃ ᐃᓵᒃᓯᒪᕖᑦ 

ᐱᓕᕆᐊᖃᖅᐸᓪᓕᐊᔪᑦ ᐆᒃᑐᕋᐅᑎᓂᒃ Red Cross 

ᐅᑯᓇᓂ ᓄᓇᓕᐅᔪᓂᒃ. ᖃᒪᓂᑦᑐᐊᖅ, ᑭᓐᖓᐃᑦ 

ᐊᒻᒪᓗ ᑲᖏᖅᑐᒑᐱᒃ.  

 

ᐅᖃᖅᑏ, ᐊᑦᑕᕐᓇᖏᑦᑐᒦᑎᑦᓯᓂᖅ ᓱᕈᓯᕐᓂᒃ 

ᑲᒪᒋᔭᐅᖕᒪᑦ ᐊᖓᔪᖅᑳᕆᔭᐅᔪᓄᑦ ᓄᓇᓕᖕᓄᓪᓗ. 

ᑖᒃᑯᐊ ᓱᕈᓯᕗᑦ ᐱᒍᓐᓇᓕᖅᑎᒋᐊᖃᕋᑦᑎᒍᑦ 

ᑐᑭᓯᐅᒪᑎᓪᓗᒋᑦ ᐱᔪᓐᓇᐅᑎᖏᓐᓂᒃ, 

ᐊᑦᑕᕐᓇᖁᓇᒋᑦ ᓴᐳᑎᒍᓐᓇᖁᓪᓗᒋᓪᓗ ᐃᒻᒥᓂᒃ. 

ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᓯᕗᓕᖅᑎ ᐋᕆᐊᒃ. 

2. ᒥᓂᔅᑕᐃᑦ ᐅᖃᐅᓯᖏᑦ, ᒥᓂᔅᑕ ᐱᓕᕆᐊᖃᖅᑐᖅ 

ᐊᕙᑎᓕᕆᓂᕐᒧᑦ, ᒥᓂᔅᑕ ᐋᕆᐊᒃ. 

ᕿᑭᖅᑖᓗᒻᒥ ᑐᑦᑐᓕᕆᓂᕐᒧᑦ 

ᐃᓕᓐᓂᐊᓯᓐᓈᑦ ᑲᑎᒪᓂᖅ ᐊᐅᓚᑦᑎᓂᕐᒧᓪᓗ 

ᐸᕐᓇᐃᓂᖅ (ᐋᕆᐊᒃ) 
 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐅᓐᓄᓴᑦᑎᐊᕙᒃᑯᑦ ᕿᑭᖅᑕᕐᔪᐊᕐᒥᐅᑦ 

ᑲᖏᖅᑐᒑᐱᖕᒥᐅᑦ ᕼᐊᐃᖅᐸᕋ ᔨᒥ. ᐅᖃᖅᑎᑦᑎᔩ, 

ᑖᓐᓇ ᐱᓕᕆᕝᕕᒋᔭᕋ ᐊᕙᑎᓕᕆᓂᕐᒧᑦ ᑖᒃᑯᓂᖓᓗ 

ᐱᖃᑎᖃᖅᑐᓂ ᐆᒪᔪᓕᕆᓂᕐᒧᑦ ᐱᓕᕆᔨᐅᔪᓂᒃ ᑕᒫᓂ 

ᕿᑭᖅᑖᓗᓕᒫᒥᑦ ᑲᑎᓚᐅᖅᓯᒪᖕᒪᑕ ᔪᓚᐃ 23, 24-

ᒥᓪᓗ, 2013-ᖑᑎᓪᓗᒍ ᑕᕝᕙᓂ ᐃᖃᓗᖕᓂ. ᑖᒃᑯᓇᓂ 

ᐅᓪᓘᖕᓂᒃ ᒪᕐᕉᖕᓂᒃ ᐋᔩᖃᑎᒌᓚᐅᕐᒪᑕ 

ᖃᓄᖅᑑᕈᑎᖃᖅᑐᑎᒃ ᑕᒪᒃᑯᓂᖓ ᖃᓄᖅ 

ᐋᖅᑭᒃᓯᒪᒃᑲᓐᓂᕈᓐᓇᕋᔭᕐᒪᖔᑕ ᑐᒃᑐᓕᕆᓂᖅ ᑕᒫᓂ 

ᕿᑭᖅᑖᓗᖕᒥ ᐊᒻᒪᓗ ᑖᒃᑯᐊ 

ᐱᐅᖅᓱᐊᖅᑕᐅᒃᑲᓐᓂᕈᓐᓇᕐᒪᖔᑕ ᑐᒃᑐᒋᔭᕗᑦ 

ᐱᓕᕆᐊᖑᓪᓗᑎᒃ. 
 

ᑖᒃᑯᐊ ᐃᓄᐃᑦ ᖃᐅᔨᒪᓂᖏᑦ, ᑕᒪᒃᑯᐊᓗ 

ᖃᐅᔨᓴᖅᑎᐅᕙᑦᑐᑦ ᖃᐅᔨᒪᓂᖏᑦ, ᑐᓴᐅᒪᓂᖏᑦ 

ᐊᑐᖅᑐᒋᑦ ᐊᒥᓲᓂᖏᑦ ᑐᒃᑐᐃᑦ ᑕᒫᓂ ᕿᑭᖅᑖᓗᖕᒥ 

ᖃᐅᔨᓯᒪᓕᕋᑦᑎᒍ ᖃᑦᑏᓐᓇᒻᒪᕇᑦ. ᑖᒃᑯᐊ 

ᖃᐅᔨᓴᕐᓂᐅᔪᔪᑦ ᖃᖓᑕᓂᒃᑯᑦ ᑐᑭᓯᔾᔪᑎᒋᓚᐅᕋᑦᑎᒍ 

ᑕᒫᓂ ᕿᑭᖅᑖᓗᖕᒥ ᑐᒃᑐᖏᑦ 5,000-ᒦᑦᑐᓐᓃᖅᑐᑦ. 

ᑖᒃᑯᐊ ᖃᐅᔨᓴᖅᑕᐅᓂᑯᕕᓂᖏᑦ ᑖᒃᑯᓂᖓ 

ᑐᑭᓯᓯᒪᔭᖏᓐᓂᑦ ᑐᑭᓯᑎᑦᑎᑲᓐᓂᑐᐃᓐᓇᖅᑐᑦ 

ᖃᐅᔨᓴᕐᓂᐅᓯᒪᔪᓂᒃ ᐅᖃᖃᑎᒌᓐᓂᒃᑰᓯᒪᔪᓂᓪᓗ 

ᑕᒫᓂ ᕿᑭᖅᑖᓗᖕᒥ ᓄᓇᓕᖕᓂ 10-ᔪᓂᑦ. ᑕᒪᒃᑯᐊ 

ᐊᖑᓇᓱᑦᑎᐅᔪᑦ, ᐃᓐᓇᑐᖃᐅᔪᑦ ᓄᓇᓕᖕᓂᑦ, 

ᓄᓇᓕᐅᓪᓗ ᐃᓄᖏᓐᓄᑦ ᐅᖃᐅᔾᔭᐅᖃᑦᑕᖅᓯᒪᒐᑦᑕ 

ᑐᒃᑐᐃᑦ ᓇᓂᔭᕐᓂᕈᓐᓃᖅᐸᓪᓕᐊᑐᐃᓐᓇᖅᑐᑦ 

ᐊᒻᒪᑦᑕᐅᖅ ᐃᓱᒫᓘᑎᒋᔭᐅᕙᑦᑐᑎᒃ ᖃᓄᖅ 

ᐱᔾᔪᑎᖃᕐᒪᖔᑕ.  
 

ᑕᒪᒃᑯᐊ ᐃᓚᒋᔭᐅᓪᓗᑎᒃ ᓄᓇᐅᑉ ᐊᑐᖅᑕᐅᓂᖓᓂᑦ, 

ᐱᓕᕆᐊᖑᓂᖓᓂᑦ, ᓯᓚᐅᓪᓗ 

ᐊᓯᔾᔨᖅᐸᓪᓕᐊᓂᖓᓂᑦ. ᓄᓇᓕᖕᓂ ᑕᒫᓂ 

ᐱᒋᐊᖃᑎᖃᕈᒪᓯᒪᒐᑦᑕ ᐃᑲᔪᖅᑎᒋᓪᓗᒋᑦ ᐃᓄᐃᑦ 

ᖃᐅᔨᒪᓂᖏᑦ, ᐆᒪᔪᓕᕆᓂᕐᒧᓪᓗ ᐱᓕᕆᔾᔪᑕᐅᔪᑦ 

ᑕᒪᒃᑯᐊ ᖃᓄᖅ ᐱᓕᕆᐊᖑᒃᑲᓐᓂᕈᓐᓇᕐᒪᖔᑕ 

ᑐᒃᑐᐃᑦ ᐱᐅᖅᓱᐊᖅᑕᐅᓂᖏᑦ ᕿᑭᖅᑖᓗᖕᒥ. ᒫᓐᓇ 

ᑕᒪᓐᓇ ᐊᑐᖅᑐᖅ ᐱᖃᑎᒋᓪᓗᒋᑦ ᓄᓇᓕᖕᓂ 

ᐆᒪᔪᓕᕆᓂᕐᒧᑦ ᑲᑎᒪᔨᐅᔪᑦ, ᓄᓇᓕᖕᓂ ᐃᓄᒋᔭᖏᑦ 

ᐊᒻᒪᑦᑕᐅᖅ ᑕᒪᒃᑯᐊ ᓂᕐᔪᑎᓕᕆᓂᕐᒧᑦ 

ᐱᓕᕆᖃᑎᒋᔭᕗᑦ ᑕᒫᓂ ᕿᑭᖅᑖᓗᖕᒥ ᑖᒃᑯᐊ 

ᐱᖃᑕᐅᓪᓗᑎᒃ ᓄᓇᕗᑦ ᒐᕙᒪᒃᑯᖏᑦ ᖃᓄᖅ 

ᓄᓇᓕᖕᓂ ᐊᑐᕋᒃᓴᐅᔪᓂᑦ, ᐊᑐᐊᕋᒃᓴᐅᔪᓂᒃ 

ᑕᒪᒃᑯᓂᖓ ᓂᕐᔪᑎᓕᕆᓂᕐᒧᑦ 

ᐱᓕᕆᐊᖑᒃᑲᓐᓂᕈᓐᓇᕐᒪᖔᑕ 

ᖃᓄᖅᑑᖃᑎᖃᕐᓂᐊᖅᐳᒍᑦ.  

ᑕᒫᓂ ᐅᑭᐅᖑᔪᒥᑦ ᓄᓇᓕᐅᔪᓂᑦ 

ᐋᔩᖃᑎᖃᕐᓂᐊᖅᐳᒍᑦ 

ᑐᓴᖅᑎᑦᑎᒋᐊᒃᑲᓐᓂᕐᓂᐊᖅᐳᒍᑦ ᑕᒪᑐᒪ 

ᑲᑎᒪᓂᐅᓚᐅᖅᑑᑉ ᒥᒃᓵᓄᑦ ᐊᒻᒪᓗᑦᑕᐅᖅ 

ᓄᓇᓕᓕᒫᑦ ᐆᒪᔪᓕᕆᔨᖏᓐᓄᑦ ᑐᓴᖅᑎᑦᑎᓗᑕ, 

ᐅᖃᖃᑎᖃᕐᓗᑕᓗ ᐊᒻᒪᓗᑦᑕᐅᖅ 

ᑐᓴᕋᓱᕝᕕᒋᒃᑲᓂᕐᓗᒋᑦ ᑕᒪᓐᓇ ᐸᕐᓇᐅᑎᒋᓂᐊᕐᒪᑦ 

ᖃᓄᖅ ᕿᑭᖅᑖᓗᖕᒥ ᑐᒃᑐᓕᕆᓂᖅ, ᑐᒃᑐᐃᑦ 

ᐱᓕᕆᐊᖑᓂᖓ ᐊᐅᓚᒃᑲᓐᓂᕈᓐᓇᕐᒪᖔᑦ 

ᐊᒻᒪᑦᑕᐅᖅ ᐸᕐᓇᐅᑎᒋᑦᑎᐊᕈᓐᓇᕐᒪᖔᑦᑎᒍᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, 

ᒥᓂᔅᑕ ᑕᑉᑑᓇ. 

ᐃᖅᑲᐅᒪᔭᐅᓂᖓ ᓘᑦᑖᖅ ᐃᐅᕆᒃ ᐳᕌᔅ 

(ᑕᑉᑑᓇ) 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓂᑯᕕᑦᑐᖓ ᐃᖅᑲᐅᒪᒍᒪᓪᓗᖓ ᓘᒃᑖᖅ 

ᐃᐅᕆᒃ ᐳᕌᔅ ᑖᓐᓇ ᑐᑭᒧᐊᖅᑎᑦᑎᔨᐅᓚᐅᖅᑐᖅ 

ᐅᔭᕋᖕᓂᐊᖅᑎᒃᑯᓐᓂᑦ, ᓄᓇᒥᐅᑕᓕᕆᔨᒃᑯᓐᓂᑦ, 

ᐱᕙᓪᓕᐊᔪᓕᕆᔨᒃᑯᓐᓂᑦ ᑖᓐᓇ ᐃᓅᒍᓐᓃᓚᐅᖅᑐᖅ 

ᓯᑎᐱᕆ 3-ᖑᑎᓪᓗᒍ.  

 

ᓘᒃᑖᖅ ᐳᕌᔅ ᑖᓐᓇ ᐅᔭᕋᖕᓂᐊᕐᓂᐅᓚᐅᖅᑐᖅ 

ᐊᒻᒪᓗ ᖃᐅᔨᓴᖅᑎᐅᓪᓗᓂ. ᑖᔅᓱᒥᖓ 

ᑐᑭᓯᒋᐊᖅᑎᑕᐅᓯᒪᓪᓗᖓ ᐅᖃᕐᕕᒋᓯᒪᓪᓗᒍᓗ 

ᐊᒥᓱᐊᖅᑎᖅᑐᖓ ᐅᖃᕈᓐᓇᖅᑐᖓ ᑖᓐᓇ 

ᖃᐅᔨᒪᑦᑎᐊᓚᐅᖅᑐᖅ ᐱᓕᕆᐊᖃᕈᒪᑦᑎᐊᖅᑐᓂᓗ 

ᖃᐅᔨᒪᔭᒥᓂᒃ.  

 

ᐱᒋᐊᕐᖓᕐᓂᖓᓂ ᐃᖅᑲᓇᐃᔮᖓ 

ᐅᔭᕋᖕᓂᐊᖅᑎᐅᓂᕐᒧᑦ, ᐱᐊᓂᓚᐅᖅᑐᖅ 

ᖁᑦᑎᖕᓂᖅᐹᒥ ᐃᓕᓐᓂᐊᒐᒃᓴᓂᑦ 

ᐅᔭᕋᖕᓂᐊᖅᑐᓕᕆᓂᕐᒧᑦ ᑲᓇᑕᒥ ᐊᒻᒪᓗ 

ᐅᑭᐅᖅᑕᖅᑑᑉ ᕿᑭᖅᑕᖏᓐᓂᑦ. 

ᐱᓕᕆᖃᑎᖃᖅᓯᒪᔪᖅ ᓴᓇᕝᕕᒡᔪᐊᓂᒃ 

ᐱᓕᕆᐊᖃᓚᐅᕋᓂ ᑖᒃᑯᓇᓐᖓᑦ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ 

2006-ᖑᑎᓪᓗᒍ.  

ᐅᖃᖅᑎ, ᑖᓐᓇ ᐃᑲᔪᖅᓯᒪᔪᖅ ᐊᒥᓱᓂᒃ 

ᓄᓇᑦᑎᓐᓄᑦ ᑖᒃᑯᓄᖓ ᐊᕐᕌᒍᓄᑦ 7-ᓄᑦ. 

ᓯᕗᓕᖅᑎᑦᑎᐊᕙᐅᓪᓗᓂᓗ ᐊᒻᒪᓗ 

ᖃᐅᔨᒪᑦᑎᐊᖅᑐᓂ 

ᐃᓕᓐᓂᐊᖅᑎᑦᑎᒍᓐᓇᑦᑎᐊᖅᑐᓂ 

ᖃᐅᔨᓴᐅᑎᖃᕈᓐᓇᖅᑐᓂᓗ ᐅᔭᕋᒃᑯᕕᖕᓂᑦ ᐊᒻᒪᓗ 

ᕿᒥᕐᕈᖃᑦᑕᓚᐅᖅᑐᓂ ᐅᔭᕋᖕᓂᐊᕈᒪᔪᓂᑦ.  

 

ᓘᒃᑖᖅ ᐃᐅᕆᒃ ᐳᕌᔅᓯ ᐱᓕᕆᐊᖃᓚᐅᖅᑐᖅ 

ᓄᓇᕗᑦ ᓯᕗᓂᒃᓴᖓ ᐱᕈᑦᑎᐊᖁᓪᓗᒍ. ᐊᒻᒪᓗ 

ᐱᓕᕆᑦᑎᐊᓚᐅᕐᒥᔪᖅ ᑕᒪᒃᑯᓂᖓ 

ᐱᕈᖅᐸᓪᓕᐊᑎᑦᑎᓪᓗᓂ ᓄᓇᕗᒻᒧᑦ ᓇᖕᒥᓂᖅ 

ᐊᑐᖅᑕᐅᔪᒃᓴᓂᒃ. ᒫᓐᓇᒫᖑᓚᐅᖅᑐᖅ 

ᐊᐅᔭᐅᑎᓪᓗᒍ ᐃᓚᐅᓚᐅᕐᒥᔪᖅ ᑖᒃᑯᐊ ᓴᓪᓕᕐᒥ 

ᑕᒪᓐᓇ ᓄᓇᐃᑦ ᓄᓇᓐᖑᐊᓕᐅᕐᓂᖏᓐᓄᑦ 

ᐱᓕᕆᐊᖃᕈᒪᑦᑎᐊᖅᑐᖅ ᑖᒃᑯᓄᖓ, ᓄᓇᕗᑦ 

ᐊᒡᓚᒡᕕᖓᓄᓪᓗ.  

 

ᑖᓐᓇ ᖃᓄᐃᓕᐅᕈᓘᔭᖃᑦᑕᖅᑐᖅ 

ᓂᓪᓕᖅᑕᐃᓕᒪᒐᓂᓗ ᐊᒻᒪᓗ ᑭᓇᑐᐃᓐᓇᕐᒧᑦ 

ᖃᐅᔨᒪᔭᖏᓐᓄᑦ ᐅᖃᕈᓐᓇᖅᑐᖅ ᑖᓐᓇ 

ᐃᓅᖃᑎᒥᓂᒃ ᐱᐅᒃᓴᑦᑎᐊᓚᐅᖅᑐᖅ ᑕᐃᒫᒃ 

ᐆᒻᒪᕆᒃᑑᓪᓗᓂᐅ ᐊᒻᒪᓗ ᐅᖃᖅᓴᕋᐃᑦᑐᓂ. 

 

ᓄᓇᕗᑦ ᑖᓐᓇ ᐊᑐᕈᓐᓇᑦᑎᐊᓚᐅᕐᒪᑦ ᑖᔅᓱᒥᖓ 

ᑭᓐᖒᒪᒋᔭᐅᓂᐊᖅᑐᖅ. ᐃᓚᓕᐅᑎᒋᑦᑎ ᑖᒃᑯᐊ 

ᓇᒡᓕᒍᓱᑦᑎᒡᓗᑕ ᖃᑕᕐᖑᑎᖏᓐᓂᓪᓗ 

ᐃᓚᖏᓐᓂᓪᓗ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

3. ᒥᓂᔅᑕᐃᑦ ᐅᖃᐅᓯᖏᑦ. ᖁᓪᓕᒃᑯᓐᓄᑦ 

ᐆᒻᒪᖅᑯᑎᓕᕆᔨᒃᑯᓐᓄᓪᓗ ᒥᓂᔅᑕ, ᒥᔅ ᐃᐊᓪ. 



ᐱᖓᑦᓯᖅ, ᓯᑎᐱᕆ 11, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4861 

 

ᐊᖓᔪᖅᑳᑉ ᐅᖃᐅᓯᖓ 324 - 3(3): 2013-ᒥ 

ᓚᐅᕋᐅᓪᓗᕆᐊᖅ ᑲᐅᑦᑎᐊ 

ᐃᓕᓐᓂᐊᓂᕐᒧᐊᖓᔾᔪᑎᒃ (ᐃᐊᓪ) 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᒫᓐᓇᐅᔪᒃᑯᑦ ᖁᕕᐊᓱᖃᑎᖃᕈᒪᕗᖓ 

ᑕᒪᑐᒪᓂ ᐊᕐᕌᒍᒥ ᐱᑎᑕᐅᔪᒥᒃ $5,000-ᓴᒥᒃ 

ᐊᑎᓕᒻᒧᑦ ᐃᒪᓐᓇ ᓘᕋ ᐅᓪᓗᕆᐊᖅ ᒎᑦᑎᐊᐃ. 

ᐃᓕᓐᓂᐊᕈᑕᐅᕙᑦᑐᓂᒃ ᑮᓇᐅᔭᓂᒃ ᑖᒃᑯᐊ 

ᐃᓕᓐᓂᐊᕈᑕᐅᕙᑦᑐᑦ ᐃᑲᔪᕈᑕᐅᕙᑦᑐᑦ 

ᐃᖅᑲᐅᒪᔭᐅᓪᓗᓂ. ᑕᒪᓐᓇᐃᓛᒃ ᑐᓂᔭᐅᕙᒻᒪᑦ 

ᐃᖅᑲᐅᒪᔭᐅᓪᓗᓂ ᑕᐃᓐᓇ ᓄᓇᕗᒻᒥ 

ᐆᒻᒪᖅᑯᑎᓕᕆᓂᐅᑉ ᒥᑦᓵᓄᑦ 

ᐃᓕᓐᓂᐊᕐᓂᖃᖅᑎᓪᓗᒍ ᐊᕐᕌᒍᑕᒫᕐᓗ 

ᑐᓂᔭᐅᕙᑦᑐᓂ ᑖᒃᑯᐊ ᓄᓇᕗᒻᒥᐅᑦ 

ᐃᓕᓐᓂᐊᒃᑲᓐᓂᖅᑐᑦ.  

 

ᐅᖃᖅᑎᑦᑎᔩ, ᑖᓐᓇ ᐊᕐᕌᒍ ᑕᒪᑐᒪᓂ 

ᓂᕈᐊᖅᑕᐅᓇᓱᑦᑐᖅ ᐱᔭᕆᐊᑐᓂᖅᓴᐅᓚᐅᖅᑐᖅ 

ᑖᒃᑯᓄᖓ ᓂᕈᐊᖅᑎᐅᔪᓄᑦ ᐊᕐᕌᓂᓂᑦ. ᑕᐃᒃᑯᐊ 

ᐱᔪᒪᓂᖃᖅᑐᐃᑦ, ᑲᔪᓯᒍᒪᓂᖃᖅᑐᑦ 

ᐅᓄᖅᑑᓚᐅᕐᒪᑕ ᑐᓂᓯᓯᒪᔪᑦ ᐱᔪᒪᔾᔪᑎᒋᔭᒥᓐᓂᒃ 

ᐃᓘᓐᓇᑦᑎᐊᖏᓐᓂᑦ ᐅᐱᒍᓱᑉᐳᒍᑦ.  

 

(ᑐᓵᔨᑎᒍᑦ) ᐅᖃᖅᑏ, ᑕᒫᓂ ᑖᒃᑯᐊ 

ᓂᕈᐊᖅᓯᓚᐅᖅᑐᑦ ᕌᓄᑦ ᐋᔾᔩ ᐅᓗᔪᒃ 

ᑲᖏᖅᖠᓂᕐᒥᐅᖅ, ᑖᓐᓇ ᐋᔾᔩ ᒫᓐᓇᐅᔪᖅ 

ᓯᓚᑦᑐᖅᓴᕐᕕᕈᔾᔪᐊᖓᓂ ᒫᓂᑑᕙ ᐃᓕᓐᓂᐊᖅᑐᖅ 

ᓯᕗᓪᓕᖅᐹᖑᓪᓗᓂ ᐃᒪᓐᓇ ᓴᓇᔨᒻᒪᕆᐅᓂᕐᒧᑦ 

ᐃᓕᓐᓂᐊᕐᓂᐊᕐᓗᓂ. ᑖᓐᓇ 

ᐆᒃᑑᑕᐅᑦᑎᐊᕈᓐᓇᖅᑐᖅ ᐃᓘᓐᓇᐃᓐᓄᑦ ᐃᒪᓐᓇ 

ᓵᓚᒃᓴᕈᓐᓇᕐᓂᖓᓂ ᐊᒃᓱᕈᕐᓇᖅᑐᓂᒃ ᐊᒻᒪᓗ 

ᓯᕗᒧᐊᑦᑎᐊᕐᓗᓂ ᐃᓕᓐᓂᐊᖅᑕᒥᓂᒃ 

ᐊᒃᓱᕈᕐᓇᖅᑐᒥᑦ. 

 

ᐅᖃᖅᑏ, ᑖᓐᓇ ᐋᔾᔩ ᓂᕈᐊᕈᓐᓇᓚᐅᖅᑑᒐᓗᐊᖅ 

ᓄᖅᑲᑐᐃᓐᓇᕐᓗᓂ ᐊᓯᖏᓐᓂᑦ ᐊᑐᖔᓕᕐᓗᓂ, 

ᑭᓯᐊᓂ ᐅᖃᖅᓯᒪᖕᒪᑦ ᑐᒃᓯᕋᐅᑎᒋᓚᐅᖅᑕᒥᓂᒃ 

‘ᑐᕌᒐᕋ ᑲᔪᓯᓂᐊᕋᒃᑯ ᐊᑐᕈᒪᔭᕋ ᑕᑯᒃᓴᐅᑎᓪᓗᒋᑦ 

ᐊᓯᖏᓐᓄᑦ ᓄᓇᕗᒻᒥ ᐃᓕᓐᓂᐊᕐᓂᕐᒧᑦ 

ᐊᓂᒎᑎᒍᓐᓇᕋᒪ, ᐊᓂᒎᑎᒍᓐᓇᕐᒥᔪᑦ’, ᐅᖃᖅᑏ, 

ᐊᒻᒪᓗ ᓴᐱᓕᖅᓴᐃᓕᖁᔨᓪᓗᓂ. ᐃᒪᓐᓇ 

ᓂᕈᐊᖅᓯᑐᐃᓐᓇᖏᑦᑐᖅ ᐃᒪᓐᓇ ᐱᐅᓂᖅᓴᒥᑦ 

ᐃᓅᓯᖃᕈᒪᓪᓗᓂ ᐃᒻᒥᓄᑦ ᑭᓯᐊᓂ 

ᓇᓗᓇᐃᖅᓯᒪᖕᒥᔪᖅ ᐃᑲᔪᖅᑐᕈᒪᓂᕐᒥᓂᒃ ᓄᓇᕗᒻᒥ 

ᐅᕕᒃᑲᐃᑦ ᑕᑯᒍᒪᔭᒥᓂᒃ ᑕᑯᖁᓪᓗᒋᑦ. 

 

ᐅᖃᖅᑏ, ᑖᓐᓇ ᐅᕕᒃᑲᖅ ᐊᖑᑦ 

ᐆᒃᑑᑕᐅᑦᑎᐊᕈᓐᓇᖅᑐᖅ ᐊᖏᕐᕋᖓᓄᑦ ᓄᓇᓕᐊᓄᑦ 

ᑲᖏᖅᖠᓂᕐᒧᑦ ᐊᒻᒪᓗ ᐅᕕᒃᑲᖁᑎᓕᒫᑦᑎᓐᓄᑦ 

ᑕᒫᓂ ᓄᓇᕗᒻᒥ. ᑖᓐᓇ ᓯᕗᒧᐊᑦᑎᐊᖁᕙᕗᑦ ᓱᓕ 

ᑲᔪᓯᓂᐊᖅᑎᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᐊᓪ. 2. 

ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐱᓕᕆᐊᖃᖅᑐᖅ 

ᐃᓕᓐᓂᐊᕐᕕᓕᕆᓂᕐᒧᑦ ᐱᔨᑦᓯᐅᑏᑦ. ᒥᓂᔅᑕ ᐃᐊᓪ. 

 

ᐊᖓᔪᖅᑳᑉ ᐅᖃᐅᓯᖓ 325 - 3(3): ᓄᑖᑦ 

ᑕᑕᑎᕈᑏᑦ ᐃᖅᑲᓇᐃᔮᓂᑦ 

ᐱᕙᓪᓕᐊᔭᐃᒍᑎᓂ (ᐃᐊᓪ) 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᑖᒃᑯᐊ ᒪᓕᒐᓕᐅᕐᕕᒃ ᖃᐅᔨᒪᖕᒪᑕ 

ᑖᓐᓇ ᓄᑖᖅ ᐃᓚᔮᕇᓄᑦ ᐱᔨᑦᓯᕐᕕᒃ 

ᐱᓕᕆᐊᕆᒐᒃᑯ ᓴᖅᑭᐅᒪᑎᑦᑎᓂᐊᖅᑐᖅ ᑮᓇᐅᔭᓂᒃ 

ᐃᓕᓐᓂᐊᒃᑲᓐᓂᕈᑎᒃᓴᓂᒃ ᖁᑦᑎᖕᓂᖅᓴᓂᒃ. ᑖᓐᓇ 

ᐃᓚᖃᖅᑐᖅ ᕚᓐᔅ-ᑯᑦ ᐃᑲᔫᑎᓂᒃ ᐊᒻᒪᓗ 

ᐃᖅᑲᐃᔭᕆᐅᖅᓴᓂᕐᒧᑦ ᓲᕐᓗ ᐃᓐᓇᕐᓄᑦ 

ᐃᓕᓐᓂᐊᕐᓂᕐᒧᑦ ᐊᒻᒪᓗ ᐃᓕᓐᓂᐊᖅᑐᓄᑦ 

ᐃᑲᔫᑕᐅᔪᖅ ᐋᓪᔅ ᑖᒃᑯᐊ ᐃᓕᓐᓂᐊᖅᓯᓐᓈᕐᓗᑎᒃ 

ᑮᓇᐅᔭᓕᐅᕈᓐᓇᖅᑐᑦ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, 

ᖁᕕᐊᓱᒻᒪᕆᒃᐳᖓ ᑕᕝᕗᖓ ᐃᒡᓗᒧᑦ 

ᑐᓴᖅᑎᑦᑎᔭᕆᐊᒃᓴᖅ ᑖᒃᑯᐊ 

ᐱᓕᕆᐊᕆᓕᓚᐅᕋᑦᑎᒍᑦ ᑕᑕᑎᖅᑕᐅᔪᓐᓇᖅᑐᑦ 

ᐃᓄᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎᖏᓐᓄᑦ ᓄᑖᓂᒃ 

ᐋᖅᑭᑦᓱᐃᓚᐅᖕᒪᑕ ᑖᒃᑯᓄᖓ 

ᐃᓕᓐᓂᐊᒃᑲᓐᓂᕈᒪᕙᒃᑐᓄᑦ. ᑕᐃᒃᑯᐊ ᑕᑕᑎᕆᐊᓖᑦ 

ᖃᕆᑕᐅᔭᒃᑯᑦ ᒫᓐᓇ 

ᐱᓕᕆᐊᖑᖃᓯᐅᑎᒍᓐᓇᓕᕐᒪᑕ. 

 

ᑖᒃᑯᐊ ᓄᑖᖑᔪᐃᑦ ᐊᑲᐅᓂᖅᓴᒧᑦ ᑐᕌᕋᓱᒃᑐᑦ 

ᓄᓇᕘᒥᐅᑕᓄᑦ ᑐᑦᓯᕋᕐᓂᐊᓕᕌᖓᑕ ᑕᒪᒃᑯᓂᖓ 

ᐊᒻᒪᓗᑦᑕᐅᖅ ᐱᓕᕆᐊᕆᔭᐅᔭᕆᐊᖃᓐᓂᖓ 

ᓱᒃᑲᐃᓪᓕᕚᓪᓕᕈᒪᓪᓗᒍ 

ᑕᒻᒪᓗᐊᖏᓐᓂᖅᓴᐅᖁᓪᓗᒍᓗ. 

 

ᑖᒃᑯᐊ ᓄᑖᖑᔪᑦ ᐱᓕᕆᐊᖑᔭᕆᐊᖃᓐᓂᐊᓕᖅᑐᐃᑦ 

ᐃᓘᓐᓇᖏᓐᓄᑦ ᑭᓇᒃᑯᑐᐃᓐᓇᓐᓄᑦ 

ᑐᑦᓯᕋᕐᓂᐊᖅᑐᓄᑦ ᑮᓇᐅᔭᓂᒃ ᑐᕌᖅᑐᑦ  



ᐱᖓᑦᓯᖅ, ᓯᑎᐱᕆ 11, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗᑦᑕᐅᖅ ᐋᖅᑭᒋᐊᖅᓯᒪᓕᖅᑐᓐ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

>>ᐸᑕᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᐃᐅᓪ. 

ᑲᑎᒪᔾᔪᑎᒃᓴᓐᓅᕐᓗᑕ. 3. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒥ, ᒥᔅᑕ 

ᐊᐅᐸᓗᒃᑐᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 551 - 3(3): 

ᐸᕐᕆᑦᑎᓂᖅ ᐆᒪᔪᕐᓂᑦ ᓄᓇᓕᖁᑎᑦᑎᓐᓂ 

(ᐊᐅᐸᓗᒃᑐᖅ) 

ᐊᐅᐸᓗᒃᑐᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. 

ᐅᓪᓗᒥ ᓂᑯᕕᑦᑐᖓ ᖃᐅᔨᒋᐊᒃᑲᓐᓂᕈᒪᓪᓗᖓ 

ᐱᓕᕆᐊᕆᒍᒪᔭᓄᑦ. ᑖᒃᑯᐊ Buddy 

ᑮᓇᐅᔭᖃᕈᑎᖏᑦ ᐃᑲᔪᖃᑦᑕᖅᑐᑦ ᖃᑕᓐᖑᑎᒌᓄᑦ, 

ᐆᒪᔪᓂᒃ ᐃᒡᓗᒥᐅᑕᖁᑎᒋᔭᐅᔪᓂᓪᓗ ᓄᓇᑦᑎᓐᓂ. 

 

ᐊᕐᕌᒍᑕᒫᑦ Buddy Fund ᐆᒪᔪᕐᓄᑦ 

ᐋᓐᓂᐊᖅᑐᓕᕆᔾᔪᑎᖃᓯᒋᐊᕐᓂᐊᖅᐳᑦ 

ᐅᓪᓗᑐᐃᓐᓇᐅᓕᖅᐸᑦ, ᓯᑎᐱᕆ 13-ᒥ 

ᖃᒪᓂᑦᑐᐊᕐᒥ. 

 

ᐅᖃᖅᑏ, ᑖᒃᑯᐊ Buddy Fund 

ᐃᑲᔪᖅᓱᐃᖃᑦᑕᖅᑐᑦ ᐆᒪᔪᕐᓂ, ᐆᒪᔪᐃᑦ 

ᓘᒃᑖᖏᓐᓂᒃ ᓄᓇᓕᖕᓅᖅᑎᑦᓯᓪᓗᒋᑦ ᑲᐴᕋᐃᓪᓗᑎᒃ 

ᓯᖓᐃᒍᓐᓇᓪᓕᑎᑦᓯᓪᓗᑎᓪᓗ. ᑐᕌᒐᖓ ᑖᒃᑯᐊ 

ᐃᑲᔪᕋᓱᐊᖅᑐᐃᑦ ᕿᒧᒃᓯᖅᑎᐅᔪᐃᑦ ᕿᒻᒥᖏᑦ 

ᖃᓄᐃᖏᑦᑎᐊᖁᓪᓗᒋᑦ ᐃᓅᑦᓯᐊᖁᓪᓗᒋᓪᓗ. 

 

ᑖᒃᑯᐊ ᒪᓕᒐᓕᐅᖅᑎᓕᒫᑦ ᖃᐅᔨᒪᖕᒪᑕ ᕿᒻᒦᒃ 

ᑲᓇᑕᒥ ᐃᓄᐃᑦ ᕿᒻᒥᖏᑦ ᓄᓇᒥ 

ᓂᕈᐊᖅᑕᐅᓯᒪᖕᒪᑕ ᑕᐃᒃᑯᓄᖓ ᓯᕗᓪᓕᖅᐹᒥ 

ᒪᓕᒐᓕᐅᖅᑎᐅᓚᐅᖅᑐᓄᑦ. ᑖᒃᑯᐊ ᕿᒻᒦᑦ 

ᐃᓚᒋᔭᐅᓯᒪᖕᒪᑕ ᐃᓕᖅᑯᓯᑦᑎᓐᓄᑦ ᐊᒻᒪᓗ 

ᕿᒧᒃᓯᕐᓂᕐᒧᑦ. ᑖᒃᑯᐊ ᕿᒻᒦᑦ ᐊᑦᑕᕐᓇᖅᑐᒦᒻᒪᑕ 

ᐃᒪᓐᓇ ᔭᒐᑐᐃᓐᓇᕆᐊᖃᓕᕐᓂᖏᓐᓄᑦ ᑕᒪᒃᑯᓄᖓ  

ᐋᓐᓂᐊᕐᓇᖅᑐᓄᑦ, ᓲᕐᓗ ᐱᖦᖤᓐᖏᓴᕈᑕᐅᓲᓄᑦ, 

parvovirus ᐊᓯᖏᓪᓗ ᑕᒪᒃᑯᐊ ᖃᓂᒌᓗᐊᖅᑐᑦ 

ᐃᓐᓂᐅᖃᑦᑕᕐᓂᖏᓐᓄᑦ. 

 

ᐊᒥᓲᓗᐊᖅᑎᓪᓗᒋᑦ ᑖᒃᑯᐊ ᓄᓇᓕᖕᓂᑦ ᑲᑎᒻᒪᔪᑦ 

ᕿᒻᒦᑦ ᒫᓃᕆᔪᓪᓗ ᐋᓐᓂᐊᕐᓇᖅᑐᑦ ᕿᓚᒥᕈᓗᒃ 

ᓯᐊᒻᒪᒃᑎᕈᓐᓇᕐᒪᑕ. 

 

ᐅᖃᖅᑏ, ᑐᑭᓯᐅᒪᒐᓗᐊᖅᑐᖓ ᒐᕙᒪᒃᑯᑦ ᑖᒃᑯᓂᖓ 

ᑲᐴᑎᓂᒃ ᐃᑲᔫᑎᖃᖅᑎᓪᓗᒋᑦ ᓄᓇᕘᓕᒫᒥᑦ, 

ᑕᐃᒫᒃ ᐃᑲᔫᑎᒋᒋᐊᖅᓯᒪᓪᓗᒍ> ᐅᒃᐱᕈᓱᒃᑲᒪ 

ᑕᒪᓐᓇ ᖃᓄᐃᓕᐅᖅᑕᐅᒃᑲᓐᓂᕈᓐᓇᕐᓂᖓᓐᓂᒃ. 

 

ᐆᒃᑑᑎᒋᓗᒍ ᐃᒪᓐᓇᐃᑕᐅᒍᓐᓇᖅᑐᑦ ᑖᒃᑯᐊ ᑯᐸᒃ 

ᒐᕙᒪᒃᑯᖏᑦ ᐊᑭᓕᐅᑎᖃᕋᑖᓚᐅᕐᖓᑕ ᓲᕐᓗ 

ᓄᓇᕕᒻᒥ ᐊᑭᖃᓐᖏᑦᑐᓂ ᕿᒻᒦᑦ ᑲᐳᕋᖅᑕᓪᓗᑎᒃ 

ᐊᒻᒪᓗ cat-ᕈᓗᐃᑦ ᑕᐃᒫᒃ ᐱᖦᖤᓐᖏᓴᖁᓇᒋᑦ 

ᐊᒻᒪᓗ ᐋᓐᓂᐊᖃᖁᓇᒋᑦ ᐊᓯᖏᓐᓂᒃ.  

 

ᐅᖃᖅᑏ, ᖁᕕᐊᓱᒻᒪᕆᓚᐅᖅᑐᖓ 

ᑐᓴᖃᑦᑕᐅᑎᓕᕆᔨᑎᒍᑦ ᐊᒻᒪᓗ ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ ᐃᖃᓗᒃᑑᑦᓯᐊᓂ 

ᓯᕗᒧᐊᑦᓯᐊᖅᑐᒥᒃ ᐃᖏᕐᕋᓂᖃᑦᓯᐊᓚᐅᒻᒪᑕ ᑖᒃᑯᐊ 

ᓘᒃᑖᑦ. 

 

ᑕᒪᓐᓇ ᖁᕕᐊᓇᒻᒪᕆᒃᑐᖅ ᓄᓇᓕᕗᑦ 

ᑲᒪᑦᓯᐊᕐᓂᐊᖅᑎᓪᓗᒋᑦ ᕿᒻᒥᑦᑎᓐᓂᒃ. 

ᓂᕆᐅᒍᒪᒐᓗᐊᖅᑐᖓ ᒥᓂᔅᑕ 

ᐃᓱᒪᒃᓴᖅᓯᐅᑦᑎᐊᖁᓪᓗᒍ ᐱᒻᒪᕆᐅᓂᖏᓐᓂᒃ, 

ᑲᐳᖅᑕᐅᖃᑦᑕᕆᐊᖃᕐᓂᖏᑦ ᕿᒻᒦᑦ 

ᐋᓐᓂᐊᓐᓇᖏᑦᑐᓂᒃ ᓄᓇᕘᑦ ᓄᓇᓕᖁᑎᖏᓂᒃ. 

ᖁᔭᓐᓇᒦᒃ ᐅᖃᖅᑏ. 



ᐱᖓᑦᓯᖅ, ᓯᑎᐱᕆ 11, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4863 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐊᐅᐸᓗᒃᑐᖅ. 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ, ᒪᓕᒐᓕᐅᖅᑎ 

ᐊᑯᓪᓕᕐᒧᑦ, ᒥᔅᑕ ᓂᓐᖓᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 552 - 3(3): 

ᐃᓄᓕᒫᓄᑦ ᐅᑉᐱᕆᔭᐅᓂᖅᓴᐅᓕᕐᓂᖅ 

ᐋᓐᓂᐊᖅᑐᓕᕆᔾᔪᑎᕗᑦ (ᓂᓐᖓᖅ) 

 

ᓂᓐᖓᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. 

ᓂᑯᕕᑦᑐᖓ ᐅᖃᐅᓯᕈᒪᓪᓗᖓ ᐱᒻᒪᕆᐅᓂᖏᓐᓂᒃ 

ᑖᒃᑯᐊ ᐃᓄᐃᑦ ᓇᓗᖅᑯᑎᓐᖏᓐᓂᖏᑦ 

ᑕᒪᒃᑯᓂᐊᖓ ᐋᓐᓂᐊᖅᑐᓕᕆᔾᔪᑕᐅᔪᓂᒃ.  

 

ᐅᖃᖅᑏ, ᖃᐅᔨᒪᒐᕕᑦ ᑐᑭᓯᐊᓪᓗᑎᓪᓗ ᑕᒪᒃᑯᐊ 

ᐃᓚᖏᑦ ᐃᓛᓐᓂᒃᑯᑦ ᐅᕙᑦᑎᓐᓄᑦ ᓴᖅᑭᖃᑦᑕᖅᑐᑦ 

ᐋᓐᓂᐊᔪᖃᒻᒪᕆᓕᕌᖓᑦ ᓇᒡᓕᒋᔭᑦᑎᓐᓂᓪᓘᓐᓃᑦ. 

 

ᖁᔭᓕᒐᓗᐊᖅᑎᓪᓗᑕ ᑕᒪᒃᑯᓂᖓ 

ᐃᖢᐊᖅᓴᐅᑕᐅᖃᑦᑕᖅᑐᓂᒃ ᐸᖅᑭᔭᐅᓂᖏᓐᓂᓪᓗ, 

ᑖᒃᑯᓇᓐᖓᑦ ᓗᒃᑖᓪᓚᕆᖕᓂᒃ ᐊᒻᒪᓗ 

ᐋᓐᓂᐊᖅᑐᓕᕆᔨᓂᒃ. 

 

ᑕᒪᒃᑯᐊ ᑭᓱᓕᒫᑦ ᐱᐅᔪᓪᓚᕆᐊᓘᒍᓐᓇᖏᒻᒪᑕ. 

ᐃᓛᓐᓂᒃᑯᑦ ᐃᓄᐃᑦ ᓈᒻᒪᒃᓴᐃᓐᓇᕈᓐᓇᖏᒻᒪᑕ 

ᐃᒪᓐᓇ ᐊᑐᓚᐅᖅᑕᒥᓂᒃ ᐋᓐᓂᐊᖅᑐᓕᕆᔨᒃᑰᖅᓱᑎᒃ 

ᐊᒥᓱᑦ ᐊᐱᖅᓲᑎᖃᖃᑦᑕᕐᒪᑕ 

ᑲᒪᒋᔭᐅᑦᑎᐊᓚᐅᓐᖏᓐᓂᕐᒥᓂ ᑕᐃᒫᒃ 

ᐱᔨᑦᑎᖅᑕᐅᔾᔪᑎᒋᒋᐊᖃᖅᑕᒥᓂᒃ. 

 

ᐅᖃᖅᑎ, ᑖᓐᓇ ᐅᖃᐅᓯᐅᓂᖓ ᖃᓄᖅ 

ᑲᒪᒋᔭᐅᒋᐊᖃᕐᒪᑕ ᐃᓄᓐᓄᑦ ᐃᓱᒫᓘᑕᐅᔪᐃᑦ 

ᐊᒃᓱᕈᕐᓇᕐᒪᑦ. ᒪᓕᒐᓕᐅᖅᑎᐅᓪᓗᑕ 

ᐱᓕᕆᐊᖃᓐᖏᓐᓇᑦᑕ ᓇᓚᐅᒃᓵᑐᐃᓐᓇᕆᐊᒃᓴᖅ 

ᑕᒪᒃᑯᓂᖓ ᐋᓐᓂᐊᖅᑐᓕᕆᓂᕐᒥ 

ᐃᓱᒪᓕᐅᕈᑕᐅᖃᑦᑕᖅᑐᓂᒃ ᓘᒃᑖᓄᑦ. ᑭᓯᐊᓂ 

ᐊᐱᖅᓱᖅᑕᐅᖏᓐᓇᕋᑦᑕ 

ᓂᕈᐊᖅᑕᐅᕕᒋᓯᒪᔭᑦᑎᓐᓄᑦ ᑕᒪᒃᑯᓂᖓ 

ᐋᓐᓂᐊᕕᓕᐊᖅᑐᓄᑦ ᐱᖃᑎᒋᔭᐅᖃᑦᑕᖅᑐᓂᒃ. 

 

ᐅᖃᖅᑎ, ᑖᓐᓇ ᒥᓂᔅᑕ 

ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓄᑦ ᑐᓴᖅᑎᑦᑎᓚᐅᕐᒪᑦ  

ᐋᖅᑭᒃᓯᓂᕋᖅᑐᓂ ᓄᑖᓂᑦ ᑎᑎᕋᕐᕕᖕᒥ ᑖᒃᑯᓄᖓ 

ᐋᓐᓂᐊᕕᓕᐊᖅᑐᓄᑦ ᑲᒪᔨᐅᔪᓂᑦ. ᑕᒪᓐᓇ ᐱᐅᔪᖅ 

ᓯᕗᒧᐊᒍᑎᒋᒋᐊᖅᑐᖑ. ᑕᐃᒪᐃᒻᒪᑦ 

ᐊᐱᖅᑯᑎᒃᓴᖃᕐᓂᐊᕋᒪ ᒥᓂᔅᑕᒧᑦ ᑖᓐᓇ ᓄᑖᖅ 

ᑎᑎᕋᕐᕕᐅᓕᖅᑐᖅ ᐱᔾᔪᑎᒋᓪᓗᒍ ᓈᒻᒪᒃᓯᒃᐸᑦ 

ᐅᓪᓗᒥ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑭᒡᒐᖅᑐᐃᔪᖅ 

ᐊᒥᑦᑐᕐᒧᑦ, ᒥᔅᑕ ᑕᐹᕐᔪᒃ. 

ᐋᖅᑭᐅᒪᓯᒪᓐᖏᑦᑐᖅ ᐊᑭᓕᖅᑕᐅᓂᒃᓴᖏᑦ 

ᓴᓂᑭᓗᐊᕐᓂ ᐃᓐᓇᐃᑦ (ᑕᐹᕐᔪᒃ) 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔨ ᐊᒻᒪᓗ 

ᐅᓐᓄᓴᒃᑯᑦ. ᐅᖃᐅᔾᔭᐅᖅᑲᐅᓪᓗᖓ 

ᐃᒡᓗᓕᖕᒥᐅᒡᒎᖅ ᑐᓵᔪᓐᓇᖅᓯᔪᐊᓐᓅᖕᒪᑕ 

ᑕᐅᑐᑐᐃᓐᓇᖃᑦᑕᓚᐅᕋᓗᐊᕐᒪᑕ. 

ᐅᓐᓄᓴᒃᑰᑦᑎᐊᓕᖅᐸᒃᑲ ᓴᓂᕋᔭᕐᒥᐅᓪᓗ 

ᓂᕈᐊᖅᑎᒋᓯᒪᔭᒃᑲ. 

 

ᐅᖃᖅᑎᑦᑎᔨ, ᐅᓪᓗᒥᓕ ᓇᖏᖅᓯᔾᔪᑎᒋᔪᒪᓪᓗᒍ 

ᑕᒪᒃᑯᐊ ᐃᓐᓇᕆᔭᕗᑦ ᓄᓇᕗᒻᒥ 

ᓇᐅᓐᖑᖅᐸᓪᓕᐊᔪᑦ ᐊᒥᓲᖕᒪᑕ. 

ᖃᐅᔨᒪᑦᑎᐊᓚᐅᖅᑐᑦ, ᑐᑭᓯᐅᒪᑦᑎᐊᓚᐅᖅᑐᓪᓗ 

ᐃᓄᐃᑦ ᐱᐅᓯᖏᑕ ᐃᓕᖅᑯᓯᑐᖃᖏᓐᓂᒃ. 

ᐅᖃᖅᑎᑦᑎᔨ, ᑕᒪᑐᒪᓂ ᐊᕐᕌᒍᕆᔭᑦᑎᓐᓂ 

ᐊᒥᓱᑲᓪᓚᖕᓂᒃ ᕿᒪᒃᑕᐅᓯᒪᒐᑦᑕ ᐃᓐᓇᕆᔭᑦᑎᓐᓄᑦ 

ᐃᒡᓗᓕᖕᒥ ᐊᒻᒪ ᓴᓂᕋᔭᖕᒥ. 

 

ᐅᖃᖅᑎᑦᑎᔨ, ᐅᓇ ᓇᓗᓇᐃᕈᒪᓪᓗᒍ ᑖᓐᓇ 

ᐅᖃᐅᓯᕆᖃᑦᑕᐃᓐᓇᕋᑦᑎᒍᑦ ᑕᐃᒪᓐᖓᓂᒃ 

ᒪᓕᒐᓕᐅᕐᕕᒃ ᐱᒋᐊᖅᓯᒪᓕᖅᑎᓪᓗᒍ ᓴᓂᕋᔭᖕᒥ 

ᐱᑦᑎᐊᖅᑕᐅᓐᖏᑦᑐᐊᓘᓚᐅᖅᓯᒪᖕᒪᑕ 

ᒐᕙᒪᑐᖃᒃᑯᓐᓄᑦ ᐃᓐᓇᕆᔭᐅᔪᑦ ᑖᒃᑯᐊ 

ᐃᓗᕕᑐᖄᓗᖏᑦ ᓄᒃᑎᖅᑕᐅᖁᔭᐅᑎᓪᓗᒋᑦ. 

 

ᐅᖃᖅᑎᑦᑎᔨ, ᔭᓗᓇᐃᒥ ᒫᒃ ᐃᕙᓗᐊᕐᔪᒃ 

ᒪᓕᒐᓕᐅᖅᑎᐅᑎᓪᓗᒍ, ᓄᓇᕗᒻᒥ 

ᒪᓕᒐᓕᐅᖅᑎᐅᑎᓪᓗᒍ ᐃᓄᑭ ᐃᖅᑭᑦᑐᖅ ᐊᒻᒪ  

ᐅᕙᖓ ᑕᕝᕙᓂ ᒪᓕᒐᓕᐅᖅᑎᐅᓕᖅᑎᓪᓗᖓ 

ᑕᒪᓐᓇ ᐅᖃᐅᓯᕇᓐᓇᖅᑕᕗᑦ. ᐅᒡᒍᓇᖅᑑᒐᓗᐊᖅ, 

ᐅᖃᖅᑎᑦᑎᔨ, ᑖᒃᑯᐊ ᒐᕙᒪᒃᑯᑦ 

ᐃᒃᐱᒍᓱᒍᓐᓇᖅᑰᔨᓐᖏᒻᒪᑕ ᐃᓄᐃᑦ 

ᐊᒃᓱᕈᕐᓂᐊᓗᒋᓚᐅᖅᑕᖏᓐᓂᒃ ᑕᒪᒃᑯᓂᖓ 

ᑎᓕᐅᖅᑕᐅᓪᓗᑎᒃ ᑐᓴᐅᒪᓂᑐᐃᓐᓇᒧᑦ. ᑕᒪᓐᓇ 

ᓱᓕ ᓇᓗᓇᓐᖏᑦᑐᖅ ᑲᔪᓰᓐᓇᕐᓂᐊᖅᑐᖅ. 

 

ᑭᓯᐊᓂᓕ ᐅᖃᖅᑎᑦᑎᔨ, ᑖᒃᑯᐊ ᑭᖑᓪᓕᖅᐹᖅ 

ᐃᓗᕕᓕᕆᓚᐅᖅᓯᒪᔪᑦ ᐊᐅᔭᖅ ᕿᒪᐃᓚᐅᕐᒥᖕᒪᑦ 

ᓯᒥᐅᓂ ᖃᐅᓐᓂᖅ. ᑖᒃᑯᐊ ᐃᓚᔮᕆᔭᖏᑦ 

ᐊᒃᓱᕈᖅᑐᑦ ᑕᒪᑐᒥᖓ 

ᐋᖅᑭᒃᓰᓐᓇᕐᓂᐊᕋᓱᒋᓐᓈᓚᐅᕋᓗᐊᕐᒪᑕ. 

ᐅᒡᒍᐊᖅᐳᖓ ᑕᒪᓐᓇ ᑲᒪᒋᔪᓐᓇᓚᐅᓐᖏᓐᓇᒃᑯ 

ᐃᓅᓱᖓᖅᑎᓪᓗᒍ. 

 

ᑭᓯᐊᓂ ᐅᖃᖅᑎᑦᑎᔨ, ᑖᒃᑯᐊ 

ᒪᓕᒐᓕᐅᖅᑎᐅᖃᑎᒃᑲ ᐃᓚᖏᓐᓂᒃ ᑖᒃᑯᓂᖓ 

ᕿᒪᒃᑕᐅᓚᐅᖅᑐᓄᑦ ᒐᕙᒪᒃᑯᓐᓄᑦ 

ᐱᑦᑎᐊᖅᑕᐅᓯᒪᓐᖏᑦᑐᓄᑦ. 

ᐃᒃᐱᒍᓱᑦᑎᐊᖃᑎᒋᔪᒪᕙᔅᓯ ᑖᒃᑯᐊ ᕿᒪᒃᑕᐅᓯᒪᔪᑦ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑭᒡᒐᖅᑐᐃᔪᖅ 

ᑲᖏᖅᖠᓂᐅᑉ ᐅᐊᖕᓇᖓᓄᑦ, ᒥᔅᑕ ᑰᓕ. 

ᑐᓐᖓᓇᕐᓂᖅ ᐊᒻᒪ ᐃᓐᓇᐃᑦ (ᑰᓕ) 

 

ᑰᓕ: ᐅᓐᓄᓴᒃᑯᑦ ᑲᖏᖅᖠᓂᕐᒥᐅᑦ, ᑭᕙᓪᓕᕐᒥᐅᑦ, 

ᑲᑎᒪᔨᐅᖃᑎᒃᑲᓗ. ᒫᓐᓇ ᓂᑉᓕᕈᑎᒋᔪᒪᔭᕋ ᐅᓇ 

ᐱᔾᔪᑎᒋᓪᓗᒍ ᑕᒪᑉᑕᓗᒃᑖᑦᑎᐊᖅ ᑲᑎᒪᔨᑎᒍᑦ ᐊᒻᒪ 

ᓄᓇᕗᑦᒥᐅᑦ ᐃᓐᓇᑦᑎᓐᓂᒃ ᐃᑦᑐᑦᑎᓐᓂᒃ 

ᐊᑖᑕᑦᑎᐊᒃᑯᑦᑎᓐᓂᒃ ᐅᐱᒍᓱᒍᒪᒐᑦᑕ 

ᐅᐱᒍᓱᒃᖢᑕᓗ ᐊᒥᓱᑎᒍᑦ ᐊᒻᒪ ᒐᕙᒪᒃᑯᑦ 

ᐃᖅᑲᓇᐃᔭᖅᑎᓕᒫᖏᑦ ᑕᒪᑐᒥᖓᑦᑕᐅᖅ ᑕᐃᒪᓐᓇᒃ 

ᐅᐱᒍᓱᒃᑲᓐᓂᕆᐊᖃᖅᑑᔮᓕᕐᒪᑕ ᐅᑉᓗᒥᒧᑦ. 

ᒐᕙᒪᒃᑯᑦ ᖁᔭᓐᓇᒦᒃ, ᐊᑐᐊᒐᕐᓄᑦ 

ᑎᑎᖅᑲᖅᑕᖃᕐᒪᑕ, ᑕᒪᕐᒥᒃ 

ᐅᖃᓕᒫᖅᓯᒪᓐᖏᑕᕋᓗᐊᕋ ᑕᑯᓯᒪᓪᓗᒍ ᑖᓐᓇ 

ᖄᖓᓃᑦᑐᖅ, ᑐᓐᖓᓇᕐᓂᖅ 

ᑐᓐᖓᓇᒃᑲᓐᓂᕐᕕᐅᒋᐊᖃᕐᓂᖏᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ, ᑭᓯᐊᓂ ᐅᖃᖅᑏ, 

ᐅᖃᕈᓐᓇᖅᑐᖓ ᐊᒥᓱᓗᐊᑦ ᐃᓐᓇᐃᑦ 

ᖃᓂᒪᓕᕌᖓᒥ, ᐋᓐᓂᐊᓕᕌᖓᒥᒃ ᑲᑉᐱᐊᓱᖃᑦᑕᕐᒪᑕ 

ᑕᐃᑯᖓ ᐅᖃᓗᒋᐊᒃᓴᖅ ᖃᓂᒪᕝᕕᖕᒧᑦ 

ᐃᖅᑲᓇᐃᔭᕐᕕᐅᔪᓄᑦ ᖃᓂᒪᔪᑦ. 

ᑲᑉᐱᐊᓱᓕᖃᑦᑕᖅᑐᑦ, ᐃᓕᕋᓱᓕᖃᑦᑕᖅᑐᑦ 

ᑕᐃᒪᓐᓇᐃᒋᐊᖃᓐᖏᑦᑐᖅ. ᑭᐊᓕ 

ᐃᑲᔪᕐᓂᐊᓕᖅᐸᖏᑦ? 

ᐃᒃᓯᓐᓇᐅᒪᔭᕆᐊᖃᖅᑰᓐᖏᑕᕗᑦ, ᐅᖃᖅᑏ. 

 

ᒐᕙᒪᒃᑯᑦ ᐃᒋᐊᒃᑲᓐᓂᕈᓐᓇᖅᑰᖅᑐᑦ ᑐᓐᖓᓇᕐᓂᖅ 

ᐊᑐᖅᑕᐅᓪᓚᑦᑖᖁᓪᓗᒍ. ᐅᖃᓗᖃᑎᖃᖅᑲᐅᒐᒪ 

ᐅᓪᓗᒥ ᕿᐊᔪᖅ ᐅᐃᒡᒐᓱᒃ, 80 ᐅᖓᑖᓂᑦ 

ᐅᑭᐅᖃᓕᖅᑐᖅ. ᐅᒃᐱᕆᔭᐅᖃᑦᑕᖏᓐᓇᒥᒎᖅ, 

ᐅᖃᓘᑏᓐᓇᒃᑯᒡᒎᖅ ᐅᖃᐅᑎᔭᐅᖃᑦᑕᖅᑐᖅ 

‘ᖃᓄᐃᓐᖏᑦᑐᑎᑦ’. ᑖᓐᓇ ᐱᔾᔪᑎᒋᓪᓗᒍ ᒐᕙᒪᒃᑯᑦ 

ᓱᓕᔪᒥᒃ ᑐᓐᖓᓇᕐᓂᕐᒥᒃ ᐱᒋᐊᒃᑲᓐᓂᓚᐅᕆᑦᑎ. 

 

ᑕᒪᓐᓇ ᓄᓇᕗᑦ ᑐᓐᖓᕕᒋᖕᒪᒍ, 

ᑕᐃᒪᐃᓚᐅᓐᖏᑉᐸᑕ ᓯᕗᓕᕗᑦ ᐃᓐᓇᖅᐳᑦ 

ᒫᓃᒐᔭᓐᖏᓐᓇᑦᑕ. ᑖᓐᓇ ᐱᔾᔪᑎᒋᓪᓗᒍ, ᐅᖃᖅᑏ 

ᐃᑲᔪᖅᑐᖅᑕᐅᒃᑲᓐᓂᖁᑦᑕᕋᓗᐊᖅᐸᒃᑲ ᐃᓐᓇᖅᐳᑦ 

ᐃᓕᕋᓱᖃᑦᑕᖁᓐᖏᖦᖢᒋᑦ ᐃᖅᑲᓇᐃᔭᖅᑎᑦᑎᓐᓂᒃ. 

ᒐᕙᒪᒃᑯᓐᓄᑦ ᓇᔭᓐᖑᐊᖑᒃᐸᑕ, nurses-ᖑᑉᐸᑕ, 

ᓘᒃᑖᖑᒃᐸᑕ. ᖁᔭᓐᓇᒦᒃ, ᐅᖃᖅᑏ. 

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 3. 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 4. ᑭᐅᔾᔪᑏᑦ 

ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 5. 

ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. ᓯᕗᓕᖅᑎ 

ᐋᕆᐊᒃ. 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᖃᖅᑏ, ᑕᐃᒪ ᒫᓐᓇ 

ᑐᓐᖓᓱᖁᔭᒃᑲ ᑖᒃᑯᐊ ᒥᐊᓕᒐᐃᑦ ᓄᓇᖓᑕ 

ᑭᒡᒐᖅᑐᕐᕕᖓᓂᑦ ᑕᕝᕙᓃᑦᑐᑦ. ᑐᓄᓐᓃᑦᑐᑦ 

ᓂᑯᕕᖃᑦᑕᕐᓂᐊᖅᐳᓯ ᐅᖃᕋᐃᒍᒃᑯ ᐊᑏᑦ, ᓯᑑᐊᑦ 

ᐅᐃᓪᓴᓐ US Consul, ᕗᕌᓐᑲ ᕆᑦᓯ 

ᐊᒥᐊᓕᑲᒃᑯᓐᓂ ᑖᓐᓇ ᓄᓇᖃᖅᑐᓂᒃ ᑲᒪᔨ, ᑖᒥᓂᒃ 

ᓇᑑ ᑖᓐᓇ ᒐᕙᒪᓕᕆᓂᕐᒧᑦ 

ᐱᕙᓪᓕᐊᔪᓕᕆᓂᕐᒧᓪᓗ, ᑲᐃᐅᓪ ᔮᓐᓴᓐ 

ᑐᑭᓯᒋᐊᕈᑎᒃᓴᓂᒃ ᑲᒪᔨᐅᔪᖅ ᐊᒥᐊᓕᑲᒃᑯᑦ 

ᓄᓇᖓᓐᓂ ᐋᑐᕚᒥᐅᑕᖅ. 

 

ᑯᐸᐃ ᓯᑎᒥᑦ ᑖᒃᑯᐊ ᑭᒡᒐᖅᑐᖅᑎᐅᔪᑦ ᑖᒃᑯᐊ 

ᐱᓕᕆᐊᖃᕐᒪᑕ ᑯᐸᐃᒥ ᓄᓇᕗᒻᒥᓗ. 

ᐸᖕᓂᖅᑑᓕᐊᖅᓯᒪᔪᑦ ᐃᖃᓗᖕᓄᓪᓗ, 

ᑲᖏᖅᖠᓂᕐᒧᓪᓗ ᐊᒻᒪᓗᑦᑕᐅᖅ ᑕᐃᒪᖃᐃ ᐳᓛᕐᓗᓯ 

ᑕᕝᕗᖓ ᑐᓐᖓᓱᑦᑎᐊᕐᓂᐊᖅᐳᓯ ᑐᑭᓯᑦᑎᐊᕐᓗᓯᓗ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. 

ᑐᓐᖓᓱᒋᑦᓯ ᓄᓇᕗᒻᒧᑦ, ᑲᑎᒪᕝᕕᖕᒧᓪᓗ. 5. 

ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ 

ᓇᖏᖅᓯᔾᔪᑎᖃᕈᒪᒐᒪ, 

ᓇᖏᖅᓯᒐᓚᓗᐊᓲᖑᓐᖏᓐᓇᒪ ᓄᓇᖅᑲᑎᕆᔭᕋᓂᒃ 

ᑕᕝᕗᖓᖅᑐᖃᓗᐊᖃᑦᑕᖏᓐᓂᖓᓄᑦ. ᒫᓐᓇ 

ᑕᕝᕙᓃᑦᑐᖃᖅᑐᐊᐱᐅᖕᒪᑦ, ᑖᓐᓇ ᓗᕆᑕ ᓇᑯᓛᖅ 

ᐲ ᓴᓪᓕᕐᒥᐅᑕᖅ ᑕᕝᕙᓃᑦᑐᐊᐱᐅᖕᒪᑦ 

ᖁᔭᓐᓇᒦᖅᑐᒍᓗ ᑕᒪᐅᓐᖓᕈᓐᓇᓚᐅᕐᒪᑦ. 

 

ᓗᐊᕆᑕ ᑖᓐᓇ ᐃᖅᑲᓇᐃᔭᖅᑎᐅᖃᑦᑕᖅᑐᖅ 

ᐃᓐᓇᐃᑦ ᑕᒪᒃᑯᐊ ᐊᔪᕈᑎᖃᖅᑐᐃᑦ ᐱᔨᑦᓯᕐᓂᕐᒧᑦ 

ᐊᒻᒪᓗ ᐃᓐᓇᓪᓚᕆᐅᓐᖏᓐᓂᖅᓴᐅᔪᑦ ᑎᒥᒥᒍᑦ 

ᐊᔪᕈᑎᖃᖅᑐᓂᒃ. ᐊᒻᒪᓗ ᑐᒃᓯᐊᕐᕕᖕᒥᑦᑕᐅᖅ ᑖᓐᓇ 

ᐃᑲᔪᖃᑦᑕᓪᓚᕆᑦᑑᓲᖑᓪᓗᓂ ᓄᓇᑦᑎᓐᓂ. ᐊᒻᒪᓗ 

ᑖᔅᓱᒪ ᐅᐃᑯᓗᐊ ᓗᕆᑕᐅᑉ ᕼᐋᒻᒪᓚᒃᑯᓐᓂ 

ᑲᑎᒪᔨᐅᖃᑕᐅᓪᓗᓂ ᐊᒻᒪᓗ ᐊᖑᓇᓱᒃᑳᓘᓪᓗᓂ 

ᑕᐃᒪᐃᑦᑑᔪᖅ, ᐊᔪᓐᖏᑦᑎᐊᖅᑐᖅ. ᑖᒃᑯᐊ  

ᐅᐱᒋᑦᑎᐊᕋᒃᑭᒃ ᓗᕆᑕᒃᑯᑦ ᑖᓂᒃᑯᒃ, 

ᒪᒃᑯᖕᓂᖅᓴᐅᓪᓗᑎᒃ ᑕᐃᒫᒃ ᓄᓇᓕᖕᒥᓄᑦ 

ᑐᓐᓂᐅᑎᒋᓯᒪᖕᒪᑎᒃ ᐱᓕᕆᐊᑎᑦ ᐱᔾᔪᑎᒋᓪᓗᒋᑦ 

ᐊᒻᒪᓗ ᐃᓅᖃᑎᒥᓂᒃ ᐃᑲᔪᕈᒪᓯᒪᓂᕆᓲᖑᓂᕆᔭᑎᑦ 

ᐱᔾᔪᑎᒋᓪᓗᒍ. 

 

ᒫᓐᓇ ᐃᓕᑕᕆᔭᕋᓂ ᓗᐊᕆᑕ, 

ᑐᓐᖓᓱᑦᑎᑕᐅᑦᑎᐊᖁᔭᕋᑦᑕᐅᖅ 

ᒪᓕᒐᓕᐅᖅᑎᐅᖃᑎᒃᑲᓄᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᑐᓐᖓᓱᒋᑦ ᑲᑎᒪᕝᕕᖕᒧᑦ. 5. 

ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᕙᖓᑦᑕᐅᖅ ᑐᓐᖓᓱᖁᔨᕗᖓ 

ᑲᖏᖅᖠᓂᕐᒥᐅᑕᖃᑎᒋᑦᓲᔭᓕᕐᒥᔭᑦᑎᒻᓂᒃ. 

ᑕᒻᓇᑦᑕᐅᖅ ᑐᓄᑉᑎᐊᑦᑎᓐᓂ ᐃᒃᓯᕙᔪᖅ, ᑖᒪᔅ 

ᓱᕖᓴᒃ, ᑐᓐᖓᓱᒃᑎᓪᓚᕗᑦ ᑕᒡᕙᓂ ᑲᑎᒪᕕᐅᑉ 

ᐃᓗᐊᓂ. ᖁᔭᓐᓇᒦᒃ ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑯᓱᒐᖅ. 

ᑐᓐᖓᓱᒋᑦ ᑕᒡᕗᖓ ᑲᑎᒪᕝᕕᖕᒧᑦ. 5. ᐃᓕᑕᖅᓯᓂᖅ 

ᐳᓛᕆᐊᖅᓯᒪᔪᓂᒃ, ᒥᔅ ᐃᐅᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ ᐅᖃᖅᑎᑦᓯᔩ. 

ᑐᓄᓐᓄᑦ ᕿᕕᐊᖅᑕᐅᑎᒋᖅᑲᐅᓐᖏᓐᓇᒪ 

ᐃᓕᑕᕆᔪᒪᖅᑲᐅᔭᕋ ᐲᓯ ᐅᕙᓃᖅᑲᐅᒐᓗᐊᕐᖓᑦ, 

ᑖᑦᓱᒪ ᑖᓂᐅᓪ ᓯᐅᑦᓴᒃ ᐅᖃᐅᓯᕆᖅᑲᐅᔮ, ᑭᓯᐊᓂ 

ᑖᓐᓇ ᐃᖃᓗᓐᓂᑦᑕᐅᖅ ᑭᒡᒐᖅᑐᖅᑎᒋᒻᒥᔭᕋ 

ᐃᓕᑕᕆᓕᖅᐸᕋ, ᓖᑎᐊ ᐅᐸᑦ. ᖁᔭᓐᓇᒦᒃ 

ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅ ᐃᐅᓪ. 

ᑐᓐᖓᓱᒋᑦ ᑲᑎᒪᕝᕕᖕᒧᑦ. 5. ᐃᓕᑕᖅᓯᓂᖅ 

ᐳᓛᕆᐊᖅᓯᒪᔪᓂᒃ, ᒥᔅᑕ ᓂᓐᖓᖅ. 

ᓂᓐᖓᖅ:ᖦ ᖁᔭᓐᓇᒦᒃ ᐅᖃᖅᑏ. 

ᐃᓕᑕᕆᔭᐅᕌᓂᖅᑲᐅᔫᒐᓗᐊᖅ, ᑕᒪᔅ ᓱᕖᓴᒃ 

ᑯᒑᕐᔪᖕᒥᐅᑕᑐᖃᐅᔪᖅ ᑯᒑᕐᔪᒦᖃᑦᑕᖅᓯᒪᓕᖅᑐᖅ 

ᐅᕙᖑᓗ ᐅᑭᐅᖃᖃᑎᒋᓪᓗᒍ ᖀᖃᖏᓐᓂᖅᓴᐅᖕᒪᑦ 

ᑭᓯᐊᓂ ᐃᓕᑕᕆᔪᒪᖕᒥᔭᕋ. ᑐᓐᖓᓱᒋᑦ, ᑖᒪᔅ ᓱᕖᓴᒃ. 

ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᑐᓐᖓᓱᒋᑦ ᒪᓕᒐᓕᐅᕝᕕᖕᒧᑦ. ᑲᑎᒪᔾᔪᑎᒃᓴᖅ 5, 

ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. ᐃᓕᑕᕆᒍᒪᔭᕋ 

ᑕᒡᕙᓂ ᓴᓂᓕᒥᐅᑕᕆᓚᐅᖅᓯᒪᔭᕋ, ᑖᓐᓇ ᓕᑎᐊ 

ᐅᐸᑦ. ᖁᔭᓐᓇᒦᒃ, ᐃᓛᒃ, ᑐᓐᖓᓱᒋᑦ.  

 

>>ᐸᑦᑕᑐᖅᑐᑦ 

 

ᑲᑎᒪᔾᔪᑎᒃᓴᑦᑎᓐᓄᑦ ᓅᒻᒥᓗᑕ. 6. ᐅᖃᐅᓯᒃᑯᑦ 

ᐊᐱᖅᑯᑏᑦ. ᖃᒪᓂᑦᑐᐊᕐᒥ ᒪᓕᒐᓕᐅᖅᑎ, ᒥᔅᑕ 

ᐊᐅᐸᓗᒃᑐᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 722 - 3(3): ᐸᓖᓯᓕᕆᔾᔪᑎᑦ 

ᓄᓇᕗᒻᒥ (ᐊᐅᐸᓗᒃᑐᖅ) 

 

ᐊᐅᐸᓗᒃᑐᖅ: ᒪ’ᓇᐅᔪᑎᑦ ᐅᖃᖅᑎᑦᑎᔩ. 

(ᑐᓵᔨᒃᑰᓕᖅᑐᖅ) ᑖᓐᓇ ᐊᐱᖅᑯᑎᒋᔭᕋ ᒪᓂᔅᑕᒧᑦ 

ᒪᓕᒐᓕᕆᓂᕐᒧᑦ, ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ. 

 

ᑖᒃᑯᐊ ᐸᓖᓯᖃᕐᓂᖅᐳᑦ ᐊᖏᕈᑎᑦ ᐱᔾᔪᑎᒋᓪᓗᒋᑦ 

ᒐᕙᒪᒃᑯᑦ ᓄᓇᕘᒥ $34 ᒥᓕᐊᓐᓂ ᐊᕐᕌᒍᑕᒫᖅ 

ᐊᑐᖃᑦᑕᕐᒪᑕ ᑮᓇᐅᔭᓂᒃ ᐸᓖᓯᖃᖅᑎᑕᐅᓂᑦᑎᓐᓄᑦ 

ᑕᒫᓂ ᓄᓇᕘᒥ 25-ᓄᑦ ᓄᓇᓕᐅᔪᓄᑦ. ᑖᓐᓇ 

ᒥᓂᔅᑕ ᐅᖃᕈᓐᓇᖅᐹ ᐅᕙᓐᓄᑦ ᑖᒃᑯᐊ ᑮᓇᐅᔭᑦ  

ᐊᑐᖅᑕᐅᖃᑦᑕᒻᒪᖔᑕ ᓴᓇᒍᑎᒋᔭᐅᓗᑎᒃ ᓄᑖᓂᒃ 

ᐳᑭᖅᑕᓖᑦ ᐃᒡᓗᒃᓴᖏᓐᓂᒃ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐊᐅᐸᓗᒃᑐᖅ. 

ᒥᓂᔅᑕ ᑲᒪᒋᔭᖃᖅᑐᖅ ᒪᓕᒐᓕᕆᓂᕐᒧᑦ, ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 

ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᖅᐸᕋ ᒥᔅᑕ 

ᐊᐅᐸᓗᒃᑐᖅ ᐊᐱᕆᖕᒪᑦ. ᓱᓕᑦᓯᐊᖅᑐᖅ ᑖᒃᑯᐊ 

ᐊᖏᖃᑎᒌᒍᑎᒋᔭᕗᑦ ᐳᑭᖅᑕᓕᖃᕐᓂᑦᑎᓐᓄᑦ 

ᐱᔾᔪᑎᒋᓪᓗᒋᑦ 70 ᐳᓴᓐᑎᖏᑦ ᓄᓇᕘᒥ ᐸᓖᓯᓄᑦ 

ᑮᓇᐅᔭᑦ ᐊᑐᖃᑦᑕᕐᒪᑕ. ᑖᒃᑯᐊ ᑮᓇᐅᔭᑦ 

ᐊᖏᕈᑕᐅᔪᑦ ᓄᑖᓂᒃ ᓴᓇᒍᑎᒋᔭᐅᓂᐊᖅᑐᑦ ᑕᒡᕙᓂ 

ᐃᒡᓗᕐᔪᐊᓕᐅᕈᑕᐅᖃᑦᑕᓐᖏᑦᑐᑦ, ᐊᑭᑐᔫᑎᓄᑦ 

ᑮᓇᐅᔭᑦ, ᑭᓯᐊᓂ ᑕᒪᒃᑯᐊ ᐋᖅᑭᒃᓱᕈᑕᐅᔪᓐᓇᖅᑐᑦ 

ᓄᑖᓐᖑᖅᑎᕆᑕᐅᑎᓪᓗᒋᑦ, ᐃᓛᒃ 

ᐱᓕᕆᑎᑕᐅᑐᐃᓐᓇᖅᖢᑎᒃ ᐳᑭᖅᑕᓖᑦ 

ᐊᑐᖃᖅᑕᖅᑐᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. 

ᑖᓐᓇ ᖃᒪᓂᑦᑐᐊᕐᒥᐅᑦᑕᐃᑦ ᓄᓇᓕᖕᓂᒥᐅᑦ 

ᐃᒪᓐᓇ ᐊᖏᓪᓕᒋᐊᖅᑎᑦᓯᒍᒪᖕᒪᑕ 

ᐳᑭᖅᑕᓕᖃᕐᕕᖕᒥ. ᒫᓐᓇᐅᔪᖅ ᑖᓐᓇ ᐃᓂᑭᓗᐊᕐᒪᑦ 

ᐱᓕᕆᐊᖃᓐᓂᖏᓐᓄᑦ ᐳᑭᖅᑕᓖᑦ ᑕᐃᑲᓂ 

ᓄᓇᓕᖕᒥ. ᑖᓐᓇ ᒥᓂᔅᑐ ᑕᒪᑐᒥᖓ 

ᐅᖃᐅᓯᖃᕈᓐᓇᕐᓂᐊᖅᐹᖅ ᑕᒡᕙᓂ ᓄᓇᕘᒥᑦ 

ᐸᓖᓯᒃᑯᓐᓄᑦ ᑲᑎᒪᓕᕐᒥᒃᐸᑕ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐊᐅᐸᓗᒃᑐᖅ. 

ᒥᓂᔅᑕ ᒪᓕᒐᓕᕆᓂᕐᒧᑦ, ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 

ᖁᔭᓐᓇᒦᒃ ᐅᖃᖅᑏ. ᐄ, ᑕᐃᒪᓐᓇ ᑖᓐᓇ 

ᐊᖓᔪᖅᑳᕆᔭᐅᔪᖅ ᑕᒡᕙᓂ ᓄᓇᕘᒥ ᐸᓖᓯᒃᑯᓐᓄᑦ  

ᑲᑎᒪᖃᑎᒋᖃᑦᑕᕋᒃᑯ ᑕᒡᕙᓂ ᐃᖃᓗᖕᓂ. ᐊᒻᒪᓗ 

ᑐᓐᖓᓱᒃᑎᑦᓯᒍᒪᓪᓗᖓ ᖃᒪᓂᑦᑐᐊᕐᒥ 

ᒪᓕᒐᓕᐅᖅᑎᒥᒃ ᑎᑎᕋᖁᓪᓗᒍ ᐳᑭᖅᑕᓕᖕᓄᑦ 

ᑐᒃᓯᕋᖅᓯᒪᓂᖏᓐᓄᑦ ᑕᐃᒃᑯᐊ ᐳᑭᖅᑕᓖᑦ 

ᐃᓂᑭᒃᓴᓗᐊᕐᓕᕐᓂᖏᓐᓄᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. 

ᖁᕕᐊᓱᒃᑐᖓ ᑕᐃᒪᓐᓇ ᖃᐃᖁᔭᐅᒐᒪ. 

ᑖᓐᓇᑦᑕᐅᖅ ᒥᓂᔅᑕ ᐃᖅᑲᐅᒪᔪᒃᓴᐅᖕᒪᑦ ᑕᐃᑦᓱᒪᓂ 

ᑎᑎᖅᑲᓂᒃ ᓴᖅᑭᑎᑦᓯᓚᐅᖅᓯᒪᒐᒪ ᖃᒪᓂᑦᑐᐊᒻᒥ 

ᑲᑎᒪᔨᖏᓐᓄᑦ ᓄᓇᓕᐊᓄᑦ ᓴᓇᖁᔨᓚᐅᖅᓯᒪᖕᒪᑕ 

ᐊᖏᓪᓕᒋᐊᖅᑎᑦᓯᖁᔨᓪᓗᑎᒃ ᐳᑭᖅᑕᓖᑦ 

ᐱᓕᕆᕝᕕᖓᓂᒃ.  

 

ᐃᓛᓐᓂᒃᑯᑦ ᑖᒃᑯᐊ ᓄᓇᓕᖕᓂᒥᐅᑕᐅᔪᑦ 

ᐸᓖᓯᖃᒃᑲᓐᓂᕐᓂᖅᓴᐅᖃᑦᑕᕈᒪᖕᒪᑕ. ᒥᓂᔅᑕ 

ᐅᖃᕈᓐᓇᖅᐹ ᐸᓖᓯᒃᑯᓐᓂᒃ ᖃᓄᖅ 

ᐱᓕᕆᖃᑎᖃᖃᑦᑕᕐᒪᖔᕐᒥ ᖃᔅᓯᐅᓂᐊᕐᓂᖏᓐᓂᑦ 

ᐸᓖᓯᒃᑯᓐᓂᑦ ᓄᓇᓕᖕᓂ ᐊᑐᓂ? ᐅᖃᕈᓐᓇᖅᐸᓗ 

ᑖᒃᑯᐊ ᓄᓇᓖᑦ ᑲᑎᒪᔨᖏᑦ ᖃᓄᖅ 

ᐊᒥᓱᓐᖑᕆᐊᖅᑎᑦᑎᒍᓐᓇᕋᔭᕐᒪᖔᑕ 

ᐊᖏᒡᓕᒋᐊᖅᑎᑦᑎᓗᑎᒡᓗ ᐸᓖᓯᖃᕐᕕᖕᒥᒃ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ ᒪᓕᒐᓕᕆᓂᕐᒧᑦ, ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᖅᐸᕋᓗ ᒥᔅᑕ 

ᐊᐅᐸᓗᒃᑐᖅ ᐊᐱᕆᖕᒪᑦ. ᐄ, ᐃᓕᖅᑯᓯᖃᕋᑦᑕ 

ᐸᓖᓯᒃᑯᑦ ᖃᐅᔨᓴᖃᑦᑕᖅᑐᑎᒃ ᐊᒻᒪᓗ 

ᐸᓖᓯᑖᖅᑎᑦᑎᖃᑦᑕᖅᑐᑎᑦ ᖃᔅᓯᑐᐃᓐᓇᕐᓂᑦ.  

ᑕᐃᒪᓕ ᐱᒃᑲᓐᓂᕈᒪᔪᐃᑦ ᐱᑎᑕᐅᖃᑦᑕᕐᒪᑕ 

ᐱᓕᕆᕐᔪᐊᕐᓂᖏᓐᓂᒡᓗ. 

 

ᐊᒻᒪᓗ, ᐅᖃᖅᑎ, ᐅᖃᕈᓐᓇᖅᑐᖓ ᑕᐃᒃᑯᐊ 

ᐊᖓᔪᖅᑳᕆᔭᐅᔪᖅ ᓄᓇᕗᒻᒥ ᐸᓖᓯᒃᑯᓐᓄᑦ 

ᐱᓕᕆᒍᒪᓂᖅᓴᐅᓕᕐᒪᑕ ᓄᓇᓕᖕᓂ 

ᕿᒥᕐᕈᖃᑦᑕᖅᑐᒋᓪᓗ ᐃᒻᒪᖄ 8-ᑲᓐᓂᕐᓂᑦ 

ᓄᓇᓕᖕᓃᑦᑐᓂᒃ ᐸᓖᓯᑖᕈᒪᓯᒪᓕᕐᒪᑕ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᐊᐱᖅᑯᑏᑦ ᐅᖃᐅᓯᒃᑯᑦ. ᑭᒡᒐᖅᑐᐃᔪᖅ ᑐᓄᓂᕐᒧᑦ, 

ᒥᔅᑕ ᐃᓄᒃ. 

 

ᐊᐱᖅᑯᑦ 723 - 3(3): ᑭᒍᓯᕆᔾᔪᑎᑦ 

ᒥᑦᑎᒪᑕᓕᒻᒥ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ ᐅᖃᖅᑎ. ᐅᓐᓄᓴᒃᑯᑦ 

ᓄᓇᖅᑲᑎᒃᑲ ᐊᒻᒪᓗ ᓄᓇᕗᒻᒥᐅᖃᑎᒃᑲ. ᐅᖃᖅᑎ, 

ᐊᐱᖅᓱᕈᒪᔪᖓ ᖃᓂᒪᖃᕐᓇᖏᑦᑐᓕᕆᔨᒃᑯᑦ 

ᓯᕗᓕᖅᑎᖓᓄᑦ. 

 

ᐅᖃᖅᑎ, ᑖᓐᓇ ᒥᓂᔅᑐ ᖃᐅᔨᒪᖕᒪᑦ 

ᐊᑕᐅᓯᐊᓐᖏᑦᑐᖓ ᐅᖃᐅᓯᖃᖃᑦᑕᖅᓯᒪᒐᒪ 

ᒥᑦᑎᒪᑕᓕᖕᒧᑦ ᑎᑭᖃᑦᑕᖅᑐᓂᒃ 

ᐱᔨᑦᑎᕆᐊᖅᑐᖅᑐᓂᒃ. ᕕᕝᕗᐊᕆᐅᑎᓪᓗᒍ 

ᐅᖃᐅᓯᖃᓚᐅᖅᓯᒪᖕᒥᒐᒪ ᑕᐃᒃᑯᐊ ᐃᒡᓗᓕᕆᔨᒃᑯᑦ 

ᑎᑭᓯᒪᓪᓗᑎᒃ ᒥᑦᑎᒪᑕᓕᖕᒧᑦ ᑎᑭᒃᑲᓗᐊᖅᖢᑎᒃ 

ᑕᑯᔭᒃᓴᑦ ᐅᓄᖅᑐᒻᒪᕆᐊᓘᑎᓪᓗᒋᑦ ᓱᓕ 

ᑕᑯᔭᐅᔪᐃᓐᓇᐅᖏᑦᑐᒻᒪᕆᐊᓘᓪᓗᑎᒃ 

ᐊᐅᓪᓚᑐᐃᓐᓇᓚᐅᖅᓯᒪᖕᒥᖕᒪᑕ ᐊᕐᕌᓂ. 

ᒫᓐᓇᐅᖃᑖᑦᑎᐊᓚᐅᖅᑐᕐᓗ ᖃᖓᑦᑎᐊᖑᓚᐅᖅᑐᖅ 

ᐊᒻᒪᑦᑕᐅᖅ ᐱᑕᖃᓕᓚᐅᕐᒥᖕᒪᑦ ᑭᒍᓯᒃᑯᑦ 

ᒥᑦᑎᒪᑕᓕᖕᒧᑦ ᑎᑭᑎᓪᓗᒋᑦ. 

ᒥᑦᑎᒪᑕᓕᖕᒦᑦᑕᕆᐊᖃᕋᓗᐊᖅᖢᑎᒃ ᐅᓪᓗᓂᑦ 

ᑎᓴᒪᓂᒃ, ᐅᓪᓘᒃ ᒪᕐᕉᒃ ᐊᓂᒍᖅᑎᓪᓗᒋᑦ 

ᐊᐅᓪᓚᑐᐃᓐᓇᖅᖢᑎᒃ. 

 

ᒥᓂᔅᑑᑉ ᑐᓴᖅᑎᓚᐅᕐᓛᖓ ᒫᓐᓇ ᕿᑭᖅᑖᓗᖕᒥ 

ᑭᒃᑯᑦ ᐊᖏᖃᑎᒋᔭᐅᓯᒪᕙᑦ, ᐅᕝᕙᓘᓐᓃᑦ ᒫᓐᓇ 

ᖃᓄᐃᓕᖓᕙ ᑕᒪᓐᓇ ᑳᓐᑐᕌᒃᑎᑦᑎᓯᒪᓂᖅ  

ᕿᑭᖅᑖᓗᖕᒥ ᐊᒻᒪᓗ ᐱᓗᐊᖅᑐᒥᒃ ᓄᓇᑦᑎᓐᓂ 

ᒥᑦᑎᒪᑕᓕᖕᒥᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕ ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᖅᐸᕋᓗ ᒥᔅᑕ ᐃᓄᒃ ᐊᐱᕆᖕᒪᑦ. 

ᐅᖃᖅᑎ, ᖃᐅᔨᒪᓐᖏᓐᓇᒃᑭᑦ ᑖᒃᑯᐊ 

ᐃᓱᒫᓗᒍᑎᒋᔭᖏᑦ ᒪᓕᒐᓕᐅᖅᑎᐅᑉ 

ᐅᖃᐅᓯᕆᔭᖏᑦ. ᐃᓱᒫᓗᒍᑎᖃᕈᓂ 

ᑐᑭᓯᒋᐊᖅᑎᑦᑎᒃᑲᓐᓂᕈᓐᓇᕈᓂᖓ 

ᓇᓗᓇᐃᔭᕈᓐᓇᖅᑕᒃᑲ ᑕᐃᒃᑯᐊ ᑳᓐᑐᕌᒃᑎᐅᔪᑦ 

ᖃᓄᐃᓘᓚᐅᕐᒪᖔᑕ ᓄᓇᓕᖕᓅᖅᓯᒪᓪᓗᑎᒃ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐅᖃᖅᑎ. ᒫᓐᓇᖃᑖᒃᑯᑦ 

ᑐᑭᓯᓚᐅᕐᒥᒐᒪ ᑖᓐᓇᒎᖅ ᑭᒡᒍᓯᕆᓂᕐᒧᑦ 

ᐊᖏᖃᑎᒌᒍᑦ ᓄᑖᖑᕋᑖᕐᒪᑦ ᑕᒫᓂ ᕿᑭᖅᑖᓗᖕᒥ 

ᓄᑖᓂᓪᓗ ᑭᒍᓯᕆᔨᓂᒃ ᐱᑕᖃᕐᓂᐊᓕᖅᖢᓂ. 

ᑭᓯᐊᓂ ᓇᓗᓇᖅᑰᔨᓐᖏᒻᒪᑦ ᑕᒪᓐᓇ ᐱᔨᑦᑎᕐᓂᖅ 

ᒫᓐᓇᐅᔪᖅ ᑲᔪᓯᑦᑎᐊᖏᓪᓚᕆᖅᑰᔨᖕᒪᑦ ᐊᒻᒪᓗ 

ᑖᓐᓇ ᐊᖏᖃᑎᒌᒍᑦ ᒪᓕᒃᑕᐅᑦᑎᐊᖏᓪᓚᕆᖅᑰᔨᖕᒪᑦ. 

ᒥᓂᔅᑑᖅᑲᐃ ᐅᖃᐅᑎᓚᐅᕐᓛᑎᒍᑦ ᓄᑖᖑᑎᓪᓗᒍ 

ᑖᓐᓇ ᐊᖏᖃᑎᒌᒍᑕᐅᓯᒪᔪᖅ ᑳᓐᑐᕌᒃᑎᒃᓯᓂᐅᔪᖅ? 

ᑭᓱᓂᒃ ᒫᓐᓇ ᐃᓗᐊᓐᖏᓕᐅᕈᑎᖃᓗᐊᓐᖑᐊᖅᐱᓯ 

ᑕᒫᓂ ᕿᑭᖅᑖᓗᖕᒥ ᐊᒻᒪᓗ ᖃᓄᐃᓘᕐᓂᐊᖅᐱᓯ 

ᑕᒪᓐᓇ ᐃᓗᐊᓐᖏᓕᐅᕈᑕᐅᔪᖅ ᐋᖅᑭᒋᐊᖁᓪᓗᒍ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕ ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᖅᐸᕋᓗ ᒥᔅᑕ ᐃᓄᒃ ᐊᐱᕆᖕᒪᑦ. 

ᖃᐅᔨᒪᓐᖏᓇᒃᑭᑦ ᑖᒃᑯᐊ ᐊᑲᐅᓐᖏᓕᐅᕈᑎᒋᔭᐅᔪᑦ 

ᒥᔅᑕ ᐃᓅᑉ ᐅᖃᐅᓯᕆᔭᖏᑦ. ᑕᐃᒪ 

ᓇᓗᓇᐃᖅᓯᒪᑦᑎᐊᖅᑐᓂᑦ ᐅᓂᒃᑳᒃᓴᖃᕐᕕᒋᒍᓂᖓ 

ᐅᖃᓪᓚᒋᐊᖅᑐᕈᓐᓇᖅᑐᖅ. ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᒪᒥᐊᑉᐳᖓ ᒥᓂᔅᑕ 

ᑐᓴᐅᒪᑎᑕᐅᑦᑎᐊᕐᓂᖏᑉᐸᑦ ᐃᖅᑲᓇᐃᔭᖅᑎᖏᓐᓂᒃ 

ᐃᓗᐊᓐᖏᓕᐅᕈᑎᒋᔭᑦᑎᓐᓄᑦ ᕿᑭᖅᑖᓗᖕᒥ.  

 

ᖃᐅᔨᒪᒐᑦᑕ ᓄᓇᕗᒻᒥ ᕿᑭᖅᑖᓗᖕᒥᓗ, 

ᐱᓗᐊᖅᑐᒥᓪᓗ ᓱᕈᓰᑦ ᑭᒍᓯᕆᔭᐅᓂᕐᒧᑦ 

ᑲᒪᒋᔭᐅᑦᑎᐊᕆᐊᖃᕐᒪᑕ ᐊᒻᒪᓗ 

ᐅᓄᖅᑐᒻᒪᕆᐊᓘᓪᓗᑎᒃ ᑕᒪᑐᒧᖓ 

ᑲᒪᒋᔭᐅᑦᑎᐊᕆᐊᓕᐅᒐᓗᐊᑦ ᐊᒻᒪᓗ ᑕᒪᒃᑯᐊ 

ᐱᔨᑦᑎᕐᓂᖅ ᐋᖅᑭᑦᑎᐊᖅᓯᒪᔭᕆᐊᖃᖅᑐᓂ 

ᖃᐅᔨᒪᓪᓗᖓᓗ ᐱᔭᕆᐊᑐᔫᓪᓗᓂ ᑭᓱᑐᐃᓐᓇᐃᓪᓗ 

ᓈᒪᑦᑎᐊᕆᐊᖃᖅᑐᑎᒃ ᐊᑐᖅᑕᐅᔭᕆᐊᓖᑦ 

ᑭᒍᓯᕆᓂᕐᒧᑦ. 

 

ᒥᓂᔅᑖ, ᐅᖃᐅᑎᔪᓐᓇᖅᐱᓐᖔ ᖃᓄᖅ ᑕᒪᓐᓇ, 

ᑭᐅᕋᑖᕋᓗᐊᕆᓐᖓ ᑐᓴᐅᒪᓐᖏᑦᑐᑎᒡᒎᖅ- 

ᑐᓴᖅᑎᓐᓇᒃᑭᑦ ᖃᓄᖅ ᑕᒪᓐᓇ 

ᐋᖅᑭᒋᐊᒃᑲᓐᓂᕐᓂᐊᖅᐱᓯᐅᒃ ᐅᕝᕙᓘᓐᓃᑦ ᖃᓄᖅ 

ᑕᒪᓐᓇ ᑕᑯᓇᒋᐊᒃᑲᓐᓂᕐᓂᐊᖅᐱᐅᒃ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᖁᔭᓐᓇᒦᖅᐸᕋ ᒥᔅᑕ ᐃᓄᒃ 

ᐃᓱᒫᓗᒍᑎᒋᔭᖓ. ᑖᓐᓇ ᑳᓐᑐᕌ ᑐᓂᔭᐅᕋᑖᓚᐅᕐᒪᑦ 

ᒫᓐᓇᓵᖑᓚᐅᖅᑐᒥ ᖃᐅᔨᒪᓐᖏᓐᓇᒃᑯ ᑖᒃᑯᐊ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᖅᑲᓇᐃᔭᖅᑎᒃᑲ 

ᕿᒥᕐᕈᓂᐊᕐᒪᑕ ᑐᑭᓯᒋᐊᒃᑲᓐᓂᕈᓐᓇᖅᑎᑕᐅᒍᒪ ᒥᔅᑕ 

ᐃᓄᖕᒥᑦ ᑖᒃᑯᐊ ᒥᒃᓵᓄᑦ 

ᖃᐅᔨᑎᑦᑎᒋᐊᒃᑲᓐᓂᕈᓐᓇᖅᑐᖓ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐊᐱᖅᑯᑏᑦ ᐅᖃᐅᓯᒃᑯᑦ. ᑲᑎᒪᔨᐅᔪᖅ ᓇᑦᑎᓕᖕᒥᑦ, 

ᒥᔅ ᐅᒡᔪᒃ. 



ᐱᖓᑦᓯᖅ, ᓯᑎᐱᕆ 11, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 724 - 3(3): 

ᐊᖏᕐᕋᖃᓐᖏᑦᑐᓕᕆᓂᖅ ᓄᓇᕗᒻᒥ (ᐅᒡᔪᒃ) 

 

ᐅᒡᔪᒃ: ᖁᔭᓇᖅᑯᑎᑦ, ᐅᖃᖅᑎᑦᑎᔩ. ᑖᓐᓇ 

ᒥᓂᔅᑕᐅᔪᖅ ᐊᖏᕐᕋᖃᓐᖏᓐᓂᕐᒧᑦ ᐊᐱᕆᔪᒪᓪᓗᒍ. 

ᐅᖃᖅᑎᑦᓯᔩ, ᖃᐅᔨᒪᒐᑦᑕ ᐊᒥᓱᒻᒪᕇᑦ ᓄᓇᓕᓐᓂ 

ᐃᓪᓗᑭᓪᓕᐅᒻᒪᑕ ᓄᓇᕗᒻᒥᐅᑕᑦ. 

 

ᑕᕝᕙᓂ ᒪᐃ 13-ᒥ ᐅᑭᐅᕐᒥ ᒐᕙᒪᒃᑯᑦ 

ᐃᑉᐸᓗᓐᖓᖅᓯᒻᒪᑕ ᐃᓪᓗᓕᐅᖃᑎᒌᓪᓗᑦᑖᖅᓯᒪᔪᒥᒃ 

ᑐᑭᓕᐅᖅᓯᒪᔪᒥᒃ ᒐᕙᒪᒃᑯᓐᓃᓐᖔᖅᑐᒥᒃ. ᑖᓐᓇ 

ᑐᑭᓕᐅᕆᓪᓗᓂ ᐃᒡᓗᓕᕆᓂᕐᒥᓗ 

ᐊᖏᕐᕋᖃᓐᖏᑦᑐᓂᓪᓗ, ᐃᒡᓗᖃᓐᖏᑦᑐᓂᒃ 

ᖃᓄᖅᑑᕈᑕᐅᓂᐊᕆᐊᒃᓵ.ᑖᓐᓇ ᒥᓂᔅᑕ 

ᐊᑉᐱᑎᔪᓐᓇᖅᐹᖓ ᕼᐅᓕᕆᕙᑦ ᑖᒃᑯᐊ 

ᐊᖏᕐᕋᖃᓐᖏᑦᑐᑦ ᐱᔾᔪᑕᐅᓪᓗᑎᒃ ᓄᓇᕗᒻᒥ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᒥᓂᔅᑕ ᐊᖏᕐᕋᖃᓐᖏᑦᑐᓄᑦ ᐱᓕᕆᐊᖃᖅᑐᖅ, ᒥᔅ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᕝᕙᓂ ᐊᖏᕐᕋᖃᓐᖏᑦᑐᑦ ᑖᒃᑯᐊ 

ᓇᔪᖃᖅᑎᑕᐅᓂᖏᑦ ᐱᔾᔪᑎᒋᓪᓗᒍ ᐊᑐᐊᒐᖃᕐᒪᑕ, 

ᑐᓐᖓᓱᒡᕕᖃᖅᑐᑕ ᑕᒫᓂ ᓄᓇᕗᓕᒫᒥ 

ᐊᖏᕐᕋᖃᓐᖏᑦᑐᑦ ᑖᒃᑯᐊ ᐱᓕᕆᐊᕆᔭᖅᐳᑦ ᐊᑖᒍᑦ 

ᐃᒪᓐᓇᐃᓕᖓᖕᒪᑦ: ᑕᒃᑯᐊ ᐊᖏᕐᕋᖃᓐᖏᑦᑐᓄᑦ 

ᐅᐸᒃᑕᐅᖃᑦᑕᖅᑐᑦ ᐱᑕᖃᕐᒪᑕ 

ᑮᓇᐅᔭᑭᒃᓴᕋᓗᐊᖅᑎᓪᓗᒍ ᒐᕙᒪᒃᑯᑦ 

ᐱᑕᖃᖅᑎᑦᓯᖃᑦᑕᕐᒪᑕ ᓇᒥᓕᒫᖅ ᓄᓇᕗᒻᒥ.  

 

ᐃᒪᓐᓇ ᐊᑐᐊᒐᕗᑦ ᐃᒪᓐᓇᐃᓕᐅᖅᑎᑦᓯᖕᒪᑕ ᑖᒃᑯᐊ 

ᓄᓇᓕᐅᔪᑦ ᑲᑎᓐᖓᒋᐊᖃᕐᒪᑕ ᕼᐋᒻᓚᒃᑯᑦ, 

ᓄᓇᓕᖕᓂᒥᐅᑦ ᓇᖕᒥᓂᖅ ᓯᕗᓪᓕᕐᒥ 

ᐱᓕᕆᖅᑳᕆᐊᖃᖅᑐᑦ ᑲᑐᔾᔨᓗᑎᒃ ᓄᓇᓕᖕᓂᒥᐅᑦ 

ᐱᖃᑎᒋᓗᒋᑦ ᐋᖅᑭᒃᓱᐃᒍᓐᓇᖅᑐᑦ 

ᐊᖏᕐᕋᖃᓐᖏᑦᑐᓄᑦ ᐊᑐᖅᑕᐅᒐᔭᖅᑐᓂᒃ. ᑖᓐᓇ 

ᐊᖏᖅᑕᐅᒃᐸᑦ ᓄᓇᓕᖕᓂ ᐸᕐᓇᒃᓯᒪᒋᐊᖃᖅᑐᑦ 

ᓄᓇᓕᖕᓂᒥᐅᑦ ᑐᓴᖅᑎᑕᐅᓚᐅᕐᓗᑕ ᑕᐃᒪᓐᓇ 

ᐱᓕᕆᖃᑎᒋᕙᓪᓕᐊᔪᓐᓇᖅᑕᕗᑦ ᑕᒪᓐᓇ  

ᐊᖏᕐᕋᖃᓐᖏᑦᑐᖅ ᑲᒪᒋᔭᐅᑦᓯᐊᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᐊᓪ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓇᖅᑯᑎᑦ, ᐅᖃᖅᑎᑦᑎᔩ. ᐃᓛᓐᓂᒃ 

ᐳᐃᒍᖃᑦᑕᕋᒪ ᑕᐃᒃᑯᐊ ᐅᖅᓱᖅᑑᕐᒥᐅᑕᓪᓗ 

ᑕᓗᕐᔪᐊᕐᒥᐅᑕᓪᓗ ᐅᑉᓗᒃᑰᖅᐸᒃᑲ. ᓴᓂᕙᓪᓛᓐᓂᕐᒧᑦ 

ᐃᓛᓐᓂᒃ ᐳᐃᒍᖃᑦᑕᕋᒪ. ᐊᓈᓇᒐ 

ᐅᑉᓗᒃᑰᑦᑎᐊᖅᐸᕋ.  

 

(ᑐᓵᔨᑎᒍᑦ) ᓄᓇᕗᑦ ᒐᕙᒪᒃᑯᑦ 

ᑐᓐᖓᓱᒡᕕᑦᑖᖅᑎᑦᓯᓚᐅᕐᒪᑕ 2011-ᒥ ᐱᔾᔪᑎᖃᒻᒪᑦ 

ᐃᒡᓗᓕᕆᔨᕐᔪᐊᒃᑯᖏᑦ ᐊᑐᕆᐊᖃᕐᓂᖏᓐᓄᑦ 

ᐃᓄᓕᒫᖅᓯᐅᑏᑦ ᐃᒡᓗᐃᑦ ᐃᓂᒋᔭᐅᓗᑎᒃ 

ᐊᖏᕐᕋᖃᓐᖏᑦᑐᓄᑦ. 

 

ᒥᓂᔅᑕ ᐅᖃᕈᓐᓇᖅᐹ ᑕᐃᒪᓐᓇᒃ ᐃᓄᓕᒫᖅᓯᐅᑏᑦ 

ᐃᒡᓗᐃᑦ ᑕᐃᒫᒃ ᐃᒡᓗᑖᕆᔭᐅᖃᑦᑕᖅᑎᑕᐅᖕᒪᖔᑕ? 

ᑕᐃᒪᐃᓐᓇᓐᖏᑉᐸᑦ, ᓱᖕᒪᒃᑭᐊᖅ ᑕᐃᒪᐃᓐᖏᓚᑦ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᑲᒪᔪᖅ ᐊᖏᕐᕋᖃᓐᖏᑦᑐᓕᕆᓂᕐᒧᑦ, ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. (ᑐᓵᔨᒃᑰᕈᓐᓃᖅᑐᖅ) ᓇᑯᕐᒦᓪᓗ 

ᐊᐱᖅᓱᕋᕕᑦ ᐅᓐᓄᓴᒃᑰᖅᐸᒃᑲᓗ ᓄᓇᕗᒻᒥᐅᑦ. 

 

ᑖᓐᓇ ᒪᓕᒐᐅᔪᖅ ᐅᖃᐅᓯᕆᒃᑲᓐᓂᕐᓗᒍ ᑕᕝᕙᓂ 

ᐊᐱᕆᔭᐅᔪᓐᓇᕐᒪᑕ ᓄᓇᓕᑦ ᐃᒡᓗᓕᕆᔨᒃᑯᑎᒍᑦ 

ᓴᓂᕐᕙᐃᖁᔨᓗᑎᒃ ᐃᒡᓗᒥᒃ. ᑭᓯᐊᓂ ᑖᒃᑯᐊ 

ᓄᓇᓕᓐᓃᑦᑐᐃᑦ ᐊᖏᖃᑎᒌᒋᐊᖃᒻᒥᒻᒪᑕ 

ᑕᐃᒪᐃᑦᓱᒪᖅᑳᕐᓗᑎᒃ. ᑕᐃᒃᑯᐊ ᑕᐃᒪᐃᑦᓱᒪᑉᐸᑕ 

ᓄᓇᓕᒻᒥᐅᑦ ᑲᑐᔾᔨᓗᑎᒃ ᖃᓄᐃᓘᕈᒪᑉᐸᑕ 

ᐅᖃᖅᑳᕆᐊᖃᒻᒪᑕ ᐊᒻᒪᓗ ᑐᓴᖅᑎᑦᑎᓕᕐᓗᑎᒃ 

ᐅᕙᑦᑎᓐᓂᒃ ᐃᖅᑲᓇᐃᔭᖃᑎᒋᔪᓐᓇᖅᓯᒐᔭᖅᑕᕗᑦ. 

ᐅᓪᓗᒥᐅᔪᒃᑯᑦ ᑕᒪᑐᒥᖓ ᑐᓴᖅᓯᒪᓐᖏᑦᑐᒍᑦ 

ᑭᒃᑯᑐᐃᓐᓇᕐᓂᒃ ᑕᐃᒫᒃ ᐱᒍᒪᓯᒪᔪᓂᒃ. ᖁᔭᓐᓇᒦᒃ 

ᐅᖃᖅᑎᑦᓯᔨ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐃᐊᓪ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓇᖅᑯᑎᑦ ᐅᖃᖅᑎᑦᑎᔨ. ᐄ, 

ᑐᑭᓯᓇᑦᑎᐊᖅᑐᐊᓗᒻᒥᒃ ᑭᐅᖃᑦᑕᕋᕕᑦ ᖁᔭᒋᕙᒋᑦ, 

ᒥᓂᔅᑐ ᐃᐊᓪ. (ᑐᓵᔨᑎᒍᑦ) ᒫᔾᔨ 18-ᖑᑎᓪᓗᒍ 

ᐊᕐᕌᒍᑦᑎᓐᓂ, ᒐᕙᒪᑐᖃᒃᑯᑦ ᑐᓴᖅᑎᑦᑎᓚᐅᖅᐳᑦ 

ᑕᐃᔭᐅᔪᒥᒃ “ᕼᐋᐸ ᒐᕙᒪᒃᑯᑦ ᐋᖅᑮᕚᓪᓕᖃᑕᐅᕗᑦ 

ᐊᖏᕐᕋᖃᓐᖏᓐᓂᕐᒥᒃ ᓄᓇᕗᒻᒥ”. 

ᓇᓗᓇᐃᕈᑎᖃᓚᐅᖅᐳᖅ ᑰᒑᕐᕉᑉ ᕼᐋᒻᓚᒃᑯᖓᑦ 

$94,000-ᑖᖅᑎᑕᐅᓚᐅᕐᒪᑕ ᓄᑖᒧᑦ ᐃᒡᓗᒃᓴᒧᑦ 

ᑐᐊᕕᕐᓇᖅᑐᖅᓯᐅᑎᒥᒃ ᒐᕙᒪᑐᖃᒃᑯᑦ 

ᐊᖏᕐᕋᖃᓐᖏᑦᑐᓕᕆᓂᕐᒦᖔᖅᑐᒥᒃ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᐹ ᐱᓕᕆᕕᐊ 

ᐃᑲᔪᓚᐅᕐᒪᖔᑕ ᑰᒑᕐᕉᑉ ᕼᐋᒻᓚᒃᑯᖓᓐᓂᒃ 

ᑖᒃᑯᓂᖓ ᑮᓇᐅᔭᖅᑖᕈᓐᓇᖁᓪᓗᒋᑦ? ᐄᖑᒍᓂ, 

ᖃᓄᖅ ᐊᓯᖏᑦ ᓄᓇᓖᑦ ᑕᐃᒫᔅᓴᐃᓐᓇᖅ 

ᑮᓇᐅᔭᖅᑖᕈᓐᓇᖅᐸᑦ ᑕᒪᑐᒨᓇ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᐊᖏᕐᕋᖃᓐᖏᑦᑐᓕᕆᓂᕐᒧᑦ, ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ ᐅᖃᖅᑎᑦᓯᔨ. 

ᑖᒃᑯᐊ ᒐᕙᒪᑐᖃᒃᑯᓐᓃᖔᓚᐅᕐᒪᑕ ᑐᓴᐅᒪᓐᖏᑕᕗᑦ 

ᐅᕙᑦᑎᓐᓃᖔᓚᐅᓐᖏᒻᒪᑕᓕ. 

ᑕᐃᒪᐃᓕᑐᐃᓐᓇᕈᓐᓇᖅᑐᖓ 

ᖁᔭᓕᒋᑦᑎᐊᓚᐅᖅᑕᕗᑦ ᑕᐃᓐᓇ ᓕᐅᓇ ᐊᒡᓘᒃᑲᖅ 

ᐱᓕᕆᖃᑎᖃᖅᓱᓂ ᑕᐃᒃᑯᓂᖓ ᑭᒡᒐᖅᑐᖅᑕᒥᓂᒃ 

ᑕᐃᒫᒃ ᑲᔪᓯᑎᑦᓯᒍᓐᓇᓚᐅᕐᒪᑦ. ᖁᔭᓐᓇᒦᒃ 

ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐃᐊᓪ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᖅᑐᐃᔪᖅ ᐊᑯᓪᓕᕐᒧᑦ, 

ᒥᔅᑕ ᓂᓐᖓᖅ. 

 

ᐊᐱᖅᑯᑦ 725 - 3(3): ᑎᑎᕋᕐᕕᒃ 

ᐋᓐᓂᐊᕐᕕᓕᐊᖅᑐᓕᕆᓂᕐᒧᑦ (ᓂᓐᖓᖅ) 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐊᐱᖅᑯᑎᖃᖅᑐᖓ ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ  

ᒥᓂᔅᑕᖓᓐᓄᑦ, ᓂᕈᐊᖅᑕᐅᖃᑎᒋᓯᒪᔭᕋ 

ᕿᑎᕐᒥᐅᓂ. ᓯᕗᓪᓕᖅᐹᒥᒃ ᐃᒪᐃᓕᒍᒪᔪᖓ 

ᐃᓄᑦᑎᐊᕙᐅᒋᓪᓗᒍ. 

 

ᐊᐱᕆᒍᒪᓪᓗᒍᓗ ᑐᓴᖅᑎᓚᐅᕐᒫᖓ 

ᑎᑎᕋᕐᕕᒃᑖᓵᖑᓚᐅᖅᑐᒥᒃ ᑕᖅᑭᐅᓚᐅᖅᑐᒥ. 

ᖁᔭᓐᓇᒦᕈᑎᒋᓚᐅᖅᐸᕋ ᖁᔭᓐᓇᒦᒃ ᐅᖃᖅᑎ. 

 

ᒥᓂᔅᑕ ᖃᐅᔨᒪᖕᒪᑦ ᐊᒥᓱᑦ ᒪᓕᒐᓕᐅᖅᑏᑦ 

ᐅᖃᐅᓯᖃᖃᑦᑕᕐᒪᑕ ᓄᓇᕗᒥᐅᑕᐅᔪᑦ ᖃᓄᖅ 

ᐃᓱᒫᓗᒍᑎᒋᔭᒥᓂᒃ ᐅᖃᐅᓯᖃᕈᓐᓇᕐᒪᖔᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ. 

 

ᑕᖅᑭᐅᓚᐅᖅᑐᒥ ᒪᕐᕉᖕᓂᒃ ᔪᓚᐃ 8-ᖑᑎᓪᓗᒍ 

ᐊᕐᕌᒍᑦᑎᓐᓂ ᒥᓂᔅᑕ ᑐᓴᖅᑎᑦᑎᓚᐅᕐᒪᑦ 

ᐋᖅᑭᒃᓯᓯᒪᓕᕐᓂᕐᒥᓄᑦ ᓄᑖᒥᒃ 

ᐋᓐᓂᐊᕕᓕᐊᖃᑦᑕᖅᑐᑦ ᑐᓴᕐᕕᒋᖃᑦᑕᕋᔭᖅᑕᖏᓐᓂᒃ. 

ᒥᓂᔅᑕ ᐅᖃᕈᓐᓇᖅᐹ ᖃᓄᖅ ᑖᓐᓇ 

ᑎᑎᕋᕐᕕᐅᓕᓵᖅᑐᖅ ᐃᖏᕐᕋᖃᑦᑕᕐᓂᐊᕐᒪᖔᖅ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋ ᑖᓐᓇ 

ᕿᑎᕐᒥᐅᖑᖃᑎᒋᔭᕋ ᐅᖃᑦᑎᐊᕖᓐᖓᕐᒪᑦ ᐅᕙᓐᓄᑦ. 

ᒥᔅᑕ ᓂᓐᖓᖅ 40-ᓄᑦ ᐊᕐᕌᒍᓄᑦ 

ᐱᓕᕆᖃᑎᒋᓕᕋᒃᑯ ᕿᑎᕐᒥᐅᓂᑦ. 

 

ᐅᖃᖅᑏ, ᒫᓐᓇᐅᔪᒥ ᑐᓴᖅᑎᑦᑎᒍᓐᓇᖏᑦᑐᖓ 

ᖃᓄᖅ ᐊᐅᓪᓛᓕᕐᒪᖔᑕ 16 

ᐱᓇᓱᐊᕈᓯᑐᐃᓐᓇᐅᓯᒪᓕᕐᒪᑕ ᓴᖅᑭᓚᐅᖅᑐᑎᒍ. 

ᖃᐅᔨᑎᑕᐅᓯᒫᕐᔪᒃᑲᓗᐊᖅᑐᖓ ᑖᒃᑯᐊ 

ᐅᖃᐱᓗᒍᑎᒋᔭᐅᔪᑦ ᐱᑕᖃᕈᓐᓃᑦᑎᐊᒻᒪᕆᒻᒪᑕ 

ᐅᖃᐅᓯᕆᔭᐅᖃᑦᑕᖅᑐᑦ ᐅᕙᓐᓄᑦ. ᑕᐃᒪᓐᓇ 

ᑐᓴᖅᑎᑕᐅᓚᐅᕋᒪ ᑲᑎᒪᕝᕕᓐᓂᑦ, ᐃᓛᒃ 

ᓂᕈᐊᕐᕕᓐᓂᑦ ᑕᒪᑐᒪ ᒥᒃᓵᓄᑦ. 

 

ᐊᐅᓪᓛᑦᑎᐊᖅᑑᔮᖅᑑᒐᓗᐊᖅ ᑐᓴᖅᓯᒪᓐᖏᑦᑐᖓ 

ᑎᑎᕋᖅᓯᒪᔪᒃᑯᑦ. ᖁᓕᓂᑦ ᐅᓪᓗᓂᒃ  

ᑲᑎᖅᓱᐃᔪᓐᓇᕐᓂᐊᖅᑐᒍᑦ ᖃᓄᖅ ᑕᒪᓐᓇ 

ᐊᓪᓚᕝᕕᑦᑖᓵᖅ ᐊᐅᓪᓛᓕᕐᒪᖔᖅ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᐊᒥᓱᒻᒪᕆᐊᓗᖕᓂᑦ ᐅᖃᐱᓘᑎᖃᖅᑐᖃᖃᑦᑕᕐᒪᑦ 

ᑕᖅᑳᓂᒥᐅᑕᐅᔪᓂᒃ ᓄᓇᑦᑎᓐᓂᑦ, ᓄᓇᕗᒻᒥᓗ. 

ᑖᓐᓇ ᓄᑖᖅ ᐱᒋᐊᖅᑕᐅᓯᒪᔪᖅ, ᑖᓐᓇ 

ᓄᑖᖑᖕᒪᖔᑦ, ᓄᑖᖑᓐᖏᒻᒪᖔᓪᓘᓐᓃᑦ ᒥᓂᔅᑕ 

ᑕᐃᒪ ᑐᓴᖅᑎᑦᑎᒍᓐᓇᖅᐹ ᐅᕙᓐᓂᑦ ᑲᑎᒪᕕᐅᑉ 

ᐃᓗᐊᒍᑦ ᐃᓕᑦᑎᒎᕐᓗᖓ ᐅᖃᖅᑏ, ᑖᓐᓇ ᓄᑖᖅ 

ᐱᑕᖃᓕᖅᑎᓪᓗᒍ ᐅᖃᐱᓗᒃᑐᖃᖃᑦᑕᖅᓯᒪᓕᖅᐹ 

ᒥᓂᔅᑕᐅᑉ ᐊᒡᓚᕝᕕᖓᓄᑦ ᐅᓪᓗᒥᒧᑦ ᑎᑭᓪᓗᒍ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋ ᒥᔅᑕ ᓂᓐᖓᖅ, 

ᐊᐱᕆᖕᒪᑦ. ᑕᐃᒪᓐᓇ ᐱᓕᕆᐊᖃᕋᑦᑕ ᑖᔅᓱᒥᖓ 

ᑎᓕᐅᕆᖃᑦᑕᖅᑐᑕ ᐃᓱᒫᓗᒍᑎᖃᖅᑐᖃᓕᕌᖓᑦ 

ᐅᖃᓪᓚᖃᑦᑕᖁᓪᓗᒋᑦ ᓇᔭᓐᖑᐊᒧᑦ, 

ᐋᓐᓂᐊᖅᑐᓕᕆᔨᒧᑦ ᐊᐅᓚᑦᑎᔨᖓᓐᓄᑦ, 

ᑲᒪᔨᐅᔪᓄᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᓄᓇᖏᓐᓂᑦ ᐊᒻᒪᓗ ᑐᑭᒧᐊᑦᑎᑦᑎᔨᒋᔭᐅᔪᒧᑦ, 

ᐊᒻᒪᓗ ᑖᒃᑯᓄᖓ ᐅᓐᓂᕐᓗᒡᕕᐅᖃᑦᑕᕋᔭᖅᑐᓄᑦ, 

ᐃᓛᒃ ᐋᓐᓂᐊᕐᕕᓕᐊᖅᑐᓂᑦ ᑲᒪᔨᐅᔪᓄᑦ.  

 

ᓇᓗᓇᓐᖏᑦᑐᖅ ᑕᖅᑳᓃᑦᑐᑦ ᐃᓱᒪᖅᓱᕐᒪᑕ 

ᒪᓕᒐᓕᐅᖅᑎᖁᑎᒥᓅᕈᒪᑉᐸᑕ ᒪᐃᔭᖏᓐᓄᓪᓘᓐᓃᑦ 

ᐅᕙᓐᓄᓪᓘᓐᓃᑦ. ᑕᐃᒪ ᐅᖃᓚᐅᕋᒪ ᑕᕝᕙᓂ 

ᑲᑎᒪᕕᐅᑉ ᐃᓗᐊᓂ ᖃᑏᖅᑕᖅᑐᖓᑭᐊᖅ ᒥᓂᔅᑕᒧᑦ 

ᐅᖃᐱᓗᒃᑲᓗᐊᕈᔅᓯ ᐊᑯᓂᑲᓪᓚᒃ 

ᑭᐅᔭᐅᓕᑕᐃᓐᓇᕈᓐᓇᖅᑐᓯ ᑕᒪᒃᑯᓄᖓ. ᑕᐃᒪ 

ᐱᒋᐊᕈᑎᒋᔭᖓᓂ ᑕᐃᒪ ᐅᖃᖃᑦᑕᖅᐸᑕ 

ᓇᔭᓐᖑᐊᓄᓪᓗ ᐋᓐᓂᐊᖅᓯᐅᖅᑎᓄᑦ ᑕᐃᒪᓐᓇ 

ᐃᓱᒫᓗᒍᑎᖃᖅᑐᑦ ᐅᖃᖃᑦᑕᑦᑎᐊᒻᒪᕆᒃᐸᑕ 

ᓄᓇᓕᖕᓂᒥᐅᑕᐅᔪᑦ ᓄᓇᓕᖕᓂᒦᑦᑐᓄᑦ ᓲᕐᓗ 

ᑭᐅᔭᐅᑲᐅᑐᒋᓂᖅᓴᐅᖃᑦᑕᕐᓂᖅᓴᐅᓂᐊᕐᒪᑕ. 

 

ᑖᒃᑯᐊ ᓇᖕᒥᓂᖅ ᐅᖃᕐᕕᒋᓗᒋᑦ, ᐊᑯᓂᓗᐊᖅ 

ᐅᑕᖅᑭᓐᖏᓪᓗᑎᖏᓛᒃ ᐱᔪᓐᓇᖃᑦᑕᕐᓂᐊᕐᒪᑕ 

ᐃᑲᕐᕋᐃᑦ 48 ᐃᓗᐊᓂ.  

ᑭᐅᔭᐅᑲᐅᑎᒋᖃᑦᑕᕐᓂᐊᖅᑐᑎᓪᓗ ᑐᓴᕈᒪᔭᒥᓂᒃ, 

ᑐᓴᕈᒪᓐᖏᑕᕋᓗᐊᒥᓂᓪᓘᓐᓃᑦ. 

 

ᑐᓴᐅᒪᑎᑦᑎᓂᖅ ᑕᒪᓐᓇ 

ᐱᓕᕆᐊᕆᔭᐅᑦᑎᐊᕈᓐᓇᖁᓪᓗᒍ. ᑖᒃᑯᐊ 

ᒪᓕᒐᓕᐅᖅᑎᐅᓪᓗ, ᒥᓂᔅᑕᐃᓪᓗ ᐃᓛᒃ 

ᖁᕕᐊᓇᓗᐊᓐᖏᒻᒪᓂᓛᒃ ᐅᑕᖅᑭᑯᑖᓪᓗᓂ 

ᑭᐅᔭᐅᒍᑎᔅᓴᒥᒃ. 

 

ᑕᕝᕙ ᐊᑲᐅᓯᕚᓪᓕᖅᑎᑦᑎᒐᓱᐊᕋᑦᑕ 

ᑐᓴᐅᒪᔾᔪᑎᑦᑎᓐᓂᑦ ᑕᐃᒪᓐᓇ ᐱᓕᕆᔨᖃᓕᖅᑐᑕ 

ᑕᒪᓐᓇ ᐋᓐᓂᐊᖃᕐᓇᖏᑦᑐᓕᕆᓂᖅ ᐱᒻᒪᕆᐅᖕᒪᑦ 

ᑕᒫᓂ ᓄᓇᕗᑦ ᒐᕙᒪᒃᑯᖏᓐᓂᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐊᐱᖅᑯᑏᑦ ᐅᖃᐅᓯᒃᑯᑦ. ᑲᑎᒪᔨᐅᔪᖅ ᑲᖏᖅᖠᓂᐅᑉ 

ᐅᐊᖕᓇᖓᓄᑦ, ᒥᔅᑕ ᑰᓕ. 

 

ᐊᐱᖅᑯᑦ 726 - 3(3): ᑭᒍᓯᕆᓯᕆᓂᕐᒧᑦ 

ᐱᔨᑦᑎᕋᐅᑏᑦ ᑳᓐᑐᕌᓪᓗ (ᑰᓕ) 

 

ᑰᓕ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔪᒪᔭᕋ 

ᑖᔅᓱᒧᖓᔅᓴᐃᓐᓇᖅ ᖃᓂᒪᓂᐅᑉ ᒥᒃᓵᓄᑦ 

ᒥᓂᔅᑕᒋᔭᑦᑎᓐᓄᑦ. 

 

ᒪᐃᖑᓚᐅᖅᑎᓪᓗᒍ ᐅᑭᐅᖑᓚᐅᖅᑐᖅ 

ᐊᐱᕆᓚᐅᕋᒃᑯ, ᐊᐱᖅᓱᓚᐅᖅᖢᒍᓗ ᑕᒪᒃᑯᐊ 

ᑳᓐᑐᕌᖏᑦᑕ ᑭᒍᓯᕆᔩᑦ ᑕᒫᓂ ᕿᑭᖅᑖᓗᖕᒥ. 

 

(ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ ᑐᑭᓯᐅᒪᒐᒪ ᑖᓐᓇ 

ᑳᓐᑐᕌ ᑐᓂᔭᐅᓚᐅᕐᒪᑦ ᑲᒻᐸᓂᒧᑦ ᓄᓇᕗᒻᒥ 

ᐱᒋᐊᕈᑏᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐋᖅᑭᒃᓱᐃᓂᕐᒧᑦ. ᑖᓐᓇ ᑕᐃᑲᓂ ᐳᕆᑎᔅ  

ᑲᓚᒻᐱᐊᒥᐅᑕᐅᓪᓗᑎᒃ. 



ᐱᖓᑦᓯᖅ, ᓯᑎᐱᕆ 11, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᒥᓂᔅᑕ ᐅᖃᕈᓐᓇᖅᐹ ᐅᓪᓗᒥ ᑖᒃᑯᐊ ᑲᒻᐸᓃᑦ 

ᑖᒃᑯᐊᖑᔪᑦ ᑳᓐᑐᕌᑦᑖᖅᑎᑕᐅᓯᒪᓕᕐᒪᖔᑕ 

ᑭᒍᓯᕆᔨᐅᓂᒻᒧᑦ ᑭᕙᓪᓕᕐᒥ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑐ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᖅᐸᕋᓗ ᒥᔅᑕ ᑰᓕ 

ᐊᐱᖅᑯᑎᖃᕐᒪᑦ ᑖᑦᓱᒥᖓ ᑭᒍᓯᕆᓂᕐᒧᑦ 

ᑳᓐᑐᕌᒃᑎᓂᒃ ᐅᖃᐅᓯᖃᓂᖓᓄᑦ. ᑕᐃᒪ ᑭᐅᓚᐅᕋᒪ 

ᒥᔅᑕ ᑰᓕᐅᑉ ᐊᐱᖅᑯᑎᒋᔭᖓᓄᑦ ᑕᐃᒪᓐᓇ 

ᑐᒃᓯᕋᓚᐅᕐᒪᑕ ᐱᓕᕆᔪᓐᓇᕋᔭᖅᑐᓂᒃ. ᒥᓂᔅᑕᐃᑦ 

ᐃᓚᐅᖃᑦᑕᓐᖏᖦᖢᑎᒡᓗ ᑖᒃᑯᓄᖓ ᐱᓕᕆᔪᒃᓴᓂᒃ. 

 

ᑐᒃᓯᕋᐅᑎᒋᔭᐅᔪᓂᒃ ᒪᑐᐃᓐᖔᑦᑎᐊᖅᖢᓂ 

ᑕᑯᒃᓴᐅᑦᑎᐊᖅᑐᒥᒃ ᐱᓕᕆᐊᕆᖃᖅᑕᕋᑦᑎᒍᑦ. 

ᑭᒃᑯᑐᐃᓐᓇᐃᑦ ᑕᒪᒃᑯᐊ ᑳᓐᑐᕌᒃᑖᕈᓱᐊᖅᑐᑦ 

ᐱᓇᓱᐊᕈᑎᖃᖃᑦᑕᕐᒪᑕ ᑐᑭᓯᐅᒪᑦᑎᐊᖅᑕᕗᑦ 

ᑕᓪᓕᒪᓂᒃ ᑳᓐᑐᕌᖅᑎᑦᓯᒍᓐᓇᖏᓐᓇᑦᑕ 

ᐊᑕᐅᓯᑐᐊᖑᑎᓪᓗᒍ. 

 

ᐅᖃᖅᑏ, ᑭᐅᒋᐊᕐᓗᖓ ᒥᔅᑕ ᑰᓕᐅᑉ 

ᐊᐱᖅᑯᑎᒋᔭᖓᓐᓄᑦ, ᐄ, ᑖᒃᑯᐊ ᓄᓇᕗᑦ 

ᐋᓐᓂᐊᖅᑐᓕᕆᓂᕐᒧᑦ ᐋᖅᑭᐅᒪᒍᑎᑦ ᑭᕙᓪᓕᕐᒥ 

ᑳᓐᑐᕌᒃᑖᖅᑎᑕᐅᓚᐅᖅᑐᑦ ᑭᒍᓯᕆᓂᕐᒧᑦ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᒥᔅᑕ ᑰᓕ, ᐃᓕᖕᓄᑦ ᐅᑎᒃᑲᓐᓂᓚᐅᓐᖏᑦᑎᓐᓂ, 

ᒪᓕᒐᕗᑦ ᑕᒪᒃᑯᓄᖓ ᐅᖄᓚᐅᑎᕋᓛᑦ 

ᐱᑕᖃᕆᐅᖃᓐᖏᒻᒪᑕ ᐊᐱᖅᓱᕐᓇᐅᑎᓪᓗᒍ. 

 

ᓯᕗᓪᓕᖅᐹᑦ ᐃᓚᒋᐊᕈᑦ, ᒥᔅᑕ ᑰᓕ. 

 

ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑕᒪᓐᓇ 

ᐱᒻᒪᕆᐅᖕᒪᑦ ᑭᒍᓯᕆᔭᖃᕐᓂᖅ,  

ᐊᑐᖅᑕᐅᒋᐊᖃᖅᖢᓂᓗ ᐱᐅᓴᐃᑐᐃᓐᓇᕐᓂᐅᖏᒻᒪᑦ, 

ᑭᓯᐊᓂ ᐃᑲᔪᕈᑕᐅᒋᐊᖃᖅᑐᓂᒃ ᐱᓕᕆᐊᖑᓂᐅᕐᒪᑦ. 

 

ᐃᓱᒫᓗᒍᑎᖃᖅᓯᒪᖕᒪᑕ ᑖᐃᒃᑯᐊ ᐳᕆᑎᔅ ᑲᓚᒻᐱᐊ 

ᑲᒻᐸᓂᐅᔪᑦ ᒪᓕᒐᔅᓴᕆᖁᔭᐅᔪᒥᒃ ᑳᓐᑐᕌᖓᓂᒃ 

ᐃᓗᓕᖓᓃᑦᑐᒥᒃ ᑭᒍᓯᕆᓂᕐᒧᑦ ᕿᑭᖅᑖᓗᖕᒥ 

ᒪᓕᓐᖏᒻᒪᑕ. ᑖᓐᓇᖃᐃ ᒥᓂᔅᑕ ᐃᒻᒥᒃᑰᓕᖓᔪᒥᒃ 

ᖃᐅᔨᓴᖅᑎᑦᓯᒍᓐᓇᖅᐸ ᖃᐅᔨᓴᕈᓐᓇᖅᐸᓪᓘᓐᓃᑦ 

ᑖᒃᑯᐊ ᑲᒻᐸᓂᒃᑯᑦ ᒪᓕᒋᐊᖃᖅᑕᒥᓂᒃ ᑳᓐᑐᕌᒥᒃ 

ᐃᓕᓯᒪᔪᓂᒃ ᒪᓕᒃᑲᓗᐊᕐᒪᖔᑕ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᐲᑕᓴᓐ. ᒪᒥᐊᓇᖅ, ᒥᖦᑕ ᑰᓕ ᒥᓂᔅᑕ ᐲᑕᓵᕋᑖᕋᒃᑭ. 

ᐋᓐᓂᐊᖃᕐᓂᖏᑦᑐᓕᕆᓂᕐᒧᑦ ᒥᓂᔅᑕ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᒃᑲᓐᓂᖅᐸᕋ ᒥᔅᑕ ᑰᓕ 

ᐊᐱᖅᑯᑎᖏᓄᑦ. ᑕᐃᒪ ᐃᖅᑲᐅᒪᒐᒪ ᑕᖅᑭᑦ 

ᐱᖓᓱᑦ ᑎᓴᒪᐅᓚᐅᖅᑐᓪᓘᓐᓃᑦ 

ᐅᖃᐅᓯᕆᓚᐅᕋᑦᑎᒍᑦ ᑖᒃᑯᐊ. ᐅᖃᔾᔮᓐᖏᑦᑐᖓ 

ᖃᐅᔨᓴᖅᑕᐅᓂᐊᓐᓂᖏᓐᓄᑦ ᒪᓕᒃᑲᓗᐊᕐᒪᖔᑕ. 

ᑖᓐᓇ ᒥᔅᑕ ᐃᓄᒃ ᐅᖃᖅᑲᐅᖕᒥᖕᒪᑦᑕᐅᖅ. 

 

ᑕᐃᒫᒃ ᐃᓱᒫᓗᒍᑎᒋᔭᒥᖕᓂᒃ ᐃᖅᑲᓇᐃᔭᖅᑎᒋᔭᕗᑦ 

ᖃᐅᔨᒋᐊᖅᑎᓐᓂᐊᕋᓗᐊᖅᑕᒃᑲ ᑳᓐᑐᕌᒃᓂ 

ᐊᐅᓚᑦᓯᔩ ᐱᑕᖃᕐᒪᑕ ᕿᒥᕐᕈᔨᒃᓴᐃᑦ ᒐᕙᒪᒃᑯᓐᓂ. 

ᐃᓱᒫᓗᒍᑎᖃᕈᔅᓯ ᖃᐅᔨᒍᒪᑐᐃᓐᓇᖅᑕᕗᑦ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᑭᖑᓪᓕᖅᐹᖅ ᐊᐱᖅᑯᑦ ᒥᔅᑕ ᑰᓕ. 

 

ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ 

ᒥᓂᔅᑕᕆᔭᐅᔪᖅ ᖃᐅᔨᒪᑦᑎᐊᖅᑰᖅᑐᖅ 

ᐊᖏᖅᓯᒪᖕᒪᑕ ᑕᐃᒃᑯᐊ ᐊᐅᓚᑕᐅᑦᑎᐊᓐᖏᑉᐸᑦ  

4873 

ᑐᓐᓂᖅᑯᑕᐅᑦᑎᐊᓐᖏᓐᓂᖅᐸᑕᓘᓐᓃᑦ ᑳᓐᑐᕌᒃ 

ᐱᔨᑦᑎᕈᑎᓂᒡᓗ ᓴᖅᑭᔮᓐᖏᑉᐸᑕ ᒐᕙᒪᒃᑯᑦ 

ᑕᕝᕙᒃᓴᑑᕗᑦ ᖃᐅᔨᓇᓱᒃᑎᐅᓇᔭᖅᑐᑦ. 

 

ᑕᒪᒃᑯᐊ ᐃᓱᒪᒋᓪᓗᒋᑦ ᐅᖃᐅᓯᕆᔭᕋᓗ 

ᐱᔾᔪᑎᒋᓪᓗᒍ ᑳᓐᑐᕌᒃ ᑕᐃᓐᓇ ᓄᑖᖅ. ᑖᓐᓇᖃᐃ 

ᒥᓂᔅᑕᕆᔭᐅᔪᖅ ᓄᑖᒥᒃ ᑳᓐᑐᕌᒃᓴᓂᒃ 

ᑭᒍᑎᓕᕆᓂᕐᒧᑦ ᑐᕌᖓᔪᓂᒃ 

ᓴᖅᑭᑦᑎᒃᑲᓐᓂᕈᓐᓇᖅᐹ ᑭᕙᓪᓕᕐᒧᑦ ᐊᒻᒪᓗ 

ᕿᑭᖅᑖᓗᖕᒧᑦ? ᐄᓗᓐᓃᑦ, ᐋᒃᑲᓘᓐᓃᑦ?  ᐊᒻᒪᓗ 

ᑕᐃᒪᐃᔾᔮᓐᖏᒃᑯᓂ, ᓱᖕᒪᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᐋᓐᓂᐊᖅᑲᕐᓇᖏᑦᑐᓕᕆᓂᕐᒧᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᒃᑲᓐᓂᖅᖢᒍᓗ ᒥᔅᑕ ᑰᓕ 

ᑕᒪᑐᒥᖓ ᐊᐱᖅᑯᑎᖃᕐᒪᑦ. ᐋᒃᑳ, ᓄᑖᒥᒃ 

ᓴᖅᑭᑦᑎᔾᔮᓐᖏᑦᑐᒍᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐅᖃᐅᓯᒃᑯᑦ ᐊᐱᖅᑯᑏ, ᐸᖕᓂᖅᑑᕐᒧᑦ ᒪᓕᒐᓕᐅᖅᑎ, 

ᒥᔅᑕ ᐅᓲᑕᐱᒃ. 

 

ᐊᐱᖅᑯᑦ 727 - 3(3): ᕿᑭᖅᑖᓗᒻᒥ ᑐᒃᑐᓂᑦ 

ᖃᐅᔨᓴᕐᓂᖅ (ᐅᓲᑖᐱᒃ) 

 

ᐅᓲᑕᐱᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓐᓄᓴᒃᑯᑦ 

ᓄᓇᖅᑲᑎᒃᑲ, ᓄᓇᕘᒥᐅᖑᖃᑎᒃᑲᓗ. ᐅᖃᖅᑎᑦᑎᔩ, 

ᐅᓪᓗᒥ ᐊᐱᖅᑯᓯᕋ ᑐᕌᖅᑎᓂᐊᖅᑕᕋ 

ᐊᕙᑎᓕᕆᓂᕐᒧᑦ ᒥᓂᔅᑕᐅᔪᒧᑦ. 

 

ᒫᓐᓇ ᖃᐅᔨᒪᒐᑦᑕ ᐅᖃᖅᑲᐅᓪᓗᓂᓗ ᑖᒃᑯᓇᓂ 

ᒥᓂᔅᑕᐅᑉ ᐅᖃᐅᓯᔅᓴᖃᕐᕕᒋᖅᑲᐅᔭᖓᓂ 

ᑕᕝᕙᓐᖓᓪᓗ ᐊᐱᖅᑯᑎᔅᓴᕋ ᐱᓯᒪᒻᒪᑦ 

ᖃᐅᔨᒪᓂᐊᖅᑲᑦ. ᐅᖃᐅᓯᖃᖅᑲᐅᒻᒪᑦ ᑖᒃᑯᐊᒎᖅ 

ᕿᑭᖅᑖᓗᒻᒥᑦ ᑐᑦᑐᐃᑦ 5,000 ᐊᑖᓃᑐᐃᓐᓇᓕᖅᑐᑦ, 

ᐊᑖᓃᓕᖅᑐᑦ. ᑕᐃᒪᐃᓐᓂᖓᓄᑦ ᐊᐱᕆᔪᒪᕙᕋ 

ᒥᓂᔅᑕ ᑕᒪᓐᓇ ᖃᐅᔨᓴᕐᓂᖅ ᖃᖓᒃᑯᑦ 

ᐱᔭᕇᕋᔭᕐᒪᖔᖅ ᑖᒃᑯᓂᖓ ᑐᑦᑐᖁᑎᑦᑎᓐᓂᑦ 

ᕿᑭᖅᑖᓗᒻᒥᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᐋᕆᐊᒃ.  

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᒡᓗ ᒥᔅᑕ ᐅᓲᑖᐱᒃ 

ᑕᒪᑐᒥᖓ ᐊᐱᕆᒐᕕᓐᖓ. ᑖᒃᑯᐊ 

ᖃᐅᔨᓴᖅᑕᐅᓚᐅᕐᒪᑕ ᐊᕐᕌᓂ ᑕᒫᓂ 

ᓂᒋᖔᖓᓃᑦᑐᑦ ᕿᑭᖅᑖᓘᑉ ᑐᒃᑐᖏᑦ ᑕᑉᐹᓐᖓᑦ 

ᕿᑎᖅᐸᓯᐊᓂᑦ ᐱᒋᐊᖅᑕᐅᓪᓗᑎᒃ. ᒫᓐᓇᐅᔪᖅ 

ᐊᐅᔭᐅᔪᖅ ᖃᐅᔨᓴᖅᑕᐅᓚᐅᓐᖏᒻᒪᑕ ᐊᕐᕌᒍ 

ᖃᐅᔨᓴᖅᑕᐅᕆᐊᒃᑲᓐᓂᓛᖅᑐᑦ ᒥᒃᓯᖃᕋᓱᑦᑐᑎᒃ 

ᑭᓯᐊᓂ ᑖᒃᑯᐊ ᓄᓇᓖᑦ ᐅᖃᖃᑎᒋᓯᒪᓪᓗᑎᒍ 

ᐊᑕᖏᖅᑐᒋᑦ ᑕᒫᓂ ᕿᑭᖅᑖᓗᖕᒦᑦᑐᑦ 

ᐅᖃᖅᓯᒪᔪᐃᓐᓇᐅᖕᒪᑕ 

ᑐᑦᑐᖃᒡᒐᑦᑎᐊᕐᓂᖅᓴᐅᖃᑦᑕᓕᖅᑐᑦ, 

ᑐᒃᑐᖃᓐᖏᓐᓂᖅᓴᓪᓚᕆᐅᖃᑦᑕᓕᖅᑐᖅ ᐃᓛᒃ ᒫᓐᓇ 

ᐊᒻᒪᓗ ᓇᓂᔭᕐᓂᖏᓐᓂᖅᓴᓪᓚᕆᐅᓕᖅᑐᑎᒃ.  

 

ᑕᐃᒪ ᑲᑎᒪᖃᑎᒋᓪᓗᑎᒍ ᑖᒃᑯᐊ ᕿᑭᖅᑖᓗᖕᒥ 

ᐆᒪᔪᕐᓂᐊᖅᑎᖏᑦ ᐊᒻᒪᓗ ᐃᓄᑐᐃᓐᓇᖏᑦ 

ᐱᖃᑕᐅᒋᓪᓗᑎᒃ ᐅᖃᓚᐅᕐᒪᑕ ᑕᒫᓂ ᑕᒪᓐᓇ 

ᑐᐊᕕᕆᔭᐅᓪᓗᓂ 2014-ᖑᓕᖅᐸᑦ 

ᐋᖅᑭᒃᓯᔪᒪᓪᓗᑎᒃ ᖃᓄᖅ ᑐᒃᑐᑕᐅᔪᓐᓇᖅᑐᑦ 

ᒪᓕᒐᖃᕐᓂᐊᕐᒪᖔᑕ. ᐱᓕᕆᖃᑎᖃᕐᓗᑎᒃ 

ᑖᒃᑯᓂᖓ ᓂᕐᔪᑎᓕᕆᓂᕐᒧᑦ ᕿᑭᖅᑖᓗᖕᒥ. 

ᓄᓇᓕᖕᓂ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᓐᓂᑦ ᑖᒃᑯᐊ 

ᐱᓕᕆᖃᑎᒌᓪᓗᑎᒃ ᒪᓕᒐᒃᓴᒥᓂᒃ 

ᐋᖅᑭᒃᓯᕙᓪᓕᐊᔪᒪᓚᐅᖅᑐᑦ, ᒫᓐᓇ ᑕᒪᓐᓇ 

ᐊᕐᕌᒎᓂᐊᖅᑐᖅ ᐱᔭᕇᕐᕕᒃᓴᖃᕋᓱᒃᑐᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 

ᒥᓂᔅᑕ, ᑖᔅᓱᒥᖓ ᑭᐅᒐᕕᑦ. ᑕᒪᓐᓇᐃᓛᒃ 

ᑐᑦᑐᓕᒻᒥᐅᑕᐅᖃᑦᑕᖅᓯᒪᓪᓗᓂ ᑕᐃᒪᓐᖓᓕᒫᖅ 

ᑐᑦᑐᓂᑦ ᑕᑯᓚᐅᖃᑦᑕᖅᓯᒪᐃᓐᓇᖅᑐᓂ ᑕᒪᓐᓇ 

ᑭᖑᓂᖃᓪᓚᕆᒻᒪᑦ ᐊᓯᕙᖅᑎᐅᓪᓗᓂ. 

ᑐᑦᑐᓯᐅᕐᓇᖅᐸᔪᒐᓗᐊᖅᑐᓂ ᒫᓐᓇ 

ᑐᑦᑐᓯᐅᕐᓇᖅᐸᓐᖏᒻᒪᕆᓕᕐᖓᑦ ᑕᑯᔾᔮᖏᒻᒥᒐᑦᑕ, 

ᐅᖓᓯᑦᑐᓕᐊᕆᐊᖃᖅᐸᓕᕐᓚᕐᒥᓪᓗ ᑕᒪᒃᑯᐊ 

ᑐᑦᑐᓕᐊᖅᐸᑦᑐᑦ ᐊᖑᓇᓱᑦᑏᑦ. ᒥᓂᔅᑕᖃᐃ 

ᐃᖅᑲᓇᐃᔭᖅᑎᖏᓪᓗ ᐸᕐᓈᖃᖅᓯᒪᓐᖏᓪᓚᑦ 

ᑖᕙᓐᖓᑦ ᓇᑭᒃᑭᐊᖅ ᓄᓇᕕᒻᒥ ᑐᑦᑐᖃᓪᓚᕆᑦᑐᓂᒃ 

ᑕᒪᐅᖓ ᕿᑭᖅᑖᓗᒻᒧᑦ ᐊᐅᓪᓛᖅᓯᔪᒪᒐᔭᕆᐊᔅᓴᖅ? 

ᖁᔭᓐᓇᒦᒃ, ᐅᖃᖅᑏ.  



ᐱᖓᑦᓯᖅ, ᓯᑎᐱᕆ 11, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐄ, ᒫᓐᓇ ᐸᕐᓇᖏᑦᑎᐊᖅᑐᒍᑦ 

ᑕᐃᒫᒃ, ᐸᕐᓈᖃᓐᖏᑦᑐᒍᑦ ᐊᐅᓪᓚᖅᑎᑦᑎᔭᕆᐊᒃᓴᖅ 

ᑐᒃᑐᓂᒃ ᓇᑭᑐᐃᓐᓇᖅ ᕿᑭᖅᑖᓗᖕᒧᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑐᒡᓕᐊ ᐃᓚᒋᐊᕈᑦ, ᒥᔅᑕ ᐅᓲᑖᐱᒃ.  

 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑖᓐᓇ 

ᑐᓴᖅᑕᕋ ᐅᑉᐱᕆᓪᓗᒍᓗ ᑕᐃᒪᐃᓐᓂᐊᖏᓐᓂᕋᕋᕕᑦ. 

ᑕᒫᓂ ᑐᑦᑐᓂᒃ ᓯᕗᓂᑦᑎᓐᓂ ᖃᐅᔨᓴᕐᓂᖅ ᑕᐃᓐᓇ 

ᐱᔭᕇᖅᓯᒪᓕᖅᑲᑦ ᖃᓄᐃᓕᐅᕈᑎᔅᓴᐅᒐᔭᖅᑐᓂᒃ 

ᒫᓐᓇ ᖃᓄᖅᑑᖅᐸᓪᓕᐊᓕᖅᑭᓰ ᑕᐃᒃᑯᐊ 

ᐅᖃᐅᓯᕆᖅᑲᐅᔭᑎᑦ ᓄᓇᓖᑦ ᐃᒪᓐᓇ 

ᐅᖃᖃᑎᒋᖃᑦᑕᕐᓂᕋᖅᑐᒋᑦ. ᑕᒪᓐᓇ ᖃᖓᒃᑯᑦ 

ᑐᓴᕐᓇᖅᓯᒐᔭᕐᒪᖔᖅ ᓇᓗᓇᐃᖅᑕᐅᓯᒪᕚ, 

ᖃᓄᐃᓕᐅᕐᓂᕆᒐᔭᖅᑕᓯ ᓯᕗᓂᑦᑎᓐᓂ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ, ᖁᔭᓐᓇᒦᑦᑕᐅᖅ ᒥᔅᑐ ᐅᓲᑖᐱᒃ. 

ᑕᐃᒃᑯᐊ ᐱᓕᕆᖃᑎᒌᓐᓇᕈᒪᓂᐊᕋᑦᑎᒍᑦ 

ᕿᑭᖅᑖᓗᖕᒥ ᓄᓇᓕᖏᑕ ᐆᒪᔪᓕᕆᓂᕐᒧᑦ 

ᑲᑎᒪᔨᖏᑦ ᑕᐃᔭᐅᓪᓗᑎᒃ ᑖᒃᑯᐊ ᓄᓇᓖᑦ 

ᐊᒻᒪᑦᑕᐅᖅ ᕿᑭᖅᑖᓗᓕᒫᑦ ᑐᕌᖓᔪᒥᒃ 

ᐆᒪᔪᓕᕆᓂᕐᒧᑦ ᐱᓕᕆᔨᐅᔪᑦ ᐱᓕᕆᖃᑎᒋᔪᓪᓗᑎᒍ 

ᐅᕙᑦᑎᒍᑦ ᐊᒻᒪᓗᑦᑕᐅᖅ ᓄᓇᓕᖕᓂ ᑭᒃᑯᑐᐃᓐᓇᐃᑦ 

ᑲᑎᒪᔨᐅᓐᖏᑦᑑᒐᓗᐊᑦ ᑐᓴᕋᓱᕝᕕᒋᖃᑦᑕᕐᒥᓗᒋᑦ 

ᐱᓕᕆᔭᕆᒍᒪᒐᑦᑎᒍᑦ. ᑕᒪᓐᓇ ᐸᕐᓇᐅᑎᐅᔪᖅ 

ᐱᔭᕇᖅᓯᒪᓛᕆᐊᖓ ᓂᕆᐅᒋᔭᕗᑦ 2014 

ᑭᖑᓂᖔᖓᓂ 

ᓄᖑᑉᐸᓪᓕᐊᓂᖅᓴᖓᓅᖅᐸᓪᓕᐊᓕᖅᐸᑦ 

ᐊᕐᕌᒎᓂᐊᖅᑐᖅ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᖅᑐᐃᔪᖅ ᖁᑦᑎᒃᑐᒧᑦ, 

ᒥᔅᑕ ᐃᐊᓕᐊᑦ. 

 

ᐊᐱᖅᑯᑦ 728 - 3(3): ᐋᓐᓂᐊᓂᑦ 

ᖃᐅᔨᓴᐃᒍᑏᑦ ᓄᓇᕗᒻᒥ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᓇ 

ᐊᐱᖅᑯᑎᒋᓂᐊᖅᑕᕋ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᒥᓂᔅᑕᖓᓄᑦ. 

 

2011-ᒥ ᐃᓅᔪᓐᓃᖅᑐᖃᕐᒪᑦ ᓂᐊᖅᑯᐊᖅᖢᓂ 

ᐃᖃᓗᖕᓂ ᐅᑭᐊᒃᓵᒃᑯᑦ, ᒐᕙᒪᒃᑯᑦ 

ᓂᐅᕕᕐᓂᐊᓚᐅᖅᓯᒪᔪᑦ ᑕᕐᕋᖅᑑᒻᒥᒃ  

ᖃᐅᔨᓴᐅᑕᐅᔪᓐᓇᖅᑐᒥᒃ ᖃᕆᓴᕐᓂᑦ ᐊᓯᖏᓐᓂᓪᓗ. 

 

ᖃᖓᑭᐊᖅ ᑕᐃᓐᓇ ᐱᓛᖅᐱᑎᒍᑦ ᐊᒻᒪ 

ᖃᔅᓯᕌᕋᔭᕐᒪᖔᖅ ᖃᖓᓗ ᐊᐅᔭᕐᓘᓐᓃᑦ 

ᑎᑭᑎᑕᐅᓚᐅᕐᒪᖔᖅ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ ᐊᒻᒪᓗ ᒥᔅᑕ ᐃᐊᓕᐊᑦ ᐊᐱᖅᑯᑎᖃᕐᒪᑦ 

ᑕᒪᑐᒥᖓ. ᑕᐃᓐᓇ ᑕᕐᕋᖅᑑᑦ 

ᓂᐅᕕᖅᑕᐅᕙᓪᓕᐊᓕᖅᑐᖅ ᐋᒍᓯᒥ ᑕᒪᑐᒪᓂᓗ 

ᐋᓐᓂᐊᕕᓕᐊᕈᔾᔭᐅᓂᐊᖅᑐᖅ ᑕᐃᓐᓇ CT 

Scanner ᑎᒥᓕᒫᒥᒃ ᑕᕐᕋᖅᑑᑦ 

ᕿᒥᕐᕈᓇᒃᑕᐅᒋᐊᖅᑐᕐᓗᓂ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᑕᒪᒃᑯᐊ ᓄᑖᑦ ᐅᐊᔭᓅᖅᑐᑦ ᐱᔨᑦᑎᕈᑏᓪᓗ ᓄᑖᑦ 

ᑎᑭᑎᑕᐅᕙᓪᓕᐊᓕᖅᑎᓪᓗᒋᑦ 

ᐃᓕᓐᓂᐊᕈᑕᐅᓚᐅᕐᓗᑎᑦ ᑭᓯᐊᓂᐅᖃᑦᑕᕐᒪᑕ. 

ᐅᓪᓗᒥᒧᑦ ᑎᑭᖦᖢᒍ ᖃᓄᐃᑦᑐᓂᑦ 

ᐱᔭᕐᓂᖏᑦᑑᑎᓂᒃ ᐊᐳᖅᑕᐅᑎᓂᒃ ᐱᑕᖃᖅᓯᒪᕙ  



ᐱᖓᑦᓯᖅ, ᓯᑎᐱᕆ 11, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᓐᓇ ᑕᕐᕋᖅᑑᑦ ᑕᒪᐅᓐᖓ 

ᐊᑐᐃᓐᓇᕈᖅᑎᑕᐅᕙᓪᓕᐊᓕᖅᑎᓪᓗᒍ ᓄᓇᕗᒧᑦ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐃᓛᒃ 

ᖃᕆᓴᐅᔭᓕᕆᔨᐅᓐᖏᑦᑐᕐᔪᐊᕐᒪᕆᐊᓘᒐᒪ 

ᐅᐊᔭᓕᕆᔨᐅᓇᖓᓗ, ᖃᕆᓴᐅᔭᓪᓘᓐᓃᑦ 

ᐊᐅᓚᑦᑎᑦᑕᕆᐊᒃᓴᖅ ᓇᓗᕈᔪᒻᒪᕆᖃᑦᑕᕋᒃᑭᑦ. 

 

ᑕᐃᓐᓇ ᐋᓐᓂᐊᕕᖕᒥ ᐊᑐᖅᑕᐅᔪᒫᓐᓂᐊᖅᑐᖅ 

ᕿᑭᖅᑕᓂ ᐋᓐᓂᐊᕕᖓᓃᓐᓂᐊᕐᒪᑦ. ᐋᑐᐊᒥ 

ᐋᓐᓂᐊᕕᖕᒥ ᑕᐃᒪᐃᑦᑐᓕᕆᔩᑦ ᐋᔩᖃᑎᒋᔭᕗᑦ 

ᐃᑲᔪᖅᑎᒋᖃᑦᑕᕐᓂᐊᕋᑦᑎᒃᑯᑦ. 

 

ᒪᑯᐊ ᐅᓄᖅᑐᐊᓗᖕᓂᒃ ᑐᖅᑯᖅᑕᐅᓯᒪᔪᓂᑦ 

ᐱᓕᕆᐊᑦ ᑕᒪᒃᑯᐊᖑᖃᑦᑕᕐᒪᑕ ᖃᕆᓴᐅᔭᓕᕆᔨᒃᑯᑦ 

ᐋᓐᓂᐊᕕᖕᒥ ᑖᒃᑯᐊᓗ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᖅᑏᑦ ᑲᑐᔾᔨᓗᑎᒃ ᑕᐃᔅᓱᒥᖓ 

ᐱᓕᕆᐊᖃᕐᓂᐊᖅᑐᑦ. 

 

ᐊᕐᕌᓂ Dalhousie University-ᒦᖔᖅᑐᒥᒃ ᓘᑦᑖᒥᒃ 

ᐃᖅᑲᓇᐃᔭᖃᑎᖃᓚᐅᖅᓯᒪᒐᒪ ᑖᓐᓇ 

ᐃᖅᑲᓇᐃᔭᖃᑎᖃᖃᑦᑕᖅᑐᖅ ᐋᓐᓂᐊᕕᖕᒥ ᐊᒻᒪ 

ᐅᖃᐅᑎᓚᐅᕆᓪᓗᒍ ᐃᑲᔪᖅᑎᖃᕆᐊᖃᕐᓂᐊᖅᖢᑕ 

ᒫᓐᓇ ᓯᕗᓂᒃᓴᑦᑎᓐᓂᓗ ᐊᒻᒪ 

ᑕᐃᒪᐃᓕᐅᖅᑕᐅᕙᓪᓕᐊᑎᓪᓗᑕ ᐃᑲᔪᖅᑎᒃᓴᓂᒃ 

ᐱᕙᓪᓕᐊᓇᔭᖅᑐᒍᑦ. ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. 

ᖁᔭᓐᓇᒦᓪᓗ ᐅᓂᒃᑲᐅᕝᕕᐅᒐᑦᑕ  ᐃᖅᑲᐅᒪᒐᒪ 

ᑖᒃᑯᐊ ᔫᓂᒥ ᐅᖃᖃᑎᒌᒃᖢᑕ ᐊᐱᕆᓚᐅᖅᓯᒪᒐᒃᑭᑦ 

ᐊᒻᒪᓗ ᐅᖃᓚᐅᖅᖢᑎᑦ ᑕᐃᓐᓇ ᑕᕐᕋᖅᑑᑦ ᐊᐅᔭᕉᖅ 

ᑕᒪᐅᓐᖓᖅᑕᐅᓂᐊᕐᒪᑦ ᖃᖓᑕᓲᒃᑯᑦ, 

ᐅᒥᐊᕐᔪᐊᒃᑰᓐᖏᑦᑐᖅ. 

 

ᐃᓕᓐᓂᐊᖅᑎᑦᑎᕙᒌᕐᓂᐊᕐᓂᕋᖅᖢᑎᒃ 

ᐊᐅᓚᑕᐅᔪᓐᓇᕐᓂᐊᕐᒪᑦ. ᑕᒪᐅᖓ ᑎᑭᑉᐸᑦ, 

ᑲᑉᐳᔾᔭᖅᑕᐅᒍᑎᓪᓗᖃᐃ? ᓯᑎᐱᕆ 1-ᒥ 

ᐊᑐᓕᕐᓂᐊᕐᓂᕋᖅᑕᐅᓚᐅᖅᑐᖅ ᑕᒫᓂ ᓄᓇᕘᒥ. 

 

ᑕᐃᒪ ᐅᖃᖅᑰᔨᖦᖤᓕᕆᕗᖅ ᑭᓯᐊᓂᒎᖅ 

ᑕᐃᒪᐃᑦᑐᓕᕆᔨᑕᖃᓕᖅᐸᑦ ᑕᐃᓐᓇ 

ᐊᑐᖅᑎᑕᐅᓕᑕᐃᓐᓇᕐᓂᐊᕐᒪᑦ 

ᐅᐃᒻᒪᒃᑎᑕᐅᕈᓗᑐᐃᓐᓇᖅᖢᖓ. ᐊᐱᕆᔪᒪᔭᕋ ᖃᖓ 

ᑖᓐᓇ ᑕᕐᕋᖅᑑᑦ ᑎᒥᓕᒫᒧᑦ ᕿᒥᕐᕈᔾᔪᑦ ᖃᖓ 

ᐊᑐᓕᓪᓚᕆᓛᕐᒪᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᓐᓂ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᖅᖢᒍᓗ ᒥᔅᑕ ᐃᐊᓕᐊᑦ 

ᐊᐱᕆᖕᒪᑦ. ᒪᒥᐊᑉᐳᖓ ᐅᓂᒃᑲᐅᓯᕆᑐᐃᓐᓇᓕᓵᕋᒃᑯ 

ᐅᖃᐅᓚᐅᑎᕋᓛᑦ ᐊᔪᖏᔾᔪᑎᒋᑦ 3G 

ᐊᑐᐃᓐᓇᐅᓕᕐᒪᑦ. ᒥᔅᑕ ᐃᐊᓕᐊᑦ 

ᓇᓗᓇᐃᖅᓯᕝᕕᒋᔪᒪᕋ ᑖᓐᓇ 

ᐊᑐᐃᓐᓇᐅᓕᖅᑑᒐᓗᐊᖅ, ᒐᕙᒪᒃᑯᓐᓂ 

ᐃᖅᑲᓇᐃᔭᖅᑎᖏᑦ ᐱᓕᕆᖃᑎᖃᖅᑐᑦ ᒫᓂ 

ᓘᒃᑖᕆᔭᐅᔪᒥᒃ. 

ᐅᖃᖅᑲᐅᒐᒪ ᐅᖄᓚᐅᑎᕋᓛᓄᑦ ᐃᓂᒋᔭᖓ 

ᐊᑐᐃᓐᓇᐅᔭᕐᒪᑦ, ᖃᕆᓴᐅᔭᒃᑰᓐᓂᖓ 

ᑲᒪᒋᔭᐅᓇᓱᐊᖅᑐᖅ ᓴᓐᖐᓗᐊᕐᒪᑦ ᒫᓐᓇ 

ᐊᐅᓪᓚᖅᑎᑦᑎᒍᓐᓇᓐᓂᖏᑦᑐᖅ 

ᐊᔾᔨᓕᐅᖅᑕᕕᓂᕐᓂᒃ ᕿᒥᕐᕈᓇᒃᑐᓄᑦ 

ᑕᒪᓂᐅᓐᖏᑦᑐᖅ ᕿᒥᕐᕈᓇᒃᑕᐅᔪᓐᓇᖁᓪᓗᒍ. 

ᑭᓯᐊᓂ ᓱᒃᑲᐃᓗᐊᓐᓂᖏᓐᓄᑦ ᐅᐊᔭᑎᒎᖅᑐᑦ 

ᑕᒪᒃᑯᐊᕈᔪᐃᑦ ᐊᐅᓚᖅᑎᑦᑎᒍᓐᓇᓐᖏᑦᑐᑦ 

ᐊᔾᔨᓐᖑᐊᓂᒃ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐅᖃᐅᓯᒃᑯᑦ ᐊᐱᖅᑯᑏ, ᑐᓄᓂᕐᒧ ᒪᓕᒐᓕᐅᖅᑎ, 

ᒥᔅᑕ ᐃᓄᒃ. 

 

ᐊᐱᖅᑯᑦ 729 - 3(3): ᑐᓴᒐᒃᓴᖅ ᒥᑦᑎᒪᑕᓕᒻᒥ 

ᐊᓐᓂᑭᑦᑐᕐᕕᒻᒧᑦ ᐊᓇᐅᓕᒑᕐᕕᒻᒧᓪᓗ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ ᐅᖃᖅᑏ. ᐊᐱᖅᑯᑎᒃᓴᖃᕈᒪᔪᖓ 

ᒐᕙᒪᓕᕆᔨᒃᑯᑦ ᓯᕗᓕᖅᑎᖓᓐᓄᑦ,  ᒥᓂᔅᑕ ᑯᓱᒐᖅ. 

 

ᓯᕗᓪᓕᖅᐹᒥᒃ ᖁᔭᓐᓇᒦᑲᐃᓐᓇᓚᐅᕐᓚᖓ, ᒥᔅᑕ 

ᒥᓂᔅᑐᒥᒃ ᒥᑦᑎᒪᑕᓕᖕᒧᐊᕈᓐᓇᓚᐅᕋᕕᑦ. ᖁᕕᐊᓇᖅ 

ᑎᑭᑦᑐᓐᓇᕌᖓᔅᓯ ᐊᒻᒪᓗ ᐃᓱᒪᒋᔭᑦᑎᓐᓂᒃ 

ᐃᓗᐊᓐᖏᓕᐅᕈᑎᑦᑎᓐᓂᒡᓗ ᑕᑯᔪᓐᓇᕌᖓᔅᓯ 

ᑕᑯᓪᓚᑦᑖᕈᓐᓇᕌᖓᔅᓯ 

ᑐᑭᓯᐅᒪᔪᓐᓇᕐᓂᖅᓴᐅᖃᑦᑕᕋᔅᓯ. 

 

ᐅᖃᖅᑏ, ᐅᐱᕐᖔᒃᑯᑦ ᐊᐅᔭᒃᑯᓪᓗ ᒪᑯᐊ 

ᓄᓇᓕᖕᓂᓕ ᒥᑭᓐᓂᖅᓴᐅᔪᓂᒃ ᑲᑎᒪᓕᕆᓂᖅ 

ᓄᖅᑲᖓᓂᖅᓴᐅᓲᖑᖕᒪᑦ 

ᑲᔾᔭᐅᓴᒍᒪᓂᖅᓴᐅᓂᑯᒧᓪᓗ ᐃᓚᒌᑎᒍᑦ ᐃᓚᒌᓪᓗ 

ᐊᐅᓚᖅᓯᒪᓂᖅᓴᐅᓲᖑᖕᒪᑕ. 

 

ᐆᒥᖓ ᑐᓴᕆᐊᕈᒪᑐᐃᓐᓇᖅᑐᖓ 

ᒪᓕᒐᓕᐅᖅᑎᓐᖑᕋᒪ 

ᐃᓗᐊᓐᖏᓕᐅᕈᑎᑦᑎᓐᓂᑦᑕᐅᖅ 

ᓂᕆᐅᒋᔭᑦᑎᓐᓂᓪᓗ ᐅᖃᐅᓯᖃᖃᑦᑕᖅᓯᒪᒐᒪ. 

ᐅᐱᓐᖔᖅ, ᑕᐃᖕᓇ ᓄᑖᖅ ᓯᐊᕐᕆᔮᕐᕕᒃᐳᑦ 

ᒪᑐᓴᕋᐃᑦᑕᕆᐊᖃᓚᐅᕐᒪᑦ ᑕᐃᔅᓱᒪᓂ ᒥᔅᑕ ᑯᓱᒐᖅ 

ᐊᖏᖅᓯᒪᓕᕐᒪᑦ ᒥᑦᑎᒪᓕᖕᒧᑦ ᑐᓐᖓᓱᑦᑎᓐᓇᑦᑎᒍᑦ 

ᐃᓱᒪᖃᓚᐅᖅᓯᒪᒐᓗᐊᖅᑐᖓ 

ᓯᐊᕆᔮᖃᑎᒋᓛᕈᒪᓪᓗᒍ, ᑭᓯᐊᓂ 

ᒪᑐᔭᕆᐊᓕᕈᓘᓕᓚᐅᖅᓯᒪᖕᒪᑦ ᓯᐊᕐᕆᔮᕐᕕᒃᐳᑦ 

ᓄᑖᖅ. ᒫᓪᓇᓗ ᐊᐱᖅᑯᑎᒋᓗᐊᖅᐸᕋ ᒥᑦᑎᒪᑕᓕᖕᒥ 

ᓈᓚᐅᑎᖃᓐᖏᓐᓇᑦᑕ ᐊᒻᒪᓗ ᕼᐋᒻᓚᒃᑯᑦ 

ᒥᑦᑎᒪᑕᓕᖕᒧᑦ ᐳᓛᕐᓂᕆᓚᐅᖅᑕᖓᓂ ᒥᓂᔅᑕᐅᑉ 

ᐅᓂᒃᑳᖅᓯᒪᖕᒪᖔᑕ ᖃᐅᔨᒪᓐᖏᒧᑦ. 

ᒥᑦᑎᒪᑕᓕᖕᒥᐅᑕᓕᒫᑎᒍᑦ ᑐᓴᐅᒪᓂᐊᕋᑦᑕ,  

ᑕᑯᓚᐅᖅᖢᓂᐅᒃ ᑕᐃ`ᖕᓇ ᐃᓗᐊᓐᖏᓕᐅᕈᑎᒋᔭᕗᑦ. 

ᑐᓴᕆᐊᕈᒪᑐᐃᓐᓇᖅᑐᖓ ᒫᓐᓇ ᖃᓄᖅ 

ᐸᓐᓇᒃᑕᐅᖕᒪᖔᑦ ᑕᐃᓐᓇ ᒪᑐᓴᕋᐃᔾᔪᑎᒋᓚᐅᖅᑕᖓ 

ᐊᒻᒪᓗ ᓂᕆᐅᒃᑲᒪ ᑭᖑᓪᓕᕐᒥ 

ᒥᑦᑎᒪᑕᓕᖕᒧᐊᕐᒥᒍᕕᑦ ᓯᐊᕐᕆᔮᑦᑎᐊᓛᕋᓐᓄᑦ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕ ᓄᓇᓕᖕᓄᑦ ᒐᕙᒪᓕᕆᓂᕐᒧᓪᓗ 

ᒥᓂᔅᑕᕆᔭᐅᔪᖅ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐋᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᒫᓐᓇᓗ 

ᓯᐊᕐᕆᔮᕐᓂᐅᔭᓐᖏᓗᐊᕕᓕᖅᖢᖓ, ᐃᒡᓗᐃᓐᓇᕐᒧᑦ 

ᓯᐊᕐᕆᔮᕐᓂᖅ ᐊᔪᕐᓇᖅᑐᕈᓗᒃ. 

 

>>ᐃᓪᓚᖅᑐᑦ 

 

ᐅᖃᖅᑎᑦᑎᔩ, ᐊᐅᔭᖅ ᖃᐃᖁᔭᐅᓚᐅᕋᒪᐃᓛᒃ 

ᒥᑦᓯᒪᑕᓕᖕᒧᑦ ᖁᕕᐊᓇᓚᐅᖅᑐᖅ, 

ᑲᑎᖃᑎᒋᑦᑎᐊᖅᓱᒋᓪᓗᒍ ᑕᐃᒃᑯᐊ ᕼᐋᒻᓚᑦᒥ 

ᑲᑎᒪᔨᖏᑦ. ᓯᐊᕐᕆᔮᕐᕕᖕᒧᐊᖅᑳᖅᑎᓐᓇᖓ, 

ᐊᓇᐅᓕᒑᕝᕕᐅᑉ ᒥᒃᓵᓄᑦᑕᐅᖅ 

ᐱᓕᕆᐊᖃᓚᐅᕐᒥᒐᑦᑕ ᑕᐃᑲᓂ. ᑕᐃᓐᓇᓕ 

ᐊᖏᖃᑎᒌᒍᑦ ᐱᐊᓂᒃᓯᒪᓕᖅᖢᓂ. 

ᐃᓄᖅᑯᐃᖅᑐᓂᒃ ᑕᑯᓚᐅᕋᒪ ᒥᑦᑎᒪᑕᓕᖕᒦᑦᑐᖓ 

ᕚᔅᑲᕝᕚᖅᑐᑦ ᓯᓚᒥ, ᕚᔅᑲᕝᕚᓐᖑᐊᕋᓱᑦᑐᑦ 

ᕿᑎᕝᕕᒃᓴᐅᔪᒥᓇᓗᐊᓐᖏᑦᑐᐊᓗᖕᒥᑦ ᕿᑎᒃᑐᑦ 

ᑕᐃᑲᓂ ᐊᔪᓐᖏᒋᓚᐅᖅᐸᒃᑲ, ᐃᑲᔪᕈᓐᓇᕋᑦᑎᒍᓗ 

ᒐᕙᒪᑎᒍᑦ ᖁᕕᐊᓱᑉᐳᖓ ᑕᐃᑰᓇ 

ᒥᑦᑎᒪᑕᓕᖕᒥᐅᑕᐃᑦ ᒪᒃᑯᒃᑐᖏᑦ.  

 

ᐅᖃᖅᑎᑦᑎᔩ, ᑖᓐᓇ ᓯᐊᕐᕆᔮᕐᕕᐊ ᐅᕐᓂᓚᐅᕋᑦᑎᒍᑦ 

ᐅᔾᔨᕐᓇᓚᐅᖅᑐᓂᓗ ᑕᐃᓐᓇ ᕿᐳᖅ ᐃᓕᔭᐅᓯᒪᔪᑦ 

ᓄᒃᑖᖅᓯᒪᓪᓗᓂ ᐊᒻᒪᓗ ᓄᓇᐅᑉ ᖁᐊᖃᑦᑕᕐᓂᐊᓗ, 

ᒪᓐᖑᖃᑦᑕᕐᓂᐊᓗᖃᐃ ᒪᓕᒃᖢᒍ 

ᒪᓂᕋᑦᑎᐊᑯᓘᓚᐅᓐᖏᒻᒪᑦ 

ᐃᓗᖅᑐᓂᖅᑕᐅᖃᐅᓪᓛᓪᓗᓂᓗ ᓄᑎᒃᓯᒪᓪᓗᓂᓗ. 

ᑕᐃᑯᖓ ᐱᓕᕆᔨᒋᔭᕗᑦ ᑕᒪᑐᒥᖓ ᖃᐅᔨᒪᔩᑦ 

ᐅᕐᓂᒍᔾᔨᓚᐅᕐᒪᑕ ᒥᑦᑎᒪᑕᓕᖕᒧᑦ. ᐅᖃᐅᑎᔪᓐᓇᖅᐸᕋ 

ᑲᑎᒪᔨᐅᖃᑎᒐ ᑕᐃᓐᓇ ᖄᖓᒍᑦ ᒥᖑᐊᖅᑕᐅᓂᐊᕐᒪᑦ, 

ᐃᓪᓕᕆᔭᐅᓂᐊᕐᒪᓂᓛᒃ ᑎᓱᐃᑦᑐᒥᒃ ᑕᐃᒃᑯᐊ 

ᓄᑎᒃᓯᒪᓂᖏᓪᓗ ᐃᓱᐊᓐᖏᓕᐅᕈᑎᒋᓯᒪᔭᖏᓪᓗ 

ᑕᐃᔅᓱᒪ ᕿᑰᑉ ᓯᑦᑐᓱᐃᑦᑐᒥᑦ ᖄᓕᖅᑕᐅᓂᐊᕐᒪᑕ 

ᒥᖑᐊᖅᑕᐅᔪᒡᓗᑎᐅᔪᒃᓴᐅᔪᖅ.  

 

ᑕᐃᒪᓐᓇ ᐅᑭᐅᖅ ᐃᓪᓕᕆᔭᐅᓯᒪᓂᐊᕐᒪᑦ 

ᐅᐱᕐᖓᖅᐸᑦ ᓇᓗᓇᕈᓐᓃᕐᓂᐊᕐᒪᑦ  



ᐱᖓᑦᓯᖅ, ᓯᑎᐱᕆ 11, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4877 

ᖃᓄᐃᒃᑲᓐᓂᕆᐊᖃᕐᓂᖏᓐᓂᑦ, 

ᐱᓕᕆᐊᖑᒃᑲᓐᓂᕆᐊᖃᖅᐸᓪᓗ ᑕᐃᑲᓐᖓᑦ 

ᐅᐱᕐᖔᒃᑯᑦ ᐱᓕᕆᐊᖑᒋᐊᑲᐅᑎᒋᓗᓂ. ᒫᓐᓇ 

ᐊᓯᔾᔨᖅᑕᐅᓇᓱᒃᑲᓗᐊᖅᐸᑦ ᓯᐊᕐᕆᔮᕐᓂᖅ, 

ᕼᐋᑭᕐᓂᖅ ᓇᐃᓪᓕᓗᐊᖅᑕᕐᓂᐊᕐᒪᑦ, ᑭᓯᐊᓂ ᒫᓐᓇ 

ᑕᐃᒪᓐᓇᐃᓕᐅᕐᓂᐊᖅᑐᑦ. ᓯᑐᓱᐃᑦᑐᒥᑦ 

ᒥᖑᐊᖅᑕᐅᓂᐊᖅᑐᖅ ᑕᒪᕐᒥᓗᑦᑖᖅ ᑖᓐᓇ 

ᓯᐊᕐᕆᔮᕐᕕᐅᑉ ᕼᐃᑯᖃᕐᓂᖓ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, ᑖᓐᓇ 

ᓇᓗᓇᐃᕋᕕᐅᒃ. ᒪᒥᐊᑉᐳᖓ 

ᓯᐊᕐᕆᔮᖃᑎᒌᒍᓐᓇᓛᓐᖏᓐᓇᕐᓄᒃ, ᐃᒻᒪᖃ 

ᐅᐱᕐᖔᓐᖑᖅᐸᑦ ᐊᓇᐅᓕᒑᖃᑕᐅᔪᓐᓇᓛᖅᑐᒍᖅᑲᐃ. 

 

 

ᑖᓐᓇ ᐅᖃᐅᓯᕆᐱᓪᓚᕋᑖᖅᑕᕋᓗᐊᑦ ᑖᓐᓇᑦᑕᐅᖅ 

ᐃᓛᒃ ᐃᓗᐊᓐᖏᓕᐅᕈᑎᒌᓐᓇᐅᔭᖅᑖᓗᒋᒐᑦᑎᒍ 

ᐊᓇᐅᓕᒑᕐᕕᒃ. ᐊᖏᖃᑎᒌᕐᓚᖕᓂᕐᒥᒡᓘᓐᓃᑦ 

ᑐᑭᑖᖃᑎᒌᖕᓂᕐᒥᓪᓘᓐᓃᑦ 

ᐅᖃᐱᓪᓚᖅᑰᕋᓗᐊᖅᑐᑎᑦ 

ᓇᓗᓇᐃᒃᑲᓐᓂᕈᓐᓇᕈᕕᐅᒃ ᒥᑦᑎᑕᒪᓕᖕᒥᐅᓄᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᓄᓇᓕᖕᓄᑦ ᒐᕙᒪᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ, 

ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐄ, ᑕᐃᒃᑯᐊ ᐊᓇᐅᓕᒑᕐᕕᐅᑉ 

ᒥᒃᓵᓄᑦ ᑕᒪᓐᓇ ᐅᑭᐅᓄᑦ ᐊᒥᓱᑲᓪᓚᖕᓄᑦ 

ᐱᓕᕆᐊᖑᓯᒪᓕᕐᒪᑦ. ᒥᑦᑎᒪᑕᓕᖕᒥᑦ ᐊᓇᐅᓕᒑᕐᕕᒃ 

ᐃᓂᒋᓚᐅᖅᑕᖓᓗ, ᐃᓂᑖᕆᔪᒪᔭᖓᑕᓗ ᒥᒃᓵᓄᑦ, 

ᑕᒪᓐᓇ ᐊᑯᓂᑲᓪᓚᒃ ᐱᓕᕆᐊᖑᓯᒪᓕᕐᒪᑦ. 

ᑕᐃᑲᓃᑦᑐᑕ ᐅᖃᖃᑎᒌᓚᐅᕋᑦᑕ ᕼᐋᒻᓚᒃᑯᓪᓗ, 

ᑕᐃᒃᑯᐊᒎᖅ ᕼᐋᒻᓚᒃᑯᑦ ᓄᓇᓕᖕᒥᐅᑦ, ᑕᐃᑲᓂ 

ᒥᑦᑎᑕᒪᓕᖕᒥᐅᑕᐃᑦ ᑲᑐᔾᔨᖃᑎᒌᓪᓗᑎᒃ 

ᐊᓇᐅᓕᒑᕐᕕᓕᐅᕐᓂᐅᓴᓚᐅᕐᒪᑕ 

ᐃᑲᔪᕈᓐᓇᕐᓂᕆᔭᑦᑎᒍᑦ ᐃᑲᔪᕐᓂᐊᕋᑦᑎᒎᖅᓯᒪᔪᓂᒃ 

ᑕᐃᒃᑯᐊ ᐅᖃᐅᓯᕆᓚᐅᖅᑕᕗᑦ ᑲᔪᓯᓂᐅᔭᖅᐳᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᑎᓕᖕᒧᑦ ᒪᓕᒐᓕᐅᖅᑎ, 

ᒥᔅ ᐅᒡᔪᒃ. 

 

ᐊᐱᖅᑯᑦ 730 - 3(3): ᒐᕙᒪᑐᖃᒃᑯᑦ-ᓄᓇᕗᒃᑯᑦ 

ᐱᓕᕆᖃᑎᒌᒍᓯᖏᑦ (ᐅᒡᔪᒃ) 

 

ᐅᒡᔪᒃ: ᖁᔭᓇᖅᑯᑎᑦ, ᐅᖃᖅᑎᑦᑎᔩ. ᐃᑦᑐᕋᓗ 

ᐋᓕᑭ ᑕᓗᕐᔪᐊᓃᑦᑐᖅ, ᐅᓪᓗᒃᑰᑦᑎᐊᖅᐸᕋ 

ᓇᒡᓕᒋᓪᓗᒍᓗ. (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. 

ᑖᓐᓇ ᐊᐱᖅᑯᑎᒋᓂᐊᖅᑕᕋ ᓯᕗᓕᖅᑎᒧᑦ. 

 

ᑖᓐᓇ ᓯᕗᓕᖅᑎᐅᔪᖅ ᒫᓐᓇᕈᓗᒃ ᑲᓇᑕᐅᑉ 

ᐊᖓᔪᖅᑳᖓᓂ ᑐᓐᖓᓱᑦᑎᑦᑎᓚᐅᕐᒪᑦ ᑕᒪᐅᖓ 

ᐅᑭᐅᖅᑕᖅᑐᒧᑦ ᓂᐅᕐᕈᖕᒪᑦ. 

 

ᐊᒻᒪᓗ ᑲᑎᒪᑐᐃᓐᓇᖅᑎᓪᓗᑕ ᖃᐅᔨᓚᐅᖅᑐᒍᑦ 

3,000-ᓂᒃ ᓄᑖᓂᒃ ᐃᒡᓗᑖᒃᑲᓐᓂᕆᐊᖃᖅᑐᒍᑦ 

ᐊᒻᒪᓗ $1.5 ᐱᓕᐊᓂᒃ ᑮᓇᐅᔭᖅᑖᕆᐊᖃᖅᑐᑕ 

3,000-ᓂᒃ ᓄᑖᓂᒃ ᐃᒡᓗᓕᐅᕈᓐᓇᕐᓂᐊᕈᑦᑕ. 

ᖁᔭᓕᖃᑦᑕᖅᑐᒍᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ 

ᑮᓇᐅᔭᖅᑖᖅᑎᑕᐅᖃᑦᑕᕋᑦᑕ ᑭᓯᐊᓂᓗ 

ᐊᒥᒐᖅᓰᓐᓇᐅᔭᖅᑐᑕ. 

 

ᑖᓐᓇᖃᐃ ᓯᕗᓕᖅᑎ ᓇᓗᓇᐃᖅᓯᔪᓐᓇᖅᐳᖅ, 

ᐊᐱᕆᔪᓐᓇᖅᐸᖃᐃ ᑲᓇᑕᐅᑉ ᐊᖓᔪᖅᑳᖓᓂ 

ᑕᐃᒫᑎᒋ $1.5 ᐱᓕᐊᓂᒃ ᑮᓇᐅᔭᓂᒃ 

ᖃᐃᑦᑎᖁᓪᓗᒍ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᒐᕙᒪᐅᖃᑎᒌᒃᑯᓐᓄᑦ ᒥᓂᔅᑕᕆᔭᐅᔪᖅ, ᓯᕗᓕᖅᑎ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᕆᕙᕋ 

ᓂᕈᐊᖅᑕᐅᖃᑎᒋᓯᒪᔭᕋ ᐊᐱᕆᖕᒪᑦ ᑖᔅᓱᒥᖓ. 

ᑕᐃᒪᓐᖓᑦ ᑲᓇᑕᐅᑉ ᐊᖓᔪᖅᑳᖓ 

ᑲᑎᖃᑎᒋᔭᕌᖓᒃᑯ ᑕᒪᓐᓇ ᐃᒡᓗᑭᒃᓴᕐᓂᖅᐳᑦ 

ᓇᓗᓇᐃᖏᓐᓇᓲᕆᔭᕋ ᐊᒃᓱᒻᒪᕆᐊᓗᒃ 

ᐱᔭᕆᐊᖃᕋᑦᑕ ᐃᒡᓗᓂᒃ ᐊᒻᒪᓗᑦᑕᐅᖅ 

ᓂᕈᐊᖅᑕᐅᖃᑎᒋᓯᒪᔭᕋ ᖁᔭᓕᖃᑎᒋᕙᕋ 

ᖃᐃᑦᑎᔭᐅᓯᒪᒐᑦᑕ ᑲᓇᑕᐅᑉ ᒐᕙᒪᒃᑯᖏᓐᓂᑦ 

ᐃᒡᓗᓄᑦ ᓄᑖᓂᒃ ᓴᓇᔾᔪᑎᐅᓂᐊᖅᑐᓄᑦ.  

 

ᑭᓯᐊᓂ ᑕᐃᒪᐃᒃᑲᓗᐊᖅᑎᓪᓗᒍᑦᑕᐅᖅ 

ᖃᖏᔪᖕᒪᕆᐊᓗᖕᓂᒃ ᑕᐃᒪ ᐃᑉᐸᒃᓴᖅ ᑖᓐᓇ  



ᐱᖓᑦᓯᖅ, ᓯᑎᐱᕆ 11, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᒡᑕ ᑲᒪᔨᐅᔪᖅ ᐃᒡᓗᓕᕆᓂᕐᒧᑦ 

ᓇᓗᓇᐃᕆᓚᐅᕐᒪᑕ 3,500-ᖏᓐᓃᑐᓂᒃ 

ᐱᒋᐊᖃᕋᑦᑕ ᓈᖕᒪᒃᓯᓕᖁᓪᓗᒋ ᐃᒡᓗᑖᕆᐊᓖᑦ 

ᓄᓇᕗᖕᒥ ᐅᓄᖅᑐᒻᒪᕆᐊᓘᖕᒪᑕ ᐊᒻᒪᓗᒃᑕᐅᖅ 

ᖄᒃᑲᓂᖓᒍᑦ 3,500 ᐱᓚᐅᕐᓗᒋᑦ ᐊᒻᒪᓗ 

ᐊᕐᕌᒍᑕᒫᑦ 90-ᒃᑲᓐᓂᕐᓂᒃ ᓴᓇᔪᖃᖃᑦᑕᕐᓗᓂ 

ᐃᒡᓗᓂᒃ ᑭᓯᐊᓂ ᑕᐃᒪᓐᓇ 

ᐃᒡᓗᑭᒃᓴᕈᓐᓃᐸᓪᓕᐊᒐᔭᕋᑦᑕ. 

 

ᓇᓗᓇᓐᖏᑦᑐᖅ ᑖᒃᑯᐊ ᐊᑭᖏᑦ ᐊᒥᓱᒻᒪᕆᐊᓗᐃᑦ 

ᐱᓕᐊᓐᒦᓂᕋᖅᑕᐅᕙᒌᖅᑰᖅᓯᒪᖕᒪᑕ. 

ᑕᐃᒪᐃᒃᑲᓗᐊᖅᑎᓪᓗᒍ ᑕᒪᕐᒥᒃ ᓇᓗᓇᓐᖏᑦᑐᖅ 

ᑲᓇᑕᐅᑉ ᒐᕙᒪᒃᑯᖏᑦ ᑕᒪᕐᒥᐊᓗ 

ᑐᓂᓯᔪᓐᓇᔾᔮᖏᑦᑐᑦ ᑭᓯᐊᓂ 

ᐱᓕᕆᖃᑎᒌᑦᑎᐊᕆᐊᖃᖅᑕᕗᑦ, 

ᑐᓴᐅᒪᑏᓐᓇᕐᓗᑎᒍ ᑕᒪᑐᒥᖓ ᐊᒃᓱᕈᕐᓇᕐᓂᖓᓂᒃ 

ᐃᒡᓗᑭᒃᓴᕐᓂᐅᑉ ᒥᒃᓵᓄᑦ. ᐊᖕᒪᑦᑕᐅᖅ ᐊᓯᖏᑦ 

ᐱᓕᖃᑎᒋᓇᓱᐊᕐᓗᒋᑦ ᓇᖕᒥᓂᖃᖅᑎᐅᔪᑦ 

ᐊᒻᒪᓗᒃᑕᐅᖅ ᐃᓄᐃᑦ ᑲᑐᔾᔨᖃᑎᒌᖏᑦ ᑕᒪᒃᑯᐊ 

ᑲᔪᓰᓐᓇᕆᐊᖃᕋᑦᑕ ᑕᒪᓐᓇ ᐱᔭᕆᐊᖃᕐᒪᕆᖕᒪᑦ 

ᐃᒡᓗᑭᒃᓴᕐᓂᖅ ᖃᓄᖅᑑᕈᑎᐅᓗᓂ. ᖁᔭᓐᓇᒦᒃ 

ᐅᖃᖅᑎᒃᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᑦ ᓯᕗᓪᓕᖅᐹᖅ 

ᐃᓚᒋᐊᕈᑦ. ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓇᖅᐳᑎᑦ ᐅᖃᖅᑎᑦᑎᔩ. 

ᐊᐱᕆᒐᓗᐊᕋᑉᑯ ᑕᐃᒪᓐᓇᒻᒪᕆᒃ ᐊᑭᑎᒋᔪᒥᒃ 

ᑐᑭᕋᓗᐊᖅᐹ? ᑭᕼᐃᐊᓂ ᑭᐅᓐᖏᒻᒪᑦ. 

 

(ᑐᓵᔨᑎᒍᑦ) ᑖᓐᓇᖃᐃ ᓯᕗᓕᖅᑎ 

ᓇᓗᓇᐃᖅᓯᔪᓐᓇᖅᐸ ᑲᓇᑕᐅᑉ ᒐᕙᒪᒃᑯᖏᑦ ᖃᓄᖅ 

ᑭᐅᓚᐅᕐᒪᖔᑦ ᐃᒡᓗᓕᕆᓂᕐᒧᑦ ᑮᓇᐅᔭᒃᑲᓐᓂᕐᓂᒃ 

ᑐᒃᓯᕋᕐᒪᑕ ᐋᑐᕚᒥᒃ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒐᕙᒪᓕᕆᔨᒃᑯᓐᓄ 

ᒥᓂᔅᑕᕆᔭᐅᔪᖅ ᒥᔅᑕ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᒃᑎᔩ. 

ᑕᐃᒪ ᖁᔭᓕᑦᑎᐊᖅᐳᖓ 

ᖃᐃᑦᑎᔭᐅᔪᑕᑦᓯᐊᖑᓚᐅᕋᑦᑕ ᓄᓇᕗᒻᒥ 

ᐃᒡᓗᓕᐅᕈᑎᒃᓴᓄᑦ ᑮᓇᐅᔭᓂᒃ ᑲᓇᑕᐅᑉ 

ᒐᕙᒪᒃᑯᖏᓐᓂᒃ. ᓇᓗᓇᓐᖏᑦᑐᑦ ᐅᖃᕋᑖᕋᒪ  ᓱᓕ 

ᐱᒃᑲᓐᓂᕆᐊᖃᖅᑐᒍᑦ, ᑕᒪᑐᒥᖓ ᑕᒪᓐᓇ 

ᐊᒃᓱᕉᑎᒌᓐᓇᕆᐊᖃᖅᑐᕗᑦ ᒐᕙᒪᐅᓪᓗᑕ ᖃᓄᖅ 

ᑕᒪᓐᓇ ᐃᒡᓗᑭᒃᓴᕐᓂᖅ  

ᐃᒡᓗᑭᒃᓴᕈᓐᓃᖅᐸᓪᓕᐊᔪᓐᓇᕆᐊᒃᓯᑦᑎᓐᓂᒃ. ᑕᐃᒪ 

ᐅᖃᖅᑲᐅᒐᒪ 3,500-ᓂᒃ ᐱᒍᒃᑕ ᓱᓕ ᑖᓐᓇ 

ᓈᒻᒪᓐᖏᓗᐊᕐᒪᑦ ᐊᕐᕌᒍᑦ 

ᐃᓚᒋᐊᖃᒃᑲᓐᓂᖃᑦᑕᕋᔭᕐᒪᑦ. 

 

(ᑐᓵᔨᑎᒍᑦ) 3,500-ᓂᒃ ᓄᑖᓂᒃ 

ᐃᒡᓗᑖᕆᐊᖃᖅᑐᒍᑦ ᐊᒻᒪᓗ 90 ᐊᕐᕌᒍᑕᒫᑦ 

ᐊᓐᖑᑎᓂᐊᕈᒃᑕ ᐊᕐᕌᒍᓂ ᐊᒡᒋᖅᑐᓂ. ᑕᒪᒃᑯᐊ 

ᐱᔭᕆᐊᖃᖅᑕᕗᑦ ᐅᓄᖅᑐᕐᔪᐊᕐᒪᕆᐊᓗᐃᑦ. ᑕᒪᓐᓇ 

ᐊᒃᓱᕉᑎᒌᓐᓇᕆᐊᖃᖅᑕᕗᑦ ᑲᑐᔾᔨᖃᑎᒌᓪᓗᑎᒃ 

ᑲᓇᑕᐅᑉ ᒐᕙᒪᒃᑯᖏᑦ, ᐃᓄᐃᑦ ᑎᒥᖁᑎᖏ ᐊᒻᒪᓗ 

ᐃᒻᒥᒃᑰᖅᑐᑦ, ᖃᓄᖅᑑᕈᑎᒃᓴᓂᒡᓗ ᓴᖅᑭᑦᑎᓗᑕ 

ᐃᒡᓗᓕᕆᔨᕐᔪᐊᒃᑯᓪᓗ. ᑕᐃᒪᐃᓕᐅᕋᓱᒃᑐᒃᓴᐅᓪᓗᑎᒃ 

ᑕᐃᒪᓐᖓᓕᒫᖅ. 

 

ᓱᓕᓗᒍ ᑕᑯᓐᓇᕆᐊᖃᑐᒍᑦ ᐅᓄᓗᐊᖅᑐᐊᓗᖕᓂᒃ 

ᑮᓇᐅᔭᓂᒃ ᑐᒃᓯᕌᖃᕋᒪ 3,500-ᓂᒃ 

ᐃᒡᓗᓕᐅᕐᓂᐊᕋᑦᑕ ᐊᖏᖅᑕᐅᔾᔮᖅᑰᖏᑦᑐᒍᑦ 

ᑲᓇᑕᐅᑉ ᒐᕙᒪᒃᑯᖏᓐᓄ 

ᐅᖓᑕᐅᔾᔨᓗᐊᕋᓱᐊᓗᓐᖏᓪᓗᑕ 

ᑭᓯᐊᓂᐅᓇᔭᖅᑐᒍᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᑦ ᑭᖑᓪᓕᖅᐹᖅ 

ᐃᓚᒋᐊᕈᑦ, ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓇᖅᑯᑦ ᓯᕗᓕᖅᑎ ᓇᓗᓇᐃᔭᑦᑎᐊᕐᒪᑦ. 

(ᑐᓵᔨᑎᒍᑦ) ᑖᓐᓇ ᓯᕗᓕᖅᑎᒋᔭᐅᔪᖅ 

ᓇᓗᓇᐃᖅᓯᔪᓐᓇᖅᐹ ᒫᓐᓇ ᑲᓇᑕᐅᑉ ᒐᕙᒪᒃᑯᖏᑦᑕ 

ᐃᒡᓗᑖᖅᑎᒃᓯᕙᓪᓕᐊᓂᖏᑦ ᓄᓇᕗᒻᒥᐅᒥᒃ 

ᓵᖕᒪᒃᑲᓗᐊᕐᒪᖔᖏᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᑦ 

ᒐᕙᒪᓕᕆᔨᒃᑯᓐᓄᑦ ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): 

ᐅᖃᖅᑲᐅᒐᒪᐃᓛᒃ ᐅᑭᐅᑭᑦᑐᑯᓘᒡᓗᑕ  



ᐱᖓᑦᓯᖅ, ᓯᑎᐱᕆ 11, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᖁᑎᕐᔪᐊᕗᖃᓐᖏᑦᑐᒍᓪᓘᓐᓃᑦ ᐊᒥᒐᖅᓯᔪᒍᑦ 

ᑭᓱᓕᒫᓂᒃ, ᓈᖕᒪᒃᓯᓚᐅᖅᓯᒪᓐᖏᑦᑐᖓ ᓱᓕ 

ᖃᐃᑦᑎᔭᐅᖃᑦᑕᖅᑐᓂᒃ ᒐᕙᒪᒃᑯᓐᓂ ᐱᖁᑎᕐᔪᐊᖅ 

ᐱᔾᔪᑎᒋᓪᓗᒍ. ᑭᓯᐊᓂᑦᑕᐅᖅ ᐅᕙᒍᑦᑕᐅᖅ 

ᐱᓕᕆᓇᓱᓪᓗᑕᐅᔭᕆᐊᖃᖅᑐᖑᑦ ᓄᓇᕗᒻᒥᐅᓗ 

ᑭᓐᖒᒪᔭᖏᓐᓂ ᐱᓇᓱᐃᓐᓇᕐᓗᑕᐅᔭᕆᐊᖃᖅᑐᒍᑦ. 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᖠᓂᐅᑉ 

ᐅᐊᖕᓇᖓᓄᑦ ᒪᓕᒐᓕᐅᖅᑎ, ᒥᔅᑕ ᑰᓕ.  

 

ᐊᐱᖅᑯᑦ 731 - 3(3): ᑭᒍᓯᕆᓂᕐᒧᑦ 

ᐱᔨᑦᑎᕋᐅᑎᑦ ᑳᓐᑐᕌᓪᓗ (ᑰᓕ) 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓚᒋᐊᕐᓂᐊᕋᒃᑯ ᑖᓐᓇ ᐅᖃᐅᓯᕆᖅᑲᐅᔭᕋ 

ᐅᐊᑦᑎᐊᖅ ᐱᔾᔪᑎᓕᒃ ᑭᒍᑎᓕᕆᓂᖅ ᑭᕙᓪᓕᕐᒥ 

ᐊᒻᒪᓗ ᕿᑭᖅᑖᓗᖕᒥ. ᑖᓐᓇ ᒥᓂᔅᑕᕆᔭᐅᔪᖅ 

ᖃᐅᔨᒪᑦᑎᐊᖅᑐᖅ ᑕᐃᒃᑯᐊ ᑳᓐᑐᕌᔅᓴᑦ 

ᑐᓐᓂᖅᑯᑕᐅᓚᐅᖅᑐᑦ 2012-ᒥ 

ᑐᓐᓂᖅᑯᑕᐅᓚᐅᕐᒪᑕ ᑲᒻᐸᓂᐅᔪᓄᑦ ᐳᕆᑎᔅ 

ᑲᓚᒻᐱᐊᒥᐅᓄᑦ. 

 

ᑖᓐᓇ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ 

ᓇᓗᓇᐃᖅᓯᖃᐅᖕᒪᑦ ᐅᐊᑦᑎᐊᖅ ᑳᓐᑐᕌᓴᓂᒃ 

ᓄᑖᓂᒃ ᓴᖅᑭᑎᔾᔮᖏᑦᑐᒎᖅ 

ᑭᒍᑎᓕᕆᔨᒋᓂᐊᖅᑕᑦᑎᓐᓄᑦ ᑐᕌᖓᔪᓂᒃ 

ᐊᑲᐅᓐᖏᓕᐅᕈᑎᑦᑕᖃᐅᕋᓗᐊᖅᑎᓪᓗᒍ. ᑕᐃᒪ ᐅᓇ 

ᐊᐱᖅᑯᑎᒋᒍᒪᓕᕆᕙᕋ, ᑖᓐᓇ ᒥᓂᔅᑕᕆᔭᐅᔪᖅ 

ᑖᒃᑯᓂᖓ ᑳᓐᑐᕌᓂᒃ ᖃᓄᐃᒃᓴᖏᒻᒪᑦ 

ᐱᐅᒃᓴᕐᓂᖓᓗ ᓇᓗᓇᕈᓐᓃᕐᒪᑦ. ᒥᓂᔅᑕᕆᔭᐅᔪᖅ 

ᓇᓗᓇᐃᖅᓯᔪᓐᓇᖅᐹ ᑕᐃᒃᑯᐊ ᐃᖃᖅᑐᐃᕕᑦᑎᒍᑦ 

ᐊᔪᐃᓐᓈᕈᑕᐅᒃᐸᑦ ᐃᖅᑲᖅᑐᐃᔨᑎᒍᓪᓗ 

ᐃᑲᔪᖅᓱᖅᑎᑕᐅᒃᐸᑕ ᐃᑲᔪᖅᑐᐃᓇᕐᓂᐊᖅᐹ ᑖᓐᓇ 

ᒥᓂᔅᑕᕆᔭᐅᔪᖅ ᑭᒍᑎᓕᕆᓂᖅ ᐱᔾᔪᑎᒋᓪᓗᒍ 

ᑭᕙᓪᓕᕐᒥ ᕿᑭᖅᑖᓗᖕᒥᓗ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᐃᒻᒪᖄᓚᒍᓐᓇᖏᓐᓇᒥ ᑖᓐᓇ ᐊᐱᖅᑯᑎᒋᖅᑲᐅᔭᐃᑦ 

ᓇᓗᓇᐃᑦᑎᐊᒃᑲᓐᓂᕈᒃ.  

ᑰᓕ (ᑐᓵᔨᑎᒍᑦ): ᐄ, ᐅᖃᖅᑏ. ᑖᓐᓇ 

ᐊᐱᖅᑯᑎᒋᔭᕋ ᐃᒫᒃ, ᑖᓐᓇ ᒥᓂᔅᑕ 

ᖃᐅᔨᒪᑦᑎᐊᖅᑐᖅ ᑳᓐᑐᕌᑦ ᑖᒃᑯᐊ 

ᑐᓐᓂᖅᑯᑕᐅᓯᒪᓕᕐᒪᑕ ᑖᒃᑯᐊᓗ ᑳᓐᑐᕌ 

ᐊᔪᐃᓐᓇᕈᑕᐅᓂᐊᖅᐸᑕ, ᐅᖃᑦᑎᐊᑲᓐᓂᕐᓗᒍ, ᑭᓇ 

ᒫᓐᓇ ᑭᒍᑎᓕᕆᔨᒋᔭᐅᕐᒪᑦ ᑖᒃᑯᓇᓂ? ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᒥᓂᔅᑕᖓᑦ, ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᐊᒻᒪ ᖁᔭᓐᓇᒦᖅᖢᒍ ᒥᔅᑕ ᑰᓕ. 

ᑕᒪᒃᑯᓂᖓ ᑳᑐᕌᓂᒃ ᑐᓴᐅᒪᑦᑎᐊᕐᒪᑦ. 

 

ᐅᖃᖅᑲᐅᒐᒪ, ᒥᓂᔅᑕᐃᑦ ᑳᓐᑐᕌᓴᖏᑦ ᑕᒪᒃᑯᓂᖓ 

ᑲᒪᖃᑦᑕᖏᒻᒪᑕ. ᑖᓐᓇ ᖃᐅᔨᒪᔭᖓ. ᑕᕝᕙᓂᓗ 

ᒥᓂᔅᑕᐅᓚᐅᖅᓯᒪᓪᓗᓂ ᐱᒻᒪᑦ. ᐊᖏᖅᓯᒪᔪᒍᑦ 

ᒪᑐᐃᖓᑦᑎᐊᕐᓗᑕ ᑕᑯᒃᓴᐅᑦᑎᐊᕐᓗᑕᓗ 

ᒐᕙᒪᐅᓂᐊᖅᑐᑕ. ᑳᓐᑐᕌᓕᕆᓂᕐᒧᑦ 

ᐃᓕᖅᑯᓯᖅᑕᓕᒃ. 

 

ᑖᓐᓇ ᒥᔅᑕ ᑰᓕ ᓇᓗᓇᐃᖅᓯᖅᑲᐅᖕᒪᑦ 

ᐃᖅᑲᖅᑐᐃᕕᑎᒎᖅᑎᑕᐅᓇᓱᖕᒪᑦ ᒫᓐᓇ 

ᐊᒃᑐᕈᒪᓐᖏᑎᐊᒻᒪᕆᑦᑕᕋ ᑳᓐᑐᕌ ᒥᒃᓵᓅᖓᔪᑦ 

ᐃᖅᑲᖅᑐᐃᕕᑦᑎᒍᑦ ᑭᓯᐊᓂ ᐃᓱᒪᓕᐅᕈᑕᐅᒑᓂᒃᐸᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᒥᓂᔅᑕ ᐃᓚᐅᓕᓚᐅᖅᑐᖅ ᐅᖃᖅᑲᐅᖕᒪᑦ 

ᒪᓕᒐᓕᐅᕐᕕᖕᒧᑦ ᓄᓇᕗᒻᒥᐅᓄᓪᓗ ᑖᒃᑯᓂᖓ 

ᓴᖅᑭᑎᑦᑎᒃᑲᓐᓂᕐᓂᐊᕐᓂᕋᖏᑦᓱᓂ ᑐᓂᓯᖁᔨᓂᕐᒥ 

ᑳᓐᑐᕌᒍᑎᒃᓴᓂ ᐅᖃᕈᓐᓇᖅᐹ ᓱᖕᒪᑦ?  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᒥᓂᔅᑕ ᐱᓕᕆᐊᖃᖅᑐᖅ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅᑕ ᐲᑕᓴᓐ.  

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒥᔅᑕ ᑰᓕ ᖃᐅᔨᒪᑦᑎᐊᖅᑑᔮᕐᒪᑦ ᑖᒃᑯᐊ 

ᑲᒻᐸᓂᐅᖕᒪᑎ ᒪᕐᕉᒃ ᑐᓂᓯᓚᐅᖅᑑᒃ. ᑖᒃᑯᐊ 

ᐃᖅᑲᖅᑐᐃᕕᒃᑰᕐᒪᑕ ᒫᓐᓇᐅᔪᖅ ᐃᖅᑲᖅᑐᐃᕕᒃᑯᓪᓗ 

ᐅᒃᐱᕆᒐᒃᑭᑦ ᑖᒃᑯᐊ 

ᐃᓱᒪᓕᐅᕈᑕᐅᓚᐅᓐᖏᓐᓂᖏᓐᓂ ᑖᒃᑯᐊ 

ᑲᔪᓯᑐᐃᓐᓇᕐᓂᐊᕐᒥᐊᖅᑐᒍᑦ ᑕᐃᒪ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑭᖑᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐊᐱᖅᑯᑎᒋᔪᒪᔭᕋ ᑭᖑᓪᓕᖅᐹᖅ ᐅᓇᐅᕗᖅ. ᑖᒃᑯᐊ 

ᑳᓐᑐᕌᖑᔪᑦ ᑖᒃᑯᐊ ᑎᒍᓯᓚᐅᖅᑐᑦ ᑖᒃᑯᐊ 

ᑭᒍᑎᓕᕆᔭᐅᒋᐊᖃᒻᒪᕆᖕᒪᑕ ᓄᓇᕗᒻᒥ. ᑖᓐᓇ 

ᒥᓂᔅᑕ ᑖᒃᑯᓂᖓ ᐊᔪᐃᓐᓇᕆᐊᖅᑐᑦ 

ᓯᕗᒧᐊᑦᓯᐊᖅᑲᑕ ᖃᖓ ᒥᓂᔅᑕ 

ᓴᖅᑭᑦᑎᒃᑲᓐᓂᕋᔭᖅᐸ ᑳᓐᑐᕌᑲᓐᓂᕈᑎᒃᓴᓂᒃ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑐᓴᖅᓴᐅᕗᖔ? 

 

ᖁᔭᓐᓇᒦᒃ, ᐅᑕᖅᑭᒍᓐᓇᕋᔅᓯ. ᒥᔅᑕ ᑰᓕ, ‘if’ 

ᓂᓪᓕᕋᑖᕐᒥᒐᕕᐅᒃ ᑖᓐᓇ ᓯᕗᒧᐊᑦᓯᐊᕐᓂᖅᑲᑦ ᑖᓐᓇ 

ᒥᓂᔅᑕ ᓴᖅᑭᑦᑎᒃᑲᓐᓂᕋᔭᖅᐸᑦ 

ᑳᓐᑐᕌᑦᑎᑦᑎᒃᑲᓐᓂᕈᑎᒃᓴᓂᒃ. 

ᐅᖃᕆᐊᒃᑲᓐᓂᕈᒪᕕᐅᒃ ᐅᖃᐅᓰᑦ? ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᐊᔪᕐᓇᕋᔭᓐᖏᑦᑐᖅ ᑕᒪᓐᓇ ᕿᒥᕐᕈᓂᐊᕐᖓᑦ 

ᑕᒪᒃᑯᓂᖓ ᐱᐅᓂᖏᓐᓂᑦ, ᐱᐅᓐᖏᓐᓂᖏᓐᓂᑦ 

ᑖᒃᑯᐊ ᐊᔾᔨᒌᓐᖏᓐᓂᖏᓐᓂᑦ ᐊᒻᒪᓗ 

ᐱᒻᒪᕆᐅᓪᓗᓂ ᓄᓇᕗᒻᒥᐅᑦ 

ᖃᐅᔨᓯᒪᑦᑎᐊᕆᐊᖃᕐᒪᑕ. ᑕᒪᒃᑯᐊ 

ᐊᔪᐃᓐᓇᕆᐊᒃᑲᓐᓂᕈᑕᐅᔪᑦ ᓯᕗᒧᐊᑦᑎᐊᖅᑲᑦ 

ᒥᓂᔅᑕ ᓴᖅᑭᑦᑎᒃᑲᓐᓂᕐᓂᐊᖅᐹ ᐅᕝᕙᓘᓐᓃᑦ ᒫᓐᓇ 

ᑳᓐᑐᕌᑦᑎᐅᔪᖅ ᐃᑲᔪᖅᓱᑐᐃᓐᓇᕐᓂᐊᖅᐸᐅᒃ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᑖᓐᓇ 

ᐃᓂᖅᑎᕈᑎᒋᒋᐊᖃᕋᒃᑯ. ᐄ, ᑕᐃᒪ  

ᓇᓚᐅᑦᑖᑐᐃᓐᓇᖅᑐᓂᒃ ᐊᐱᖅᑯᑎᖃᕆᐊᖃᓐᖏᒻᒪᑦ. 

 

ᑲᔪᓯᓗᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᒃᑐᒧᑦ 

ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ.  

 

ᐊᐱᖅᑯᑦ 732 - 3(3): ᓄᓇᕗᒻᒥ 

ᓇᒻᒥᓂᖃᖅᑐᓄᑦ ᐃᑲᔫᑎᒧᑦ ᐊᑐᐊᒐᖅ ᐊᒻᒪ 

ᓂᐅᕕᖃᑦᑕᕐᓂᕐᒧᑦ ᐃᓕᖅᑯᓯᕐᓄᑦ 

ᕿᒥᕐᕈᓂᐅᑉ ᖃᓄᐃᓕᖓᓂᖓ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ,  ᐅᖃᖅᑏ. 

ᐊᐱᖅᑯᑎᒋᔭᕋ ᓯᕗᓕᖅᑎᒧᑦ. 

 

ᒫᔅᓯ 31-ᖑᑎᓪᓗᒍ ᓯᕗᓕᖅᑎ ᑐᓴᖅᑎᑦᑎᓚᐅᕐᒪᑦ 

ᑖᒃᑯᐊ ᐱᒋᐊᖅᓯᓂᐊᕐᓂᕋᖅᑐᑎᒃ ᕿᕐᒥᕈᔭᐅᓂᖓᓂ 

ᓄᓇᕗᑦ ᓇᖕᒥᓂᖃᖅᑐᑦ ᐊᑐᐊᒐᖏᑦ. ᐱᖃᑎᒋᓗᒋᑦ 

ᓄᓇᕗᑦ ᑐᓐᖓᕕᒃᑯᑦ. ᓯᕗᓕᖅᑎ ᐅᓪᓗᒥ 

ᑐᑭᓯᒋᐊᖅᑎᑦᑎᒍᓐᓇᖅᑳ ᑕᒪᓐᓇ 

ᖃᓄᐃᓕᖓᓕᕐᒪᖔᖅ ᕿᒥᕐᕈᓂᐅᓚᐅᖅᑐᖅ ᐊᒻᒪᓗ 

ᐅᖃᕐᓗᓂ ᖃᖓ ᓴᖅᑭᑎᑕᐅᓂᐊᕐᒪᖔᑕ ᑖᒃᑯᐊ 

ᓇᖕᒥᓂᖃᖅᑐᓄᑦ ᐃᑲᔫᑏᑦ ᐊᑐᐊᒐᖏᑦ 

ᐃᓱᓕᓚᐅᖅᑎᓐᓇᒋᑦ ᑖᒃᑯᐊ ᒪᓕᒐᓕᐅᕐᕖᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐋᒃᑲ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ 

ᐋᕆᐊᒃ. ᓯᕗᓪᓕᖅᐹᒥ ᐃᓚᒋᐊᕈᑏᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ,  ᐅᖃᖅᑏ. 

ᑖᓐᓇ ᓯᕗᓕᖅᑎ ᒫᔅᓯᒥ ᐅᖃᓚᐅᕐᒥᖕᒪᑦ ᑖᒃᑯᐊ 

ᒐᕙᒪᒃᑯᑦ ᕿᒥᕐᕈᓂᐊᕐᓂᖏᓐᓂᑦ ᓈᒪᑦᑎᐊᖅᑐᓂᒃ 

ᐊᑐᖃᑦᑕᖅᑕᒥᓂᒃ. 

 

ᑕᐃᒪ ᓯᕗᓕᖅᑎ ᐃᖅᑲᐅᒪᓂᐊᕐᖓᑦ ᐃᓚᖓᑦ 

ᐊᑐᓕᖁᔭᐅᓚᐅᖅᑐᖅ ᓴᖅᑭᓚᐅᖅᑐᖅ 

ᑲᑎᒪᔨᕋᓛᖏᓐᓄᑦ ᐊᐅᓚᔾᔪᑎᓖᑦ ᑮᓇᐅᔭᓕᕆᔩᓪᓗ 

ᑖᒃᑯᐊ ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖏᓐᓂᑦ.  

ᑖᒃᑯᐊ ᒐᕙᒪᒃᑯᑦ ᐋᖅᑭᒃᓯᒋᐊᖃᕐᒪᑕ 

ᐊᔪᐃᓐᓇᕆᐊᒃᑲᓐᓂᕈᑎᒃᓴᓂᒃ 

ᑳᓐᑐᕌᑦᑎᐅᖃᑦᑕᖅᑐᓄᑦ. 

 

ᓯᕗᓕᖅᑎ ᑐᑭᓯᒋᐊᖅᑎᑦᑎᔪᓐᓇᖅᐹ ᑕᒪᓐᓇ 

ᖃᓄᐃᓕᖓᓕᕐᒪᖔᖅ ᕿᒥᕐᕈᓂᐅᔪᖅ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐱᓕᕆᐊᖃᖅᑐᖅ ᒐᕙᒪᐅᖃᑎᒌᓕᕆᔨᓄᑦ, 

ᓯᕗᓕᖅᑎ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᐱᕙᓪᓕᐊᔪᓕᕆᔨᒃᑯᓐᓄᑦ 

ᑐᕌᖓᓂᖅᓴᐅᖕᒪᑦ ᑖᒃᑯᐊ ᐃᖏᕐᕋᔪᓕᕆᔨᒃᑯᓐᓄᓪᓗ 

ᑖᒃᑯᐊ ᑭᐅᑎᑦᑐᓐᓇᖏᓐᓇᒃᑯ. 

 

ᑭᓯᐊᓂ ᑖᓐᓇ ᒪᓕᒐᓕᐅᖅᑎ ᐅᖃᐅᓯᖃᖅᐸᑦ 

ᕿᕐᒥᕈᔭᐅᓂᖓᓂᑦ ᓄᓇᕗᒻᒥ ᓇᖕᒥᓂᖃᖅᑐᓄᑦ 

ᐃᑲᔫᑎᓂᒃ. ᑕᐃᒪ ᑐᑭᓯᐅᒪᔭᒃᑯᑦ ᑖᒃᑯᐊ 

ᓴᖅᑭᑎᑕᐅᓂᐊᖅᑐᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ 

ᐋᕆᐊᒃ. ᑐᒡᓕᐊᓂ ᑭᖑᓪᓕᖅᐹᕐᓗ ᐃᓚᒋᐊᕈᑏᑦ, 

ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ,  ᐅᖃᖅᑏ. 

ᑖᓐᓇ ᓯᕗᓕᖅᑎ ᐃᖅᑲᐅᒪᓂᐊᕐᒪᑦ ᑕᐃᒪᑦᑕᐅᖅ 

ᐊᑐᓕᖁᔭᐅᔪᑦ ᓴᖅᑭᓚᐅᕐᒥᖕᒪᑦ ᑲᑎᒪᔨᕋᓛᓂᑦ 

ᒐᕙᒪᒃᑯᑦ ᐊᐅᓚᔾᔪᑎᖏᓐᓄᑦ ᑮᓇᐅᔭᓕᕆᓂᕐᒧᓪᓗ. 

ᑖᒃᑯᐊ ᐱᓪᓗᒋᑦ ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖏᑦ 

ᓂᐅᕕᕐᓂᕐᒧᑦ ᑳᓐᑐᕌᑦᑎᑦᑎᓂᕐᒧᓪᓗ. ᑖᒃᑯᐊ 

ᒐᕙᒪᒃᑯᑦ ᓇᓗᓇᐃᖅᑎᑦᑎᒋᐊᖃᕐᒪᑕ ᑖᒃᑯᐊ 

ᓄᓇᕗᒻᒥ ᓇᖕᒥᓂᓕᖕᓄᑦ ᐃᑲᔫᑏᑦ ᑐᕌᖓᒻᒪᖔᑕ 

ᓂᐅᕕᖃᑦᑕᕐᓂᕐᒧᑦ ᑳᓐᑐᕌᑦᑎᑦᑎᖃᑦᑕᕐᓂᖏᓐᓂᓪᓗ 

ᖁᓪᓕᖅ ᑯᐊᐳᕋᐃᓴᒃᑯᑦ. 

 

ᑖᒃᑯᐊ ᐊᖏᔪᖅᑲᐅᑏᑦ ᑭᐅᓂᖏᓐᓄᑦ ᐅᖃᓚᐅᕐᒪᑕ 

ᕿᒥᕐᕈᓂᕋᖅᑐᑎᒃ ᑕᒪᑐᒥᖓ. ᓯᕗᓕᖅᑎ  

ᑐᓴᖅᑎᑦᑎᒍᓐᓇᖅᐹ ᖃᓄᖅ 

ᐃᓱᒪᓕᐅᖅᓯᒪᓕᕐᒪᖔᑕ ᑕᒪᓐᓇ ᐱᓪᓗᒍ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐱᓕᕆᐊᖃᖅᑐᖅ ᒐᕙᒪᒃᑯᓐᓄᑦ, 

ᒐᕙᒪᐅᖃᑎᒌᓕᕆᔨᓄᑦ. ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑏ. 

QEC-ᑯᑦ ᑖᒃᑯᐊ ᐆᒻᒪᖅᑯᑎᓕᕆᔨᒃᑯᑦ ᐊᑖᒎᕐᒪᑦ, 

ᐊᓯᐊᓂᑦ ᒥᓂᔅᑕᐅᔪᒥᑦ ᑕᐃᒪᐃᒻᒪᑦ ᑭᐅᔪᓐᓇᓐᖏᑕᕋ 

ᑖᓐᓇ ᒫᓐᓇ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. 

ᒪᓕᒐᓕᐅᖅᑏᑦ ᐅᔾᔨᕈᓱᖕᓂᐊᖅᐳᑦ ᑖᒃᑯᐊ 

ᐊᐱᖅᓱᕐᓇᐅᔪᖅ ᒫᓐᓇ ᐃᓱᓕᒻᒥᖕᒪᑦ. ᑕᐃᒪᐃᒻᒪᑦ 

ᑲᔪᓯᓂᐊᖅᐳᒍᑦ ᑲᑎᒪᔾᔪᑎᒃᓴᖅᑎᓐᓄᑦ. 7. 

ᑎᑎᕋᖅᓯᒪᔪᑦ ᐊᐱᖅᑯᑏᑦ. 8. ᑭᐅᔾᔪᑏᑦ 

ᑎᑎᕋᖅᓯᒪᔪᓄᑦ ᐊᐱᖅᑯᑏᑦ. 9. ᑭᐅᔾᔪᑏᑦ 

ᑲᒥᓴᓇᐅᑉ ᒪᑐᐃᖅᓯᒋᐊᕐᖓᐅᑎᖏᓐᓄᑦ. 10. 

ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ. 11. ᑭᐅᔾᔪᑏᑦ 

ᐊᑎᓕᐅᖅᓯᒪᔪᓄᑦ ᑐᒃᓯᕋᐅᑎᓄᑦ. 12. ᐅᓂᒃᑳᖏᑦ 

ᑲᑎᒪᔨᕋᓛᑦ ᐱᓪᓗᒋᑦ ᒪᓕᒐᒃᓴᐃᑦ ᐊᓯᖏᓪᓗ. 13. 

ᓴᖅᑭᑎᑦᑎᓂᒃ ᑎᑎᖅᑲᓂᒃ. ᒥᔅᑕ ᑕᐹᕐᔪᒃ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 402 - 3(3): ᓄᓇᕗᒻᒥ 

ᐸᕐᓇᐃᔭᐃᔨᒃᑯᑦ ᐃᓕᓐᓂᐊᓯᓐᓈᑦ 

ᑲᑎᒪᓂᖓᑦ ᐃᖃᓗᑦᑑᑦᑎᐊᒥ (ᑕᐹᕐᔪᒃ) 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ 

ᓴᖅᑯᑦᑕᒪᓪᓗᒋᑦ ᑖᒃᑯᓂᖓ ᓄᓇᕗᑦ ᐸᕐᓇᐃᔨᒃᑯᑦ 

Nunavut Planning Commission, 

ᑲᑎᒪᓂᕆᓂᐊᖅᑕᖏᑦ ᐃᖃᓗᒃᑑᑎᐊᒥ ᓰᑏᕝᕙ 17-

ᒥᑦ 19-ᒧᑦ, 2013. ᑖᒃᑯᐊ ᑲᑎᒪᓯᓐᓈᑦ 

ᐃᓕᓐᓂᐊᓯᓐᓈᑦ ᐱᓕᕆᓂᐊᕐᒪᑕ ᑕᒪᒃᑯᓂᖓ 

ᓄᓇᕗᒻᒥ ᓄᓇᖁᑎᖏᓐᓂ ᐸᕐᓇᑦᑕᐅᔭᕆᐊᓖᑦ 

ᑖᒃᑯᓇᖓᑦ ᖃᐃᖁᔨᓯᒪᒻᒪᑕ ᑎᒥᖁᑎᒋᔭᐅᔪᓂᒃ 

ᐃᓄᓐᓃᖔᖅᑐᓂ ᑲᓇᑕᐅᓪᓗ ᒐᕙᒪᒃᑯᖏᓐᓂ  



ᐱᖓᑦᓯᖅ, ᓯᑎᐱᕆ 11, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᓪᓗ ᒐᕙᒪᒃᑯᖏᓐᓂ ᑎᒥᖁᑎᒋᔭᖏᓐᓂᒡᓗ. 

ᑖᒃᑯᐊ ᕿᒥᕐᕈᐊᑦᑎᐊᖅᑕᐅᖁᕙᒃᑲ 

ᐸᕐᓇᐅᑕᐅᓂᐊᖅᑐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᑲᑎᒪᔾᔪᑎᒃᓴᖅ 13. ᓴᖅᑭᑎᑦᑎᓂᒃ ᑎᑎᖅᑲᓂᒃ. 

ᐱᓕᕆᐊᖃᖅᑐᖅ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ ᑕᑉᑑᓇ.  

 

ᓴᖅᑭᑕᐅᔪᖅ ᑎᑎᖅᑲᒃ 403 - 3(3): ᓄᓇᕗᒻᒥ 

ᐊᐅᓚᔫᓕᐅᖅᑎᒃᑯᑦ ᐊᕐᕌᒍᑕᒫᖅᓯᐅᑎᖓᑦ 

ᐅᓂᒃᑳᖅ 2009-2010 (ᑕᑉᑑᓇ) 

 

ᓴᖅᑭᑕᐅᔪᖅ ᑎᑎᖅᑲᒃ 404 - 3(3): ᓄᓇᕗᒻᒥ 

ᐊᐅᓚᔫᓕᐅᖅᑎᒃᑯᑦ ᐊᕐᕌᒍᑕᒫᖅᓯᐅᑎᖓᑦ 

ᐅᓂᒃᑳᖅ 2010-2011 (ᑕᑉᑑᓇ) 

 

ᓴᖅᑭᑕᐅᔪᖅ ᑎᑎᖅᑲᒃ 405 - 3(3): ᓄᓇᕗᒻᒥ 

ᐊᐅᓚᔫᓕᐅᖅᑎᒃᑯᑦ ᐊᕐᕌᒍᑕᒫᖅᓯᐅᑎᖓᑦ 

ᐅᓂᒃᑳᖅ 2011-2012 (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᓪᓗᒥ ᖁᕕᐊᓱᑦᑐᖓ ᐅᑯᐊ ᐅᓂᒃᑳᑦ 

ᓴᖅᑭᑎᒍᓐᓇᖁᓪᓗᒋᑦ ᓄᓇᕗᒻᒥ ᑕᕐᕆᔭᓕᐅᕐᓂᕐᒧᑦ 

ᑯᐊᐳᕇᓴᓐ 2009-10, 2010-11, 2011-12. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

13. ᓴᖅᑭᑎᑦᑎᓂᖅ ᑎᑎᖅᑲᓂᒃ. ᑲᔪᓯᓗᑕ 

ᑲᑎᒪᔾᔪᑎᒃᓴᓄᑦ. 14. ᖃᐅᔨᒃᑲᐃᓂᖅ 

ᐱᖁᔨᕗᕈᑎᓕᐅᕐᓂᐊᕐᓗᓂ. 15. ᖃᐅᔨᒃᑲᐃᓂᖅ 

ᐱᖁᔨᕗᖔᕈᑎᓕᐅᕐᓂᐊᕐᓗᓂ ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᐊᖅᑐᓂᒃ ᒪᓕᒐᒃᓴᓂᑦ. 16. 

ᐱᖁᔨᕗᖔᕈᑏᑦ. 17. ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 18. ᑐᒡᓕᐊᓂ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 19. 

ᐃᓱᒪᒃᓴᖅᓯᐅᕈᑎᖃᕐᓂᖅ ᑲᑎᒪᑐᐃᓐᓇᑎᓪᓗᒋᑦ 

ᒪᓕᒐᕐᓂ ᐊᓯᖏᓂᓪᓗ. ᒪᓕᒐᒃᓴᐃᑦ 32, 40 ᐊᒻᒪᓗ 

69, ᒥᔅᑕ ᑕᐹᕐᔪᒃ ᐃᒃᓯᕙᐅᑕᐅᑎᓪᓗᒍ. 

ᑲᔪᓯᓚᐅᓐᖏᓐᓂᑦᑎᓐᓂ ᑲᑎᒪᑐᐃᓐᓇᕐᓂᕐᒧᑦ 20 

ᒥᓂᓯᒥᒃ ᓄᖅᑲᖓᓂᐊᖅᑯᒍᑦ.  

 

>>ᓄᖅᑲᑲᐃᓐᓇᖅᑐᑦ 15:12ᒥ ᑲᔪᓯᒃᑲᓂᖅᑐᑎᓪᓗ 

15:40ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᑕᐹᕐᔪᒃ): ᖁᔭᓐᓇᒦᖔᓯᑦ 

ᑲᑎᒪᑐᐃᓐᓇᕐᓂᐊᖅᑎᓪᓗᑕ ᑲᑎᒪᔨᕋᓛᖑᓗᑕ. 

ᑕᕝᕙᓂ ᒫᓐᓇ ᐱᒋᐊᕈᒪᓕᖅᖢᖓ ᖁᔭᓐᓇᒦᒃ 

ᖃᐃᒐᔅᓯ. ᑕᕝᕙᓂ ᑲᑎᒪᔨᕋᓛᖑᓗᑕ 

ᑲᑎᒪᑐᐃᓐᓇᖅᑎᓪᓗᑕ ᐅᑯᐊ ᐱᓕᕆᐊᒃᓴᕆᒐᑦᑎᒍᑦ 

ᒪᓕᒐᒃᓴᖅ 32, 40 ᐊᒻᒪᓗ 69. 

ᑲᑎᒪᑐᐃᓐᓇᖅᑎᓪᓗᑕᓕᑭᐊᕐᖓᐃ ᖃᓄᐃᓘᕈᒪᕕᑕ? 

ᒥᔅᑐ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ: ᒪ’ᓇᐅᔪᑎᑦ ᐃᑦᓯᕙᐅᑖᖅ. 

ᑲᑎᒪᔨᐅᖃᑎᒃᑲ ᑖᑉᓱᒥᖓ ᐱᓕᕆᐊᖃᓪᓗᐊᖅᑐᒍᑦ 

ᑖᒃᑯᓂᖓ ᕿᒥᕐᕈᐊᕐᓗᓐᖏᑦ ᒪᓕᒐᒃᓴᐃᑦ 69, 32 

ᐊᒻᒪᓗ 40. ᒪ’ᓇᐅᔪᑎᑦ ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐊᐅᐸᓗᒃᑐᖅ. 

ᑖᒃᑯᐊ ᐱᓕᕆᐊᖑᓂᐊᖅᑐᑦ ᒪᓕᒐᒃᓴᖅ 69, 40 

ᐊᒻᒪ 32. ᑖᔅᓱᒥᖓ ᐊᖏᖃᑎᒌᑉᐱᑖ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 69 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑎᑦ ᐋᖅᑭᐅᒪᐃᓐᓇᕈᑎᓪᓗ) 

ᒪᓕᒐᖅ, ᓈᓴᐅᑖ 2, 2013-2014 - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᒪᓕᒐᒃᓴᖅ 69 ᑖᓐᓇ 

ᐱᒋᐊᕐᓂᐊᕋᑦᑎᒍ. ᑕᕝᕙᓂ ᒥᓂᔅᑐ ᐲᑕᓴᓐ ᑕᑲᓄᖓ 

ᐊᐱᖅᓱᖅᑕᐅᕕᒻᒧᑦ ᑕᑲᓄᖓᖅᑎᑕᐅᑉᐸᑕ 

ᖃᓄᐃᒃᓴᓐᖏᓚᓰ ᑲᑎᒪᔨᕋᓛᖑᔪᓯ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᑲᔪᖅᑏ ᐅᓇ ᐃᑲᔪᐊᓪᓚᓚᐅᕆᑦ 

ᐃᖅᑲᓇᐃᔭᖅᑎᖏᓪᓗ. 

 



ᐱᖓᑦᓯᖅ, ᓯᑎᐱᕆ 11, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᒃ. ᑖᒃᑯᓇᓃᓛᒃ ᑲᑎᒪᐅᑎᑦᑎᓐᓂ 

ᓇᓗᓇᐃᖅᓯᒪᑦᑎᐊᕐᓂᐊᕐᒥᖕᒪᑕ ᒥᓂᔅᑐ ᐲᑕᓴᓐ 

ᑖᒃᑯᐊ ᓇᓗᓇᐃᕌᓪᓚᓚᐅᕈᒃ ᐃᖅᑲᓇᐃᔭᖅᑎᑎᑦ 

ᑕᑲᓇᓂ ᐊᐱᖅᓱᖅᑕᐅᕕᖕᒦᖃᑎᑎᑦ. ᒥᓂᔅᑐ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᑕᓕᖅᐱᓐᓃᑦᑐᖅ ᑯᕆᔅ ᑖᓯ, ᑐᖏᓕᕋ 

ᑮᓇᐅᔭᓕᕆᓂᕐᒧᑦ ᐊᒻᒪᓗ ᓴᐅᒥᓐᓃᑦᑐᖅ ᐲᑕ 

ᑕᒨᑎ, ᒥᓂᔅᑕᐅᑉ ᑐᒡᓕᐊᑕ ᐃᑲᔪᖅᑎᖓ 

ᐊᑐᐊᒐᓕᕆᓂᕐᒧᑦ ᐸᕐᓇᐃᓂᕐᒧᓪᓗ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐲᑕᓴᓐ. 

ᑐᓐᖓᓱᒋᑦᑎ ᑐᒡᓕᐊ ᑖᓯ ᐊᒻᒪᓗ ᒥᔅᑐ ᑕᒨᑎ. 

ᑐᓐᖓᓱᒋᑦᑎ ᑕᕝᕗᖓ. ᒪᑐᐃᕈᑎᖕᓂᒃ 

ᐅᓂᒃᑳᒃᓴᖃᕈᕕᑦ ᒫᓐᓇ ᐱᕕᖃᖅᑎᓕᕋᓗᐊᕆᕙᒋᑦ 

ᑖᒃᑯᐊ ᒪᓕᒐᒃᓴᓄᑦ ᒪᑐᐃᕈᑎᑎᑦ ᐅᓂᒃᑳᑦ, ᒥᓂᔅᑐ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᕕᐊᓱᑉᐳᖓ ᓴᖅᑭᑦᑕᕆᐊᒃᓴᖓᓂᒃ 

ᒪᓕᒐᒃᓴᖅ 69, ᑮᓇᐅᔭᓂᑦ ᐃᓚᒋᐊᕈᑦ (ᐊᐅᓚᔾᔪᑎᑦ 

ᐋᖅᑭᐅᒪᐃᓐᓇᕈᑎᓪᓗ) ᒪᓕᒐᖅ, ᓈᓴᐅᑖ 2, 2013-

2014. 

 

ᑖᓐᓇ ᑐᕌᖓᔪᖅ ᐊᐅᓚᔾᔪᑎᒃᓴᓄᑦ 

ᐋᖅᑭᐅᒪᐃᓐᓇᕈᑎᒃᓴᓄᓪᓗ 2013-2014-ᒧᑦ 

ᑲᑎᓪᓗᒋᑦ ᐃᓚᓐᖓᖅᑕᐅᓪᓗᑎᒃ $1,592,000-ᓂᒃ. 

ᐅᑯᓂᖓ ᐃᓗᓕᖃᖅᑐᖅ ᑕᓪᓕᒪᓂᑦ: 

 

 ᑮᓇᐅᔭᖅᑑᑎᒃᓴᓂᑦ ᓄᑦᑎᖅᑕᐅᔪᑦ 

ᐃᓚᓐᖓᖅᑕᐅᓪᓗᑎᑦ $1,900,000-ᓂᒃ  

ᓂᕈᐊᕐᓂᖅ 1-ᒥᒃ ᓂᕈᐊᕐᓂᖅ 2-ᒧᑦ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ ᑎᑎᕋᕐᑯᒻᒧᑦ 

ᓴᓇᔭᐅᒃᑲᓐᓂᕆᐊᕈᑎᓄᑦ 

ᑎᑎᕋᕐᕕᓯᐅᑎᑖᕈᑎᓄᓪᓗ ᑎᑎᕋᕐᕕᐊᓄᑦ 

Aeroplex; 

 

 ᑮᓇᐅᔭᖅᑑᑎᒃᓴᓂᑦ ᓄᑦᑎᖅᑕᐅᔪᑦ 

ᐃᓚᓐᖓᖅᑕᐅᓪᓗᑎᑦ $184,000-ᓂᒃ 

ᓂᕈᐊᕐᓂᖅ 1-ᒥᒃ ᓂᕈᐊᕐᓂᖅ 2-ᒧᑦ 

ᑮᓇᐅᔭᓕᕆᔨᒃᑯᑦ ᓴᓇᔭᐅᒃᑲᓐᓂᕆᐊᕈᑎᓄᑦ 

ᑎᑎᕋᕐᕕᐊᓄᑦ ᐃᖃᓗᑦᑑᑦᑎᐊᒥ; 

 

 ᐱᓕᕆᕕᒻᒥ ᓄᑦᑎᖅᑕᐅᔪᑦ $69,000-ᓂᑦ 

ᐃᖅᑲᓇᐃᔮᕐᓗ ᐊᑕᐅᓯᖅ  

ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓂᒃ 

ᐃᓄᓕᕆᔨᒃᑯᓐᓄᑦ ᐃᓚᒌᑦᑎᐊᕐᓂᖅ 

ᓂᓐᖓᖅᑕᐃᓕᒋᐊᕈᑎᓕᕆᔨᒃᑯᑦ; 

 

 $348,000 ᑮᓇᐅᔭᒃᑲᓐᓃᑦ ᒪᓕᒐᓕᕆᔨᒃᑯᓐᓄᑦ 

ᐊᑭᓕᒃᑲᓐᓂᕆᐊᓕᓐᓄᑦ ᑎᑎᕋᕐᕕᒻᒥᒃ 

ᐊᑐᖅᑐᐊᓂᕐᒧᑦ ᐃᓄᒃᓱᒐᐃᑦ ᐃᒡᓗᕐᔪᐊᒥ ᐄᐳᕈ 

ᑎᓯᐱᕆᒧᑦ 2013-ᒥ; ᐊᒻᒪᓗ 

 

 $144,000 ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑐᓕᕆᔨᒃᑯᓐᓄᑦ ᐃᒡᓗᕐᔪᐊᒧᑦ 

ᐊᑐᖅᑐᐊᕈᑎᒃᑲᓐᓂᕐᓄᑦ ᐃᓂᒃᓴᖃᖁᓪᓗᒋᑦ 

ᒐᕙᒪᐅᖃᑎᒌᑦᑐᓕᕆᔨᒃᑯᑦ ᐊᑕᐅᓯᕐᒥ. 

 

ᖁᔭᓐᓇᒦᒃ ᐃᒃᓯᕙᐅᑕᖅ, ᐊᐱᖅᑯᑕᐅᒍᒪᔪᓂᑦ 

ᑭᐅᔪᒪᑐᐃᓐᓇᕐᓂᐊᖅᑐᖓ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐲᑕᓴᓐ. ᒫᓐᓇ 

ᐅᖃᐅᓯᕆᔭᐅᓵᖅᑐᓄᑦ ᐅᖃᐅᓯᒃᓴᑐᐃᓐᓇᐃᑦ 

ᐊᐱᖅᑯᑎᒃᓴᓂᑦ ᐱᑕᖃᓐᖏᑉᐸᑦ ᒫᓐᓇ ᑐᓴᕈᒪᕗᖓ 

ᐅᖃᐅᓯᒃᓴᑐᐃᓐᓇᕐᓂᒃ. ᐊᑎᖁᑎᖃᓐᖏᓐᓇᒪ 

ᑕᕝᕗᖓ ᒪᓕᒐᒃᓴᖅ 69 ᑕᒪᒃᑯᓄᖓ 

ᐊᐅᓚᑕᐅᔾᔪᑎᓄᑦ ᑮᓇᐅᔭᖅᑑᑏᑦ ᓇᒻᐸ 2, 2013-

2014. ᒪᒃᐱᖅᑐᒐᖓ 4-ᒧᐊᕈᓐᓇᕈᔅᓯ. ᑖᒃᑯᐊ 

ᓄᓇᕗᑦ ᒐᕙᒪᒃᑯᖏᓐᓄᑦ 

ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᑦ ᐱᓕᕆᕝᕕᖓᓐᓄᑦ 

ᐊᐅᓚᔾᔪᑎᖏᓐᓄᑦ. ᐊᐅᓚᑦᑎᔩᑦ 

ᐊᖏᖅᑕᐅᓯᒪᓐᖏᑦᑐᑦ -$728,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᑦᑎᐊᖓᓄᑦ. 

Strategic Planning ᓯᕗᓂᐊᒍᑦ 

ᐊᖏᖅᑕᐅᓯᒪᓐᖏᑦᑐᑦ. -$138,000. ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓄᓇᕗᒻᒥ ᒥᓂᔅᑐᐃᑦ 

Cabinet. ᑮᓇᐅᔭᖅᑑᑎᖏᑦ ᐊᖏᖅᑕᐅᓯᒪᓐᖏᑦᑐᑦ. 

-$220,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᒧᐊᖃᑎᒌᑦ. 

ᑮᓇᐅᔭᐃᑦ ᐊᖏᖅᑕᐅᓯᒪᓐᖏᑦᑐᑦ. -$714,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᐊᒻᒪ ᒐᕙᒪᓕᕆᔨᒃᑯᑦ. 

ᐊᖏᖅᑕᐅᓯᒪᓐᖏᑦᑐᖅ -$100,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᑕᖅ: ᖁᔭᓐᓇᒦᒃ. ᑲᑎᓕᒫᖅᖢᒋᑦ ᑖᒃᑯᓇᓂ 

ᒐᕙᒪᐅᖃᑎᒌᒃᑐᓕᕆᔨᒃᑯᑦ ᐊᐅᓚᔾᔪᑎᖏᓐᓄᑦ 

ᒪᑭᒪᐅᑎᖏᓐᓄᓪᓗ. ᑲᑎᒃᖢᒋᑦ. -$1,900,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᕐᓗᒍ ᒪᒃᕈᑖ 5. 

ᑮᓇᐅᔭᓕᕆᔨᒃᑯᑦ ᐊᐅᓚᔾᔪᑎᖏᑦ. ᑮᓇᐅᔭᓕᕆᔩᑦ. 

ᐊᖏᖅᑕᐅᓯᒪᓐᖏᑦᑐᑦ. -$184,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑖᓂ ᑲᑎᓪᓗᒋᑦ 

ᑖᒃᑯᓇᓂ ᑮᓇᐅᔭᓕᕆᔨᒃᑯᑦ ᐊᐅᓚᔾᔪᑏᑦ 

ᒪᑭᒪᐅᑏᓪᓗ. ᑲᑎᓕᒫᖅᖢᒋᑦ. -$184,000. 

ᐊᖏᖅᐱᓯᐅᒃ?  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᕐᓗᒍ ᒪᒃᐱᖅᑐᕈᑖ 

6. ᐃᓚᔮᕇᓄᑦ ᐱᔨᑦᑎᕋᐅᑎᑦ. ᐊᐅᓚᔾᔪᑎᒃᓴᖏᓐᓂ 

ᓄᑕᖅᑲᓄᓪᓗ ᐃᓚᔮᕇᓄᓪᓗ ᐱᔨᑦᑎᕋᖅᑕᐅᔾᔪᑎᑦ. 

ᐊᖏᖅᑕᐅᓯᒪᓐᖏᑦᑐᑦ $69,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑖᓂ ᑲᑎᓕᒫᖅᖢᒋᑦ 

ᑖᒃᑯᓇᓂ ᐃᓚᔮᕇᓄᑦ ᐱᔨᑦᑎᕋᕐᓂᕐᒧᑦ 

ᐃᖏᕐᕋᔾᔪᑏᑦ. $69,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᕐᓗᒍ ᒪᒃᐱᖅᑐᕋᖓ 

7. ᐃᖅᑲᖅᑐᐃᓂᓕᕆᔨᒃᑯᑦ. ᐊᐅᓚᔾᔪᑎᒃᓴᖏᑦ 

ᐊᐅᓚᑦᑎᔨᖏᑦ. ᐊᖏᖅᑕᐅᓯᒪᓐᖏᑦᑐᑦ $348,000. 

ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᒋᐊᕈᒪᑐᐃᓐᓇᖅᑐᖓ ᑖᔅᓱᒧᖓ. ᐅᓇ 

$348,000 ᐊᐃᐳᕈᒥᒡᒎᖅ ᑎᓯᐱᕆ 2013-ᒨᖓᖕᒪᑦ. 

ᑖᓐᓇ ᐃᓂᒋᔭᐅᓕᓵᖅᑐᖅ ᐊᒻᒪᓗ ᖃᓄᐃᓐᓂᐊᖅᐸ 

ᑏᓯᑉᐸ 2013 ᐅᖓᑎᖔᖓᒍᑦ? ᐊᓯᐊᓄᑦ 

ᓅᓐᓂᐊᖅᐸᑦ ᐅᕝᕙᓗ ᐊᑯᓂᐅᔪᒃᑯᑦ 

ᐊᖏᖃᑎᒌᒍᑎᒥᒃ ᐱᑕᖃᕐᓂᐊᖅᐸᑦ 

ᐊᑐᖅᑐᐊᕈᑎᓄᑦ ᑖᔅᓱᒧᖓ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᒥᔅᑕ ᐃᓄᒃ. ᑖᒃᑯᐊ ᑕᖅᑭᓄᑦ 

ᐱᖓᓱᓄᑦ ᑖᒃᑯᐊ ᐊᑭᓕᖅᑕᐅᓚᐅᕐᖓᑕ 

ᐊᑐᖅᑐᐊᕈᑏᑦ ᓄᓇᓖᑦ ᒐᕙᒪᓕᕆᔨᖏᓐᓄᑦ ᑕᐃᒫᒃ 

ᐊᒥᒐᕈᑎᖃᓚᐅᕐᒪᑕ ᑕᐃᒪᓐᓇᑎᒋ 2013-ᒥ ᑖᒃᑯᐊ 

ᑕᕝᕙ $348,000 ᐊᑭᓕᐅᑎᒋᓂᐊᖅᑐᑦ  

ᐅᖓᑖᓄᓪᓗ. ᓯᕗᓂᒃᓴᒥ ᐊᑐᖅᑐᐊᕈᑎᐅᓂᐊᖅᑐᓂ 

ᐊᖏᖃᑎᒌᒐᓱᐊᖅᑐᑦ ᖃᓄᖅ 

ᐊᑭᖃᖅᑎᒋᓂᐊᕐᓂᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐊᐱᖅᑯᑎᒃᓴᒧᑦ ᐊᑎᖁᑎᖃᕈᓐᓃᕋᒪ. ᑖᒃᑯᐊ 

ᐃᖅᑲᖅᑐᐃᓂᓕᕆᔨᒃᑯᑦ. ᐊᐅᓚᔾᔪᑎᒃᓴᖏᑦ 

ᐊᐅᓚᑦᑎᔨᖏᑦ. $348,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑖᓂ ᒪᒃᐱᖅᑐᕋᖅ 

ᐊᑖᓂ 7. ᑲᑎᓕᒫᖅᖢᒋᑦ. ᑖᓐᓇ ᐱᓕᕆᕕᐅᑉ 

ᐱᔪᒪᔭᖏᑦ $348,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᕐᓗᒍ 8. 

ᐋᓐᓂᐊᖃᑦᑕᐃᓕᔪᓕᕆᔨᒃᑯᓐᓄᑦ ᐊᐅᓚᔾᔪᑏᑦ 

ᐊᖏᖅᑕᐅᓯᒪᓐᖏᑦᑐᑦ, $69,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᒐᖅ 8 ᐊᑖᓂ 

ᑲᑎᓕᒫᖅᖢᒋᑦ -$69,000 ᐊᖏᖅᑕᐅᓯᒪᖏᑦᑐᑦ 

negative. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᕐᓗᒍ 9, 

ᓄᓇᓕᖕᓄᑦ ᐊᒻᒪᓗ ᒐᕙᒪᒃᑯᓐᓄᑦ ᐱᔨᑦᑎᕋᖅᑏᑦ 

ᐊᐅᓚᑦᑎᔾᔪᑎᒃᓴᓄᑦ ᐊᖏᖅᑕᐅᓯᒪᓐᖏᑦᑐᖅ 

$144,000. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᑦᑕᐅᖅ 

ᑐᑭᓯᒋᐊᕈᑎᓗᐊᑐᐃᓐᓇᖅ ᑖᓐᓇ $144,000 

ᐊᑐᖅᑕᐅᒃᑲᓐᓂᕈᒪᔪᕉᖅ ᑖᒃᑯᐊ 

ᐊᑕᐅᓯᕐᒦᓕᕈᓐᓇᖁᓪᓗᒋᑦ. ᖃᓄᒻᒪᕆᒃ ᑖᓐᓇ 

ᑐᑭᖃᕐᒪᖔᑦ ᑐᑭᓯᒋᐊᕈᒪᑐᐃᓐᓇᖅᑐᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᐸᕋ ᒥᔅᑕ ᐃᓄᒃ. 

ᑖᒃᑯᐊ ᒐᕙᒪᒃᑯᓐᓄᑦ ᐱᔨᑦᑎᕋᖅᑎᒃᑯᑦ ᐃᓂᖃᕐᒪᑕ 

ᓯᑕᒪᓂᒃ ᐊᔾᔨᒌᓐᖏᑦᑐᓂᒃ ᑖᒃᑯᐊ 

ᐋᖅᑭᒋᐊᖅᑕᐅᑎᓪᓗᒋᑦ ᐊᑕᐅᓯᕐᒦᓕᕐᓂᐊᕐᒪᑕ 

ᑕᐃᑲᓂ ᐃᐅᕈᐸᓚᒃᔅ ᐃᒡᓗᐊᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᒋᐊᒃᑲᓐᓂᕈᓐᓇᕈᒪ ᑖᓐᓇ $144,000 ᑭᓱᒧᑦ 

ᐊᑐᖅᑕᐅᓂᐊᖅᐸ ᑎᑎᕋᕐᕕᐅᑉ ᑖᔅᓱᖓ, 

ᐱᓕᕆᕝᕕᐅᑉ ᓴᓇᔭᐅᒋᐊᕐᓂᖓᓄᑦ ᐅᕝᕙᓘᓐᓃᑦ 

ᑭᓱᒧᑦ ᐊᑐᖅᑕᐅᒃᑲᓐᓂᕐᓂᐊᖅᐸ 

ᐊᑕᐅᓯᕐᒦᓕᕈᓐᓇᖁᓪᓗᒋᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, ᒥᔅᑕ ᐃᓄᒃ. 

ᑖᒃᑯᐊ ᐃᓚᒋᐊᕈᑏᑦ. ᑖᒃᑯᐊ ᐃᖅᑲᓇᐃᔭᖅᑏᑦ 

ᐊᑕᐅᓯᕐᒨᕈᑎᒃᓴᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓄᓇᓕᖕᓂ 

ᒐᕙᒪᒃᑯᓐᓄᓪᓗ ᐱᔨᑦᓯᕋᖅᑎᒃᑯᑦ, ᐊᐅᓚᑦᑎᓂᕐᒧᑦ 

ᓴᓇᒋᐊᕈᑏᑦ, $144,000 ᐊᖏᖅᐱᓯᐅᒃ? ᖁᔭᓐᓇᒦᒃ. 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑖᓂ ᑲᑎᓕᒫᖅᖢᒋᑦ 

ᑖᒃᑯᓇᓂ ᓄᓇᓕᖕᓂ ᒐᕙᒪᒃᑯᓪᓗ ᐱᔨᑦᓯᕋᖅᑎᒃᑯᑦ  



ᐱᖓᑦᓯᖅ, ᓯᑎᐱᕆ 11, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐅᓚᔾᔪᑎᓄᑦ ᑲᑎᖦᖢᒋᑦ $144,000.  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᖅᑐᒐᖓ 2-ᒧᑦ 

ᐅᑎᕐᓗᑕ. ᑖᒃᑯᐊ ᑮᓇᐅᔭᑦ (ᑐᓵᔨᑎᒍᑦ) 

ᓇᐃᓪᓕᑎᖅᓯᒪᔪᑦ ᐃᓚᖓ 1, ᐊᐅᓚᔾᔪᑏᑦ 

ᐋᖅᑭᐅᒪᔾᔪᑏᓪᓗ ᐃᓚᒋᐊᕈᑏᑦ ᐊᒥᒐᖅᓯᔪᑦ -

$1,592,000. ᐅᐸᒍᓐᓇᕈᑦᑎᒍᑦ... 

 

ᖁᔭᓐᓇᒦᒃ, ᐱᓯᒪᖅᑰᓕᕋᔅᓯᐅᒃ ᒪᓕᖓᓕᐅᕈᑎᓂᑦ 

ᒪᓕᒐᒃᓴᖅ 69-ᒥ ᑕᑯᓇᔭᕈᔅᓯ ᐃᓚᖓ 1. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᓚᖓ 2. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᓚᖓ 3. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᓚᖓ 4. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᒐᖓ 3 ᐃᓚᖓᓂ 

ᑕᑯᓇᔭᕈᑦᑕ. ᒪᒃᐱᖅᑐᒐᖓ 3, ᐃᓚᖓ 1 

ᐊᐅᓚᔾᔪᑎᓄᑦ (ᑐᓵᔨᑎᒍᑦ) ᐊᐅᓚᔾᔪᑏᑦ 

ᐋᖅᑭᐅᒪᔾᔪᑏᓪᓗ ᐅᖂᑕᓐᖑᐊᓕᒃ $1,592,000. 

ᑲᑎᓪᓗᒋᑦ ᐃᓚᒋᐊᕈᑕᐅᓂᐊᖅᑐᑦ ᐅᖂᑕᓐᖑᐊᓕᒃ 

$1,592,000. ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᓚᖓ 5. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᓚᖓ 6. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᓚᖓ 7. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖃᑎᒌᑉᐱᑖ ᑕᓐᓇ 

ᒪᓕᒐᒃᓴᖅ 69 ᑕᒪᒃᑭᕐᓗᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖃᑎᒌᒃᐱᑖ ᑖᓐᓇ 

ᒪᓕᒐᖅᐳᑦ ᒪᓕᓪᓗᒍ 62(2), ᒪᓕᒐᒃᓴᖅ 69 

ᑖᒃᑯᓂᖓ ᑲᑎᒪᐅᑎᒃᓴᑦᑎᓐᓄᑦ, ᐃᓛᒃ, ᐱᖓᔪᐊᓐᓂ 

ᐅᖃᓕᒫᖅᑕᐅᔪᓐᓇᖅᓯᓂᕋᕐᓗᒎ, ᐊᖏᖃᑎᒌᒃᐲᑕ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓂᓐᖓᖅ. 

 

ᓂᓐᖓᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᐅᕙᑦᑎᐊᖅ 

ᐅᐃᒍᖓᓃᖅᑲᐅᒐᑦᑕ, ᐅᓇ ᐅᐃᒍᖓᓃᑦᑐᖅ Family 

Services ᐊᑖᓃᖦᖤᖅᖢᓂ, ᐅᓯᐅᒻᒪᓘᓇ 69,000 

negative-ᒦᖅᑲᐅᔪᖅ. ᑕᒻᒪᖅᑐᖓᖃᐃ? ᖁᔭᓐᓇᒦᒃ 

ᐃᒃᓯᕙᐅᑖᖅ. 



ᐱᖓᑦᓯᖅ, ᓯᑎᐱᕆ 11, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4887 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᓐᖓᖅ. ᑖᓐᓇ 

Family Services $69,000 negative-

ᖑᖅᑲᐅᓐᖏᒻᒪᑦ. ᑖᓐᓇ ᒪᓕᑦᑎᐊᖅᓯᒪᔪᖅ 

ᐊᖏᕈᑎᒋᖅᑲᐅᔭᔅᓯᓐᓂ, $69,000 

ᒪᓕᒃᓯᒪᑐᐃᓐᓇᖅᑐᖅ. ᑐᑭᓯᓇᖅᓯᕚ, ᒥᔅᑕ ᓂᓐᖓᖅ. 

ᒥᔅᑕ ᓂᓐᖓᖅ? 

 

ᓂᓐᖓᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, 

ᑐᑭᓯᓕᖅᐸᕋ, ᖁᔭᓐᓇᒦᒃ. ᑐᑭᓯᕗᖓ. 

 

ᐃᒃᓯᕙᐅᑕᖅ: ᐊᖏᖃᑎᒌᒃᐱᑖ ᒪᓕᒐᖅᐳᑦ 

ᐊᑐᓪᓗᒍ 62(2), ᒪᓕᒐᒃᓴᖅ 69 ᒫᓐᓇ 

ᑲᑎᒪᐅᑎᒃᓴᓄᐊᖅᑕᐅᔪᓐᓇᖅᓯᔪᖅ ᐱᖓᔪᐊᓐᓂᑦ 

ᐅᖃᓕᒫᖅᑕᐅᓂᐊᓕᕐᒪᑦ? ᐊᖏᖃᑎᒌᒃᐲᑖ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᔭᓐᓇᒦᒃ 

ᐃᖅᑲᓇᐃᔭᖅᑎᑦᑎᓗ ᑖᔅᓱᒥᖓ ᐋᓯᑦ 

ᐅᓂᒃᑳᕈᓐᓇᓐᖑᐊᑕᖅᓯᓐᓇᕋᕕᑦ ᒪᑐᔾᔪᑎᖕᓂᒃ 

ᐅᓂᒃᑳᒃᓴᖃᕈᕕᑦ ᓂᓪᓗᕈᒪᒍᕕᑦ ᒫᓐᓇ 

ᐱᕕᖃᖅᑎᓚᐅᐱᓪᓚᒃᐸᒋᑦ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ ᐊᒻᒪᓗ ᑖᒃᑯᓂᖓ ᕿᒥᕐᕈᑦᑎᐊᓚᐅᕋᔅᓯ 

ᒪᓕᒐᒃᓴᖅ 69, ᑖᒃᑯᓇᓂ ᐅᓘᓐᓃᑦ ᒪᕐᕉᖕᓂᒃ. 

 

ᐊᒻᒪᓗ ᖁᔭᓐᓇᒦᕈᒪᓪᓗᒋᑦ ᒪᓕᒐᓕᕐᓂᒃ 

ᑎᑎᕋᖅᑎᕗᑦ. ᖁᔭᓐᓇᒦᕈᒪᔭᒃᑲ ᑕᐃᒃᑯᐊ 

ᐊᐅᓚᑦᓯᔨᕗᑦ ᑕᐃᒃᑯᐊ ᑮᓇᐅᔭᓕᕆᔨᒃᑯᓐᓂ 

ᐊᖅᑭᒃᓱᐃᓚᐅᖅᑐᑦ ᐊᑐᖅᑐᒃᓴᓂᒃ. ᑖᓐᓇ 

ᑭᖑᓪᓕᖅᐹᖑᕙᓪᓚᐃᖕᒪᑦ ᑕᒡᕙᓂ 

ᓯᕗᕋᖓᓃᑎᓪᓗᖓ ᑲᑎᒪᑐᐃᓐᓇᖅᑐᑦ. 

ᖁᔭᒋᑦᑎᐊᖅᑕᒃᑲ ᑖᒃᑯᐊ ᐱᓕᕆᐊᖃᑦᑕᓚᐅᕐᓂᖏᑦ 

ᐃᖅᑲᓇᔭᐃᖅᑏᓐ. ᑕᒪᓐᓇ ᐃᑲᔫᑦᑎᓂᐊᕐᒪᑦ 

ᐅᕙᑦᑎᓐᓄᑦ. 

 

ᐊᒻᒪᓗ ᖁᔭᓐᓇᒦᕈᒪᔭᒃᑲ ᑖᒃᑯᐊ 

ᐊᖓᔪᖅᑲᐅᑎᖁᑎᒃᑲ, ᑕᒪᒃᑯᓂᖓ ᐃᑲᔪᖃᐅᖕᒪᑕ 

ᑕᒡᕙᓂ ᐊᐱᖅᓱᖅᑕᐅᑎᓪᓗᑕ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ ᐊᒻᒪᓗ 

ᖁᔭᓐᓇᒦᒃ ᐃᖅᑲᓇᐃᔭᖅᑎᑎᑦ, ᒥᔅ ᑐᖓᓕᖅ ᑕᐅᓯ, 

ᒥᔅᑐ ᑎᒨᑎ, ᖁᔭᓐᓇᒦᒃ. ᐃᖅᓱᒃᑏ, ᐅᑯᐊ 

ᐊᒡᕖᖅᑎᐊᓪᓚᓚᐅᕐᒥᒃᑮᑦ? ᖁᔭᓐᓇᒦᒃ. 

 

ᖁᔭᓐᓇᒦᒃ, ᒫᓐᓇ ᑖᒃᑯᐊ ᐱᓕᕆᐊᖑᔪᒪᖅᑲᐅᔪᑦ 

ᒪᓕᒃᖢᒋᑦ ᒪᓕᒐᒃᓴᖅ 32, ᐊᖏᖃᑎᒌᒃᐱᑖ ᑖᓐᓇ 

ᒥᓂᔅᑕ ᓯᐅᑦᓴᒃ ᐃᖅᑲᓇᐃᔭᖅᑎᖏᓪᓗ 

ᕿᒥᕐᕈᓂᐊᕋᑦᑎᒍᑦ ᒪᓕᒐᒃᓴᖅ 32, 

ᐊᐱᖅᓱᖅᑕᐅᕕᖕᒧᐊᕈᓐᓇᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 32 - ᐋᖅᑭᒋᐊᖅᑕᐅᓂᐊᖅᑐᑦ 

ᒪᓕᒐᓕᕆᓂᕐᒧᑦ ᐱᔨᑦᓯᐅᑎᓄᑦ ᒪᓕᒐᒃᓴᖅ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᑖᒃᑯᐊ ᐃᖅᓱᒃᑏ, 

ᐃᑲᔪᐊᓪᓚᓚᐅᒃᑭᑦ. 

 

ᖁᔭᓐᓇᒦᖔᓯᑦ ᒥᓂᔅᑐ ᓯᐅᑦᓴᒃ. ᑲᑎᒪᐅᑎᑦᑎᓐᓂ 

ᓇᓗᓇᐃᖅᓯᒪᑦᑎᐊᓐᓂᐊᕐᒥᖕᒪᑕ ᑖᓐᓇ 

ᑕᑲᓇᓃᖃᑎᒋᔭᐃᑦ ᓇᓗᓇᐃᕌᓪᓚᓚᐅᕐᒥᒍᒃ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨ ᐊᓯᐊᒍᑦ 

ᑐᓴᖅᑕᐅᔪᖅ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖ, 

ᓇᓗᓇᐃᕈᒪᔭᕋ ᑕᓕᖅᐱᓐᓃᑦᑐᖅ, ᒥᓂᔅᑑᑉ ᑐᖓᓕᐊ 

ᒪᓕᒐᓕᕆᔨᒃᑯᓐᓄᑦ, ᒥᔅᑕ ᓄᐊᒪᓐ ᑕᐅᓅ.  

 

ᐃᒃᓯᕙᐅᑕᖅ: ᑐᓐᖓᓱᒋᑦ ᒥᓂᔅᑑᑉ ᑐᖓᓕᐊ ᑕᐅᓅ. 

ᒫᓐᓇ ᑖᒃᑯᓄᖓ ᒪᑐᐃᖅᓯᔾᔪᑎᖕᓂ ᐅᓂᒃᑳᒃᓴᖃᕈᕕᑦ 

ᐱᕕᖃᖅᑎᓕᖅᐸᒋᑦ ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑯᑦ): 

ᖁᔭᓐᓇᒦᒻᒪᕆᐊᓗᒃ ᐃᒃᓯᕙᐅᑖᖅ ᐃᒃᓯᕙᐅᑖ, 

ᖁᕕᐊᓱᒃᐳᖓ ᓯᕗᖃᑦᓯᓐᓃᒍᓐᓇᕋᒪ ᐅᓪᓗᒥ ᑖᒃᑯᐊ 

ᕿᒥᕐᕈᓂᐊᖅᑎᓪᓗᑕ ᓂᑭᑦᑕᕐᓗᒋᑦ ᒪᓕᒐᒃᓴᖅ 32, 

ᐋᖅᑭᒋᐊᖅᑕᐅᓂᐊᖅᑐᑦ ᒪᓕᒐᓕᕆᓂᕐᒧᑦ 

ᐱᔨᑦᑎᐅᑎᓄᑦ ᒪᓕᒐᕐᓄᑦ.  



ᐱᖓᑦᓯᖅ, ᓯᑎᐱᕆ 11, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4888 

ᑖᓐᓇ ᒪᓕᒐᒃᓴᖅ ᓴᐳᔾᔨᓯᒪᔾᔪᑕᐅᖃᑦᑕᕐᖓᑦ 

ᒪᓕᒐᓕᕆᔨᓂᒃ ᐃᒪᓐᓇ ᐱᑦᑎᐊᖁᓪᓗᒋᑦ ᐊᒻᒪᓗ 

ᐊᑲᐅᓐᖏᑦᑐᒦᖁᓇᒋᑦ. 

 

ᒫᓐᓇᐅᔪᑦ ᑖᒃᑯᐊ ᒪᓕᒐᓕᕆᓂᕐᒧᑦ ᑲᑎᒪᔩᑦ 

ᒪᓕᒐᓕᕆᔨᖏᑦ ᓴᐳᔾᔭᐅᓯᒪᔾᔪᑎᖃᓐᖏᒻᒪᑕ ᐃᒪᓐᓇ 

ᐃᖅᑲᖅᑐᖅᑕᐅᕕᖕᒧᑦ ᐴᖅᑕᐅᒍᓐᓇᕋᔭᕈᑎᑦ 

ᐅᕝᕙᓘᓐᓃᑦ ᐊᑲᐅᓐᖏᓕᐅᕈᑎᖃᕈᑎᑦ ᑲᒪᒋᔭᒥᓂᒃ.  

 

ᐃᒪᓐᓇᐃᒻᒪᑦ ᓄᓇᕗᒻᒥ ᑕᒃᑯᐊ ᒪᓕᒐᓕᕆᓂᕐᒧᑦ 

ᐱᔨᑦᑎᖅᑏᑦ ᐊᒥᓱᒻᒪᕆᖕᓂᒃ ᒪᓕᒐᓕᕆᔨᖃᖃᑦᑕᕐᒪᑕ 

ᐊᒻᒪᓗ ᑭᒡᒐᖅᑐᐃᒋᐊᖃᖅᓱᑎᑦ ᑕᒪᒃᑮᖕᓂᒃ. ᑖᒃᑯᐊ 

ᑐᖔᓂ 25-ᓂ ᒪᓕᒐᓕᕆᔩᑦ ᑕᒫᓂ ᐊᒥᓱᕐᔪᐊᓂ 

ᐱᓕᕆᐊᖃᖃᑦᑕᕐᒪᑦ ᐃᖅᑲᖅᑐᐃᕕᒃᑰᕆᐊᓕᖕᓂ. 

ᑖᒃᑯᐊ ᐊᑲᐅᓐᖏᓕᐅᖃᑎᒌᖁᓇᒋᑦ 

ᓴᖅᑭᐸᓪᓕᐊᔪᓂ. 

 

ᑖᒃᑯᐊ ᒫᓂᑑᐸ ᔫᑳᓐ-ᓗ ᑕᐃᒫᐸᓗᑦᑕᐅᖅ 

ᒪᓕᒐᓕᕆᔨᖃᕐᒥᔪᑦ ᓴᐳᔾᔭᐅᓯᒪᔾᔪᑎᖃᖅᖢᑎᑦ 

ᑕᒪᒃᑯᐊ ᓄᓇᕗᒻᒥ ᒪᓕᒐᕐᓂ ᐱᔨᑦᑎᖅᑏ 

ᒪᓕᒐᓕᕆᔨᖏᑦ. ᑖᒃᑯᐊ ᑕᐃᒪᓐᓇᐃᒋᐊᖃᓐᖏᒻᒪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᑖᒃᑯᐊᖃᐃ ᑲᑎᒪᔨᕋᓛᑦ ᕿᒥᕐᕈᔨᓂᖏᓐᓄᑦ 

ᒪᓕᒐᒃᓴᓂ ᐃᒃᓯᕙᐅᑕᖓ ᐅᖃᐅᓯᒃᓴᖃᖅᐸ? ᒥᔅᑕ 

ᓂᖏᐅᖓᓐ.  

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᔪᓯᒍᓐᓇᖅᐳᖓ? 

 

ᑕᐃᒪ ᑲᑎᒪᔨ ᐃᒃᓯᕙᐅᑕᐅᓪᓗᖓ ᑲᑎᒪᔨᕋᓛᓄᑦ 

ᖁᕕᐊᓱᒃᑐᖓ ᑖᒃᑯᓄᖓ ᒪᑐᐃᖅᓯᔾᔪᑎᖃᕋᒪ 

ᐱᓕᕆᓂᖃᖅᑎᓪᓗᑕ ᒪᓕᒐᒃᓴᖅ 32-ᒥᒃ, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᒪᓕᒐᓕᕆᔾᔪᑎᓄᑦ ᒪᓕᒐᖅ. 

ᐃᒃᓯᕙᐅᑖᖅ, ᐃᖅᑲᐅᒪᔪᒃᓴᐅᕗᑎᑦ ᒪᓕᒐᒃᓴᖅ 32 

ᑐᒡᓕᐊᓂ ᐅᖃᓕᒫᖅᑕᐅᓚᐅᖅᓯᒪᖕᒪᑦ ᒫᔾᔨ 1, 

2012-ᒥ ᐊᒻᒪ ᑭᖑᓂᑦᑎᐊᖓᓂ 

ᑲᑎᒪᔨᕋᓛᓄᐊᖅᑕᐅᓚᐅᖅᖢᓂ 

ᐃᓱᒪᒃᓴᖅᓯᐅᕈᑕᐅᓂᐊᕐᒪᑦ. 

 

ᑎᑎᖅᑲᖁᑎᑖᕆᔭᐅᓂᐊᕐᓂᖓ ᐊᒻᒪ ᓄᓇᕗᒻᒥᐅᓄᑦ 

ᑕᑯᔭᐅᖃᑦᑕᕐᓂᐊᕐᓂᖓ ᐃᓱᒪᒋᓪᓗᒍ ᐊᒻᒪ ᐅᓪᓗᒥ 

ᑲᑎᒪᕐᔪᐊᖅᑐᓂᒃ ᖁᓐᖏᐊᖅᑐᑦ ᐱᔾᔪᑎᒋᓪᓗᒋᑦ, 

ᑲᑎᒪᔨᕋᓛᑦ ᑲᑎᒪᔾᔪᑎᒋᖃᑦᑕᓚᐅᖅᑕᖏᑕ 

ᖃᓄᐃᑦᑑᓂᖏᑦ ᐅᖃᐅᓯᕆᑲᐃᓐᓇᕐᓂᐊᖅᑕᒃᑲ 

ᐱᔾᔪᑎᒋᓪᓗᒍ ᒪᓕᒐᒃᓴᖅ 32. 

 

ᐃᒃᓯᕙᐅᑖᖅ, ᐋᖅᑭᒋᐊᖅᓯᒪᔪᖅ ᐊᒻᒪ 

ᑎᑎᕋᖅᑕᐅᒃᑲᓐᓂᖅᓯᒪᔪᖅ ᒪᓕᒐᒃᓴᖅ 32 ᐅᓪᓗᒥ 

ᑲᑎᒪᑐᐃᓐᓇᖅᑐᓄᐊᖅᑕᐅᔪᖅ ᓄᑖᓂᒃ 

ᐃᓕᓯᕝᕕᐅᓯᒪᓪᓗᓂ ᒪᓕᒐᕐᓂᐊᕐᓂᓕᕆᓂᕐᒧᑦ 

ᐱᔨᑦᑎᕈᑏᑦ ᒪᓕᒐᕐᔪᐊᖓᑦ, ᐱᔾᔪᑕᐅᓪᓗᓂ ᐃᒻᒥᒧᑦ 

ᐊᒡᕕᐊᕈᑎᖃᕐᓂᖅ ᒪᓕᒐᕐᓂᐊᖅᑎ ᒪᓕᒐᓂᒃ 

ᑐᑭᓯᒋᐊᕐᕖᑦ ᑲᑎᒪᔨᖏᓐᓄᑦ 

ᐃᖅᑲᓇᐃᔭᖅᑎᒋᔭᐅᔪᖅ, ᐅᕝᕙᓘᓐᓃᑦ 

ᐊᕕᒃᑐᖅᓯᒪᔪᓂ ᒪᓕᒐᕐᓂᐊᕐᓂᓕᕆᓂᕐᒧᑦ 

ᐱᔨᑦᑎᖅᑏᑦ ᑲᑎᒪᔨᕋᓛᖏᓐᓄᑦ.  ᑲᑎᒪᔨᕋᓛᑦ 

ᓄᑖᓂᒃ ᐃᓕᔭᐅᓯᒪᔪᓂᒃ ᐊᑭᕋᖅᑐᓐᖏᑦᑐᑦ. 

 

ᐃᒃᓯᕙᐅᑖᖅ, ᐃᖅᑲᐅᒪᔪᒃᓴᐅᒋᕗᑎᑦ ᒪᓕᒐᒃᓴᖅ 32 

ᓯᕗᓪᓕᖅᐹᖅ ᑲᑎᒪᔨᕋᓛᓅᖅᑕᐅᕐᖓᓚᐅᖅᓯᒪᔪᖅ 

ᐃᓗᓕᖃᓚᐅᖅᓯᒪᔪᑦ ᐲᖅᓯᔪᒪᔾᔪᑎᓂᒃ ᓈᓴᐅᑎᓕᒃ 

40-ᒥᒃ ᐊᒻᒪ 41-ᒥᒃ ᑕᕝᕙᓐᖓᑦ 

ᒪᓕᒐᕐᓂᐊᕐᓂᓕᕆᓂᕐᒧᑦ ᐱᔨᑦᑎᕈᑏᑦ 

ᒪᓕᒐᕐᔪᐊᖓᓐᓂᑦ. ᑖᒃᑯᐊᒃ ᒪᓕᒐᕐᓂᐊᕐᓂᓕᕆᓂᕐᒧᑦ 

ᐱᔨᑦᑎᕈᑏᑦ ᒪᓕᒐᕐᔪᐊᖓᓐᓃᑦᑐᒃ 

ᓇᓖᕌᕐᕕᖃᖅᑎᑦᑎᓚᐅᖅᑐᑦ ᐸᓯᔭᕕᓂᕐᓂᒃ ᑭᓇᒥᒃ 

ᒪᓕᒐᕐᓂᐊᖅᑎᑖᕈᓐᓇᕐᒪᖔᖓᓂᒃ, 

ᐸᓯᔭᐅᔾᔪᑎᖃᕐᓂᕈᓂ ᐃᓅᓯᓕᒫᕐᓗ 

ᑎᒍᔭᐅᓯᒪᔪᓐᓇᕐᓗᓂ. 

 

ᐃᒃᓯᕙᐅᑖᖅ, ᑖᒃᑯᐊ ᑲᑎᒪᔨᕋᓛᑦ 

ᐃᓱᒪᒃᓴᖅᓯᐅᕈᑎᖃᑦᑎᐊᓚᐅᖅᑐᑦ ᐲᖅᑕᐅᔪᒪᔪᓂᒃ 

ᑕᕝᕙᓐᖓᑦ ᒪᓕᒐᕐᔪᐊᕐᒥᑦ. ᐊᕐᕌᒍ ᐊᑐᓚᐅᖅᑐᒥ, 

ᑲᑎᒪᔨᕋᓛᑦ ᒥᓂᔅᑕᒥᒃ ᓴᖅᑭᑦᑎᓚᐅᖅᑐᒥᒃ 

ᐅᖃᖃᑎᖃᑦᑎᐊᓚᐅᖅᑐᑦ ᑭᓱᒥᒃ ᐱᔾᔪᑎᖃᖅᖢᑎᒃ 

ᑕᐃᒪᓐᓇ ᑐᒃᓯᕌᖃᕐᒪᖔᖏᓐᓂᒃ. 

ᐃᒃᓯᕙᐅᑖᖅ, ᐲᖅᓯᔪᒪᔾᔪᑕᐅᕐᖓᓚᐅᖅᑐᖅ 

ᓇᓖᕌᕐᕕᒃᓴᖃᓐᖏᑎᑦᑎᓕᕐᓗᑎᒃ 

ᒪᓕᒐᕐᓂᐊᕐᓂᓕᕆᓂᕐᒧᑦ ᐱᔨᑦᑎᕈᑏᑦ 

ᒪᓕᒐᕐᔪᐊᖓᒍᑦ ᐱᔾᔪᑎᖃᓚᐅᖅᑐᖅ 

ᒪᓕᒐᕐᓂᐊᖅᑎᖃᖅᑎᑦᑎᓗᓂ ᐊᑭᑐᓗᐊᓚᐅᕐᓂᖓ 

ᐊᑐᕐᓗᒍ ᓈᓴᐅᑎᓕᒃ 40.  ᑕᐃᒪᐃᒃᑲᓗᐊᖅᑎᓪᓗᒍ, 

ᕿᒥᕐᕈᓇᒃᑕᐅᑦᑎᐊᒃᑲᓐᓂᕋᒥ ᐱᔾᔪᑎᖏᑦ 

ᐊᑑᑎᖃᑦᑎᐊᓐᖏᓗᐊᓚᐅᖅᑐᑦ. 

 

ᒪᓕᒐᕐᓂᐊᖅᑎᒥᒃ 

ᓇᓖᕌᕐᕕᖃᖅᑎᑦᑎᔪᓐᓃᕐᓂᕐᒨᖓᔪᖅ 

ᐊᔾᔨᒌᓐᖏᑦᑐᓂᒃ ᑐᑭᓯᔭᐅᖃᑦᑕᓚᐅᖅᑐᖅ ᒪᓕᒃᖢᒋᑦ 

ᐃᖅᑲᖅᑐᐃᔨ ᐳᕋᐅᓐ ᐅᖃᐅᓯᖏᑦ 

ᐱᔾᔪᑎᖃᖅᑎᓪᓗᒍ ᐱᓴᑉ ᐃᖅᑲᖅᑐᖅᑕᐅᓚᐅᕐᓂᖓ. 

 

ᐅᖃᖅᑐᖃᖅᓯᒪᒐᓗᐊᖅᑎᓪᓗᒍ ᓈᓴᐅᑎᓕᒃ 40 

ᒪᓕᒐᕐᓂᑦ ᐱᔨᑦᑎᕋᐅᑎᓄᑦ ᒪᓕᒐᕐᒦᑦᑐᖅ 

“ᓇᓂᑐᐃᓐᓇᖅ ᓄᓇᖃᖅᑐᒥᒃ ᐃᓱᒪᐃᓐᓇᖅ 

ᓂᕈᐊᖅᖠᕈᓐᓇᖅᑐᑦ ᒪᓕᒐᕐᓂᐊᖅᑎᒋᓂᐊᖅᑕᒥᓂᒃ,” 

ᑕᐃᒪᐃᓕᒐᓗᐊᖅᑎᓪᓗᒍ ᐃᖅᑲᖅᑐᐃᔨ ᐳᕋᐅᓐ 

ᐃᓱᒪᓕᐅᓚᐅᖅᑐᑦ ᒪᓕᒐᓂᒃ ᑐᑭᓯᓂᐊᕐᕖᑦ 

ᑲᑎᒪᔨᖏᑦ ᐊᑐᐃᓐᓇᕈᐃᑐᐃᓐᓇᕋᔭᖅᑐᑦ “ᐊᑎᕐᓂᒃ 

ᓂᕈᐊᖅᖠᕐᕕᐅᔪᓐᓇᖅᑐᓂᒃ ᐊᒻᒪ 

ᐊᑕᐅᓯᐅᓐᖏᑦᑐᓂᒃ ᒪᓕᒐᕐᓂᐊᖅᑎᓂᒃ 

ᐊᔪᓐᖏᑦᑎᐊᖅᑐᓂᒃ ᐊᖓᔪᖅᑳᕆᔭᐅᓂᐊᖅᑐᒥᒃ 

ᐃᓄᐊᖅᑐᖃᖅᑎᓪᓗᒍ ᐅᕝᕙᓘᓐᓃᑦ ᐊᓯᐊᓂᒃ 

ᐊᑐᕐᓂᖅᐸᑦ ᑕᐃᒫᑎᒋ ᒪᓗᖕᓇᖅᑎᒋᔪᒥᒃ.” 

 

ᐃᒃᓯᕙᐅᑖᖅ, ᐱᕕᖃᕐᓂᓐᓂ ᓇᓗᓇᐃᖅᓯᔪᒪᖕᒥᔪᖓ 

ᑖᒃᑯᐊ ᑲᑎᒪᔨᕋᓛᑦ, ᑲᑎᒪᔾᔪᑎᖃᖅᑎᓪᓗᒋᑦ 

ᒪᓕᒐᒃᓴᖅ 32-ᒥᒃ, ᐊᐃᑦᑖᕈᓱᓚᐅᖅᑐᑦ 

ᐅᓄᖅᓯᕙᓪᓕᐊᑎᑕᐅᒃᑲᓐᓂᕋᓱᓐᖏᒻᒪᑕ ᐃᒻᒥᒃᑰᖅᑐᑦ 

ᒪᓕᒐᕐᓂᐊᖅᑏᑦ ᓄᓇᕗᒻᒥ, ᐊᒻᒪ 

ᒪᓕᒐᕐᓂᐊᕐᓂᓕᕆᓂᕐᒧᑦ ᐱᔨᑦᑎᕈᑏᑦ 

ᒪᓕᒐᕐᔪᐊᖓᒍᑦ ᐊᑐᕆᐊᓕᖕᒥᓂᒃ 

ᐊᑐᕈᓐᓇᐃᓪᓕᖃᑦᑕᖅᖢᑎᒃ ᐊᒻᒪ ᐱᓴᑉ 

ᐃᖅᑲᖅᑐᖅᑕᐅᓂᖓ ᐱᔭᕇᕈᓐᓇᐃᓪᓕᐅᖅᑲᓂᖓᓂᒃ.  

ᑲᑎᒪᔨᕋᓛᑦ ᐅᔾᔨᕆᓚᐅᕐᒥᔪᑦ ᐃᖅᑲᖅᑐᐃᔨ ᐳᕋᐅᓐ 

ᐃᖅᑲᖅᑐᐃᓪᓗᓂ ᓇᓗᓇᐃᖅᓯᓚᐅᕐᒥᔪᖅ 

ᒪᓕᒐᕐᓂᐊᖅᑏᑦ ᐅᓄᓐᖏᓗᐊᕐᓂᖏᓐᓂᒃ ᓄᓇᕗᒻᒥ. 

ᐆᑦᑑᑎᒋᓪᓗᒍ, ᑲᑎᒪᔨᕋᓛᑦ ᐅᔾᔨᕆᓚᐅᕐᒥᔪᑦ 

ᓄᓇᕗᒻᒥ ᒪᓕᒐᕐᓂᐊᖅᑏᑦ 

ᐊᑭᓕᖅᓱᖅᑕᐅᖃᑦᑕᕐᓂᖏᑦ 

ᒪᓕᒐᕐᓂᐊᕐᓂᓕᕆᓂᕐᒧᑦ ᐱᔨᑦᑎᕈᑏᑦ ᒪᓕᒐᖏᑦᑎᒍᑦ 

ᐊᑭᑦᑐᕆᐊᓚᐅᖅᓯᒪᓐᖏᓐᓂᖏᓐᓂᒃ ᑕᐃᓐᖓᓂᑦ 

ᔪᓚᐃ 1, 2000-ᒥᓂᑦ.  

ᐊᑭᑦᑐᕆᐊᖅᑕᐅᓐᖏᑯᑖᖕᓂᖓ ᐱᔾᔪᑕᐅᔪᒃᓴᐅᖕᒥᔪᖅ 

ᐃᒻᒥᒃᑰᖅᑐᑦ ᒪᓕᒐᕐᓂᐊᖅᑏᑦ 

ᐅᓄᖅᓯᕙᓪᓕᐊᓐᖏᓐᓂᖏᓐᓄᑦ.  

ᐊᑭᑭᓈᖅᑕᐅᓯᒪᓗᐊᖅᑎᓪᓗᒋᑦ ᒪᓕᒐᕐᓂᐊᖅᑏᑦ 

ᐃᒻᒥᒃᑰᕈᒪᔾᔪᑎᖃᓐᖏᑦᑐᒃᓴᐅᔪᑦ ᓄᓇᕗᒻᒥ. ᒐᕙᒪᒃᑯᑦ 

ᖃᐅᔨᒪᒐᓗᐊᖅᑐᑦ ᐃᓕᓴᐃᔩᑦ, ᐋᓐᓂᐊᓯᐅᖅᑏᑦ 

ᐊᒻᒪ ᓘᒃᑖᑦ ᐊᑭᓕᖅᓱᖅᑕᐅᓂᖏᑦ 

ᐊᑭᑦᑐᖅᐸᓪᓕᐊᖃᑦᑕᕆᐊᖃᕐᓂᖏᓐᓂᒃ ᐊᕐᕌᒍᑦ 

ᖁᓕᓪᓗᐊᑦ ᐊᑐᖅᑎᓪᓗᒋᑦ. 

 

ᑲᑎᒪᔨᕋᓛᑦ ᒪᓕᒐᕐᓂᐊᕐᓂᓕᕆᓂᕐᒧᑦ ᐱᔨᑦᑎᕈᑎᓄᑦ 

ᑲᑎᒪᔨᑦ ᖃᐅᔨᒪᒐᓗᐊᖅᑎᓪᓗᒋᑦ ᐃᒻᒥᒃᑰᖅᖢᑎᒃ 

ᐊᐅᓚᓂᖏᓐᓂᒃ, ᐃᑲᔪᖅᓱᐃᓪᓚᕆᒃᑐᑦ ᑕᒪᓐᓇ 

ᖃᓄᖅᑑᕈᑕᐅᖁᓪᓗᒍ ᒥᓂᔅᑕᒧᑦ ᐊᒻᒪ ᑮᓇᐅᔭᑦ 

ᐊᑐᕈᒫᕐᓂᐊᖅᑐᖁᑎᖏᑦ ᓈᒻᒪᓐᖏᓗᐊᕐᓂᖏᓐᓂᒃ 

ᐊᒻᒪ ᒪᓕᒐᖅᑎᒍᑦ ᐊᑐᕆᐊᓕᖕᒥᓂᒃ 

ᐊᑐᕈᓐᓇᐃᓪᓕᖃᑦᑕᕐᓂᖏᓐᓂᒃ ᑮᓇᐅᔭᑭᒃᓴᕐᓂᖅ 

ᐱᔾᔪᑎᒋᓪᓗᒍ. 

 

ᐃᒃᓯᕙᐅᑖᖅ, ᐱᔾᔪᑕᐅᖃᑕᐅᓚᐅᕐᒥᔪᖅ 

ᓇᓖᕌᕐᕕᒃᓴᖃᓐᖏᑎᑦᑎᔪᒪᓂᖅ ᒪᓕᒐᕐᔪᐊᖅᑎᒍᑦ 

ᑖᓐᓇ ᐸᓯᔭᐅᔪᖅ ᐃᓄᒃ 

ᐃᓱᒪᓕᐅᕈᑎᖃᑦᑎᐊᕈᓐᓇᕐᒪᖔᖓ 

ᓂᕈᐊᖅᖠᕐᓂᐊᖅᑎᓪᓗᒍ 

ᒪᓕᒐᕐᓂᐊᖅᑎᒋᓂᐊᖅᑕᒥᓂᒃ. 

 

ᑲᑎᒪᔨᕋᓛᑦ ᐃᓱᒪᒃᓴᖅᓯᐅᕈᑎᖃᓕᓚᐅᖅᑐᑦ, ᐊᒻᒪ 

ᐊᖏᓐᖏᖢᓂᔾᔪᒃ ᑐᒃᓯᕌᖑᔫᒐᓗᐊᖅ ᐸᓯᔭᐅᔪᖅ 

ᐃᓱᒪᓕᐅᕈᑎᖃᑦᑎᐊᕈᓐᓇᓐᖏᓐᓂᖓ ᐱᔾᔪᑎᒋᓪᓗᒍ 

ᐊᒻᒪ ᐃᓱᒪᓕᐅᖅᑎᒋᔭᐅᓂᐊᕐᓗᑎᒃ ᐊᖓᔪᖅᑲᐅᑏᑦ 

ᑖᓐᓇ ᐸᓯᔭᐅᔪᖅ ᑭᒡᒐᖅᑐᕐᓗᒍ. 

 

ᑖᒃᑯᐊ ᑲᑎᒪᔨᕋᓛᑦ ᐅᖃᓚᐅᕐᒥᔪᑦ 

ᐃᑲᔪᖅᓱᐃᓂᕐᒥᓂᒃ ᑕᒪᑐᒥᖓ ᑖᓐᓇ ᐸᓯᔭᐅᔪᖅ, 

ᐃᓅᓯᓕᒫᖅ ᑎᒍᔭᐅᓯᒪᔪᓐᓇᕐᓗᓂ ᐊᖏᔪᒥᒃ 

ᐅᒃᐱᕈᓱᖕᓂᖃᕆᐊᖃᕐᒪᑦ ᒪᓕᒐᓕᕆᔭᒥᓂᒃ.   



ᐱᖓᑦᓯᖅ, ᓯᑎᐱᕆ 11, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᖓᓄᑦ, ᑕᒪᓐᓇ ᐅᒃᐱᕈᓱᖕᓂᖅ, 

ᓇᓗᖅᑯᑎᓐᖏᓐᓂᕐᓗ ᒪᓕᖕᒪᑦ ᐸᓯᔭᐅᔫᑉ ᐃᓅᑉ 

ᐅᖃᕐᕕᖃᕈᓐᓇᕐᓂᖓᓂᒃ ᐃᓱᒪᓕᐅᕈᑕᐅᔪᒧᑦ, 

ᑭᓇᒧᑦ ᑭᒡᒐᖅᑐᖅᑕᐅᓂᐊᕐᓂᓂ. 

 

ᐃᒃᓯᕙᐅᑖᖅ, ᖃᐅᔨᒪᒐᕕᑦ, ᑖᒃᑯᐊ ᒪᓕᒐᓕᕆᓂᕐᒧᑦ 

ᒪᓕᒐᐃᑦ ᓄᓇᕗᒧᑦ ᑎᒍᔭᐅᓚᐅᕐᒪᑕ ᓄᓇᑦᓯᐊᕐᒥ, 

ᐊᕕᖕᓂᖃᖅᑎᓪᓗᒋᑦ.  ᐅᔾᔨᕆᔭᒃᓴᐅᕗᖅ ᑖᓐᓇ 

ᐊᕕᒃᑐᖅᓯᒪᓂᐅᔪᖅ ᒫᓐᓇᒫᖅ ᐊᖏᕈᑎᖃᓚᐅᕐᒪᑕ 

ᓄᑖᓂᒃ ᒪᓕᒐᑎᒍᑦ ᐃᑲᔪᖅᑕᐅᓂᕐᒧᑦ ᒪᓕᒐᕐᓂᒃ 

ᐋᖅᑭᐅᒪᑎᑦᓯᒍᒪᓪᓗᑎᒃ ᓂᖁᐊᕈᓐᓇᕐᓂᕐᒥᑦ 

ᒪᓕᒐᓕᕆᔨᒃᓴᒥᓂᒃ ᑕᒪᒃᑯᐊ ᐸᓯᔭᐅᔪᑦ ᐃᓄᐃᑦ, 

ᐃᓅᓯᓕᒫᖅ ᑎᒍᔭᐅᔾᔪᑎᖃᕈᓐᓇᖅᑐᑦ, 

ᐋᖅᑭᒃᓯᒪᔾᔪᑎᖃᕐᓗᑎᒃ ᑕᐃᒪᓐᓇ ᒪᓕᒐᓕᕆᔨᑖᖑᔪᑦ 

ᐱᓕᕆᑦᓯᐊᕈᓐᓇᕐᓗᑎᒃ. 

 

ᐃᒃᓯᕙᐅᑖᖅ, ᒥᓂᔅᑕ ᓯᕗᕌᓐᓃᑎᓪᓗᒍ ᑲᑎᒪᔨᕋᓛᑦ 

ᐱᔾᔪᑎᖃᖅᑎᓪᓗᒋᑦ ᓂᑭᑦᑕᕐᓂᒃᑯᑦ 

ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᒪᓕᒐᒃᓴᑦ 32−ᒥ, 

ᒪᕐᕉᒃ ᐱᖁᔨᕗᖔᕈᑏᒃ ᐱᖏᐊᖅᑎᑕᐅᓚᐅᖅᑑᒃ, 

ᐃᓱᒪᒃᓴᖅᓯᐅᕈᑕᐅᓪᓗᑎᒃ ᐊᒻᒪ ᐊᖏᕈᑕᐅᓪᓗᑎᒃ.  

ᑖᒃᑯᐊ ᐱᖁᔨᕗᖔᕈᑏᑦ ᐋᖅᑭᒋᐊᕆᒍᑕᐅᓚᐅᖅᑐᑦ 

ᒪᓕᒐᒃᓴᖅ 32 ᐲᖅᑐᕆᑦ ᑎᑎᕋᖅᓯᒪᔪᑦ 

ᐱᑕᖃᕈᑕᐅᔪᖅ ᐲᖅᑕᐅᒐᔭᕐᓂᖓᓂᒃ 

ᑎᑎᕋᖅᓯᒪᓂᐊ 40 ᐊᒻᒪ 41 ᑕᒡᕙᓐᖓᑦ ᒪᓕᒐᕐᓄᑦ 

ᐱᔨᑦᑎᕋᐅᑎᖃᕐᓂᕐᒧᑦ ᒪᓕᒐᕐᒥ. 

 

ᐃᒃᓯᕙᐅᑖᖅ, ᑖᒃᑯᐊ ᐃᓱᓕᔾᔪᑎᒃᑲ 

ᒪᑐᐃᖅᓯᔾᔪᑎᒃᑲᓄᑦ, ᑖᒃᑯᐊ ᑲᑎᒪᔨᕋᓛᑦ 

ᐊᑐᓕᖁᔨᔪᑦ ᐊᖏᖅᑕᐅᖁᓪᓗᒍ ᒪᓕᒐᒃᓴᖅ 32, 

ᐋᖅᑭᒋᐊᖅᑕᐅᓯᒪᑎᓪᓗᒍ ᐊᒻᒪ 

ᓴᖅᑭᑎᑕᐅᒃᑲᓐᓂᕐᓂᖏᑦ, ᐃᓘᓐᓇᖏᓐᓄᑦ 

ᑲᑎᒪᔨᓕᒫᓄᑦ. ᖁᔭᓐᓇᒦᒃ ᒥᔅᑕ ᐃᒃᓯᕙᐅᑖᖅ. 

 

ᐃᒃᓯᕙᐅᑕ: ᖁᔭᓐᓇᒦᒃ ᒥᔅᑕ ᓂᖏᐅᖓᓐ. ᒫᓐᓇ 

ᐅᖃᐅᓯᒃᓴᑐᐃᓐᓇᓐᓄᑦ ᐅᑕᖅᑭᓚᐅᐱᓪᓚᒃᐳᒍᑦ 

ᐅᖃᐅᓯᒃᓴᖃᕐᕕᐅᒃᐸ? ᐅᖃᐅᓯᒃᓴᖃᕐᕕᐅᓐᖏᒻᒪᑦ, 

ᑕᕝᕗᖓ ᒪᓕᒐᒃᓴᓕᕆᓂᕐᒧᑦ ᐅᖃᓕᒫᒐᖏᑦ 

Legislative Binder, ᒪᓕᒐᒃᓴᖅ 32, 

ᕿᒥᕐᕈᓇᔭᕈᔅᓯᐅᒃ, ᖃᐅᓪᓗᑐᓂᒃ ᑕᐃᒃᑯᓇᓂ 

ᒪᓕᒐᒃᓴᓕᕆᔨᔾᔪᑎᑦᑎᓐᓂ. ᐱᓯᒪᖅᑰᓕᕋᔅᓯᐅᒃ 

ᐱᖁᔭᒃᓴᖅ 32, ᑖᒃᑯᐊ ᐋᖅᑭᒋᐊᕈᑏᑦ ᒪᓕᒐᕐᒧᑦ. 

ᐃᓚᖓ 1. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᓚᖓ 2. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᓚᖓ 3. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖃᑎᒌᑉᐱᑖ, ᑖᓐᓇ 

32 ᑕᒪᒃᑭᓕᒫᖅᖢᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖃᑎᒌᒃᐱᑖ, ᑖᒃᑯᐊ 

ᒪᓕᒐᒃᓴᑦ 62(2), ᒪᓕᒐᒃᓴᖅ 32 ᒫᓐᓇ 

ᑲᑎᒪᐅᑎᒃᓴᖅᑎᓐᓄᐊᖅᑕᐅᔪᓐᓇᕐᓂᐊᓕᖅᑐᖅ 

ᐱᖓᔪᖓᓐᓂ ᐅᖃᓕᒫᖅᑕᐅᔪᓐᓇᖅᓯᖁᔭᐅᓪᓗᓂ. 

ᑖᔅᓱᒥᖓ ᐊᖏᕈᑎᖃᖅᐱᑖ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᖔᓯᑦ, ᑲᑎᒪᔨᐅᖃᑎᒃᑲ. 

ᑖᓐᓇ ᐱᖁᔭᒃᓴᖅ 32 ᒫᓐᓇ ᑖᒃᑯᓄᖓ 

ᑲᑎᒪᐅᑎᒃᓴᑦᑎᓐᓄᐊᖅᑕᐅᔪᓐᓇᕐᓂᐊᓕᕐᒪᑕ. ᒥᓂᔅᑕ 

ᓯᐅᑦᓴᒃ ᒪᑐᔾᔪᑎᓐᓂᒃ ᐅᖃᐅᓯᒃᓴᖃᕈᕕᑦ ᒫᓐᓇ 

ᑐᓴᕈᒪᒐᓗᐊᖅᑐᒍᑦ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᒪᓕᒐᒃᓴᖅ 32, 

ᒪᒥᐊᓇᖅ ᑭᖑᓪᓕᖅᐹᖅᓯᐅᓕᕋᒪ ᑕᕝᕙᓂ 

ᒪᓕᒐᓕᐅᖅᑎᐅᓪᓗᑕ ᒥᓂᔅᑕᖑᓪᓗᖓ 

ᒪᓕᒐᓕᕆᓂᕐᒧᑦ. ᑖᓐᓇ ᑭᖑᓪᓕᖅᐹᒥᒃ ᒐᕙᒪᒃᑯᑦ 

ᐊᓯᖏᓐᓂᑦ ᐱᓚᐅᓐᖏᓐᓂᑦᑎᓐᓂᑦ ᖁᔭᓐᓇᒦᖅᐸᕗᑦ 

ᑖᒃᑯᐊ ᑲᑎᒪᔨᕋᓛᑦ, ᐃᓛᒃ ᐱᓕᕆᐊᕆᓯᒪᔭᑦᑎᓐᓄᑦ 

ᒪᓕᒐᓕᕆᔨᐅᓪᓗᑕ ᒪᓕᒐᒃᓴᓂᑦ. 

 

ᖁᔭᓐᓇᒦᖅᐸᔅᓯ ᒪᓕᒐᒃᓴᖅ 32-ᒥᒃ 

ᕿᒥᕐᕈᑦᑎᐊᖅᑲᐅᒐᔅᓯ. ᐱᒻᒪᕆᐅᖕᒪᑦ ᑖᒃᑯᐊ 

ᐃᑲᔪᖅᑐᕆᐊᖃᕋᑦᑎᒍᑦ ᒪᓕᒐᕐᓂᑦ ᖃᐅᔨᒪᑎᒋᔭᐅᔪᑦ  



ᐱᖓᑦᓯᖅ, ᓯᑎᐱᕆ 11, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᐃᑲᔪᖅᑐᕆᐊᖃᕋᑦᑎᒍᑦ ᓄᓇᕗᒻᒥᐅᑕᐅᔪᓂᑦ 

ᐃᑲᔪᕈᓐᓇᖁᓪᓗᒋᑦ ᐅᓪᓗᒥ ᑕᐃᒪᐃᓕᐅᕋᑦᑕ, ᑕᐃᒪ 

ᐃᑲᔪᖅᓱᐃᖃᑕᐅᓂᐊᕆᓪᓗᖓᑦᑕᐅᖅ.  

 

ᖁᔭᓐᓇᒦᒻᒪᕆᒃ, ᑖᒃᑯᐊ ᐃᖅᑲᓇᐃᔭᖅᑏᓪᓗ 

ᖁᔭᓐᓇᒦᕈᒪᓪᓗᒋᓪᓗ ᑖᒃᑯᐊᓗᒃᑖᓪᓗ 

ᐱᓕᕆᖃᑎᒌᒃᓯᒪᔪᑦ ᐃᓕᔅᓯᓐᓄᓪᓗ ᐊᒻᒪᓗ 

ᐅᕙᑦᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ ᐊᒻᒪᓗ 

ᑕᐸᑎ ᑑᓄ. ᐃᖅᓱᒃᑏ, ᐅᑯᐊ ᐊᒡᕖᖁᓕᕐᒥᒐᒃᑭᑦ 

ᐃᑲᔪᐊᓪᓚᓚᐅᕐᒥᒃᑭᑦ. ᖁᔭᓐᓇᒦᒃ. ᑖᒃᑯᐊ 

ᐊᑐᖁᔭᐅᖅᑲᐅᔪᑦ ᒪᓕᒃᖢᒋᑦ 

ᑲᑎᒪᔨᑐᐃᓐᓇᐅᑎᓪᓗᑕ ᑖᓐᓇ ᐱᖁᔭᒃᓴᖅ 40 

ᑲᒪᒋᓂᐊᕋᑦᑎᒍᑦ. ᒥᓂᔅᑕ ᐋᕆᐊᒃ 

ᑕᑲᓄᓐᖓᓚᐅᓐᖏᓐᓂᖓᓂ 5-ᒥᔅ 

ᓄᖅᑲᖓᓚᐅᐱᓪᓚᖕᓂᐊᖅᑐᒍᑦ. 5-ᒥᓂᔅ.  

 

>>ᓄᖅᑲᑲᐃᓐᓇᖅᑐᑦ 16:13ᒥ ᑲᔪᓯᒃᑲᓂᖅᑐᑎᓪᓗ 

16:22ᒥ 

 

ᒪᓕᒐᒃᓴᖅ 40 - ᑭᒡᒐᖅᑐᐃᔨ ᓱᕈᓯᕐᓄᑦ 

ᐃᓅᓱᒃᑐᓄᓪᓗ ᒪᓕᒐᖅ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᐃᓄᒃ): ᑐᓐᖓᓱᒋᑦᑎ. ᒫᓐᓇ 

ᑲᔪᓯᕙᓪᓕᐊᓂᐊᕋᑦᑕ ᑖᔅᓱᒥᖓ ᐱᖁᔭᒃᓴᒥᒃ 40-ᒥᒃ 

ᐱᓕᕆᐊᖃᖅᐸᓪᓕᐊᑎᓪᓗᑕ. ᑲᑎᒪᔩᑦ 

ᐊᖏᖃᑎᒌᒃᐱᓰ ᐊᒻᒪ ᒥᓂᔅᑕ ᐋᕆᐊᒃ ᐊᒻᒪᓗ 

ᐃᖅᑲᓇᐃᔭᖅᑎᖏᑦ ᑕᑲᓄᖓ 

ᐊᐱᖅᓱᖅᑕᐅᕕᖕᒧᐊᖁᓪᓗᒋᑦ. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐋᕆᐊᒃ. 

ᐃᖅᓱᒃᑏ, ᐅᑯᐊ ᐃᖅᑲᓇᐃᔭᖅᑎᖏᑦ 

ᐃᓯᖅᑎᑲᐃᓐᓇᒃᑮᑦ. 

ᖁᔭᓐᓇᒦᒃ, ᐃᖅᓱᒃᑏ. ᑲᔪᓯᒋᐊᓐᖏᓐᓂᑦᑎᓐᓂ ᒥᔅᑕ 

ᑰᓕ ᐃᓵᒃᓯᒪᒃᒪᑦ. ᒥᔅᑕ ᑰᓕ.  

 

ᑰᓕ: ᖁᔭᓐᓇᒦᒃ. ᐃᒃᓯᕙᐅᑖᖅ, ᐊᐱᕆᖅᑲᐅᒐᕕᑦ 

ᑲᑎᒪᔩᑦ ᐊᖏᕐᒪᖔᑕ ᑖᓐᓇ ᒥᓂᔅᑕ 

ᑕᒪᐅᓐᖓᖁᓕᖅᖢᒍ ᐋᒡᒑᖅᑲᐅᒐᒪ 

ᖃᐅᔨᒪᖁᑐᐃᓐᓇᖅᖢᑎᑦ ᑎᑎᕋᖅᓯᒪᓂᐊᕐᒪᑦ. 

ᖁᔭᓐᓇᒦᒃ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᓯᒪᓂᐊᖅᐳᖅ. 

ᒥᓂᔅᑕ ᐋᕆᐊᒃ ᑐᓐᖓᓱᒋᑦ. ᑖᒃᑯᐊ 

ᓇᓗᓇᐃᖅᓯᒪᓂᐊᕐᒪᑕ ᑲᑎᒪᔾᔪᑎᑦᑎᒍᑦ 

ᓇᓗᓇᐃᖅᓯᒪᑦᑎᐊᕐᓂᐊᕐᒪᑦ ᐅᖃᐅᑎᓚᐅᖅᑎᒍᑦ ᑖᒃᑯᐊ 

ᑕᕝᕙᓂ ᐊᐱᖅᓱᖅᑕᐅᕕᖕᒦᖃᑎᒋᔭᑎᑦ ᑭᒃᑰᖕᒪᖔᑎᒃ. 

ᒥᓂᔅᑕ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑕᓕᖅᐱᓐᓃᑦᑐᖅ ᑖᓂᐅᓪ ᕚᓐᑎᒥᐅᓕᑦ 

ᑐᖏᓕᕆᔭᕋ ᑕᕝᕗᖓ ᒐᕙᒪᓕᕆᔨᒃᑯᓐᓄᑦ ᐊᒻᒪᓗ 

ᓴᐅᒥᓐᓃᑦᑐᖅ ᐋᓐ ᒫᑭᑖᔅ, ᑖᓐᓇ 

ᐃᖅᑲᖅᑐᐃᔨᓕᕆᔨᒃᑯᓐᓃᖔᖅᑐᖅ ᒪᓕᒐᒃᓴᓕᕆᔨ 

ᐊᒻᒪᑦᑕᐅᖅ ᐄ, ᑖᒃᑯᐊ ᑕᒫᓃᑦᑑᒃ ᒫᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑏ. 

ᑐᓐᖓᓱᒋᑦᑎᒃ ᒥᔅᑕ ᕚᓐᑎᒥᐅᓚᓐ ᐊᒻᒪᓗ ᒥᔅ 

ᒫᑭᓐᑖᔅ, ᑐᓐᖓᓱᒋᑦᑎᒃ. ᒫᓐᓇ 

ᑲᔪᓯᕙᓪᓕᐊᔪᓐᓇᕋᑦᑕ. ᒥᓂᔅᑕ ᐋᕆᐊᒃ 

ᐱᒋᐊᕈᑎᖕᓂᒃ ᒫᓐᓇ ᐱᕕᖃᖅᑎᑉᐸᒋᑦ 

ᐅᓂᒃᑳᕈᓐᓇᖁᓪᓗᑎᑦ. ᒥᓂᔅᑕ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑰᖅᐸᔅᓯᓗ ᐃᒃᓯᕙᐅᑖᖅ ᐊᒻᒪᓗ ᑖᒃᑯᐊ 

ᑲᑎᒪᔨᕋᓛᑦ. ᖁᔭᓐᓇᒦᒃ, ᑕᒫᓃᑦᑐᓐᓇᕋᒪ 

ᐅᓂᒃᑳᕐᓗᖓ ᑖᔅᓱᒥᖓ ᐱᖁᔭᒃᓴᖅ 40-ᒥᒃ, 

ᓱᕈᓯᕐᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ. 

 

ᑕᕝᕗᖓ ᐅᖃᓪᓚᒍᒪᒋᕗᖓ 

ᖃᓄᐃᓕᐅᕐᓂᕆᒐᔭᖅᑕᖏᓐᓄᑦ ᐊᒻᒪᓗ 

ᐱᓕᕆᐊᒃᓴᖃᖃᑦᑕᕋᔭᕐᒪᖔᖅ ᖃᓄᐃᑦᑐᓂᒃ ᑖᓐᓇ 

ᓱᕈᓯᕐᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ. 

ᑐᑭᓯᐅᒪᔪᐃᓐᓇᐅᖁᓪᓗᑕ ᑖᓐᓇ ᖃᓄᐃᑦᑑᖕᒪᖔᑦ, 

ᑭᓱᓕᕆᔨᐅᓂᐊᕐᒪᖔᑦ ᐃᓂᖓ ᐊᒻᒪᑦᑕᐅᖅ ᑖᒃᑯᐊ 

ᖃᐅᔨᒪᖕᒪᑕ ᓂᕈᐊᖅᑕᐅᓯᒪᔪᑦ 

ᑲᒪᒋᔭᐅᑦᑎᐊᖁᔨᔪᐃᓐᓇᐅᒐᑦᑕ ᑕᒪᒃᑯᓂᖓ  

ᐱᔨᑦᓯᕋᐅᑎᓂᒃ ᓱᕈᓯᕐᓄᑦ, ᒪᒃᑯᒃᑐᓄᓪᓗ ᐊᒻᒪᓗ 

ᐃᓚᔮᖏᓐᓄᑦ. ᑕᒪᒃᑯᓇᓐᖓᑦ ᒐᕙᒪᒃᑯᑦ, ᓄᓇᕗᑦ 

ᒐᕙᒪᒃᑯᖏᓐᓂᑦ ᐱᔨᑦᓯᕋᐅᑎᒋᓲᖏᓐᓂᑦ. ᐊᒻᒪᑦᑕᐅᖅ 

ᑭᓯᐊᓂ ᖃᐅᔨᒪᒋᕗᖓ ᐃᓛᓐᓂᒃ ᐃᓚᔮᕆᔭᐅᔪᑦ  



ᐱᖓᑦᓯᖅ, ᓯᑎᐱᕆ 11, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᒋᔭᐅᔪᓂᓛᒃ 

ᑲᒪᒋᔭᐅᑦᑎᐊᓐᖏᓗᐊᕋᓱᒋᓚᐅᖅᐸᖕᒪᑕ ᑕᒪᒃᑯᓂᖓ 

ᐱᔨᑦᑎᕋᐅᑎᐅᔪᓂᑦ ᒐᕙᒪᒃᑯᓐᓂᑦ. ᑕᐃᒫᒃ ᑕᒪᓐᓇ 

ᐱᓪᓗᒍ ᑖᓐᓇ ᓱᕈᓯᕐᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ 

ᐊᑑᑎᖃᒻᒪᕆᒃᑲᔭᖅᐳᖅ. 
 

ᑖᓐᓇᓗ ᐃᓂᐅᔪᖅ ᐃᒻᒥᒃᑰᕐᓂᐊᖅᑐᖅ, ᐊᑕᓐᖏᓪᓗᓂ 

ᒐᕙᒪᒃᑯᓐᓄᑦ. ᑖᓐᓇ ᑭᒡᒐᖅᑐᐃᔨ 

ᖃᐅᔨᓴᖅᑎᐅᓂᐊᖅᑐᖅ ᖃᓄᖅ ᑕᒪᒃᑯᐊ ᒐᕙᒪᒃᑯᑦ 

ᐱᓕᕆᐊᕆᔭᕆᐊᖃᖅᑕᖏᑦ ᐱᓕᕆᔭᕆᐊᖃᖅᑕᖏᓪᓗ 

ᒪᓕᑦᑎᐊᕋᓗᐊᕐᒪᖔᒋᑦ. ᐊᒻᒪᓗ ᑖᓐᓇ ᑭᒡᒐᖅᑐᐃᔨ 

ᐃᑲᔪᖃᑦᑕᕐᓂᐊᖅᑐᖅ ᓱᕈᓯᕐᓂᑦ ᒪᒃᑯᒃᑐᓂᓪᓗ 

ᐃᓚᖏᓐᓂᓪᓗ ᑕᒪᒃᑯᓂᖓ 

ᐱᔨᑦᑎᕋᖅᑕᐅᔾᔪᑎᒋᔭᕆᐊᖃᖅᑕᒥᖕᓂᒃ ᒐᕙᒪᒃᑯᓐᓂᑦ. 

ᐊᒻᒪᑦᑕᐅᖅ ᑖᓐᓇ ᑭᒡᒐᖅᑐᐃᔨ 

ᑐᓴᐅᒪᑎᑦᑏᓐᓇᖃᑦᑕᕐᓂᐊᕆᕗᖅ ᑖᒃᑯᓂᖓ 

ᒪᓕᒐᓕᐅᖅᑎᐅᔪᓂᒃ ᖃᓄᐃᓕᐅᖅᐸᓪᓕᐊᓕᕐᒪᖔᑦ 

ᐊᒻᒪᓗ ᑕᒪᒃᑯᐊ ᐱᓕᕆᐊᑦ ᐊᒻᒪᓗ ᐱᔨᑦᑎᕋᐅᑏᑦ 

ᓇᐅᒃᑯᑦ ᐱᐅᓯᕚᓪᓕᕆᐊᖃᕐᒪᖔᑕ ᑖᒃᑯᐊ ᓄᓇᕗᑦ 

ᒐᕙᒪᒃᑯᖏᑦ ᐱᓕᕆᑦᑎᐊᒃᑲᓐᓂᖁᓪᓗᒋᑦ 

ᐱᔨᑦᑎᕋᕐᓂᖏᑦ ᑖᒃᑯᓄᖓ ᓱᕈᓯᕐᓄᑦ ᒪᒃᑯᒃᑐᓄᓪᓗ.  
 

ᖃᐅᔨᒪᑦᑎᐊᕆᕗᒍᑦ, ᐃᒃᓯᕙᐅᑖᖅ ᑕᒪᓐᓇ ᐱᕈᐃᓂᖅ, 

ᐱᕈᖅᓴᐃᓂᖅ ᐱᔭᒃᓴᕆᔭᐅᔪᖅ ᑕᒪᒃᑯᓄᖓ ᐃᓚᒌᓄᑦ 

ᐊᒻᒪᓗ ᓄᓇᓕᖕᓃᑦᑐᓄᑦ ᐱᕈᖅᓴᐃᓂᖅ ᑕᒪᒃᑯᓄᖓ 

ᓱᕈᓯᕐᓄᑦ ᒪᒃᑯᒃᑐᓄᓪᓗ, ᐃᓚᒌᖕᓂᑦ 

ᐱᓕᕆᐊᖑᖃᑦᑕᕐᒪᑦ ᐊᒻᒪᓗ 

ᑐᓐᖓᕕᓕᐅᑦᑎᐊᖅᐸᒃᖢᑎᒃ, ᑕᐃᒫᒃ 

ᑐᓐᖓᕕᒋᓂᐊᖅᑕᒥᖕᓂᒃ ᑕᐅᕗᖓ ᐃᓅᓯᖓᑕ 

ᓯᕗᓂᒃᓴᖓᓄᑦ ᑎᑭᓪᓗᒍ ᐊᒻᒪᑦᑕᐅᖅ, ᐃᒃᓯᕙᐅᑖᖅ, 

ᑖᒃᑯᐊ ᒐᕙᒪᒃᑯᑦ ᓴᖅᑮᓯᒪᖕᒪᑕ ᐃᓄᓕᕆᔨᒃᑯᑦ 

ᐱᓕᕆᕝᕕᖓᓂᑦ ᑕᒪᒃᑯᐊ ᑲᒪᔾᔪᑕᐅᖃᑦᑕᕐᓂᐊᖅᑐᑦ 

ᑕᒪᒃᑯᓄᖓ ᒪᒃᑯᒃᑐᓄᑦ ᓱᕈᓯᕐᓄᓪᓗ ᑲᑎᓯᒪᓪᓗᑎᒃ 

ᐊᒻᒪᑦᑕᐅᖅ ᐊᓯᖏᑦ ᑕᒪᒃᑯᐊ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᐃᓕᓐᓂᐊᖅᑐᓕᕆᔨᒃᑯᑦ, 

ᐃᓕᖅᑯᓯᓕᕆᔨᒃᑯᓪᓗ ᐱᓕᕆᖃᑦᑕᕐᒥᔪᑦᑕᐅᖅ 

ᐱᕕᒡᔪᐊᖑᔪᓂᑦ ᐱᔨᑦᑎᕋᐅᑎᓂᒃ ᑕᒪᒃᑯᓄᖓ ᓱᕈᓯᕐᓄᑦ 

ᒪᒃᑯᒃᑐᓄᓪᓗ.  
 

ᑕᐃᒪᓕ ᖃᓄᖅ ᒐᕙᒪᒃᑯᑦ ᐱᓕᕆᑦᑎᐊᒃᑲᓐᓂᕈᓐᓇᖅᐸᑦ 

ᑕᒪᒃᑯᓂᖓ ᓱᕈᓯᕐᓄᑦ ᒪᒃᑯᒃᑐᓄᓪᓗ, ᐃᓚᖏᓐᓄᓪᓗ.  

ᑖᓐᓇ ᑭᒡᒐᖅᑐᐃᔨᐅᔪᖅ ᑕᐃᒪ ᖃᐅᔨᓴᖅᑎᐅᓂᐊᖅᐳᖅ 

ᓇᐅᑦᑎᓱᖅᑎᐅᓗᓂ ᑖᒃᑯᓂᖓ ᓱᕈᓯᕐᓂᒃ ᒪᒃᑯᒃᑐᓂᓪᓗ 

ᐊᑲᐅᓂᖅᐹᒥᒃ ᐱᔨᑦᑎᕋᖅᑕᐅᑦᑎᐊᕋᓗᐊᕐᒪᖔᑕ ᐊᒻᒪᓗ 

ᓈᓚᑦᑕᐅᖅᑎᐊᕋᓗᐊᕐᒪᖔᑕ ᑕᒪᒃᑯᓂᖓ 

ᖃᓄᖅᑑᕆᐊᓕᖕᓂᒃ ᑎᑭᑕᐅᔭᕌᖓᑕ. ᑕᐃᒪ ᑕᕝᕙ 

ᑕᐃᒪᓐᓇ ᐱᓕᕆᐊᒃᓴᖃᖅᐳᖅ ᑭᒡᒐᖅᑐᐃᔨᐅᔪᖅ 

ᓱᕈᑦᑎᓐᓄᑦ ᒪᒃᑯᒃᑐᓄᓪᓗ. 
 

ᑖᓐᓇ ᑐᑭᓯᐅᒪᔭᐅᑦᑎᐊᖁᒐᒃᑯ ᑭᒡᒐᖅᑐᐃᔨᐅᔪᖅ 

ᓱᕈᑦᑎᒃᓄᑦ ᒪᒃᑯᒃᑐᓄᓪᓗ. ᐱᓕᕆᖃᑦᑕᔾᔮᖏᑦᑐᖅ  

ᑕᒪᒃᑯᐊ ᐱᓕᕆᑎᐅᔪᓂᒃ ᐱᓕᕆᐊᖑᕙᒌᖅᑐᓂᒃ ᓲᕐᓗ 

ᑕᒪᒃᑯᓇᓐᖓᑦ ᐃᓄᓕᕆᔨᒃᑯᑦ ᐱᓕᕆᖃᑦᑕᖅᑕᖏᓐᓂ 

ᐊᒻᒪᑦᑕᐅᖅ ᐊᓯᖏᑦ ᒐᕙᒪᒃᑯᑦ ᐱᓕᕆᕝᕕᖏᓐᓂ 

ᐱᔨᑦᑎᕋᐅᑎᒋᖃᑦᑕᖅᑕᖏᑦ ᓱᕈᓯᕐᓄᑦ ᒪᒃᑯᒃᑐᓄᓪᓗ 

ᐊᒻᒪᑦᑕᐅᖅ ᑖᓐᓇ ᑭᒡᒐᖅᑐᐃᔨ ᓱᕈᓯᕐᓄᑦ ᒪᒃᑯᒃᑐᓄᓪᓗ 

ᖃᐅᔨᓴᖃᑦᑕᔾᔮᖏᑦᑐᖅ ᐊᖓᔪᖅᑳᕆᔭᐅᔪᓂᒃ 

ᐃᓚᒋᔭᐅᔪᓂᒃ ᑲᒪᒋᔭᐅᔪᓂᒡᓘᓐᓃᑦ ᐅᕝᕙᓘᓐᓃᑦ 

ᖃᓄᖅ ᐅᖃᐅᑎᕙᓪᓗᒋᑦ ᖃᓄᐃᓕᐅᕆᐊᖃᕆᐊᒃᓴᖏᑦ. 
 

ᓱᕈᑦᑎᑦ ᒪᒃᑯᒃᑐᓪᓗ ᐊᒻᒪᓗ ᐃᓚᖏᑦ ᐃᓚᔮᖏᑦ 

ᑕᕝᕗᖓ ᐅᐸᒍᑎᖃᑦᑕᕈᓐᓇᓛᖅᑐᑦ ᖃᓄᑐᐃᓐᓇᖅ 

ᐃᓱᒫᓘᑎᖃᕈᑎᑦ ᑖᔅᓱᒧᖓ ᑭᒡᒐᖅᑐᐃᔨᒧᑦ 

ᐃᓱᒫᓘᑎᒋᔭᒥᖕᓂᒃ ᐱᔨᑦᑎᕋᖅᑕᐅᓂᖏᑕ ᒥᒃᓵᓄᑦ 

ᒐᕙᒪᒃᑯᓐᓂ ᐊᒻᒪᑦᑕᐅᖅ ᑖᓐᓇ ᑭᒡᒐᖅᑐᖅᑎ ᑕᐃᒪ 

ᐱᓕᕆᖃᑎᖃᕈᓐᓇᖃᑦᑕᕐᐊᖅᐳᖅ ᐋᖅᑭᒃᓯᓇᓱᒡᓗᓂ 

ᐊᑲᐅᓐᖏᓕᐅᕈᑎᐅᓯᒪᓇᓱᒋᔭᐅᔪᓂᒃ ᑖᒃᑯᓄᖓ 

ᓱᕈᓯᕐᓄᑦ ᒪᒃᑯᒃᑐᓄᓪᓗ ᐃᓚᔮᖏᓐᓄᓪᓗ. ᑖᓐᓇ 

ᑭᒡᒐᖅᑐᐃᔨ ᐃᑲᔪᖃᑦᑕᕐᓂᐊᖅᐳᖅ ᓱᕈᓯᕐᓂᒃ 

ᒪᒃᑯᒃᑐᓂᓪᓗ ᐃᓚᔮᖏᓐᓂᓪᓗ ᕿᓂᕐᓗᑎᑦ 

ᐱᔨᑦᑎᕋᐅᑎᓂᒃ ᐃᑲᔪᕈᑕᐅᔪᓐᓇᕐᓂᖅᐹᖑᓇᔭᖅᑐᓂᒃ 

ᑕᒪᒃᑯᓂᖓ ᐱᔭᕆᐊᓕᖕᓂ. ᑕᓐᓇ ᑭᒡᒐᖅᑐᖅᑎ 

ᐅᖃᓪᓚᒍᓐᓇᕐᓂᐊᕆᓪᓗᓂ ᑕᒪᒃᑯᓂᖓ 

ᐊᖓᔪᖅᑲᐅᑎᐅᔪᓄᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂ 

ᑕᒪᒃᑯᓄᖓ ᐱᔨᑦᑎᕋᐅᑎᓄᑦ ᑐᕌᖓᔪᓂᒃ.  
 

ᑕᐅᕙᓂ ᔫᑳᓂᒥ ᐊᒻᒪᓗᑦᑕᐅᖅ ᑕᒪᕐᒥᑲᓴᒃ ᑕᒪᒃᑯᐊ 

ᑲᓇᑕᒥ ᓄᓇᐅᔪᑦ ᐊᕕᒃᑐᖅᓯᒪᔪᑦ ᑕᐃᒪᓐᓇ 

ᑭᒡᒐᖅᑐᖅᑎᖃᖅᐸᒌᖅᓯᒪᓕᕐᒪᑕ ᓄᑕᖅᑲᓄᑦ 

ᒪᒃᑯᒃᑐᓄᓪᓗ ᐊᒻᒪᓗ ᐃᓕᓴᖅᓯᓯᒪᓪᓗᑎᒃ 

ᖃᐅᔨᒪᓕᖅᖢᑎᒃ ᑕᒪᓐᓇ ᑭᒡᒐᖅᑐᖅᑎᐅᔪᖅ 

ᐊᑐᓃᕆᐊᓕᒃ ᒐᕙᒪᒃᑯᓐᓄᑦ ᐃᓚᐅᓐᖏᓪᓗᓂ ᐊᒻᒪᓗ 

ᑭᒡᒐᖅᑐᐃᔪᓐᓇᕐᓗᓂ ᑕᒪᒃᑯᓂᖓ ᓱᕈᑦᑎᓂᒃ 

ᒪᒃᑯᒃᑐᓂᓪᓗ ᐱᒻᒪᕆᐅᓂᖅᐹᖑᖕᒪᑦ ᐊᒻᒪᑦᑕᐅᖅ 

ᖃᐅᔨᒪᖕᒥᔪᑦ ᐃᓕᓴᖅᓯᓯᒪᓪᓗᑎᑦ ᑕᒪᒃᑯᐊ 

ᓂᕈᐊᖅᑕᐅᓯᒪᔪᑦ 

ᑐᓴᖅᑎᑕᐅᓯᒪᐃᓐᓇᖃᑦᑕᕆᐊᖃᕐᓂᐊᖅᑐᑦ 

ᐅᖃᐅᔾᔭᐅᑦᑎᐊᕈᓐᓇᕐᓗᑎᒡᓗ 

ᖃᓄᐃᓐᖏᑦᑎᐊᕆᐊᖃᓐᖏᓐᓂᖏᑦ ᓱᕈᑦᑎᑦ ᒪᒃᑯᒃᑐᓪᓗ 

ᐃᑲᔪᕈᓐᓇᖁᓪᓗᒋᑦ ᒐᕙᒪᒃᑯᑦ ᐱᓕᕆᐊᖏᑦ 

ᐱᐅᓯᕙᓪᓕᐊᖁᓪᓗᒋᑦ ᐊᑲᐅᓂᖅᐹᒥᒃ 

ᐱᔨᑦᑎᖅᑕᐅᔪᓐᓇᖁᓪᓗᒋᑦ ᑕᒪᒃᑯᐊ ᓱᕈᑦᑎᑦ 

ᒪᒃᑯᒃᑐᓪᓗ. ᑖᓐᓇ ᑭᒡᒐᖅᑐᖅᑎ ᓱᕈᑦᑎᓄᑦ 

ᒪᒃᑯᒃᑐᓄᓪᓗ ᐊᔾᔨᒋᐸᓗᖕᓂᐊᕐᒥᔭᖓ 

ᐱᓕᕆᐊᕆᖃᑦᑕᖅᑕᖓᑎᑐᑦ ᓲᕐᓗ ᐊᐅᓚᓂᖓ 

ᐅᖃᐅᓯᓕᕆᓂᕐᒧᑦ ᑲᒥᓯᓇᐅᔪᑐᑦ. ᑕᒪᒃᑯᓂᖓ 

ᓇᐅᑦᑎᖅᑐᖃᑦᑕᕐᓂᐊᕐᒪᑦ ᖃᐅᔨᓴᖃᑦᑕᕐᓂᐊᕐᒪᑦ 

ᒐᕙᒪᒃᑯᑦ ᐊᒻᒪᓗ ᐅᖃᐅᓯᖏᓐᓂᓪᓕ ᑖᓐᓇ 

ᐅᖃᐅᓯᓕᕆᓂᕐᒧᑦ ᑲᒥᓯᓇᐅᔪᖅ ᑕᐃᒪᐃᓲᖑᖕᒪᑦ 

ᐱᖁᔭᕐᒥᒃ ᒪᓕᑦᑎᐊᕋᓗᐊᕐᒪᖔᑕ ᒐᕙᒪᒃᑯᑦ ᐊᒻᒪᑦᑕᐅᖅ 

ᑖᓐᓇ ᑭᒡᒐᖅᑐᐃᔨ ᓱᕈᑦᑎᓄᑦ ᒪᒃᑯᒃᑐᓄᓪᓗ 

ᑎᒃᑯᐊᖅᑕᐅᖃᑦᑕᕐᓂᐊᖅᑐᖅ ᒪᓕᒐᓕᐅᖅᑎᓄᑦ ᐊᒻᒪᓗ  



ᐱᖓᑦᓯᖅ, ᓯᑎᐱᕆ 11, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᑭᒡᒐᖅᑐᐃᔨ ᑕᕝᕗᖓ ᐅᓂᒃᑳᕆᐊᖃᖅᐸᓪᓗᓂ 

ᒪᓕᒐᓕᐅᖅᑎᓄᑦ ᐊᕐᕌᒍᑕᒫᖅᓯᐅᑎᓂᓪᓗ ᐅᓂᒃᑳᓂᒃ 

ᓴᖅᑭᑦᑎᔭᕆᐊᖃᖅᐸᓪᓗᓂ ᑕᕝᕗᖓ ᒪᓕᒐᓕᐅᕐᕕᖕᒧᑦ 

ᑖᓐᓇ ᑭᒡᒐᖅᑐᐃᔨ ᐊᑐᓕᖁᔭᒥᓐᓂᒃ 

ᓴᖅᑭᑦᑎᔪᓐᓇᖃᑦᑕᕐᓂᐊᕐᒥᔪᖅ ᒪᓕᒐᓕᐅᕐᕕᖕᒧᑦ 

ᐊᒻᒪᑦᑕᐅᖅ ᐊᐱᖅᓱᕈᓐᓇᕐᓗᑕ ᒪᓕᒐᓕᐅᖅᑎᐅᔪᑎᒍᑦ 

ᑖᔅᓱᒧᖓ ᑭᒡᒐᖅᑐᐃᔨᒧᑦ ᑭᐅᔭᐅᔪᓐᓇᕐᓗᑕᓗ.  
 

ᑕᐃᒪ ᓇᓗᓇᐃᖅᐹᓪᓕᖅᑐᒃᓴᐅᒐᓗᐊᖅᐳᖅ 

ᐱᓕᕆᐊᕆᔭᕆᐊᖃᖅᑕᖏᑦ ᖃᓄᐃᓕᐅᕆᐊᓕᖏᑦ 

ᑖᔅᓱᒪ ᑭᒡᒐᖅᑐᐃᔨᐅᑉ ᑖᓐᓇ ᓴᖅᑭᓐᓇᓱᐊᖅᑕᕗᑦ. 

ᑖᓐᓇ ᑭᒡᒐᖅᑐᐃᔨ ᓱᕈᑦᑎᓄᑦ ᒪᒃᑯᒃᑐᓄᓪᓗ 

ᐃᓕᓯᒪᓂᐊᖅᐳᖅ ᐃᑲᔪᖅᑐᐃᖁᓪᓗᒍ ᓱᕈᑦᑎᓂᒃ, 

ᐃᓚᔮᖏᓐᓂᒡᓗ.  

 

ᖃᐅᔨᒪᕗᒍᑦ ᑖᓐᓇ ᐱᖁᔭᒃᓴᖅ 

ᖃᐅᔨᓴᖅᑕᐅᓯᒪᒻᒪᕆᒃᑐᖅ ᑖᒃᑯᓇᓐᖓᑦ 

ᑲᑎᒪᔨᕋᓛᖑᔪᓂᑦ ᒪᓕᒐᓕᐅᕐᕕᖕᒥ ᐊᒻᒪᓗᑦᑕᐅᖅ 

ᑕᖅᑲᐅᖓ ᑭᒃᑯᑐᐃᓐᓇᕐᓄᑦ 

ᖃᐅᔨᓴᕈᑕᐅᖃᑦᑕᒃᑲᓐᓂᖅᓯᒪᒋᓪᓗᓂ ᐊᒻᒪᓗ 

ᐃᖅᑲᐅᒪᔪᒃᓴᐅᒋᕗᓯ ᖄᒃᑲᓐᓂᐊᒍᑦ 

ᑐᓴᕆᐊᕐᕕᖃᓚᐅᕐᓂᖏᑦ ᑖᒃᑯᐊ ᑲᑎᒪᔨᕋᓛᑦ ᑖᔅᓱᒥᖓ 

ᓴᓇᔭᐅᑎᓪᓗᒍ ᐱᖁᔭᒃᓴᖅ 40 

ᑐᓴᕆᐊᕐᕕᖃᐅᖃᑦᑕᒻᒪᕆᓚᐅᕐᒪᑕ ᐊᑐᓃᖅᖢᑎᒃ 

ᐃᓄᐃᑦ ᐅᕝᕙᓘᓐᓃᑦ ᐅᖄᓚᐅᑎᒃᑯᑦ ᑲᑎᒪᓂᐅᔪᒃᑯᑦ, 

ᐅᕝᕙᓘᓐᓃᑦ ᓈᓚᐅᑎᒃᑯᑦ, ᐅᕝᕙᓘᓐᓃᑦ ᑕᒪᒃᑯᐊ 

ᑭᒃᑯᑐᐃᓐᓇᐃᑦ ᐃᓚᐅᖃᑕᐅᓯᒪᔪᑦ ᓄᓇᕗᒻᒥ. 

 

ᐊᒻᒪᑦᑕᐅᖅ ᐋᖅᑭᒃᓯᓯᒪᓕᓚᐅᕆᕗᒍᑦ 

ᐱᓕᕆᖃᑎᒌᑦᑎᐊᕐᓂᑦᑎᓐᓂᒃ ᑖᒃᑯᓂᖓ ᓄᓇᕗᑦ 

ᑐᓐᖓᕕᒃᑯᓐᓂᑦ ᐊᒻᒪᓗ ᑖᒃᑯᐊ ᓄᓇᕗᑦ ᑐᓐᖓᕕᒃᑯᑦ 

ᓇᓗᓇᐃᖅᓯᒋᐊᓪᓚᒃᑲᓐᓂᓚᐅᖅᓯᒪᔪᑦ 

ᐃᑲᔪᖅᑐᐃᓂᕐᒥᖕᓂᒃ ᑖᔅᓱᒥᖓ 

ᓴᖅᑭᑕᐅᔭᕆᐊᖃᕐᓂᖓᓂᒃ ᑭᒡᒐᖅᑐᐃᔨᒥᒃ ᓱᕈᑦᑎᓄᑦ, 

ᒪᒃᑯᒃᑐᓄᓪᓗ ᐱᖁᔭᒃᓴᖅ ᑎᑎᕋᖅᑐᑎᒃ ᐊᐅᒎᓯ 15-

ᖑᑎᓪᓗᒍ, 2013. ᐊᒻᒪᑦᑕᐅᖅ 

ᑎᑎᕋᒃᑲᓐᓂᓚᐅᖅᓯᒪᓪᓗᑎᒃ ᑕᐃᒫᑦᑕᐅᖅ 

ᐃᑲᔪᖅᑐᐃᓪᓗᑎᒃ ᓯᕗᓪᓕᖅᐹᒥᒃ ᔫᓂ 1, 2012 

ᑎᑎᕋᖅᑐᓂᒋᑦ.  

 

ᐊᒻᒪᑦᑕᐅᖅ ᑖᓐᓇ ᐃᑲᔪᖅᑐᕐᒥᔭᕋᓗᐊᕗᑦ ᐃᓕᔅᓯᓐᓄᑦ 

ᑭᒡᒐᖅᑐᖅᑎᐅᒐᔭᖅᑐᑦ ᓱᕈᑦᑎᓄᑦ ᒪᒃᑯᒃᑐᓄᓪᓗ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐋᕆᐊᒃ. 

ᑲᑎᒪᔨᑐᐃᓐᓇᐃᑦ ᐃᒃᓯᕙᐅᑕᖓᑦ 

ᐅᖃᐅᓯᒃᓴᖃᖅᐲᑦ? ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑲᔪᓯᒍᓐᓇᖅᐳᖔ? 

ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑕᐅᓪᓗᖓ ᑲᑎᒪᔨᕋᓛᓄᑦ 

ᒪᓕᒐᓕᕆᓂᕐᒧᑦ ᖁᕕᐊᓱᑉᐳᖓ ᓴᖅᑭᑎᑦᑎᒍᓐᓇᕋᒪ 

ᐅᖃᐅᓯᒃᓴᓂᒃ ᑭᒡᒐᖅᑐᐃᓪᓗᖓ ᑲᑎᒪᔨᐅᖃᑎᓐᓂᑦ 

ᒪᓕᒐᒃᓴᒥᑦ 40 ᐱᓕᕆᐊᖃᓚᐅᖅᑐᑕ ᑭᒡᒐᖅᑐᖅᑎ 

ᓱᕈᓯᓄᑦ ᒪᒃᑯᒃᑐᓄᓪᓗ ᒪᓕᒐᖅ. 

 

(ᑐᓵᔨ ᓄᖅᑲᖅᑐᖅ) ᐃᒃᓯᕙᐅᑖᖅ, ᐃᖅᑲᐅᒪᖅᑰᕋᔅᓯ 

ᐱᖁᔭᒃᓴᖅ 40 ᐊᐃᑉᐸᕆᓕᖅᑕᖓᓂ 

ᐅᖃᓕᒫᖅᑕᐅᓂᖅᑕᖃᓚᐅᕐᒪᑦ ᔫᓂ 7-ᖑᑎᓪᓗᒍ, 

2012 ᐊᒻᒪᓗ ᑐᓂᕐᕈᑕᐅᓕᕆᓪᓗᓂ ᑭᖑᓂᑦᑎᐊᖓᒍᑦ 

ᑖᒃᑯᓄᖓ ᑲᑎᒪᔨᕋᓛᓄᑦ ᕿᒥᕐᕈᔨᐅᖃᑦᑕᖅᑐᓄᑦ.  

 

ᑐᑭᓯᓇᖅᓯᔾᔪᑎᔅᓴᒃᑲᓐᓂᕐᒥᒃ ᑕᐅᑐᕋᓐᓈᖅᑐᓄᑦ 

ᓄᓇᕗᒻᒥᐅᑕᐅᖃᑎᑦᑎᓐᓄᑦ ᐊᒻᒪᓗ 

ᑐᑭᓯᓕᐅᕈᑕᐅᓯᒪᔪᓂᒃ ᑖᒃᑯᓂᖓ ᐅᖃᐅᓯᖃᕈᒪᒐᒪ 

ᐅᓪᓗᒥᐅᔪᖅ ᖃᓄᖅ ᐅᖃᐅᑕᐅᖃᑦᑕᖅᓯᒪᓂᕆᔭᖓ 

ᐱᔾᔪᑎᒋᓪᓗᒍ ᖃᓄᕐᓗ ᐋᔩᕈᑕᐅᑎᓪᓗᒍ ᑖᓐᓇ 

ᑲᑎᒪᔨᕋᓛᒃᑯᓐᓄᑦ ᐱᖁᔭᒃᓴᓕᕆᓂᕐᒧᑦ 

ᐅᖃᐅᓯᕆᖃᑦᑕᓚᐅᖅᑕᖏᑦ ᐊᒻᒪᓗ 

ᐃᓚᓕᐅᔾᔭᐅᒐᔭᕐᒪᖔᑖᕈᑎᒋᖃᑦᑕᓚᐅᖅᑕᖏᑦ ᑖᓐᓇ 

ᐱᖁᔭᒃᓴᖅ 40 ᐱᔾᔪᑎᒋᓪᓗᒍ. 

 

ᐃᒃᓯᕙᐅᑖᖅ, ᐊᕐᕌᒍᓕᒫᖅ ᐃᓗᐊᓂ ᑖᒃᑯᐊ 

ᑲᑎᒪᔨᕋᓛᑦ ᐱᓕᕆᐊᖃᖅᑐᑦ ᑕᒪᑐᒥᖓ 

ᐃᓱᒪᔅᓴᖅᓯᐅᕈᑎᒋᑦᓯᐊᖅᑐᒍ ᖃᓄᖅ 

ᐃᓕᖓᓂᒃᓴᕆᔭᖓ ᐱᖁᔭᒃᓴᖅ 40 

ᐅᖃᐅᑕᐅᖃᑦᑕᕈᓘᔭᖅᓯᒪᒻᒪᑦ ᐊᒻᒪᓗ 

ᑎᑎᕋᖃᑦᑕᐅᑎᖃᑎᒌᓐᓂᒃᑯᑦ ᐋᔩᖃᑎᖃᕐᓂᒃᑯᓪᓗ 

ᑕᒪᑐᒥᖓ ᒥᓂᔅᑕᐅᕕᖃᖅᑐᖅ ᐱᓕᕆᖃᑎᒌᓐᓇᖅᓱᒍ 

ᑕᒪᓐᓇ ᐃᓗᓕᖁᑎᒋᔭᐅᖁᔭᐅᔪᖅ ᐱᔾᔪᑎᒋᓪᓗᒍ.  

 

ᒪᓕᒐᓕᐅᖅᑎᐅᖃᑎᒃᑳ ᐃᖅᑲᐅᒪᔪᔅᓴᐅᕗᓯ 

ᓅᑦᑎᒋᐊᕈᑎᑕᖃᓚᐅᖅᓯᒪᒻᒪᑦ ᐊᒻᒪ ᒪᓕᒐᓕᐅᕐᕕᒻᒥ 

ᑕᒪᓐᓇ ᑲᔪᓯᑎᑕᐅᓪᓗᓂ ᒫᓐᓇ ᐅᐱᕐᖔᖑᓚᐅᖅᑐᖅ 

ᑲᑎᒪᑎᓪᓗᑕ. ᑖᓐᓇ ᑲᑎᒪᔨᕋᓛᓄᑦ ᕿᒥᕐᕈᔭᐅᔪᖅ ᓱᓕ 

ᕿᒥᕐᕈᔭᐅᒃᑲᓐᓂᖁᔭᐅᓂᖓ ᐱᔾᔪᑕᐅᓪᓗᓂ 

ᐱᕕᔅᓴᖅᑖᖅᑎᑕᐅᓚᐅᖅᓯᒪᔪᖅ ᒪᓕᒐᓴᖅ 40 

ᐱᔾᔪᑎᒋᓪᓗᒍ. ᑕᒪᓐᓇ ᑲᔪᓯᑎᑕᐅᒻᒪᑦ 

ᓅᑦᓯᒋᐊᕈᑕᐅᓚᐅᖅᑐᖅ ᑲᑎᒪᔨᕋᓛᓂᒃ 

ᓴᖅᑭᑐᖅᑕᖃᓕᓚᐅᖅᑐᖅ ᒪᓕᒐᓕᐅᖅᑏᑦ ᐃᓚᖏᓐᓂᒃ 

ᓄᓇᓕᓐᓄᑦ ᐱᖓᓱᓄᑦ ᑖᓐᓇ ᐱᖁᔭᒃᓴᖅ 40 

ᐱᔾᔪᑎᒋᓪᓗᒍ ᐳᓛᕆᐊᖁᔭᐅᓪᓗᑎᑦ 

ᔫᓂᐅᓚᐅᖅᑳᑎᓪᓗᒍ ᑕᕝᕙᓂ ᐅᐱᕐᖔᖑᓚᐅᖅᑐᖅ. 

ᑕᒪᓐᓇ ᐱᔾᔪᑎᒋᓪᓗᒍ ᖁᔭᓐᓇᒦᕈᒪᑦᑎᐊᑕᒃᑲ ᑖᒃᑯᐊ 

ᑕᕝᕗᖓ ᑐᓂᕐᕈᑎᒋᓯᒪᔪᓐᓇᓚᐅᖅᑐᐃᑦ 

ᒪᓕᒐᓕᐅᖅᑎᐅᖃᑎᒋᔭᕗᑦ ᐊᒥᑦᑐᕐᒥᐅᑕᖅ, 

ᖃᒪᓂᑦᑐᐊᕐᒥᐅᑕᖅ, ᐸᓐᓂᖅᑑᕐᒥᐅᑕᖅ ᐊᒻᒪ ᖁᑦᑎᑦᑐᒥ 

ᒪᓕᒐᓕᐅᖅᑎᐅᔪᖅ ᑕᒪᑐᒧᖓ ᑐᓂᕐᕈᑎᒋᓪᓗᑎᑦ 

ᐃᓚᐅᔪᓐᓇᕐᕕᖃᓚᐅᕐᒪᑕ.  



ᐱᖓᑦᓯᖅ, ᓯᑎᐱᕆ 11, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ, ᑖᒃᑯᐊ 

ᐋᖅᑭᒋᐊᕈᑏᑦ ᑎᑎᕋᖅᑕᐅᓯᒪᒃᑲᓐᓂᕐᓂᖓᓗ 

ᒪᓕᒐᒃᓴᖅ 40 ᑲᒪᒋᓂᐊᖅᑕᕗᑦ 

ᐋᖅᑭᒋᐊᕈᑎᒃᓴᖃᖅᑯ ᑖᒃᑯᓄᖓ 

ᐱᓕᕆᐊᕆᓚᐅᖅᓯᒪᔭᔅᓯᓐᓄᑦ ᒥᓂᔅᑕᐅᑉ 

ᖃᐃᓵᓚᐅᖅᑎᓪᓗᒍ ᑲᑎᒪᔨᕋᓛᑦᑎᓐᓄᑦ ᑖᒃᑯᓂᖓ 

ᓇᓪᓕᒃᑭᑖᖅᖢᒋᑦ ᐱᓕᕆᐊᕆᓂᐊᖅᑕᑦᑎᓐᓄᑦ 

ᐱᖁᔭᒃᓴᖅ.  

 

ᓯᕗᓪᓕᖅᐹᖅ ᑖᓐᓇ ᐱᔾᔪᑎᖃᖅᐳᖅ 

ᐋᖅᑭᒋᐊᕈᑕᐅᓚᐅᖅᑐᖅ ᒪᒃᑯᒃᑐᑦ ᑖᒃᑯᐊ 

ᖃᓄᐃᑦᑑᓂᖏᓐᓄᑦ ᐱᖁᔭᒃᓴᓃᑦᑐᖅ 

ᑎᑎᕋᖅᓯᒪᓂᖓ. ᐃᖅᑲᐅᒪᔪᒃᓴᐅᕗᑦ ᑲᑎᒪᔩᑦ 

ᒪᓕᒐᒃᓴᖅ 51, ᐱᖁᔭᕐᔪᐊᖅ ᐋᖅᑭᒋᐊᕈᑦ ᐃᓚᒌᓄᑦ 

ᓱᕈᓯᓄᓪᓗ ᐱᖁᔭᕐᔪᐊᖅ ᐃᓱᒪᓕᐅᕈᑕᐅᓚᐅᕐᒪᑦ 

ᑲᔪᓯᑎᑕᐅᓪᓗᓂᓗ ᒪᓕᒐᓕᐅᖅᑎᒃᑯᓐᓄᑦ ᐅᐱᕐᖔᒥ 

ᑲᑎᒪᑎᓪᓗᑕ. ᒪᓕᒐᒃᓴᖅ 51 

ᐋᖅᑭᒋᐊᕈᑕᐅᓚᐅᖅᐳᖅ ᑖᒃᑯᓄᖓ ᐱᖁᔭᓄᑦ 

ᓱᕈᓯᓄᑦ ᐃᓚᒌᓄᓪᓗ ᐱᔨᑦᑎᕋᐅᑎᓄᑦ ᐱᖁᔭᕐᔪᐊᒥ 

ᐊᕐᕌᒍᖏᑦ ᑎᑭᓪᓗᒍ ᓱᕈᓯᑦ 26-ᓂᒃ. ᑖᓐᓇ 

ᐋᖅᑭᒋᐊᕈᑦ ᒪᓕᒐᒃᓴᖅ 40-ᒥ ᑖᔅᓱᒥᖓ 

ᐋᖅᑭᒋᐊᕈᑕᐅᔪᒥᒃ ᐱᑕᖃᖅᐳᖅ. 

 

ᑐᖏᓕᐊᓂ ᒪᓕᒐᒃᓴᖅ 40-ᒥ 

ᐋᖅᑭᒋᐊᕈᑕᐅᓚᐅᖅᑐᖅ ᐃᓚᖓᓃᑦᑐᖅ 5, ᑖᓐᓇ 

ᓴᓐᖏᓕᖅᑎᑕᐅᔪᓐᓇᖁᓪᓗᒍ ᑭᒡᒐᖅᑐᖅᑎ ᓱᕈᓯᕐᓄᑦ 

ᒪᒃᑯᒃᑐᓄᓪᓗ ᐱᓕᕆᖃᑦᑕᕆᐊᖃᕐᓂᖓᓄᑦ 

ᖃᓄᐃᑦᑐᓂᒃ ᒪᓕᒐᖃᕐᓗᓂ ᐱᓕᕆᓂᕐᒥᓄᑦ ᐊᒻᒪᓗ 

ᓴᓐᖏᓂᖏᓐᓄᑦ ᑖᒃᑯᐊ ᐃᓚᐅᓪᓗᑎᑦ. ᑖᒃᑯᐊ 

ᑎᑎᕋᖅᓯᒪᓂᖓ ᐱᓕᕆᖃᑎᒌᓐᓂᖏᑦ ᓱᕈᓯᑦ 

ᐱᓕᕆᖃᑎᒋᔭᐅᓂᖏᑦ ᑖᒃᑯᐊ ᓱᕈᓯᑦ ᐊᒻᒪᓗ 

ᒪᒃᑯᒃᑐᑦ ᐃᓚᔮᕇᓪᓗ ᐅᐱᒋᔭᐅᒋᐊᖃᕐᓂᖏᓐᓄᑦ 

ᐱᔪᓐᓇᖅᑎᑕᐅᕌᖓᑕ. ᐃᓚᖓᓃᑦᑐᖅ 5, 

ᐋᖅᑭᒋᐊᖅᑕᐅᓚᐅᕆᓪᓗᓂ ᑖᒃᑯᐊ 

ᐱᔪᓐᓇᕐᓂᖃᖅᑎᑕᐅᔪᓐᓇᖁᓪᓗᒋᑦ ᐃᓄᐃᑦ 

ᐱᖅᑯᓯᑐᖃᖏᑦ ᐊᑐᖅᑕᐅᓗᑎᑦ.  

 

ᐃᒃᓯᕙᐅᑖᖅ, ᐋᖅᑭᒋᐊᕈᑕᐅᒃᑲᓂᖅᑐᖅ ᒪᓕᒐᒃᓴᖅ 

40-ᒥ ᐱᔾᔪᑎᖃᖅᑐᖅ ᑖᒃᑯᓂᖓ 

ᑎᑎᕋᖅᑕᐅᒋᐊᖃᖅᑐᓂᒃ ᑖᒃᑯᐊ ᑭᒡᒐᖅᑐᖅᑎ 

ᓱᕈᓯᓄᑦ ᒪᒃᑯᒃᑐᓄᓪᓗ 

ᑮᓇᐅᔭᖅᑖᕈᑎᒋᖃᑦᑕᕋᔭᖅᑕᖏᓐᓂ ᑖᒃᑯᐊ 

ᒪᓕᒡᓗᒋᑦ ᑲᑎᒪᓕᕆᓂᕐᒧᑦ ᑲᑎᒪᔨᐅᔪᑦ  

ᐱᖁᓯᒪᔭᖏᑦ ᑭᒡᒐᖅᑐᖅᑎᒧᑦ ᓱᕈᓯᓄᑦ 

ᒪᒃᑯᒃᑐᓄᓪᓗ.  
 

(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ, ᑖᓐᓇ 

ᐅᖃᐅᓯᔅᓴᓕᐊᕆᓯᒪᔭᕋ ᐱᔭᕇᖅᐸᓪᓕᐊᓂᐊᖅᑕᕋᓂ 

ᑖᒃᑯᐊ ᐃᓗᓕᖁᑎᒋᔭᖏᑦ ᐃᕐᕋᕕᒋᔭᖏᑦ ᐱᖁᔭᒃᓴᖅ 

40 ᐱᔾᔪᑎᒋᓪᓗᒋᑦ, ᑕᒪᓐᓇ ᐱᓕᕆᐊᖑᐊᓂᓚᐅᕐᒪᑦ 

ᐊᒻᒪ ᓅᑦᓯᒋᐊᕐᓂᖅᑕᖃᓚᐅᖅᓯᒪᓪᓗᓂ ᑖᓐᓇ 

ᒪᓕᒐᒃᓴᐅᔪᖅ ᑕᕝᕗᖓ ᑐᓂᕐᕈᑕᐅᖁᔭᐅᓕᖅᓱᓂ 

ᐋᖅᑭᒋᐊᖅᓯᒪᓕᖅᑎᓪᓗᒍ.  
 

ᐃᒃᓯᕙᐅᑖᖅ, ᐅᖃᐅᓯᔅᓴᕆᓯᒪᔭᒃᑲ ᐃᒃᓯᕙᐅᑕᐅᓂᕋ 

ᒪᓕᑦᑐᒍ ᒫᓐᓇ ᐱᔭᕇᖅᑕᒃᑲ ᑭᓯᐊᓂ ᐅᖃᕈᒪᔪᖓ, 

ᐃᒃᓯᕙᐅᑖᖅ, ᒪᓕᒐᓕᐅᖅᑎᐅᖃᑎᒃᑲᑦᑕᐅᖅ ᑕᐃᒪ 

ᖁᓚᓐᖏᓐᓇᒪ ᑖᔅᓱᒪ ᐃᓗᓕᖁᑎᒋᔭᖏᑦᑕ 

ᐃᓚᖏᓐᓂ ᐅᖃᐅᓯᔅᓴᖃᕐᕕᖃᕐᓂᐊᒥᒻᒪᑕ, 

ᔪᒪᓂᐊᖅᑐᑎᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 

ᑲᔪᓯᒋᐊᓐᖏᓂᑦᑎᓐᓂ ᐅᖃᐅᓯᒃᓴᑐᐃᓐᓇᕐᓄᑦ 

ᐃᖅᑲᐅᒪᖃᑎᒋᔪᒪᑐᐃᓐᓇᖅᖢᓯ ᒪᓕᒐᖁᑎᒋᔭᕗᑦ 

77(1) ᑭᓇᑐᐃᓐᓇᖅ 10-ᒥᓂᔅᓯᒥᒃ 

ᐅᖃᓪᓚᒍᓐᓇᕐᓂᐊᖅᑐᖅ ᐊᒻᒪᓗ ᒪᓕᒐᖁᑎᕗᑦ 77(2) 

ᐃᒃᓯᕙᐅᑕᖅ ᐊᖏᖅᐸᑦ ᑕᐃᒪᐃᖁᔨᑉᐸᓪᓗ 

ᑭᓇᑐᐃᓐᓇᖅ ᐅᖃᓪᓚᒃᑲᓐᓂᕈᒪᒍᓂ ᐃᓕᓴᕆᔪᒪᒍᓂᐅᒃ 

ᐃᓕᓴᕆᔪᓐᓇᕐᓂᐊᖅᑕᖓ. ᑭᓯᐊᓂ 

ᐅᖃᓪᓚᒍᒪᓯᒪᔪᓕᒫᑦ ᐅᖃᓪᓚᒌᖅᓯᒪᓕᖅᑎᓪᓗᒋᑦ 

ᐊᒻᒪᓗ ᐊᐱᖅᑯᑎᒃᓴᖃᕐᓂᕈᔅᓯ ᑖᔅᓱᒧᖓ 

ᐃᓗᐊᓃᓕᕈᑦᑕ ᒪᓕᒐᒃᓴᐅᑉ ᓈᓴᐅᑎᖏᓐᓂ 

ᐊᑐᐊᓕᕈᑦᑕ ᑕᐃᑲᓂᑐᖅ ᐊᐱᖅᓱᕐᓂᐊᖅᐳᓯ. 

 

ᒫᓐᓇᓕ ᐱᕕᖃᖅᑎᑦᑎᔪᒪᕗᖓ ᑭᓇᑐᐃᓐᓇᖅ 

ᐅᖃᐅᓯᒃᓴᑐᐃᓐᓇᕐᓂᒃ ᑖᔅᓱᒧᖓ 

ᐅᖃᐅᓯᖃᕈᒪᔪᖃᕐᒪᖔᑦ ᐱᕕᖃᖅᑎᑦᑎᕗᖓ. 

ᐃᓵᒃᑐᖃᖅᑰᖏᒻᒪᑦ. ᒪᒥᐊᓇᖅ. ᒥᔅᓴ ᑕᐹᕐᔪᒃ.  
 

ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᑐᓐᖓᓱᒋᑦᑎ 

ᒥᓂᔅᑕ ᐃᖅᑲᓇᐃᔭᖅᑎᑎᓪᓗ. ᑖᒃᑯᐊ ᐱᖁᔭᒃᓴᖅ 40 

ᑕᒪᓐᓇᐃᓛᒃ ᐅᖃᐅᓯᒃᓴᖃᕐᕕᒋᐊᕐᔪᒃᖢᒍ 

ᒪᑐᐃᕈᑎᒋᔭᖏᓐᓂ ᑖᒃᑯᐊ ᑖᔅᓱᒧᖓ. 

 

ᐅᓇ ᑖᓐᓇᐃᓛᒃ ᐊᖏᖃᑎᒋᑦᑎᐊᖅᖢᒍ ᑖᒃᑯᐊ ᓲᕐᓗ 

ᓄᑕᖅᑲᓪᓗ ᒪᒃᑯᒃᑐᓪᓗ ᐃᓚᔮᕇᑦ 

ᐱᔨᑦᑎᕋᖅᑕᐅᑦᑎᐊᕆᐊᖃᕐᒪᑕ ᒐᕙᒪᒃᑯᓐᓂ 

ᐱᔨᑦᑎᕋᖅᑕᐅᑦᑎᐊᕈᒪᓲᖑᒐᑦᑕ. ᑖᒃᑯᐊ 

ᓇᓗᓇᓐᖏᑎᐊᕐᒪᑦ ᐅᖃᖃᑦᑕᖅᓯᒪᓪᓗᖓᓗᐃᓛᒃ 

ᑖᒃᑯᐊ ᐃᓄᓕᕆᔨᒃᑯᓐᓄᑦ ᑲᒪᒋᔭᐅᓪᓗᐊᑐᐃᓐᓇᕐᒪᑕ 

ᒫᓐᓇ ᑕᒪᒃᑯᐊ ᐃᓄᓕᕆᓃᑦ. ᒫᓐᓇᒧᓪᓘᓐᓃᑦ ᑎᑭᖦᖢᒍ 

ᐃᓄᖕᒥᒃ ᐊᑕᐅᓯᕐᒥᒃ ᐃᓄᓕᕆᔨᑕᖃᔮᓐᖏᑦᑐᖅ Social 

Worker ᐃᒪᓐᓇ ᐱᔪᓐᓇᐅᑎᑕᖃᓐᖏᑦᑎᐊᖅᑎᓪᓗᒍ. 

ᑖᒃᑯᐊ ᒐᕙᒪᒃᑯᑦ ᐱᔭᒃᓴᒥᖕᓂᒃ ᓲᕐᓗ 

ᑐᓐᓂᖁᑎᖃᕋᓱᑐᐃᓐᓇᕐᓂᖏᑦ ᒪᓕᒐᓕᐅᖅᑎᒃᑯᑦ  



ᐱᖓᑦᓯᖅ, ᓯᑎᐱᕆ 11, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐅᓚᓂᕆᓂᐊᖅᑕᖏᓐᓂ ᑕᒪᓐᓇ 

ᐊᖏᖃᑎᒋᓐᖏᑎᐊᒻᒪᕆᒃᑲᒃᑯ ᐱᔭᔅᓴᖃᐅᕐᒪᑕ ᑖᒃᑯᐊ 

ᒐᕙᒪᒃᑯᑦ. ᑕᒪᒃᑯᓂᖓ ᓴᐳᒻᒥᔭᕆᐊᖃᕐᒪᑕ. ᐃᒻᒪᖃ 

ᓴᐳᒻᒥᔪᓐᓇᖏᓐᓇᒥᒃ ᐅᕙᑦᑎᓐᓄᑦ ᖃᐃᑦᑎᓇᓱᓕᖅᑐᑦ 

ᑖᔅᓱᒥᖓ ᓇᐅᑦᑎᓱᖅᑎᐅᓂᐊᖅᑐᒥᒃ ᑖᒃᑯᐊ 

ᐱᔭᒃᓴᕋᓗᐊᒥᖕᓂᒃ ᐃᒻᒪᖃ ᐊᔪᕋᒥᓪᓗᑭᐊᖅ ᑖᔅᓱᒥᖓ 

ᖃᐃᑦᑎᒐᓱᓕᖅᑐᑦ.  
 

ᒪᐃ-ᖑᑎᓪᓗᒍ, ᐃᒃᓯᕙᐅᑖᖅ, ᐋᖅᑭᒋᐊᖅᓯᓚᐅᕋᑦᑕ 

ᐃᓄᓕᕆᔨᒃᑯᑦ ᐊᑐᐊᒐᕆᓂᐊᖅᑕᖏᓐᓂᒃ ᑖᒃᑯᐊ 

ᐃᓄᓕᕆᔨᒃᑯᑦ ᐱᔨᑦᑎᕋᕐᓂᖏᑦ ᓄᑕᖅᑲᓄᑦ 

ᓱᕈᑦᑎᓐᓄᓪᓗ ᐊᒻᒪᓗ ᐊᓯᖏᓐᓄᑦ 

ᐃᓄᖅᓯᐅᑎᓐᖑᕐᔫᔭᐅᓂᐊᕐᒪᑕᒎᖅ ᐊᓱᐃᓪᓛᒃ 

ᐊᑐᓕᖅᑎᑕᐅᓪᓗᑕ ᐃᓄᐃᑦ ᐱᐅᓯᖏᑦᑕ 

ᐃᓕᖅᑯᓯᖏᓐᓂ ᓇᓗᓇᐃᖅᑐᕈᒻᒪᕆᐅᔭᖅᖢᑎᒡᓗ. 

ᒫᓐᓇᒧᑦ ᑎᑭᖦᖢᒍ ᖃᓄᖅ ᑖᓐᓇ 

ᐊᓯᔾᔨᐅᑎᑕᐅᓂᐊᕐᒪᖔᑦ ᓲᕐᓗ 

ᐅᖃᖅᓯᒪᓐᖏᑎᐊᒻᒪᕆᖕᒪᑕ ᒐᕙᒪᒃᑯᑦ. ᐃᒻᒪᖃ ᓇᓗᕗᑦ 

ᓇᓗᔪᓪᓗᑭᐊᖅ ᖃᓄᖅ ᑖᒃᑯᐊ ᐃᓄᐃᑦ ᐱᐅᓯᖏᑦᑕ 

ᐃᓕᖅᑯᓯᖏᑦ ᐊᐅᓚᔾᔭᒃᑕᐅᓇᔭᕐᒪᖔᑕ. 
 

ᑖᓐᓇ ᐋᖅᑭᒋᐊᕈᑕᐅᓚᐅᖅᑐᖅ ᐱᔾᔪᑎᒋᓪᓗᒍ. ᑖᒃᑯᐊ 

ᒐᕙᒪᒃᑯᑦ ᐃᒪᓐᓇ ᐅᖃᖅᑰᔨᒋᒻᒪᕆᑦᑕᒃᑲ 

ᑲᒪᔪᓐᓇᖏᑦᑐᐊᓘᒐᑦᑕ ᒐᕙᒪᐅᓪᓗᑕ ᓄᑕᖅᑲᓄᑦ 

ᓴᐳᒻᒥᒃᖠᒋᐊᖃᕋᓗᐊᖅᖢᑕ ᐱᖁᔭᒃᓴᖅ 40-ᒥᒃ 

ᓴᖅᑮᔪᒪᓕᖅᐳᒍᑦ ᒪᓕᒐᓕᐅᕐᕕᐅᑉ ᑖᓐᓇ 

ᑐᓐᖓᕕᖃᕐᓂᐊᖅᖢᓂ ᐃᒻᒪᖃ ᑖᓐᓇ ᐃᑲᔪᕈᓐᓇ, 

ᐅᕙᑦᑎᓐᓂ ᐊᑭᓴᖅᑐᐃᑎᓐᓂᐊᕋᑦᑎᒍ ᐅᕙᒍᑦ 

ᐊᔪᖅᑐᕈᓘᒐᑦᑕ ᐱᖁᔭᒃᓴᖅ 40-ᒥᒃ ᓴᖅᑮᕗᒍᑦ, ᐃᒪᓐᓇ 

ᑐᑭᓯᖅᑰᔨᒐᒃᑯ. ᑖᓐᓇ ᑐᑭᓯᐊᓂᓐᖏᒃᖢᒍ. ᑕᒪᒃᑯᐊᓗ 

ᑖᒃᑰᔪᓂᒃ ᐅᖃᐅᓯᕆᓵᖅᑕᖏᓐᓂ ᐅᖃᖅᓯᒪᔫᒐᓗᐊᖅ 

ᑖᒃᑯᐊᒎᖅ ᑭᒡᒐᖅᑐᐃᔨᐅᓂᐊᖅᑐᐃᑦ ᓄᑕᖅᑲᓄᓪᓗ 

ᒪᒃᑯᒃᑐᓄᓪᓗ ᑖᔅᓱᒧᖓ ᒐᕙᒪᒃᑯᑦ ᐃᓄᓕᕆᔨᒃᑯᖏᑕ 

ᐃᖅᑲᓇᐃᔮᕆᕙᑦᑕᖏᓐᓂᒎᖅ ᑖᔅᓱᒥᖓ 

ᐋᑦᑎᓇᓱᔾᔮᖏᑦᑐᖅ ᐊᒻᒪᓗᒎᖅ ᑖᒃᑯᐊ 

ᖃᐅᔨᓴᕋᓱᔾᔮᖏᖦᖢᓂ ᐊᖓᔪᖅᑳᕆᔭᐅᔪᓂᒃ 

ᐃᓚᔮᕇᓄᑦ ᑖᒃᑯᐊ ᐱᑦᑎᐊᖏᑦᑐᐊᓘᓕᕐᒪᖔᑕ.  
 

ᐅᓇ ᑖᒃᑯᐊ ᓄᓇᓕᖕᓄᑦ ᓇᐃᔭᐃᑎᓪᓗᑕ 

ᐅᖃᐅᔾᔭᐅᖃᑦᑕᖅᓯᒪᓚᐅᕋᑦᑕ ᐊᑕᐅᓯᐊᓐᖏᒻᒪᕆᒃᖢᑕ 

ᐊᖓᔪᖅᑳᕆᔭᐅᔪᑦ ᐱᔭᒃᓴᖃᕐᒪᑕ ᕿᑐᕐᖓᒥᓂᒃ 

ᐱᕈᖅᓴᐃᑦᑎᐊᕈᓐᓇᖁᓪᓗᑎ. ᐊᖓᔪᖅᑳᖑᔪᑦ 

ᐱᔭᒃᓴᖃᕐᒪᑕ ᐃᓄᓐᖑᖅᓴᐃᓂᕐᒥᒃ ᕿᑐᕐᖓᒥᓐᓂᒃ 

ᓈᒻᒪᒋᔭᐅᔪᓂᒃ ᐃᓅᓯᖃᑦᑎᐊᕈᓐᓇᖁᓪᓗᒋᑦ. ᐱᖁᔭᒃᓴᖅ 

40 ᐃᒪᓐᓇ ᐅᖃᖅᑐᖅ, ᐊᖓᔪᖅᑳᖑᔪᓯᒎᖅ 

ᑲᒪᔪᓐᓇᓐᖏᓗᐊᖅᑐᕈᓘᒐᔅᓯ 

ᑲᒪᔨᑦᓴᖅᑖᑦᑎᓐᓂᐊᕋᔅᓯᐅᒃ ᒐᕙᒪᒃᑯᓐᓂᑦ ᐅᕙᒍᑦ 

ᑲᒪᒋᓂᐊᓕᖅᐸᕗᑦ, ᐱᖁᔭᒃᓴᖅ ᑕᐃᒪᓐᓇ ᐅᖃᐅᔾᔨᔪᖅ 

ᐃᓄᓐᓂᒃ. ᐅᓇ ᖃᓪᓗᓈᓄᑦ ᑐᕌᖓᓐᖏᑦᑎᐊᖅᑐᖅ 

ᐃᓄᖕᓄᑦ ᑐᕌᖓᔪᖅ. 
 

ᑕᐃᒪᐃᑦᑑᓂᖓᓄᑦ ᑖᓐᓇ 

ᑐᑭᓯᐊᓂᒍᓐᓇᖏᓪᓚᕆᒃᐸᕋᐃᓛᒃ. ᑖᓐᓇ  

ᐃᓄᓕᕆᔨᒃᑯᓐᓄᑦ ᐋᖅᑭᖏᐊᕈᑎᒋᓚᐅᖅᑕᓄᑦ 

ᐱᖁᔭᒃᓴᖅ 51-ᖑᖅᑰᓚᐅᖅᑐᕐᖏᓐᓇ ᓇᐃᓴᐅᑖ 

ᐱᓯᒪᓐᖏᑦᑐᒍᑦ. ᑕᐃᓐᓇ ᐊᑐᓕᓚᐅᖅᑎᓐᓇᒍ 

ᐃᖏᕐᕋᓯᓚᐅᖅᑎᓐᓇᒍ ᑖᔅᓱᖓ ᓲᕐᓗ 

ᓴᖅᑮᓇᓱᒃᑲᔭᖅᐸᑕ ᐱᖁᔭᒃᓴᖅ 40-ᒥᒃ, ᑖᓐᓇ 

ᑐᑭᓯᐊᓂᒍᓐᓇᓐᖏᔾᔪᑎᒋᒐᒃᑯ ᑕᐃᒃᑯᐊ 

ᐊᐅᓚᔾᔭᑦᑕᐅᓚᐅᖅᑎᓐᓇᒋᑦ 

ᐋᖅᑭᒃᐹᓪᓕᕈᑎᒃᓴᐅᓂᐊᖅᑐᑦ.  
 

ᐊᒻᒪᓗ ᐃᒃᓯᕙᐅᑖᖅ, ᑖᓐᓇᓗᒎᖅ ᐃᑲᔪᕐᓂᐊᖅᑐᓂ 

ᑭᒡᒐᖅᑐᐃᔩᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᓇᐅᒃᑯᑦ 

ᒐᕙᒪᒃᑯᑦ ᐱᔨᑦᑎᕋᕐᓂᐊᓕᖅᑕᖏᓐᓂᑦ 

ᐃᑲᔪᕐᓂᖅᐹᖑᔪᓐᓇᕐᒪᖔᑕ. ᑖᓐᓇ ᐅᖃᓕᒫᖅᑐᒍ 

ᐅᖃᐅᔾᔭᐅᖕᒥᒐᑦᑕ ᒐᕙᒪᒃᑯᒡᒎᖅ 

ᐃᑲᔪᕈᓐᓇᕕᒡᔪᐊᖅᑑᒐᓗᐊᑦ ᒪᔾᔭᕈᓘᔮᓘᖕᒪᑕ ᑖᔅᓱᒪᒎᖅ 

ᑭᒡᒐᖅᑐᐃᔨᐅᓂᐊᖅᑑᑉ ᑕᐃᒃᑯᐊ ᓄᑕᖅᑲᑦ 

ᐃᑲᔪᖃᑦᑕᕐᓂᐊᖁᔭᕗᑦ ᖃᓄᖅ ᐃᑲᔪᖅᑕᐅᔪᓐᓇᕐᒪᖔᑕ. 

ᐊᖓᔪᖅᑳᕆᔭᐅᔪᑦ ᐱᓂᐊᖅᑕᖏᑦ, ᓴᓐᖏᓂᖏᓪᓗ 

ᐅᕝᕙᓘᓐᓃᑦ ᐊᖓᔪᖅᑳᑦᑎᐊᕙᐅᓂᕐᒧᑦ, ᓲᕐᓗ 

ᑲᒪᓇᓱᖕᓂᖅ ᑖᒃᑯᐊ ᐱᔭᒃᓴᕋᓗᐊᖏᑦ 

ᐊᖅᓵᖅᑕᐅᖔᖅᑐᑎᒃ ᑖᒃᑯᓄᖓ ᒪᓕᒐᓕᐅᖅᑎᒃᑯᓐᓄᑦ 

ᑐᓂᔭᐅᖔᕐᓂᐊᖅᑎᓪᓗᒍ ᓄᑕᕋᓕᕆᓂᖅ 

ᓇᐅᑦᑎᖅᓱᕐᓂᖅ ᑕᒪᓐᓇ ᑐᓂᔭᐅᖔᕐᓂᐊᖅᑎᓪᓗᒍ 

ᐃᒻᒪᖃ ᐊᖓᔪᖅᑳᕆᔭᐅᔪᑦ ᐃᓚᖏᑦ 

ᐃᒃᓯᓐᓇᐃᓂᖅᓴᐅᓇᔭᖅᐳᖅᑲᐃ, 

ᓱᖁᑎᒃᓴᓐᖏᓐᓂᖅᓴᐅᓕᕋᔭᖅᐳᖅᑲᐃ ᕿᑐᕐᖓᒥᖕᓂᒃ 

ᐱᔭᕐᓇᕈᓱᒍᓐᓃᕈᑎᒃ ᒐᕙᒪᒃᑯᓐᓂᑦ ᑲᒪᒋᔭᐅᓂᐊᕐᒥᖕᒪᑦ 

ᐅᓐᓃᑦ ᐊᖓᔪᖅᑳᖑᒐᓗᐊᕐᓗᖓ ᐃᓱᒫᓗᒋᔾᔮᓐᖏᓚᒐ 

ᒐᕙᒃᑯᓐᓂᓕ ᑲᒪᒋᔭᐅᓂᐊᕌᓗᑐᐃᓐᓇᓕᕐᒪᑦ.  
 

ᑖᓐᓇ ᓲᕐᓗ ᐃᓱᒫᓘᑎᒋᓪᓗᒍ ᑖᒃᑯᐊ 

ᐅᖃᐅᓯᕆᖃᑦᑕᖅᓯᒪᔭᕗᑦ ᑲᑎᒪᔨᕋᓛᖑᑎᓪᓗᑕ 

ᐱᖁᔭᒃᓴᖅ 40 ᐱᕙᓪᓕᐊᑎᓪᓗᒍ ᑖᓐᓇ 

ᖃᓄᓪᓚᑦᑖᕌᓐᓄᒃ ᐊᑑᑎᖃᕐᓂᐊᕐᒪᖔᑦ 

ᐋᖅᑭᑉᐹᓪᓕᕈᑎᖃᕐᓂᐊᕐᒪᖔᑦ 

ᐅᓂᒃᑳᖅᓯᒪᓇᓱᒃᑑᒐᓗᐊᖅ ᑕᒪᒃᑯᓄᖓᓗ 

ᐊᑑᑎᖃᕋᔭᕐᒪᖔᑦ ᐅᓂᒃᑳᖅᓯᒪᓇᓱᒃᑑᒐᓗᐊᖅ ᑭᓯᐊᓂ 

ᑖᒃᑯᐊ ᒐᕙᒪᒃᑯᑦ ᓱᓕ ᓇᖕᒥᓂᖅ 

ᐋᖅᑭᒋᐊᖅᑎᑦᑎᕌᓪᓚᓚᐅᖅᖢᑎᒃ ᑕᐃᒃᑯᓂᖓ ᐃᓄᐃᑦ 

ᐱᐅᓯᖏᑦᑕ ᐃᓕᖅᑯᓯᖓᓂ ᑐᓐᖓᕕᑦᑖᕐᓂᐊᖅᑐᓂᑦ. 

ᓂᕆᐅᓇᓚᐅᕋᓗᐊᕐᒪᑦ ᐃᓄᖕᓂᒃ, ᐃᓄᓕᕆᔨᒃᓴᓂᒃ 

ᓲᕐᓗ ᐃᓅᖃᑎᒥᖕᓂᒃ ᐃᓄᓕᕆᔪᓐᓇᕐᓂᐊᖅᑐᓂᒃ 

ᑐᑭᓯᐅᒪᔭᒥᖕᓂᒃ ᐃᓕᖅᑯᓯᖃᑎᒋᓂᐊᕋᒥᒋᑦ ᐃᓄᓕᕆᔩᑦ 

ᑕᒪᒃᑯᐊ ᐱᔨᑦᑎᕋᑦᑎᐊᕈᓐᓇᕋᓱᒋᓪᓗᒋᑦ. 
 

ᐃᒃᓯᕙᐅᑖᖅ, ᐅᓇᓗ ᐃᓱᒫᓗᖃᓯᐅᒃᖢᒍ ᑖᓐᓇ 

ᑭᒡᒐᖅᑐᐃᔨᒎᖅ ᐅᓂᒃᑳᖃᑦᑕᕐᓂᐊᕐᒪᑦ ᒪᓕᒐᓕᐅᖅᑎᓄᑦ 

ᐊᕐᕌᒍᑕᒫᖅᓯᐅᑎᓂᒃ, ᐊᕐᕌᒍᑕᒫᖅᓯᐅᑎᒥᖕᓂᒃ 

ᐅᓂᒃᑲᐅᓯᒃᑯᑦ ᑕᕝᕗᖓ ᒪᓕᒐᓕᐅᕐᕕᐅᑉ ᐃᓗᐊᓄᑦ. 

ᑖᓐᓇ ᖃᓄᖅ ᐊᑑᑎᖃᓪᓚᑦᑖᕐᓂᐊᕋᓗᐊᕐᒪᖔᑦ ᓲᕐᓗ 

ᑐᐊᕕᕐᓇᖅᑐᖃᖅᑐᕕᓂᐅᓐᓂᖅᐸᑦ ᑖᔅᓱᒪ 

ᑭᒡᒐᖅᑐᐃᔨᐅᑉ ᑲᒪᒋᔭᕆᐊᖃᖅᑕᕕᓂᐊᓂᒃ ᓱᓇᐅᕝᕙ  



ᐱᖓᑦᓯᖅ, ᓯᑎᐱᕆ 11, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᐊᕕᕐᓇᖅᑐᖃᕋᓗᐊᕐᓂᖅᑎᓪᓗᒍ ᐊᕐᕌᒍᓕᒫᒧᑦ 

ᐅᑕᖅᑭᔭᕆᐊᖃᕋᔭᖅᐸᑦ ᐃᒪᓐᓇᐅᓇ 

ᐋᖅᑭᒡᕕᖃᕆᐊᖃᕐᓂᐊᖅᑰᔨᔪᖅ ᐅᓂᒃᑳᓕᐅᕈᓂ 

ᑭᓯᐊᓂ.  

 

ᒪᓕᒐᐃᓪᓗᖃᐃ ᐃᓚᖏᑦ ᐋᖅᑭᒃᓱᕆᐊᖃᕐᓂᐊᖅᑐᑦ 

ᓱᕈᓯᕐᓄᑦ ᐃᓚᒌᓄᓪᓗ ᐱᔨᑦᑎᕋᐅᑎᓄᑦ ᒪᓕᒐᖅ 

ᑕᐃᓐᓇ ᐋᖅᑭᑦᑎᐊᖅᓯᒪᓐᖏᓗᐊᖅᑐᕕᓂᐅᓐᓂᖅᐸᑦ 

ᑖᔅᓱᒪᖃᐃ ᑎᓕᐅᕐᓂᐊᕐᒫᑎᒍᓇᐃ ᒪᓕᒐᒃᓴᐃᓄᑯᐊ 

ᐋᖅᑭᒃᑕᐅᔭᕆᐊᓖᑦ, ᒐᕙᒪᒃᑯᓪᓗ 

ᒪᓕᒐᖁᑎᒋᓐᓂᖅᐸᔾᔪᒃ ᑭᓯᐊᓂᓗ ᑕᐃᒃᑯᐊ 

ᐋᖅᑭᒃᓱᐃᔪᒪᓐᖏᒻᒥᒃᐸᑕ ᑖᓐᓇ 

ᕿᐱᓗᒃᑕᐅᔪᓐᓇᕐᓂᐊᕆᓪᓗᓂ. ᑭᒡᒐᖅᑐᐃᔨᐅᔪᖅ 

ᑕᒪᒃᑯᓂᖓ ᐋᖅᑭᑉᐹᓪᓕᕈᑎᒃᓴᓂᐅᒐᓗᐊᖅ ᒐᕙᒪᒃᑯᑦ 

ᑖᒃᑯᐊ ᐅᖃᕐᕕᖃᕐᓂᐊᕐᒪᑕ ᑖᔅᓱᖓ 

ᑎᓕᐅᕈᑎᒋᔭᖏᓐᓂᑦ ᐊᑐᓕᖁᒃᐸᖏᓪᓘᓐᓃᑦ, 

ᐊᑐᕈᓐᓇᖅᖢᑎᒡᓘᓐᓃᑦ ᑕᐃᒪᓐᓇᐃᑦᑑᓂᖓᓄᑦ. ᑖᓐᓇ 

ᐃᓱᒪᒋᓪᓗᒍ, ᐃᒃᓯᕙᐅᑖᖅ ᑖᒃᑯᐊ ᐃᓱᒫᓘᑎᒋᔭᕋ 

ᐊᒻᒪᓗ ᒫᓐᓇ ᓈᒻᒪᓈᖅᓯᒪᓇᓱᒋᓐᖏᑕᕋ ᑖᓐᓇ 

ᐱᖁᔭᒃᓴᖅ 40. 
 

ᒫᓐᓇ ᒪᓕᒐᓐᖑᖅᐸᑦ ᑖᓐᓇ ᐃᒡᓗᓕᕆᔨᒃᑯᓐᓄᑦ 

ᒪᓕᒐᒃᓴᖅ ᐋᖅᑭᒋᐊᕈᑕᐅᓚᐅᖅᑐᖅ 

ᐆᒃᑑᒪᔭᑦᑕᐅᓚᐅᖅᑎᓐᓇᒍ ᑖᓐᓇ 

ᓱᕙᓕᑭᐊᕆᕙᓕᖅᑰᔨᓪᓗᒍ. ᐅᓇ 

ᑐᑭᓯᒋᐊᕌᓪᓚᓚᐅᕐᓚᖓ ᐃᓄᐃᑦ ᐃᓕᖅᑯᓯᖏᑦ 

ᐃᓗᐃᑦᑑᖕᒪᑕ, ᐊᕕᒃᑐᖅᓯᒪᓐᖏᓐᓇᑦᑕ 

ᐃᓗᐃᑦᑑᖃᑦᑕᕋᑦᑕᓗ ᑖᓐᓇ ᓱᖁᖅᑎᖅᑕᐅᓇᓱᖕᓂᖅ 

ᒐᕙᒪᒃᑯᑦ ᐊᑐᒐᖏᑦᑎᒍᑦ ᐱᓂᐊᕐᓂᖏᑦᑎᒍᑦ ᓲᕐᓗ 

ᐊᕕᒃᑐᖅᑕᐅᓇᓱᑯᓘᔭᕐᓂᖅ ᑕᒪᓐᓇ 

ᐊᑑᑎᖃᓗᐊᔾᔮᖏᓪᓚᕆᖂᔨᒋᓪᓗᒍ ᑖᓐᓇ 

ᐱᔾᔪᑎᒋᓪᓗᒍ. ᑖᓐᓇ ᐃᓱᒫᓘᑎᒋᒻᒪᕆᑦᑕᕋ. 
 

ᖃᓄᖅ ᓴᖅᑭᖏᒻᒪᕆᑲᓚᐅᕐᓕᓯᒪᓚᐅᕋᓗᐊᖅᖢᖓ 

ᑖᒃᑯᐊ ᓂᕈᐊᖅᑎᒋᓯᒪᔭᒃᑲ ᑭᒡᒐᖅᑐᖅᑕᒃᑲ 

ᐱᔾᔪᑎᒋᓪᓗᒋᑦ ᑖᒃᑯᓂᖓᓪᓕ ᖃᐅᔨᒋᐊᖃᑦᑕᖅᓯᒪᒐᒪ 

ᐊᒻᒪᓗ ᑲᑎᒪᔭᖅᑐᖃᑎᒋᓚᐅᖅᑕᒃᑲ ᐃᒡᓗᓕᖕᒥᐅᑦ ᒨᓯᔅ, 

ᕌᓐ ᐃᐊᓕᐊᑦ, ᐊᒻᒪ ᐸᖕᓂᖅᑑᕐᒥᐅᑕᖅ ᑐᓴᓚᐅᕐᒪᑕ 

ᖃᓄᖅ ᐱᓯᒪᓪᓚᑦᑖᕐᒪᖔᑕ ᐃᒡᓗᓕᖕᒥ ᑕᒪᑐᒥᖓ 

ᐱᓕᕆᔭᖅᑐᖅᓯᒪᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᐱᕕᖕᓂᒃ 

ᐊᑐᑦᑎᐊᓪᓚᕆᒃᖢᑎᑦ ᐃᒻᒪᖃ 1 ᓴᑲᓐᒥᒃ 

ᖄᖏᐅᑎᒐᓗᐊᖅᖢᑎᑦ. ᖁᔭᓐᓇᒦᒃ. 

ᐅᖃᐅᓯᒃᓴᑐᐃᓐᓇᐃᑦ. ᒥᔅᑕ ᐊᐅᐸᒃᓗᑐᖅ.  
 

ᐊᐅᐸᓗᒃᑐᖅ: ᒪ’ᓇᐅᔪᑦ ᐊᒻᒪᓗ 

ᒪᓕᒐᓕᐅᑎᐅᖃᑎᒃᑲᑦᑕᐅᖅ ᒪ’ᓈᐸᒃᑲᑦᑕᐅᖅ ᑖᒃᑯᐊ 

ᑲᑎᒪᔨᕋᓛᓂᑦᑕᐅᖅ ᑖᒻᓇ ᕿᒥᕐᕈᓚᐅᕋᑉᑎᒃᑯ 

ᑖᒃᑯᓂᖓ ᖃᓄᖅ ᐃᓱᒪᒻᒪᖔᑕ ᐃᓄᐃᑦ 

ᐊᐅᓪᓛᕈᑎᓚᐅᖅᓯᒪᒐᑉᑎᒃᑯ ᐃᒡᓗᓕᒻᒧᓪᓗ  

ᐸᓐᓂᖅᑑᕐᒧᖓᓚᐅᖅᓯᒪᒐᒪᑦᑕᐅᖅ ᑕᐃᒃᑯᐊ ᒪ’ᓈᖅᐸᒃᑲ 

ᑐᓐᖓᓱᑦᑎᑕᐅᑦᑎᐊᖅᐸᓚᐅᖅᖢᖓᓗ.  

 

ᐱᓗᐊᕐᓂᖅᑕᐅᖅ ᐃᓅᖃᑎᒋᔭᑉᑎᓐᓂ ᑕᐃᒃᑯᐊ 

ᐃᓱᒫᓘᑎᒋᓚᐅᖅᑕᖏᑦ ᑕᐃᒃᑯᐊᓗ 

ᓇᓗᓇᐃᖅᓯᒍᐊᓚᐅᕐᒪᑎᒃ ᑖᑉᑯᓂᖓ ᐃᓄᐃᑦ 

ᐱᖅᑯᓯᖓᓂ ᐊᑕᑐᐃᓐᓇᓂᐊᕐᒪᖔᑕ ᐊᒻᒪᑦᑕᐅᖅ 

ᐱᐅᒍᖅᑕᐃᓕᔭᐅᒋᐊᖃᕋᒥᑦᑕᐅᖅ ᐃᓐᓇᐃᑦᑕᐅᖅ 

ᑖᒃᑯᓂᖓᑦᑕᐅᖅ ᐱᖁᔭᒃᓴᓂᒃ 

ᓴᓇᕙᓪᓕᐊᓕᕌᖓᑉᑕᑦᑕᐅᖅ. ᐅᓇ ᐆᒃᑑᑎᒋᓪᓗᒍ Child 

and Youth Rep ᑖᒻᓇᑦᑕᐅᖅ ᕿᒥᕐᕈᓂᐊᓕᕐᒥᒐᑉᑎᒃᑯ 

ᑖᒃᑯᓂᖓ ᐱᓕᕆᐊᔅᓴᖓᓂᑦᑕᐅᖅ 

ᐃᓕᑕᕆᔭᐅᖁᔨᑉᓗᑎᑦ ᑖᒃᑯᓂᖓ ᐃᓐᓇᐅᓂᔅᓴᓂᑦᑕᐅᖅ 

ᑖᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᓐᖑᖅ 

ᐳᐃᒍᖅᑕᐃᓕᓗᒋᑦ.  

 

ᐊᒻᒪᓗ, ᐃᓅᖃᑎᒋᔭᒃᑲ ᑕᐃᒃᑯᐊ ᖃᒪᓂᑦᑐᐊᕐᒥ 

ᐊᐱᕆᕙᓚᐅᕐᒪᑕ ᖃᓄᖅ ᐅᓇ ᐱᓕᕆᐊᔅᓴᖃᕐᓂᐊ 

ᐃᓅᓱᑦᑐᓄᑦ ᒪᒃᑯᑦᑐᓄᓪᓗ 

ᐅᖃᐅᑎᕙᒥᐊᓚᐅᖅᑐᒋᑦᑕᐅᖅ ᑖᑉᑯᐊ 

ᓂᕈᐊᖅᓴᖅᑕᐅᓇ ᐃᓕᔭᐅᓂᐊᕐᓂᖏᑉᐸᑦ 

ᒪᓕᒐᓕᐅᖅᑎᓄᓪᓗ ᒪᓕᒐᓕᐅᕐᕕᒻᒧᑦ ᐅᓂᒃᑳᐸᓐᓂᐊᕋᒥ 

ᓇᓗᓇᖏᒃᖢᓂ ᐊᕐᕌᒍᑕᒫᖅᑕᐅᖅ 

ᐅᓂᒃᑳᓕᐅᒃᓴᒥᑦᑕᐅᖅ ᓴᓇᕙᓐᓂᐊᕋᒥᑦᑕᐅᖅ. ᐄ, 

ᑕᐹᕐᔪᒃ ᐅᖃᑦᓯᐊᖅᖢᓂᓗ ᑖᑉᑯᓂᖓᑦ ᐃᓄᓐᓃᖔᖅᑐᑦ 

ᒪᒃᑯᑦᑐᓃᖔᖅᖢᓂᑦᑕᐅᖅ ᑖᒃᑯᐊ ᐃᓄᓕᕆᔩᑦ 

ᐱᓕᕆᐊᔅᓴᖏᑦ ᐊᒃᑐᐊᖓᓂᐊᕐᒪᖔᑉ. ᑭᓯᐊᓂ ᑖᓐᓇ 

ᕿᒥᕐᕈᑭᓐᓇᖅᖢᒍᑦᑕᐅᖅ ᓇᓗᓇᐃᖅᓯᓚᐅᖅᓯᒪᒻᒪᑎᒃ 

ᑖᒃᑯᐊ ᑎᑎᖅᑲᐅᑎᑯᓪᓗ ᐊᒻᒪᓗ ᑖᑉᑯᓂᖓ 

ᖃᒪᓂᑦᑐᐊᕐᒥᐅᖃᑎᒋᔭᑉᑎᓐᓂ. ᐅᖃᓚᐅᕐᒪᑎᒃ 

ᐊᒥᓲᓗᐊᕐᓂᒥᑉᐸᑎᓪᓘᓐᓃᑦ ᑖᒃᑯᐊ ᐱᓕᕆᐊᔅᓴᖃᖅᑐᖅ 

ᐃᓅᓱᑦᑐᓄᑦ ᒪᒃᑯᑦᑐᓄᑦ ᓈᒻᒪᒋᔭᐅᒥᐊᖅᑐᓂᓗ ᑖᓐᓇ 

ᐃᓚᔭᐅᑭᓐᓇᐸᓪᓘᓃᓐᖑᖅ ᒪᓕᒐᓕᐅᖅᑎᓄᑦ 

ᐅᓂᒃᑳᓗᐊᕕᓐᓂᐊᓂᕐᒥᑉᐸᑦ ᐱᓗᐊᖅᑐᒥᒃ ᐱᖁᔭᓂᒃ 

ᖃᓄᐃᓕᐅᕐᒪᖔᑦᑕ ᐅᕝᕙᓘᓐᓃᑦ ᑕᒻᒪᕐᓂᑰᖃᕐᒪᖔᖅ 

ᐅᕝᕙᓘᓐᓃᑦ ᐳᐃᒍᖅᑐᖃᕐᒪᖔᑦ ᐅᕝᕙᓘᓐᓃᑦ ᓱᓇ 

ᓄᑖᖑᖅᑎᑕᐅᑑᓪᓗᐊᕐᒪᖔᑦ ᐊᒻᒪᓗ ᖃᓄᖅ 

ᐋᖅᑭᑭᓐᓇᑑᓪᓗᐊᕐᒪᖔᑦ. ᑖᒻᓇ 

ᓇᓗᓇᐃᖅᓯᔭᐅᓚᐅᖅᓯᒪᒐᒥ ᑖᒻᓇ 

ᐆᒃᑑᑎᒋᐊᓚᐅᕐᓗᒋᑦᑕᐅᖅ ᓯᕗᓕᐅᖅᑎ ᐋᕆᐊᖅ 

ᐅᖃᒻᒪᕆᓚᐅᕋᒥ ᐅᖃᐅᓯᖏᓐᓂ ᑖᒃᑯᐊ 

ᑕᐃᑦᓂᐊᓇᐃᒻᒪᓐᖑᖅ ᐃᓄᑦᑑᖅᓯᒪᔪᒥᓗᓐᓃᑦ 

ᖃᓪᓗᓈᑐᑦ ᐅᖃᖅᓯᒪᒐᒥᓐᖑᖅ ᒪᓕᒐᓕᐅᖅᑎᒥᒃ 

ᓇᓗᓇᐃᖅᓯᓂᐊᕋᒥ ᖃᓄᖅ 

ᐱᓕᕆᐊᔅᓴᖃᑦᑕᓂᐊᕐᒪᖔᖅ. 

ᐅᖃᐅᔾᔪᐃᔪᒍᑦᓯᐊᐸᓐᓂᐊᕐᒪᑦᑕᐅᒎᖅ ᑖᒃᑯᓇᖓᑦ 

ᐃᓄᓰᖃᑦᑎᐊᓂᕐᒧᑦ ᐃᓅᓱᑦᑐᓄᑦ ᒪᒃᑯᑦᑐᓄᑦ.  

 

ᑖᒻᓇᑦᑕᐅᖅ ᖃᓄᐃᒋᔭᐅᓐᖏᑦᑐᓂᒃ 

ᖃᒪᓂᑦᑐᐊᕐᒥᐅᑕᓂᒃ. ᐃᓛᓐᓂᒃᑯᑦ 



ᐱᖓᑦᓯᖅ, ᓯᑎᐱᕆ 11, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖏᖃᑎᒌᔫᔭᖅᐸᓚᐅᓐᖏᓗᐊᕋᑦᑕ ᖃᒪᓂᑦᑐᐊᕐᒥ 

ᑭᓯᐊᓂ ᐊᒥᓲᓂᖅᓴᐅᕙᓪᓕᐊᓕᓚᐅᕐᒪᑎ ᑖᒻᓇ 

ᐋᖅᑭᓯᖁᔨᓪᓗᑎᑦ ᑖᒃᑯᓂᖓ ᐃᑲᔪᖅᑐᐃᑲᓐᓂᖅᖢᑎᑦ. 

ᑖᒃᑯᐊ ᑲᑎᒪᔨᕋᓛᓄᑦ ᐊᐅᓪᓛᖃᑎᒋᓚᐅᖅᑕᒃᑲ 

ᒪ’ᓈᖅᖢᒋᑦ ᓄᓇᖅᑲᑎᒋᔭᖏᓄᑦᑕᐅᖅ ᑕᐃᒃᑯᐊ 

ᐳᓛᓚᐅᖅᑕᕗᑦᑕᐅᖅ ᑐᓐᖓᓱᑦᑎᑕᐅᑦᑎᐊᓚᐅᕋᑉᑕ 

ᑕᐃᑲᓃᓚᐅᖅᑎᓪᓗᑕ.  

 

ᐃᒃᓯᕙᐅᑖᖅ, ᑖᓐᓇ ᖃᒪᓂᑦᑐᐊᕐᒦᖔᖅᖢᓂ 

ᐊᒥᓲᓂᖅᓴᐅᕙᓪᓕᐊᓚᐅᕐᒪᑎᑦᑕᐅᖅ ᑖᒃᑯᓂᖓ 

ᐊᐱᖅᑯᑕᕐᓗᑎᑦ ᑭᐅᕙᒃᖢᑎᓪᓗ ᐃᑲᔪᖁᔨᒻᒫᓚᐅᕐᒪᑎ 

ᑖᒃᑯᓂᖓ ᐱᔾᔪᑎᖃᖅᖢᓂ ᖃᓄᓗᒃᑖᒎᖅ ᐃᓅᓱᑦᑐᒃᑯᑦ 

ᒪᒃᑯᑐᓐᓈᓐᖑᖅ ᐃᑲᔪᖅᑕᐅᐱᓐᓇᑑᓗᐊᓂᕐᒥᑉᐸᑎ 

ᖃᓄᓗᒃᑖᖅ ᖃᓄᒥᐊᖅ ᐊᑏᒃᑲᓐᓂ 

ᐃᑲᔪᒃᑲᓐᓂᒥᐊᓚᐅᕆᑦᓯ. ᒪᓕᒐᓕᐅᖅᑎᐅᖃᑎᒐ 

ᑕᐹᕐᔪᒃ ᐃᓱᒪᒋᔭᖓᓂᑦᑕᐅᖅ ᐃᓱᒪᓚᐅᖅᑐᖓᑦᑕᐅᖅ 

ᐃᒻᒪᖃ ᐃᓄᓕᕆᔨᒃᑯᓐᓂ ᐱᓕᕆᐊᔅᓴᖏᓐᓂᑦᑕᐅᖅ 

ᐱᓕᕆᐊᔅᓴᖃᕐᓂᐊᕐᒪᖔᖅ ᑭᓯᐊᓂ 

ᓇᓗᓇᐃᖅᓯᑎᑕᐅᑦᑎᐊᕐᒪᑦ ᑖᒃᑯᓂᖓ 

ᐅᖃᐅᓯᖓᓐᓄᑦᑕᐅᖅ ᐱᖁᔭᓂᒃ ᕿᒥᕐᕈᓚᐅᕋᑉᑕ ᑖᒻᓇ 

ᐅᓂᒃᑳᖃᑦᑕᓂᐊᖅᖢᓂᓗᒎᖅ ᒪᓕᒐᓕᐅᖅᑎᓄᑦ 

ᑭᐅᑦᑕᑎᐊᕐᓂᐊᖅᖢᓂᓗ ᖃᓄᐃᓕᐅᐱᓐᓇᓂᐊᕐᒪᖔᑉᑕ.  
 

ᐄ, ᐃᒃᓯᕙᐅᑖᖅ, ᑕᐃᒃᑯᐊ 

ᖃᒪᓂᑦᑐᐊᕐᒥᐅᖃᑎᒋᔭᑉᑎᓐᓂ ᐊᖏᖁᔨᓚᐅᒻᒪᑕ 

ᐃᑲᔪᖁᔨᒃᑲᓐᓂᒥᐊᖅᖢᑎᖑᖅ ᐅᖃᐅᓚᐅᒻᒪᑎᒃ 

ᖃᓄᒃᑲᓂᓗᒃᑖᖅ ᖃᓄᒃᑲᓐᓂᒥᐊᖅ 

ᐃᑲᔪᒃᑲᓐᓂᖅᑑᓗᐊᓐᓂᕈᑉᑕᒎᖅ ᒪᒃᑯᒃᑐᓄᒃ 

ᓈᒪᒋᔭᐅᒥᐊᕋᔭᒥᑦᑕᐅᖅ. ᑖᒻᓇ 

ᐅᖃᐅᓯᔅᓴᑐᐊᖑᒥᐊᖅᕼᐃᓐᓇᕋᒥ, ᒪ’ᓇᐅᔪᑎᑦ 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐊᐅᐸᓗᒃᑐᖅ. 

ᐅᖃᐅᓯᔅᓴᑐᐃᓐᓇᐃᑦ. ᒥᔅ ᐅᒡᔪᒃ. 
 

ᐅᒡᔪᒃ: ᖁᔭᓇᖅᑯᑎᓐ ᐃᒃᓯᕙᐅᑖᖅ. ᐄ, ᐊᑐᓂ 

ᒪᓕᒐᓕᐅᖅᑎᐅᒐᑉᑕ ᐊᑐᓂᑦ ᐃᓱᒪᖃᕋᑉᑕ ᑕᑉᓱᒪ 

ᒥᒃᓵᓄᑦ. 
 

(ᑐᓵᔨᒃᑰᓕᖅᑐᖅ) ᐃᒃᓯᕙᐅᑖᖅ, ᐱᒋᐊᕈᑎᖃᕈᒪᔪᖓ 

ᐃᑲᔪᖅᓱᐃᒐᒪ ᒪᓕᒐᔅᓴᖅ 40-ᒥᒃ ᑭᒡᒐᖅᑐᐃᔨ 

ᓱᕈᓯᓐᓄᑦ ᒪᒃᑯᖅᑐᓄᓪᓗ ᒪᓕᒐᔾᔪᐊᖅ. ᓄᓇᕘᒥᐅᑦ 

ᐃᑲᔪᖅᓱᐃᖁᔨᓇᓱᒋᔭᒃᑲ ᒪᓕᒐᔅᓴᖅ 40-ᒥᒃ. ᑖᓐᓇ 

ᒪᓕᒃᓯᒪᔪᖅ ᑕᐃᒃᑯᐊ ᐃᓐᓇᕗᑦ ᐃᓅᔪᓐᓃᖅᓯᒪᓕᖅᑐᑦ 

ᐃᑲᔪᖅᓱᐃᓂᖅᐹᖑᓚᐅᖅᓯᒪᒻᒪᑕ ᓇᖕᒥᓂᖅ 

ᒐᕙᒪᖃᓐᓂᒻᒥᑦ ᓄᓇᕘᑖᖅᓯᒪᓕᖅᑎᓪᓗᑕ. 
 

ᑕᐃᒃᑯᐊ ᐱᔾᔪᑎᒋᓪᓗᒋ, ᑕᕝᕙᓂ ᐅᓪᓗᒥ ᑕᕝᕙᓃᑉᐳᒍᑦ 

ᒪᓕᒐᓕᐅᕝᕕᐅᑉ ᐃᓗᐊᓂ. ᖁᔭᓐᓇᒦᖅᐸᒃᑲ 

ᐃᑲᔪᖅᓱᓚᐅᒻᒪᑕ. 
 

ᐃᓄᐃᑦ ᐃᓱᒫᓘᑎᖃᓚᐅᖅᓯᒪᔪᑦ ᓯᕗᓂᒃᓴᑦᑎᓐᓂ 

ᑭᖑᕚᖏᑦ ᖃᓄᐃᑦᑑᓂᐊᒻᒪᖔᖏᑦ ᐅᖃᐅᓯᑐᖃᖏᑦ 

ᐱᖅᑯᓯᖏᑦ ᐊᒻᒪᓗ ᐃᓚᖏᑦᑕ ᒪᑭᒪᑦᑎᐊᓐᓂᖏᓐᓂᒃ 

ᑕᑯᔪᒪᓚᐅᖅᑐᑦ ᐊᒻᒪᓗ ᓄᓇᕘᒥᐅᑦ ᐱᔪᓐᓇᐅᑎᖏᑦ 

ᐱᔪᒪᔭᖏᓪᓗ ᐊᐅᓚᑕᐅᑦᑎᐊᓂᐊᕋᓱᒋᔭᐅᓪᓗᑎᒃ. ᑕᕝᕙ 

ᒪᓕᒐᔅᓴᖅ 40 ᒪᓕᒃᓯᒪᕗᖅ ᑕᐃᒃᑯᐊ ᐃᓐᓇᐃᑦ 

ᐱᔪᒪᓚᐅᖅᑕᖏᓐᓂᒃ ᐅᒃᐱᕆᔭᖏᓂᓪᓗ. 
 

ᒪᓕᒐᔅᓴᖅ 40 ᓴᖅᑭᔮᖅᐳᖅ ᒐᕙᒪᒃᑯᑦ ᐱᔨᑦᑎᕈᑎᖏᑦ 

ᐱᓕᕆᐊᓐᖑᖅᑎᓯᒪᔭᖏᓪᓗ ᓴᖅᑭᑕᐅᑦᑎᐊᓐᓂᐊᒻᒪᑕ 

ᒪᒃᑯᒃᑐᓄᑦ ᓱᕈᓯᓄᓪᓗ. ᑖᒃᑯᐊ ᐱᔪᓐᓇᐅᑎᖃᒻᒪᑕ 

ᐱᓕᕆᐊᓐᖑᖅᑎᑕᐅᓯᒪᔪᓂᒃ ᐊᑐᐃᓐᓇᖃᖅᑎᑕᐅᓗᑎᒃ 

ᐱᔨᑦᑎᕈᑎᓂᓪᓗ ᒪᓕᒐᔾᔪᐊᖅᑎᒍᑦ ᒐᕙᒪᒃᑯᓪᓗ 

ᐱᔭᒃᓴᖅᑖᕆᓯᒪᔭᖓᒍᑦ. 
 

ᑭᒡᒍᖅᑐᐃᔨ ᓱᕈᓯᓄᑦ ᒪᒃᑯᒃᑐᓄᓪᓗ ᒐᕙᒪᒃᑯᑦ ᐃᓛᒃ 

ᑎᑎᕋᕝᕕᖃᕆᐊᓖᑦ ᐊᑦᑐᐊᓂᖃᓐᖏᓪᓗᑎᒃ 

ᒐᕙᒪᒃᑯᓐᓂᒃ ᐊᓯᖏᓐᓂᓪᓗ ᓴᐳᒻᒥᓯᔪᓐᓇᓐᓂᐊᒻᒪᑕ 

ᓴᖅᑭᔮᖅᑎᑦᑎᑲᓐᓂᐊᒻᒪᑕᓗ ᐱᔪᓐᓇᐅᑎᓂᒃ. 
 

ᐃᓚᓕᐅᓪᓗᒋᑦ ᑕᐃᒃᑯᐊ ᐸᖅᑭᔭᐅᔪᑦ ᒐᕙᒪᒃᑯᓐᓄᑦ 

ᓱᕈᓰᑦ ᐃᓄᓕᕆᔨᒃᑯᑎᒎᖅᑎᑕᐅᓪᓗᑎᒃ.  
 

ᐃᒃᓯᕙᐅᑖᖅ, 2011-ᒥ ᑕᒻᒪᖅᓯᒪᔪᖅᓯᐅᖅᑎ ᑲᓇᑕᒥ 

ᐅᓂᒃᑲᐅᓯᖃᓕᕋᒥ ᒪᒃᑯᒃᑐᑦ ᓱᕈᓰᑦ ᐃᓚᔭᕇᓐᓄᓪᓗ  

ᑐᕌᖓᔪᓂᒃ ᐱᔨᑦᑎᕈᑎᓂᒃ, ᐅᖃᓚᐅᖅᓯᒪᔪᖅ 

ᐃᓱᒫᓗᓇᓐᓂᖅᐹᖅ ᓄᓕᐊᓐᓂᓪᓗᓐᓂᖅ ᑕᒪᓐᓇ 

ᒪᓗᓐᓇᓐᓂᖅᐹᖑᒻᒪᑦ ᓱᕈᓯᓐᓄᑦ ᐊᑐᖅᑕᐅᖃᑦᑕᖅᑐᖅ 

ᓄᓇᕘᒥᐅᓄᑦ, ᐃᓚᖏᑦ ᕿᓕᐅᓐᖏᑦᑐᓪᓘᓐᓃᑦ 

ᐊᕐᕌᒍᓖᑦ. 
 

ᑖᒃᑯᐊ ᐅᓂᒃᑳᑦ ᐃᓗᓕᖃᓚᐅᖅᑐᑦ ᓱᕈᓰᑦ 

ᓄᓕᐊᓐᓂᓪᓗᓂᒃᑰᖅᑎᑕᐅᖃᑦᑕᒻᒪᑕ 

ᖁᓖᖅᓱᓪᓗᐊᖅᑐᒥᒃ ᑲᓇᑕᓕᒫᒥ ᓈᓴᐅᑎᖏᑦ 

ᑕᑯᓐᓇᖅᖢᒍ. 
 

ᐃᓄᐃᑦ ᖃᐅᔨᒪᔭᑐᖃᖏᑦ ᖃᐃᑕᐅᓚᐅᖅᓯᒪᔪᑦ 

ᐊᓈᓇᑦᑎᐊᓐᓄᑦ ᐅᖃᖅᓯᒪᔪᖅ ᓱᕈᓰ 

ᓱᕈᓯᐅᖏᓐᓇᖅᑐᑦ. ᒪᒃᑯᒃᑐᖅ ᐊᓐᓇᐅᒐᓗᐊᖅ 

ᐃᓐᓇᖅᓯᐅᑎᒧᑦ ᓇᓪᓕᖅᓯᒪᓐᖏᒻᒪᑕ ᐊᓐᓇᐅᓂᐅᑉ 

ᑐᕌᖓᔪᓂᒃ ᑐᓴᕆᐊᖃᓐᖏᓚᖅ. ᐃᓄᐃᑦ 

ᐃᓅᖃᑎᒌᖑᔾᔪᓯᖏᑦ ᐃᓕᓴᖅᓯᔭᕆᐊᓖᑦ ᐃᓄᐃᑦ 

ᖃᐅᔨᒪᔭᑐᖃᖏᑦ. 
 

ᐊᒡᒐᓯ 2003-ᖑᑎᓪᓗᒍ, ᒥᐊᓕᒐᐃᑦ ᓄᓇᖏᓐᓂ 

ᐅᑭᐅᑭᓗᐊᖅᑐᓄᑦ ᑐᕌᖓᔪᑦ 

ᐃᖅᑲᖅᑐᐃᕕᒃᑰᖅᑎᑕᐅᖃᑦᑕᖅᑐᑦ. ᐅᖃᓚᐅᖅᓯᒪᔪᑦ 

ᓱᕈᓯᓐᓄᑦ ᓯᓐᓈᖅᑎᒥᒃ ᐊᔭᐅᖅᑐᐃᕕᒃᑕᖃᕆᐊᓕᒃ 

ᑭᒡᒐᖅᑐᐃᔨᖃᓪᓗᑎᒃ ᓱᕈᓰᑦ ᒪᒃᑯᒃᑐᓪᓗ. ᑖᒃᑯᐊ 

ᐃᑲᔪᓐᓂᖅᐹᖑᕙᓪᓕᐊᒻᒪᑕ ᓱᕈᓰᑦ ᓄᓕᐊᓐᓂᒃᑯᑦ 

ᐱᓂᓪᓗᒃᑕᐅᓯᒪᑎᓪᓗᒋᑦ ᐊᒻᒪᓗ ᓱᕈᓰᑦ 

ᑲᒪᒋᔭᐅᑦᑎᐊᖏᓐᓂᖏᑦ. 
 

ᐃᒃᓯᕙᐅᑖ, ᒪᒃᑯᒃᑐᓄᑦ ᓱᕈᓯᓂᓪᓗ ᑭᒡᒐᖅᑐᐃᔨ 

ᐃᑲᔪᖅᑎᒋᔭᐅᓂᐊᖅᑐᑦ ᓄᓇᕘᒥᐅᑦ 

ᒪᒃᑯᒃᑐᖁᑎᖏᓐᓄᑦ. ᑖᒃᑯᐊ ᐊᔪᓐᓂᖅᐹᖑᒻᒪᑕ 

ᐃᓅᓯᑦᑎᓐᓂ, ᓇᖏᒥᓂᓪᓗ ᐅᖃᐅᓯᖃᕈᓐᓇᕋᑎᒃ 

ᐅᖃᓪᓚᔾᔮᓇᑎᒃ. ᑲᒪᒋᔭᐅᑦᑎᐊᕆᐊᖃᖅᖢᑎᓪᓗ. 

ᐃᒃᓯᕙᐅᑖᖅ, ᒪᓕᒐᔅᓴᖅ 40 ᐊᔭᐅᖅᑐᖅᑕᐅᕗᖅ 

ᐃᓄᓕᕆᔨᒃᑯᓐᓄᑦ, ᐸᓖᓯᒃᑯᓐᓄᑦ, ᐃᓕᓴᐃᔨᓄᑦ, 

ᐋᓐᓂᐊᖅᓯᐅᑎᓄᓪᓗ. ᑐᓴᖅᓯᒪᔪᖓᓘᓐᓃᑦ ᑖᓐᓇ 

ᑭᒡᒐᖅᑐᐃᔨ ᓲᓪᓗ ᐸᐃᕆᔨᔾᔪᐊᑐᐃᓐᓇᐅᓂᐊᖅᑐᖅ, 

ᐊᐅᓚᑦᑎᔨᐅᓇᓱᓪᓗᓂ ᓄᓇᕘᒥᐅᑕᓂᒃ. 

ᓯᓚᑖᓂᒥᐅᑕᒃᑲᓂᑐᐃᓐᓇᐃᑦ  

ᐊᐅᓚᑦᑎᓇᓱᒃᑎᑐᐃᓐᓇᐅᓗᓂ ᓄᓇᕘᒥᐅᑕᓄᑦ. 

ᑕᐃᒪᐃᔾᔮᓐᖏᑦᑐᖅ.  

 

ᐃᒃᓯᕙᐅᑖᖅ, ᐃᓄᐃᑦ ᖃᐅᔨᒪᔭᑐᖃᖏᒍᑦ 

ᑐᓐᖓᕕᖏᑦ ᐅᕙᓐᓄᑦ ᖃᐅᑕᐃᓚᐅᖅᓯᒪᔪᑦ 

ᓇᓗᓇᐃᖅᓯᓚᐅᖅᑐᑦ ᓴᓂᓕᕆᔭᓐᓂᒃ 

ᐊᔾᔨᖃᑐᐃᓐᓇᕋᒪ, ᐅᕕᓂᖃᑎᒋᒐᓗᐊᕈᒃᑯ 

ᐋᒃᑲᓘᓐᓃᑦ. ᐃᓚᐃᓐᓈᖅᑕᐅᔪᖅᑕᖃᕆᐊᖃᓐᖏᑦᑐᑦ. 

 

ᐅᕙᒍᓪᓗ ᒪᓕᒐᓕᐅᖅᑎᐅᓪᓗᑕ ᐃᓱᒪᕗᑦ 

ᒪᑐᐃᖓᑦᑎᐊᕆᐊᖃᖅᐸᕗᑦ ᒪᑯᐊᑯᓗᐃᑦ 

ᑯᒪᐃᔭᐅᑎᑯᓗᐃᑦ ᐅᕕᓂᖃᑎᒌᓐᖏᓐᓂᖅ 

ᐃᓕᖅᑯᓯᓪᓗ ᐃᓱᒪᒋᓐᖏᓪᓗᒋᑦ. ᓄᓇᕗᒻᒥᐅᓕᒫᑦ 

ᐱᔨᑦᑎᖅᑕᐅᔭᕆᐊᓖᑦ ᒐᕙᒪᒃᑯᓐᓄᑦ 

ᓴᖅᑭᑕᐅᓯᒪᔪᓂᒃ ᑭᓇᐅᒐᓗᐊᖅᐸᓪᓘᓐᓃᑦ. 

 

ᐃᓐᓇᐅᓪᓗᑕ ᐃᓕᔅᓯᒪᔪᒍᑦ ᑕᐃᒃᑯᐊ ᐱᔪᓐᓇᐅᑏᑦ 

ᒥᒃᓵᓄᑦ ᐱᔨᑦᑎᖅᑕᐅᔭᕆᐊᖃᕐᓂᑦᑎᓐᓂᑦ 

ᓂᕈᐊᕈᓐᓇᕐᓗᑕᓗ ᑭᒡᒐᖅᑐᐃᔨᓂᑦ 

ᑭᒡᒐᖅᑐᖅᑎᒋᔭᐅᖃᑦᑕᕐᓂᐊᖅᑐᓂᒃ. ᓱᕈᓰᑦ 

ᒪᒃᑯᑦᑐᓪᓗ ᓱᓕ ᖃᐅᔨᒪᓐᖏᑦᑐᑦ ᖃᓄᐃᑦᑐᓂᒃ 

ᐱᔪᓐᓇᐅᑎᖃᕐᒪᖔᑦ ᐱᔨᑦᑎᕈᑎᓂᒃ ᑐᔅᓯᕋᕐᓂᖅ 

ᓇᓗᔪᑦ, ᓂᕈᐊᕈᓐᓇᖏᑦᑐᑎᓪᓗ ᑕᐃᒪᐃᓐᓂᖓᓄᑦ 

ᑭᒡᒐᖅᑐᐃᔨᖃᕆᐊᖃᖅᑐᑦ. 

 

ᓇᑦᑎᓕᒻᒧᑦ ᒪᓕᒐᓕᐅᖅᑎᐅᓯᒪᓕᕋᒪ 

ᓈᓚᖃᑦᑕᖅᓯᒪᔭᒃᑲ ᒪᓕᒐᓕᐅᖅᑎᐅᖃᑎᒃᑲ 

ᐅᖃᓕᒫᖅᑐᑦ ᑎᑎᖅᑲᓂᒃ 

ᐃᓕᓐᓂᐊᕐᕕᐊᓗᒻᒦᓐᖔᖅᑐᓂᒃ ᐃᓚᖏᑦ 

ᐃᑲᔪᖅᑕᐅᒃᑲᓐᓂᕈᒪᔪᑦ, ᐃᓚᖏᑦ 

ᐃᓱᒻᒥᐅᑎᔅᓴᑦᑎᐊᕙᓖᑦ ᑭᒡᒐᖅᑐᐃᔨ ᓱᕈᓯᕐᓄᑦ 

ᒪᒃᑯᑦᑐᓄᓪᓗ ᐃᑲᔪᖅᓱᕆᐊᓖᑦ ᑕᒪᒃᑯᓂᖓ 

ᐃᓕᓴᖅᑎᓂᒃ ᐊᒻᒪᓗ ᐊᑐᓕᖁᔭᓕᐅᕈᓐᓇᕐᓗᓂ 

ᑖᓐᓇ ᑭᒡᒐᖅᑐᐃᔨ ᓂᐱᖃᕐᓂᐊᕐᒪᑕ ᒪᒃᑯᑦᑐᑦ. 

 

ᒪᑐᐃᖓᑦᑎᐊᕆᐊᖃᖅᑐᒍᑦ ᐃᓱᒪᒋᓗᑎᒍᓗ 

ᐅᓄᕐᓂᖅᐹᖑᒻᒪᑕ ᒪᒃᑯᑦᑐᑦ ᓱᕈᓰᓪᓗ ᓯᕗᓂᒃᓴᕗᑦ 

ᓄᓇᕘᓪᓗᑕ ᑖᒃᑯᓂᖓ ᑭᓯᐊᓂ ᒪᒃᑯᑦᑐᓂᒃ 

ᓱᕈᓯᕐᓂᓪᓗ ᑐᓐᖓᕕᖃᕆᐊᖃᖅᑐᒍᑦ 

ᒪᑭᒪᑦᑎᐊᕐᓗᑎᒃ, ᐃᓕᓐᓂᐊᖅᓯᒪᑦᑎᐊᕐᓗᑎᒃ 

ᐊᑦᑕᓇᕐᔭᐃᖅᓯᒪᓗᑎᒃ ᐱᕈᖅᓴᕐᓂᐊᕐᒪᑕ 

ᓇᓗᖅᑯᑎᓐᖏᓪᓗᑎᓪᓗ ᐊᒻᒪᓗ ᐊᔪᓐᖏᑦᑎᐊᕐᓗᑎᒃ. 

ᐃᓕᓐᓂᐊᕐᓂᖅ, ᐃᖅᑲᖅᑐᐃᕕᓕᕆᓂᖅ, 

ᐋᓐᓂᐊᖃᕐᓇᖏᑦᑐᓕᕆᓂᖅ, ᐅᖅᑰᓴᐅᑎᖃᕐᓂᖅ 

ᑕᒪᒃᑯᐊ ᐊᑐᕈᓐᓇᖅᑐᓕᒫᓄᑦ ᐊᑐᖅᑕᐅᔭᕆᐊᓖᑦ. 

ᑭᒡᒐᖅᑐᐃᔨ ᒪᒃᑯᑦᑐᓄᑦ ᓱᕈᓯᕐᓄᓪᓗ 

ᐃᑲᔪᖅᑎᐅᔭᕆᐊᖃᖅᑐᖅ ᑭᑭᑕᐅᔪᖅᑕᖃᕐᓂᐊᖏᒻᒪᑦ 

ᑖᒃᑯᐊ ᐱᔪᓐᓇᐅᑏᑦ ᐱᔾᔪᑎᒋᓪᓗᒋᑦ. 

 

ᒪᓕᒐᒃᓴᖅ 40 ᐃᑲᔪᖅᓱᕐᓂᐊᖅᑕᕋ ᐃᓚᒃᑲᓗ 

ᐊᔭᐅᖅᑐᖅᐸᒃᑲ ᐃᑲᔪᖅᑐᖅᑕᐅᖁᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᓂᓪᓕᕈᓐᓇᖅᑎᑕᐅᒐᒪ. ᑖᓐᓇ 

ᖃᐅᔨᒪᕈᓗᔭᖅᑐᒍ ᐃᓱᒫᓘᑎᒋᔭᐅᖃᑦᑕᕐᓂᖓᓗ 

ᐱᔾᔪᑎᒋᓪᓗᒍ. 

 

2001-ᒥᓂᑦ ᑎᑎᕋᖅᑖᓚᐅᖅᓯᒪᔪᒍᑦ ᓄᓇᕗᒻᒥ 

ᓄᓇᓖᑦ ᑲᑐᔾᔨᖃᑎᒌᖏᓐᓂᑦ ᐊᒻᒪᓗ ᒪᐃᔭᓕᒫᓄᑦ 

ᑕᐃᓐᓇ ᐃᒃᓯᕚᕐᕕᒋᔭᐅᓪᓗᓂ, ᐃᓅᓪᓗᓂ 

ᐃᓅᓐᖏᑦᑐᓂᓘᓐᓃᑦ, ᐃᓄᐃᑦ ᑕᐃᒃᑯᐊ 

ᐅᓄᕐᓂᖅᓴᐃᑦ. ᑕᐃᒪᐃᑦᑐᓂᒃ ᐃᑲᔪᖅᓱᐃᔪᓂᒃ 

ᐱᑎᑕᐅᖃᑦᑕᖅᑐᓂᒃ ᖁᕕᐊᓇᖅᑐᖅ ᑭᓐᖒᒪᒐᑦᑕ  

ᑕᒪᒃᑯᓂᖓ ᐅᓄᖅᑐᓂᒃ 2001-ᒥᓂᑦ ᑖᓐᓇ 

ᑎᑎᕋᖅᑕᐅᓚᐅᖅᓯᒪᔪᖅ. 

 

ᒪᓕᒐᓕᐅᖅᑏᑦ ᐊᔾᔨᒌᓐᖏᒻᒪᑕ 

ᒪᓕᒐᓕᐅᖅᑎᕕᓃᓪᓗ ᕇᐱᑲ ᕕᓕᐊᒻᔅ ᑖᔅᓱᒥᖓ 

ᐅᖃᐅᓯᖃᓚᐅᖅᓯᒪᒻᒥᒻᒪᑦ 

ᐊᔭᐅᖅᑐᐃᓪᓚᕆᓚᐅᖅᓯᒪᓪᓗᓂᓗ ᐊᒻᒪᓗ 

ᐅᖅᑯᕐᒥᐅᑦ ᒪᓕᒐᓕᐅᖅᑎᖓᑦ ᔭᐃᒥᓯ ᐋᕆᐊᒃ 

ᐊᐱᖅᑯᑎᖃᖃᑦᑕᓚᐅᖅᑐᓂ ᐊᒻᒪᓗ ᓄᓇᕗᒻᒥ 

ᓯᕗᓕᖅᑏᑦ ᑲᑎᒪᔨᖏᑦ ᐊᐱᖅᑯᑎᖃᖃᑦᑕᓚᐅᖅᑐᑦ 

ᓱᕈᓰᑦ ᒪᒃᑯᑦᑐᓪᓗ ᑭᒡᒐᖅᑐᐃᔨᔅᓴᖓᓐᓂᑦ ᒥᔅᑕ ᑰᓕ, 

ᒥᔅᑕ ᐋᕆᐊᒃ, ᒥᔅᑕ ᐅᑲᓕᕐᓗ.  

 

ᑖᒃᑯᐊ ᑎᑎᖅᑲᑦ ᓄᓇᕗᑦ ᑐᓐᖓᕕᒃᑯᓐᓃᓐᖔᖅᑐᑦ 

ᐅᖃᖅᓯᒪᔪᑦ ᖃᓪᓗᓈᖑᒐᓗᐊᖅᑐᖓ ᑐᓐᖓᕕᒃᑯᑦ 

ᐃᓄᓐᓂᒃ ᑭᒡᒐᖅᑐᐃᒐᒥᒃ ᐅᖃᖅᓯᒪᓚᐅᕋᒥᒃ 

ᐅᖃᒃᑲᓂᖅᑐᖅ ᑕᐅᑐᓐᖏ ᑎᑎᕋᕋᒥ ᐅᓇ 

ᐱᖁᔭᒃᓴᖅ ᓴᖅᑭᖅᑐᖅ ᑲᑐᔾᔭᖁᓪᓗᓂ 

ᓴᖅᑭᑕᐅᓇᓱᓚᐅᕋᒥ ᒐᕙᒪᒃᑯᑦ, ᑐᓐᖓᕕᒃᑯᓪᓗ 

ᐃᖅᑲᓇᐃᔭᖃᑎᒌᑦᑐᑎᒃ ᑖᒃᑯᓂᖓ 

ᐱᓕᕆᐊᖃᓚᐅᖅᓯᒪᔪᑦ ᑕᒫᓂ ᐱᑕᖃᕆᐊᖃᕐᒪᑦ 

ᐊᒻᒪᓗ ᑐᓐᖓᕕᒃᑯᑦ ᑕᒪᑐᒥᖓ 

ᐱᕚᓪᓕᐅᑎᓪᓚᕆᐊᓘᓂᐊᕐᓂᕋᐃᓚᐅᖅᑐᑦ.  

 

ᐅᕙᓐᓄᓪᓕ ᑲᑐᔾᔨᖃᑎᒌᓐᓂᖅ ᑐᑭᖃᕐᒪᑦ ᐃᓄᐃᑦ 

ᑕᒪᕐᒥᓪᓗ ᑎᒥᐅᔫᒃ, ᒐᕙᒪᒃᑰᑉᐸᑕ ᓄᓇᕗᒻᒧᑦ 

ᑐᓐᖓᕕᒃᑯᓪᓘᓐᓃᑦ, ᒪᓕᒐᓕᕆᓪᓗᑎᒃ ᓈᒻᒪᖁᓪᓗᒍ 

ᓄᓇᕗᒻᒧᑦ. 

 

ᑐᓐᖓᕕᒃᑯᑦ ᐃᓕᓴᖅᓯᕗᑦ ᖁᔭᓕᓇᕋᖅᐳᓪᓗ 

ᑕᒪᑐᒪᐅᑉ ᐱᒻᒪᕆᐅᓂᖓᓂᒃ. ᑕᒪᓐᓇ 

ᑕᑯᑎᑦᑎᒍᑎᑦᑎᐊᕙᒃ ᑲᑐᔾᔨᖃᑎᒌᑦᑎᐊᕐᓂᖏᓐᓂᑦ 

ᑐᓐᖓᕕᒃᑯᑦ ᐊᒻᒪᓗ ᒐᕙᒪᒃᑯᑦ ᓄᓇᕗᒻᒧᑦ ᑖᒃᑯᐊ 

ᓴᖅᑭᑦᑎᔪᓐᓇᖅᑐᑦ ᐃᓄᐃᑦ ᓱᕈᓰᑦ ᒪᒃᑯᑦᑐᓪᓗ 

ᐱᓗᐊᖅᑐᒋᑦ ᐱᕚᓪᓕᐅᑎᔅᓴᖃᕈᓐᓇᕐᓂᐊᕐᒪᑕ. 

ᐃᒃᓯᕙᐅᑖᖅ, ᐱᓴᕋᐃᓚᐅᕈᒃᑯ 

ᓴᖅᑭᓐᓇᔭᓚᐅᖅᑕᕋᓗᐊᕋ ᑭᓯᐊᓂ UNICEF 

ᑲᓇᑕᒃᑯᓐᓂᑦ ᑎᑎᖅᑲᖅᑖᓚᐅᕋᒪ. 

 

ᐃᓚᖓᑦ ᑲᑎᒪᔩ: ᐃᓂᖅᑎᕈᑎᖃᕋᒪ, ᐃᒃᓯᕙᐅᑕᖅ. 

 

ᐃᐊᓕᐊᑦ (ᑐᓵᔨᑎᒍᑦ): ᐊᑏ, ᒥᔅᑕ ᑰᓖ, ᐃᕝᕕᐅᓕᕐᓕ. 

 

ᐃᒃᓯᕙᐅᑕᖅ: .ᐃᒃᓯᕙᐅᑕᐅᒐᒪ. ᒪᒥᐊᓇᐅᒐᓗᐊᖅ ᒥᔅᑕ 

ᐃᐊᓕᐊᑦ, ᒥᔅᑕ ᑰᓕ ᐃᓂᖅᑎᕆᒻᒪᑦ. ᒥᔅᑕ ᑰᓕ. 

 

ᐃᓂᖅᑎᕈᑎᒃ 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᕙᖓᑦᑕᐅᖅ ᒪᓕᒐᓕᐅᖅᑎᐅᖃᑕᐅᒐᒪ 

ᐃᑲᔪᖅᓱᓚᐅᖅᓯᒪᓐᖏᑕᕋᐅᓇ ᐅᖃᖅᑐᖃᖅᑲᐅᒻᒪᑦ 

ᑖᔅᓱᒪᓐᖓᑦ ᒪᓕᒐᓕᐅᖅᑎᐅᖃᑎᓐᓄᑦ 

ᐃᑲᔪᖅᓱᐃᓂᕋᖅᑲᐅᒻᒪᑦ ᐅᑯᓄᖓ ᐅᕙᓐᓂᒃ. 

ᐅᖃᓚᐅᖅᓯᒪᓐᖏᑦᑐᖓ ᑕᐃᒪᓐᓇ, 

ᐊᑎᓕᐅᕆᔪᓐᓇᖅᑕᖓ ᐊᖏᕈᑎᓂᒃ ᒪᓕᒐᖅᑎᒍᑦ 

ᐅᖃᖅᓯᒪᔪᓂᓪᓘᓐᓃᑦ. 

 

ᑖᓐᓇ ᒪᓕᒐᓕᐅᖅᑎ ᐅᕙᓐᓂᒃ ᑕᐃᓯᖅᑲᐅᒻᒪᑦ, 

ᐅᕙᓐᓂᒃ ᑕᐃᓯᓯᒪᔪᓕᒫᑦ ᐲᖅᑕᐅᖁᔭᒃᑲ 

ᑲᑎᒪᔾᔪᑎᕕᓂᕐᓂᑦ.  ᐅᖃᓚᐅᖅᓯᒪᓐᖏᓐᓇᒪ, 

ᐃᑲᔪᖅᓱᓚᐅᖅᓯᒪᓐᖏᑕᕋ ᑕᐃᒪᐃᑦᑐᑦ. 

ᐃᓕᔭᐅᖃᓯᐅᔾᔭᐅᓯᒪᖁᓐᖏᑕᕋ, ᐊᒧᔭᐅᖁᓪᓗᒋᓪᓗ 

ᑎᑎᕋᖅᓯᒪᓂᐊᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᐃᓱᒫᓘᑎᒋᔭᐃᑦ 

ᐃᒪᓐᓇ ᐊᑲᐅᓛᖑᓂᐊᕋᓱᒋᒐᒃᑯ ᓲᖃᐃᒻᒪᑦ ᑖᓐᓇ 

ᐱᒻᒪᕆᐊᓘᒋᔭᐃᓐᓇᕆᒐᑦᑎᒍ ᐅᖃᐅᓯᕆᓚᐅᖅᑕᕗᓪᓗ 

ᐅᖃᐅᓯᕆᓚᐅᓐᖏᑕᑦᑎᓐᓂᒃ 

ᐃᓚᐅᔭᓚᐅᖅᓯᒪᔪᖃᕆᐊᖃᕋᑎᒃ, ᑕᐃᒪᓐᓇ 

ᐅᖃᓚᐅᖅᓯᒪᓇᓱᒋᓐᖏᒃᑯᕕᑦ. ᑭᓯᐊᓂ ᒫᓐᓇ 

ᖃᐅᔨᒪᓐᖏᑦᑎᐊᒻᒪᕆᒃᑲᒪ ᐅᖃᓚᐅᖅᓯᒪᒻᒪᖔᖅᐱᑦ, 

ᐅᖃᓚᐅᖅᓯᒪᓐᖏᒻᒪᖔᖅᐱᓪᓘᓐᓃᑦ. 

ᐃᒃᓯᕙᐅᑕᐅᓪᓗᖓ ᐃᒪᓐᓇ ᑐᑭᑖᕈᑎᒋᓚᐅᕐᓚᒍ 

ᒫᓐᓇᐅᔪᒥᑦ ᖃᐅᓚᐅᓐᖏᓐᓂᖓᓂᓘᓐᓃᑦ 

ᐊᔪᕐᓇᖏᑉᐸᑦ ᑕᐃᒃᑯᐊ reference-ᑕᐅᖅᑲᐅᔪᑦ, 

ᐃᖅᑲᖅᑕᐅᖅᑲᐅᔪᑦ ᑕᐃᔅᓱᒪᓂᒎᖅ 

ᓯᕗᓕᖅᑎᓐᖑᕋᓱᑦᑐᖃᖅᑎᓪᓗᒍ 

ᐃᑲᔪᖅᑐᐃᓐᓇᐅᓯᒪᓚᐅᕐᒪᑕ ᑕᐃᒃᑯᐊ ᐱᖓᓱᑦ, 

ᑕᐃᒃᑯᐊ ᑕᑯᓇᑦᑕᐅᖁᓂᐊᖅᐸᒃᑲ ᑕᐃᑲᓂ 

ᓇᓗᓇᐃᖅᑕᐅᑦᑎᐊᓚᐅᖅᑎᓪᓗᒍ ᐅᑎᕐᕕᒋᓂᐊᖅᐸᕋ  

ᑖᓐᓇ ᐅᓪᓗᒥᐅᓐᖏᑉᐸᑦ, ᐅᓪᓗᒥ ᐱᔭᕇᓐᖏᑯᒃᑎᒍ 

ᖃᐅᑉᐸᓪᓘᓐᓃᑦ ᐅᑎᕐᕕᒋᔪᒫᖅᐸᕋ. ᖁᔭᓐᓇᒦᒃ. 

 

ᒫᓐᓇ ᑲᔪᓯᓗᑕ. ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᓪᓕᒥᖅ ᓄᕕᐱᕆ 14, 2008 ᒪᑉᐱᖅᑐᒐᖓ 57-

58, ᑖᒃᑯᐊᖑᕗᑦ ᓂᓪᓕᐅᑎᒋᔭᐅᓚᐅᖅᓯᒪᔪᑦ. 

 

ᑎᑎᕋᖅᑕᐅᓚᐅᖅᓯᒪᔪᑦ ᑐᓐᖓᕕᒃᑯᓐᓄᑦ ᑖᒃᑯᐊ 

ᑐᓐᖓᕕᒋᖅᑲᐅᒐᒃᑭᑦ UNICEF ᑲᓇᑕᒃᑯᓪᓗ 

ᑎᑎᖅᑲᓂᒃ ᓇᔅᓯᐅᔾᔨᓚᐅᕐᒥᔪᑦ ᐃᒪᐃᓕᔪᖅ, 

"ᑐᑭᓯᐊᕙᕋ ᒪᓕᒐᒃᓴᖅ 40, ᓱᕈᓯᕐᓄᑦ 

ᐃᓅᓱᒃᑐᓄᓪᓗ ᐊᔭᐅᖅᑐᐃᔨ 

ᑲᑎᒪᑐᐃᓐᓇᖅᑐᓄᐊᕐᓂᐊᕐᒪᑦ ᐱᓇᓱᐊᕈᓯᕐᒥ 

ᑭᖑᓪᓕᖅᐹᖓᓂ ᑲᑎᒪᑕᐅᓂᐊᖅᑎᓪᓗᒍ 

ᒪᓕᒐᓕᐅᖅᑎᑯᓐᓄᑦ.  

 

ᓯᓚᕐᔪᐊᒥ ᓯᕗᓕᐅᕆᓪᓗᑕ ᓱᕈᓯᓯᓕᕆᓂᕐᒧᑦ ᐊᒻᒪᓗ 

ᑕᐃᔭᐅᔪᑑᓪᓗᑕ ᓯᓚᕐᔪᐊᕐᒥ ᐊᖏᕈᑕᐅᔪᒥᒃ ᓱᕈᓰᑦ 

ᐱᔪᓐᓇᐅᑎᖏᓐᓄᑦ, ᖃᐅᔨᒪᔨᑕᕆᔭᐅᓪᓗᑕᓗ, 

UNICEF ᑲᓇᑕᒃᑯᑦ ᐃᑲᔪᖅᑐᕈᒪᓇᕋᕈᒪᕗᑦ 

ᑕᒪᑐᒥᖓ ᒪᓕᒐᒃᓴᒥᒃ ᐱᓕᕆᐊᕆᑎᓪᓗᓯᐅᒃ 

ᐱᓇᓱᐊᕈᓯᑦᑎᓐᓂ.  

 

UNICEF ᑲᓇᑕᒃᑯᑦ ᐱᒃᑯᒍᓱᑉᐳᑦ ᒐᕙᒪᓯ 

ᐱᓕᕆᓂᖏᓐᓄᑦ ᐱᐅᒋᓪᓗᑎᒍᓗ ᒪᓕᒐᒃᓴᖅ 40 

ᐱᓕᕆᐊᖑᕕᔾᔪᐊᖅᓯᒪᓂᖓᓄᑦ 

ᐱᓪᓚᑦᑖᖑᓂᖓᓄᓪᓗ ᒪᓕᓐᓇᓱᓐᓂᐊᕐᓗᑎᑦ 

ᓯᓚᕐᔪᐊᕐᒥ ᐊᖏᕈᑕᐅᓯᒪᔪᓂᑦ ᐃᓕᓴᖅᓯᓂᕐᒥᒃ 

ᓴᐳᒻᒥᑎᑦᑎᓂᕐᒥᓪᓗ," ᑕᐃᒪᐃᓕᖓᔪᖅ, 

"ᐃᓕᑕᖅᓯᓂᖅ ᓴᐳᒻᒥᒍᑎᓂᑦ ᐱᔪᓐᓇᐅᑎᐅᔪᓂᓪᓗ 

ᓱᕈᓯᓕᒫᓄᑦ. 

 

ᒪᓕᒐᒃᓴᒃ ᑐᓐᖓᕕᓕᐅᖅᑕᐅᑦᑎᐊᖅᓯᒪᕗᖅ 

ᐊᑕᖏᐅᒪᓂᖃᖅᑐᓂᓗ, ᑐᑭᓕᐊᕐᓂᖃᖅᑐᓂᓗ 

ᐱᔪᓐᓇᐅᑎᓄᓪᓗ ᑐᓐᖓᓪᓗᓂᐅᒻᒪᑦ 

ᒪᓕᒐᓕᕆᓂᒃᑯᑦ ᕿᒥᕐᕈᔭᐅᓂᖃᑦᑎᐊᖅᑐᓂ ᐊᒥᓱᓂ 

ᒪᓕᒐᓕᐊᓂ ᑕᐃᒪᐃᑉᐸᓐᖏᑎᓪᓗᒍ." ᐃᓚᖓᒍᑦ  

ᐊᔾᔨᐅᓐᖏᓚᖅ ᓲᖃᐃᒻᒪ ᐊᒥᓱᑦ ᐅᖃᓲᖑᒻᒪᑕ 

ᓄᓇᕗᑦ ᐊᔾᔨᐅᓐᖏᒻᒪᑦ. "ᐃᓚᖓᒍᑦ 

ᐊᔾᔨᐅᓐᖏᑦᑑᕗᖅ ᐊᒥᓱᑦ ᐅᖃᐊᒥᓱᑎᒍᑦ ᒪᓕᒐᒃᓴᖅ  

40 ᐆᑦᑑᑎᐅᔪᓐᓇᖅᓯᕗᖅ ᐊᓯᖏᓐᓄᑦ 

ᒐᕙᒪᖃᕐᕕᐅᔪᓂ ᑲᓇᑕᒥ. 

 

ᐊᒻᒪᓗ ᒪᓕᒐᒃᓴᖅ 40 ᐆᑦᑑᑎᒋᔭᐅᔪᓐᓇᕐᒥᔪᖅ, 

ᐃᔾᔪᐊᖅᑕᐅᔪᓐᓇᖅᑐᖅ ᐊᓯᑦᑎᓐᓄᑦ ᑎᓴᒪᓪᓗᐊᑕᐃᑦ 

ᑖᒃᑯᐊ ᐃᓕᓴᕆᔭᐅᔪᒪᔭᕋ: 

 

 ᒪᓕᒐᒃᓴᖅ 40 ᐃᓗᓕᖃᐅᕐᒪᑦ 

ᐱᔭᒃᓴᖅᑖᖅᑎᑦᑎᓪᓗᓂ 

ᓴᐳᒻᒥᔭᐅᒍᓐᓇᕐᓂᐊᕐᒪᑕ 

ᓴᖅᑭᔮᖅᑎᑕᐅᓂᖅᓴᐅᓂᐊᕐᒪᑕᓗ ᓱᕈᓯᕐᓄᑦ 

ᒪᒃᑯᑦᑐᓄᓪᓗ ᐱᔪᓐᓇᐅᑏᑦ ᓄᓇᕗᒥ." 

 

ᐊᖅᓵᖅᑕᐅᓂᐊᕐᓂᖏᑦ ᑕᐃᒃᑯᐊ ᕿᑐᕐᖓᓖᑦ 

ᑕᐃᒪᓐᓇ ᐅᖃᐅᓯᐅᑎᓪᓗᒍ 

ᓴᖅᑭᔮᖅᑎᑎᒃᑲᓐᓂᕋᓱᑦᑐᒍᑦ ᓱᕈᓰᑦ 

ᐱᔪᓐᓇᐅᑎᖏᓐᓂ. 

 

ᐊᐃᑉᐸᖓ ᒪᓕᒐᒃᓴᖅ ᐃᓗᓕᖃᖅᑐᖅ ᐃᓄᐃᑦ 

ᖃᐅᔨᒪᔭᑐᖃᖏᓐᓂ. 

 

ᐱᖓᔪᖓᑦ, ᑭᒡᒐᖅᑐᐃᔨ ᒐᕙᒪᒃᑯᑦ 

ᐱᓕᕆᕝᕕᓕᒫᖏᓐᓂ ᑲᒪᒋᔭᖃᕋᔭᖅᑐᖅ 

ᒪᓕᒐᖅᑎᒍᓪᓗ ᐊᐅᓚᑕᐅᓗᑎᑦ ᐃᓱᒪᒋᓗᒋᑦ ᓱᕈᓰᑦ 

ᐊᒻᒪ ᒐᕙᒪᒃᑯᑦ ᐱᓕᕆᕝᕕᓕᒫᖏᑦ ᑕᐃᒪᐃᑦᑐᓂᒃ 

ᐱᔭᒃᓴᖅᑖᖅᓯᒪᒻᒪᑕ ᐊᒻᒪᓗ ᕿᑐᕐᖓᓖᑦ ᐊᓯᖏᓪᓗ 

ᓄᓇᕗᒻᒥᐅᑕᐃᑦ.  

 

ᑖᓐᓇ ᒪᓕᒐᖅ ᓱᕈᓯᕐᓄᑦ ᐃᓚᔮᕇᓄᓪᓗ 

ᐱᖁᔭᕐᔪᐊᖅ ᑖᓐᓇᐅᒻᒪᑦ. ᐊᓯᖏᑦᑕᐅᖅ ᐱᓕᕆᕝᕖᑦ  

ᑭᒡᒐᖅᑐᐃᔨ ᐃᓘᓐᓇᖏᓐᓂ 

ᐃᖅᑲᓇᐃᔭᖃᑎᖃᕋᔭᖅᑐᖅ.  

ᒐᕙᒪᒃᑯᑦ ᐱᓕᕆᕝᕕᓕᒫᖏᓐᓂ ᑭᓲᒐᓗᐊᖅᐸᑕ. 

ᑖᒃᑯᐊ ᐆᒃᑑᑎᑐᐃᓐᓇᐃᑦ. 

 

ᐊᒻᒪᓗ ᐊᐃᑉᐸᖓ 4, 

“ᕿᒥᕐᕈᓇᑦᑕᐅᓚᐅᖃᑦᑕᕐᓗᓂ” ᐱᐅᔫᒻᒥᒻᒪᑦ 

ᓲᖃᐃᒻᒪ ᐃᖅᑯᖅᑕᐃᓐᓇᕆᔭᐅᕙᓐᖏᒻᒪᑕ 

ᐋᖅᑭᒋᐊᖅᑕᐅᓂᖃᕆᐊᖃᓯᕙᒃᑐᓂᓗ. 

 

“ᑖᓐᓇ ᒪᓕᒐᒃᓴᖅ ᐊᕙᓗᐃᕗᖅ ᐊᑕᐅᖏᐅᒪᓪᓗᓂ, 

ᑐᑭᓕᐊᕐᓂᖃᖅᑐᓂ ᐃᑲᔫᑕᐅᓂᐊᖅᑐᖅ ᓱᕈᓯᕐᓄᑦ 

ᐃᓅᓱᒃᑐᓄᓪᓗ ᓄᓇᕗᒥ ᑖᕗᓐᖓᓕᒫᖓᔾᔫᒥᔪᒥᒃ 

ᓱᕈᓰᑦ ᓇᒥᓕᒫᑦ ᐱᔪᓐᓇᐅᑎᖏᓐᓂᒃ 

ᓯᕗᒧᐊᕆᓂᐊᕐᒪᑦ ᐃᓄᐃᓪᓗ 

ᐃᓕᖅᑯᓯᖓᓄᐊᖓᓂᐊᖅᑐᓂᓗ.” 

 

ᑖᓐᓇᓚᐅᖅᑎᓪᓗᒍ ᐃᑲᔪᖅᓱᖅᑕᐅᓯᒪᔪᖅ ᓄᓇᕐᔪᐊᒥ 

ᑲᓇᑕᒥ, ᐃᓄᐃᑦ ᑎᒥᖁᑎᖏᓐᓄᑦ, ᒪᓕᒐᓕᐅᕐᕕᐅᑉ 

ᐃᓗᐊᓂ, ᓄᓇᓕᓐᓂ, ᕼᐋᒻᓚᒃᑯᓐᓄᑦ. 

ᐃᑲᔪᖅᓱᕐᓂᐊᖅᑕᕋ ᑖᓐᓇ ᐱᖁᔭᒃᓴᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᐅᖃᐅᓯᔅᓴᑐᐃᓐᓇᕐᓄᑦ. ᒥᔅᑕ ᓂᓐᖓᖅ.  

 

ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᐅᓪᓗᒥ 

ᑖᓐᓇ ᐱᖁᔭᒃᓴᖅ 40, ᑭᒡᒐᖅᑐᐃᔨ ᓱᕈᓯᕐᓄᑦ 

ᒪᒃᑯᑦᑐᓄᓪᓗ ᐱᖁᔭᕐᔪᐊᖅ ᐅᖃᐅᓯᐅᑎᓪᓗᒍ 

ᐅᖃᓪᓚᖃᑕᐅᔪᓐᓇᕋᒪ ᑖᔅᓱᒥᖓ. 

ᐊᒃᓱᕈᕐᓇᕋᓗᐊᖅᖢᓂ ᓲᖃᐃᒻᒪ. 

 

ᒫᓐᓇ ᓄᓇᕗᒻᒥ ᐊᒥᓱᓐᖑᖅᐸᓪᓕᐊᒐᑦᑕ, 

ᐃᒃᓯᕙᐅᑖᖅ, ᐊᒻᒪᓗ ᐃᓗᐊᓂ ᓄᓇᕗᑦ ᐃᓅᓯᕗᑦ 

ᐃᓕᖅᑯᓯᕗᑦ ᐊᓯᐊᓐᖑᖅᐸᓪᓕᐊᔪᖅ  

ᐊᓯᐊᓐᖑᖅᐸᓪᓕᐊᓕᕐᒪᑦ. ᓲᖃᐃᒻᒪᓘᓐᓃᑦ  

ᕿᒧᔅᓯᖃᑦᑕᓗᐊᕈᓃᖅᖢᑕ ᒪᑯᓂᖓ ᐊᓯᖏᓐᓂ 

ᐃᖏᕐᕋᔭᕈᑎᓂᒃ ᐊᑐᖃᑦᑕᓂᖅᓴᐅᓕᖅᖢᑕ. 

ᐃᓅᓯᖅᐳᖅ ᐃᓕᖅᑯᓯᕗᑦ ᐊᓯᐊᓐᖑᖅᐸᓪᓕᐊᔪᖅ 

ᐊᒻᒪᓗ ᐊᓯᐊᓐᖑᖅᐸᓪᓕᐊᓂᖓ ᑕᐅᑐᒃᖢᒍ 

ᐊᒥᓱᓐᖑᖅᐸᓪᓕᐊᓂᖓᓗ ᑕᐅᑐᒃᖢᒍ ᐃᓛᓐᓂᒃ 

ᓄᓇᑦᑎᓐᓂ ᓄᓇᒋᓐᖏᑕᑦᑎᓐᓂᓗ ᓄᑕᕋᓂᒃ 

ᒪᒃᑯᑦᑐᓂᒃ ᐃᑲᔪᖅᑕᐅᔭᕆᐊᖃᖅᐸᓪᓕᐊᔪᓂᒃ 

ᑕᑯᔅᓴᐅᔪᖃᖃᑦᑕᓕᖅᑐᖅ. ᐃᑲᔪᕈᒪᒐᓗᐊᖅᖢᒋᓪᓗ 

ᐊᔪᕐᓇᖅᖢᓂ ᓇᒻᒥᓂᖅ ᐃᓚᖃᕐᒪᑕ 

ᐊᖓᔪᖅᑳᖃᕐᒪᑕ ᐊᒻᒪᓗᑦᑕᐅᖅ ᒐᕙᒪᓄᑦ 

ᐃᑲᔪᖅᑕᐅᖁᒐᓗᐊᖅᖢᒋᑦ ᖃᓄᑭᐊᖅ. ᒐᕙᒪᓪᓗ 

ᑐᒃᓯᕋᕐᕕᒋᒐᓗᐊᖅᖢᒋᑦ 

ᐊᔪᕐᓇᓲᖑᓕᖅᖢᑎᑦᕙᓪᓕᐊᖂᔨᓕᖅᖢᑎᒃ 

ᐃᑲᔪᕈᓐᓇᕐᓂᖏᑦ.  

 

ᐃᒻᒪᖄ ᒪᓕᒐᕐᒥᒃ ᓴᖅᑭᑦᑎᒍᑦᑕ ᐆᒪ ᐱᖁᔭᒃᓴᖅ 40 

ᒥᔅᓵᓃᑦᑐᒥᒃ ᒐᕙᒪᒃᑯᑦ ᑕᐃᒪ 

ᐊᐱᖅᓱᕈᓐᓇᖅᓯᓇᔭᖅᐸᕗᑦ ᖃᓄᐃᒻᒪᑦ. ᐱᖁᔭᒃᓴᖅ 

40 ᐃᑲᔪᕐᓂᖃᕋᔭᖅᑰᖅᑐᖅ ᐊᐱᖅᓱᕈᓐᓇᖅᓯᓗᒋᑦ 

(ᑐᓵᔨᑎᒎᓕᖅᑐᖅ) ᐅᓄᖅᑐᑦ ᑭᑭᑕᐅᖃᑦᑕᕐᒪᑕ. 

(ᑐᓵᔨᑎᒎᕈᓐᓃᖅᑐ) ᐃᓛᒃ, ᖃᐅᔨᒪᒐᓗᐊᖅᑐᖓ 

ᑕᒪᓐᓇ ᐊᖓᔪᖅᑳᖑᔪᑦᑎᒍᑦᑕᐅᖅ ᐅᕙᒍᑦ 

ᓵᓚᐅᓗᐊᖅᑑᔮᕋᑦᑕ ᑕᒫᓂ ᒐᕙᒪᑦ ᐃᓗᐊᓂ. 

 

ᒐᕙᒪᑖᓐᓂᐊᓕᕋᑦᑕ 1999 ᓯᕗᐊᒍᑦ ᐅᕙᑦᑎᓐᓂᒃ 

ᐃᖏᕐᕋᓂᖅᓴᐅᔪᒪᓪᓗᑕ, ᐃᓄᓐᓄᑦ ᖃᓂᓐᓂᖅᓴᒥᒃ, 

ᐃᓛᒃ ᓄᓇᕘᒥᐅᓄᑦ ᒐᕙᒪᖃᕈᒪᓚᐅᖅᓯᒪᔪᒍᑦ. 

ᖃᓂᓐᓂᖅᓴᐅᓗᑎᒃ ᐊᒻᒪᓗ ᓄᓇᕘᒥᐅᓂ 

ᐊᐅᓚᑕᐅᓂᖅᓴᐅᓗᑎᒃ. 

 

ᑖᓐᓇ ᒪᓕᒐᔅᓴᖅ 40 ᑕᐃᒪ ᓄᓇᕘᒥᐅᑦ 

ᐊᑐᕈᓐᓇᖅᑕᖏᓐᓂᒃ ᐃᓗᓕᖃᒻᒥᒻᒪᑦ 

ᐊᒥᓲᓐᖏᒃᑲᓗᐊᖅᖢᑎᒃ. ᐃᒻᒪᖄ, ᐃᖅᓯᕙᐅᑖᖅ, 

ᒪᓕᒐᔅᓴᖅ 40 ᒪᑭᑕᓕᕋᓗᐊᓪᓗᓂ ᐆᒪᓕᕋᓗᐊᓪᓗᓂ. 

ᐊᑐᖅᑕᐅᔭᕆᐊᖃᓛᓐᖏᑦᑐᒃᓴᐅᔪᖅ. 

ᐊᑐᖅᑕᐅᔭᕆᐊᖃᕈᓂ 

ᐊᒥᓱᐃᖅᑕᖅᑐᐊᓘᔾᔮᓐᖏᑦᑐᒃᓴᐅᔪᖅ, ᐅᕙᑦᑎᓐᓂᒃᑕᐅᖅ 

ᑐᐹᕆᐊᖃᒻᒥᒐᑉᑕ, ᐅᕙᒍᑦ. ᐃᓕᖅᑯᓯᕗᑦᑕᐅᖅ 

ᐱᐅᔪᐊᓘᓐᖏᒻᒪᑦ ᓄᓇᒥ ᑕᒫᓂ 

ᐱᐅᔪᐊᓘᓕᕈᓐᓇᖏᒻᒪᑦ.  
 

ᐃᓛᓐᓂᑦ ᓄᑕᖅᑲᓂᒃ ᒪᒃᑯᒃᑐᓂᒃ 

ᐃᑲᔪᖅᑕᐅᔭᕆᐊᖃᓪᓚᖅᑖᖅᑐᖃᓕᓲᖅ, 

ᐃᑲᔪᕈᒪᒐᓗᐊᖅᖢᒋᓪᓗ ᐊᔪᓐᓇᖅᖢᓂ ᒐᕙᒪᒃᑯᓐᓂᓪᓗ 

ᐃᑲᔪᖅᑕᐅᓗᐊᖅᑑᔮᕋᑎᒃ ᐊᒥᓲᓐᖏᑦᑑᒐᓗᐃᑦ. 

ᒪᓕᒐᔅᓴᖅ 40 ᑖᓐᓇ ᐱᑕᖃᓕᖅᐸᑦ ᒐᕙᒪᒃᑯᓐᓄᑦ 

ᐊᐱᕆᔪᓐᓇᓐᓂᐊᑐᒍᑦ, ᖃᓄᐃᒻᒪᑦ ᐃᑲᔪᕆᐊᖃᖅᑐᒥᒃ 

ᐃᑲᔪᓚᐅᓐᖏᓚᑎᑦ? ᐊᑐᕈᒫᓐᖏᑦᑐᒃᓴᐅᔫᓪᓘᓐᓃᑦ.  



ᐱᖓᑦᓯᖅ, ᓯᑎᐱᕆ 11, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᑕᒪᒃᑯᐊ ᓂᕈᐊᖅᑕᐅᓇᓱᒃᑐᐃᑦ ᑖᓐᓇ 

ᒪᓕᒐᓕᐅᕝᕕᐅᑉ ᐃᓗᐊᓂ, Children and Youth 

Representative-ᖃᓕᖅᐸᑦ, 

ᐅᓂᒃᑳᕝᕕᐅᔪᓐᓇᓪᓗᑎᒃ. ᐅᓂᒃᑳᕈᓐᓇᓪᓗᑎᓪᓗ, 

ᐊᐱᖅᓱᕈᓐᓇᓪᓗᑎᒡᓘᓕᓐᓂᐊᒻᒪᑕ. ᐄ, ᐅᕙᖓᓕ 

ᑕᐃᒪᓐᓇᐃᑦᑐᖅ, ᐃᓛᒃ ᒪᓕᒐᔅᓴᖅ 40 ᐊᑐᓕᖅᐸᑦ 

ᐊᒥᓱᐊᓘᓂᐊᓐᖏᓐᓇᓱᒋᒐᒃᑭᑦ ᑖᔅᓱᒧᖓ 

ᓵᓚᒋᔭᐅᓇᓱᑦᑐᐃᑦ. ᐃᒻᒪᖄ ᐊᑐᓕᕋᓗᐊᖅᑎᓪᓗᒍ, 

ᖃᓄᑭᐊᖅ. 

 

(ᑐᓵᔨᒃᑰᓕᖅᑐᖅ) ᐃᒃᓯᕙᐅᑖᖅ, 

ᓂᕈᐊᖅᑕᐅᓯᒪᖃᔪᑎᑐᑦ ᓇᑦᓯᓕᒻᒧᑦ 

ᒪᓕᒐᓕᐅᖅᑎᖓ ᐅᖃᖅᑲᐅᒻᒪᑦ, 

ᐅᓄᓐᓂᖅᓴᐅᒍᓇᐅᒐᓗᐊᖅ ᐊᓐᓇᐃᑦ ᐅᕙᓂ 

ᒪᓕᒐᖠᐅᕝᕕᒻᒥ ᐃᒃᓯᕚᖅᑐᓐ ᐅᖃᓪᓚᒍᓐᓇᖅᑐᑦ 

ᓱᕈᓰᑦ ᒪᒃᑯᒃᑐᓪᓗ ᑭᒡᒐᖅᑐᓪᓗᓂᒋᑦ. ᓄᓕᐊᖃᓕᕋᒪ 

ᐊᐅᓪᓚᖅᓯᒪᐃᓐᓇᐸᓗᒃᑐᖓ ᓇᒧᕈᓘᔭᖅ 

ᐊᐅᓪᓚᑲᑕᒃᖢᖓ ᐃᖅᑲᓇᐃᔮᖅ ᐱᔾᔪᑎᒋᓪᓗᒍ 

ᐊᓯᐊᓗᓐᓃᑦ ᑲᓇᑕᓕᒫᒧᑦ ᓇᒥᓕᒫᖅ. 

ᑕᐃᑲᓃᖏᓐᓇᐅᔭᓚᐅᖅᓯᒪᔪᖅ ᕿᑐᓐᖓᑦᑎᓐᓂᒃ 

ᐸᖅᑭᓪᓗᓂ ᖃᐅᔨᒪᑦᑎᐊᖅᖢᓂᓗ ᓱᕙᓪᓕᐊᔪᓂᒃ 

ᐊᖏᕐᕋᖅᓯᒪᓂᖅᓴᐅᓚᐅᖅᓯᒪᔪᖅ ᓄᓇᓕᓐᓂᓗ 

ᖃᓄᐃᑉᐸᓪᓕᐊᔪᓂᒃ ᖃᐅᔨᒪᓪᓗᓂ. 

ᑕᑯᓯᒪᓐᖏᑕᓐᓂᒃ ᐅᓄᖅᑐᐋᓗᓐᓂᒃ ᑕᑯᓯᒪᔪᖅ, 

ᓱᕈᓯᓪᓘᓐᓃᑦ ᐃᑲᔪᖅᑕᐅᔭᕆᐊᖃᖅᑐᓂᒃ 

ᑕᑯᖃᑦᑕᖅᓯᒪᓪᓗᓂ. 

 

ᑕᐃᒫᒃ ᐅᖃᕈᒪᒐᒪ ᑕᖅᑲᒃᑯᐊ ᑐᓵᑎᓪᓗᒋᑦ ᑖᓐᓇ 

ᐃᑲᔪᖅᓱᓐᓂᐊᕋᒃᑯ ᒪᖠᒐᔅᓴᖅ 40. ᖁᔭᓐᓇᒦᒃ 

ᐃᒃᓯᕙᐅᑖᖅᒻ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᐅᖃᐅᓯᒃᓴᑐᐃᓐᓇᓐᓃᑦᑕᓱᓕ, ᒥᔅᑕ ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᒥᓂᔅᑐ ᑖᑦᓱᒥᖓ ᐊᑐᐃᓐᓇᕆᔭᑦᑎᓐᓂᒃ 

ᓂᓪᓕᕝᕕᒋᔪᓐᓇᖃᑦᑕᓐᓂᐊᒻᒥᒐᑦᑎᒍᑦ 

ᓂᓪᓕᕝᕕᔅᓴᕗᑦ ᓈᒻᒪᔅᓯᑉᐸᑦ. ᒪᓕᒐᔅᓴᐅᑉ 

ᐅᖃᐅᓯᔅᓴᑐᐃᓐᓇᓐᓄᑦ ᓂᓪᓕᐅᑎᔅᓴᖃᕋᒪ ᑖᔅᓱᒪ  

ᒪᓕᒐᔅᓴᐅᑉ 40 ᒥᔅᓵᓄᑦ. ᐱᖃᑕᐅᓚᐅᓐᓂᕋ 

ᖃᐅᔨᓴᖁᔭᐅᑎᓪᓗᑕ ᑐᓴᕆᐊᒃᑲᓐᓂᖁᔭᐅᑎᓪᓗᑕ  

ᓄᓇᓕᓐᓂᑦ ᑕᐃᒃᑯᓇᓐᖓᑦ 

ᐱᖓᓱᐃᓐᓇᐅᒐᓗᐊᓐᓂᑦ ᐅᐸᓚᐅᖅᑕᑦᑎᓐᓂ. 

 

ᑖᒃᑯᐊ ᐅᐸᖃᑦᑕᖅᐸᓪᓕᐊᑎᓪᓗᑎᒍ, 

ᑐᑭᓯᓇᖅᓯᓚᐅᖅᑐᖅ ᓯᕗᓂᖓᒍᑦ ᑐᓴᐅᒪᓚᐅᖅᑕᕗᑦ 

ᑕᕝᕗᖓᓪᓚᕆᑯᓘᓐᖏᑦᑐᖅ ᐅᖃᐅᓯᐅᓯᒪᔪᒥᒃ. 

ᓴᖅᑭᖅᑕᐅᒋᐅᖓᐸᓪᓕᐊᑎᓪᓗᒍ ᑐᓴᓚᐅᖅᓯᒪᒐᑦᑕ 

ᑕᒪᒃᑯᐊᒎᖅ ᓄᓇᓖᑦ ᑐᓴᖅᑎᑕᐅᑦᑎᐊᖅᓯᒪᔪᑦ ᑖᔅᓱᒪ 

ᒥᔅᓵᓄᑦ ᖃᓄᐃᓕᐅᕋᓱᓐᓂᐊᕐᓂᖓᓂ ᖃᓄᐃᒻᒪᓪᓗ 

ᓴᖅᑭᖅᑕᐅᒐᓱᓐᓂᖓᓂ. ᑕᕝᕗᖓ ᓄᓇᓕᓐᓄᑦ 

ᑎᑭᑦᑕᕋᐃᒐᑦᑕ ᑕᐃᒃᑯᐊ ᑲᑎᒪᒋᐊᖅᑐᑦ ᑖᔅᓱᒥᖓ 

ᑲᑎᒪᕕᑦᑎᓐᓂ ᑕᑕᐃᖏᒃᑲᓗᐊᖅᑐᑎ ᑭᓯᐊᓂ 

ᓄᓇᓖᑦ ᐊᔾᔨᒌᓐᖏᑦᑐᑦ ᐱᖓᓲᒐᓗᐊᕋᒥᒃ 

ᑕᐃᒫᔅᓴᐃᓐᓇᖅ ᑐᓴᕐᕕᒋᖃᑦᑕᓚᐅᖅᑕᕗᑦ 

ᑕᐃᒫᔅᓴᐃᓐᓇᑦᑎᐊᐸᓗᑐᐃᓐᓇᖅ 

ᑐᓴᕐᕕᒋᖃᑦᑕᓚᐅᖅᑕᕗᑦ ᐅᖃᐅᓯᖃᑎᒌᖏᓐᓂᖏᑦ 

ᑕᕝᕙ ᐊᔾᔨᒌᖏᐊᕐᔪᓂᑐᐊᕆᕙᓗᒃᑐᓂᒋᑦ. 

ᐃᒪᐃᓕᖃᑦᑕᖅᐸᓚᐅᖅᑐᑦ 

ᐃᒪᐃᓕᓗᐊᖑᐊᖅᐸᓚᐅᖅᑐᑦ ᑖᔅᓱᒥᖓ 

ᑐᓴᕆᐅᖅᑐᑦ. 

 

ᑖᒃᑯᐊ ᐃᓅᓱᑦᑐᐃᑦ ᓱᕈᓰᓪᓗ 

ᑭᒡᒐᖅᑐᐃᔨᑖᕐᓂᐊᖅᑲᑕ ᐊᖓᔪᖅᑳᕆᔭᐅᔪᓪᓕ 

ᖃᓄᐃᓕᖓᓂᐊᕐᖓᑕ? ᐃᒪᐃᓕᔪᒥᓪᓗ 

ᑐᓴᕐᓇᖃᑦᑕᓚᐅᖅᑐᖅ. ᑲᒪᑦᑎᐊᕈᓐᓇᖏᓐᓂᕐᒧᑦ 

ᐸᓯᒃᑯᑕᐅᓚᕋᔪᑦᑐᒥᒃ ᑐᓴᕐᓇᖃᑦᑕᓚᐅᖅᑐᖅ ᐊᒻᒪ 

ᑕᐃᓐᓇ ᐱᖁᔭᒃᓴᖅ 40 ᓄᓇᓕᓐᓄᑦ 

ᑐᓴᖅᑎᑕᐅᓯᒪᔭᐅᓂᕋᖅᑕᐅᓚᐅᖅᑐᖅ ᑖᒃᑯᓄᖓ 

ᐃᖅᑲᓇᐃᔭᖅᑏᓐᓇᕙᓪᓗᓐᓄᑦ ᑕᒪᒃᑯᓂᖓ 

ᐃᓄᓕᕆᓗᐊᓐᖑᐊᐸᑦᑐᓄᑦ, ᐸᓖᓯᒃᑯᓐᓄᑦ, 

ᐃᓄᓕᕆᔨᓄᑦ, ᑭᒃᑯᓄᓪᓗ ᐊᓯᒃᑲᓐᓂᖏᓐᓄᑦ 

ᑖᒃᑯᓄᖓ ᑭᓯᐊᓂ ᑐᓴᐅᒪᔭᐅᕙᓗᑦᑑᔮᖅᑎᓪᓗᒍ 

ᖃᐅᔨᓚᐅᖅᑕᕗᑦ. ᑕᐃᒃᑯᐊ ᐅᕙᑦᑎᑎᑐᑦ ᑖᔅᓱᒥᖓ 

ᑐᑭᓯᑦᑕᐅᑎᒋᓚᐅᓐᖏᑦᑐᑦ ᐊᒥᓲᓚᐅᖅᑐᑦ 

ᑐᓴᖅᐸᓪᓕᐊᓪᓗᑎᒍ, ᑕᐃᒫᒃ ᐅᕙᓂ ᒪᓕᒐᓕᐅᕐᕕᐅᑉ 

ᐃᓗᐊᓂ ᑐᑭᓯᑦᑕᐅᑎᒋᔪᓐᖏᓇᑦᑎᒍ, 

ᑕᐃᒪᐃᓕᖓᔪᑦ ᐊᒥᓱᑦ ᓂᓪᓕᐅᑎᔅᓴᓖᑦ ᑖᔅᓱᒥᖓ. 

ᐱᑕᖃᖅᑐᐃᓐᓇᐅᓚᐅᖅᑐᑦ ᑖᒃᑯᐊ ᓄᓇᓖᑦ.  

 

ᐊᒻᒪᓗ ᑖᒃᑯᐊ ᓄᓇᑦᑎᓐᓂ ᓄᓇᕗᑦ ᐃᓗᐊᓂ 

ᑕᐃᒪᐃᓕᐅᕆᔨᑕᖃᓕᖅᑲᑦ ᐅᕙᑦᑎᓐᓄᑦ 

ᐅᓂᒃᑳᑕᖅᑎᐅᓗᓂ ᖃᓄᐃᓕᐅᖅᑐᖃᓚᐅᕐᒪᖔᖅ. 

ᑖᓐᓇ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᖏᓐᓇᒥ  

ᑭᒃᑯᓄᓪᓗ ᒐᕙᒪᓄᓂᓛᒃ ᑐᓐᖓᖏᓐᓇᒥ 

ᐃᒪᐃᓕᖓᔪᒥ  



ᐱᖓᑦᓯᖅ, ᓯᑎᐱᕆ 11, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᕌᒐᖃᕐᖓᑦ, ᐊᕐᕌᒍᑕᒫᓗ ᑭᓯᐊᓂ ᐅᓂᒃᑳᒥᓂᖏᑦ 

ᑕᑯᖃᑦᑕᓂᐊᕐᓗᒋᑦ. ᑭᒡᒐᑐᐃᑦᑎᐊᖁᒐᔭᖅᑕᑎᓐᓂ 

ᐃᒻᒪᖃ ᐊᕐᕌᒍᓕᒫᕌᓗᒃ ᐃᓗᐊᓂᑐᐃᓐᓇᐅᖏᑦᑐᖅ 

ᐅᖃᖃᑎᖃᕈᓐᓇᕈᑦᑕ ᐅᖃᖃᑎᒋᔪᓐᓇᖅᑕᕋᓗᐊᕗᑦ 

ᑕᒪᐅᓇᑐᐃᓐᓇᖅ.  

 

ᑭᓯᐊᓂ ᑖᒃᑯᐊ ᒪᓕᒐᐃᑦ ᐅᖃᖅᓯᒪᓂᖓ 

ᒪᓕᓪᓗᒎᕙᓗᒋᐊᖃᕋᔭᕐᒥᒻᒪᑦ ᑖᓐᓇ ᑲᔪᓯᔪᒥᓂᐅᑉᐸᑦ. 

ᐆᒥᖓ ᒪᓕᒐᒃᓴᒥᒃ 40-ᒥᒃ ᓈᓴᐅᑎᓕᒻᒥᒃ 

ᐱᓕᕆᓯᒪᒐᑦᑕ ᑕᐃᒪᓐᖓᑦ ᓴᖅᑭᖅᑕᐅᓚᐅᖅᓯᒪᒻᒪᑦ 

ᐅᕙᑦᑎᓄᓪᓗ ᑐᓪᓗᐊᕕᔾᔪᑎᖏᑦ 

ᑐᓴᖅᑕᐅᑲᕋᓗᐊᕋᑦᑎᒍ ᐊᒻᒪ ᓱᒻᒪᑦ 

ᑐᓪᓗᐊᖏᒻᒪᖔᖅ ᐃᓄᓐᓄᑦ ᑐᕌᖓᓪᓗᓂ 

ᑐᓪᓗᐊᖏᑦᑎᐊᖅᑐᑎᓂ ᐃᓗᓕᖃᕐᒪᖔᑦ 

ᑕᕝᕗᖓᓪᓚᕆᑯᓗᒃ ᑭᐅᔭᐅᔪᓐᓇᕋᑕ 

ᐊᐱᕆᒐᐃᒐᓗᐊᕋᑦᑕ. ᓄᓇᕗᑦ ᐃᓗᐊᓂ 

ᓴᓇᔭᒥᓂᕐᓂᒃ ᐱᖃᕈᒪᕙᑦᑎᓪᓗᑕ.  

 

ᑖᓐᓇ ᒫᓐᓇᒧᑦ ᒪᓕᒐᔅᓴᖅ 40 

ᓇᓕᐊᓐᓅᖓᔾᔪᑎᓂᐊᕐᒪᖔᒃᑯ ᓱᓕ 

ᐃᑲᔪᖅᑐᕐᓂᐊᕐᒪᖔᒃᑯ, ᐊᑭᕋᖅᑐᕐᓂᐊᕐᒪᖔᒃᑯ 

ᑐᑭᑖᓐᖏᓐᓇᒪ ᐆᒥᖓ ᐱᔾᔪᑎᖃᖅᑐᖓ: 

ᖃᖓᑐᐃᓐᓇᖅ, ᖃᓄᑐᐃᓐᓇᖅ ᓘᑦᑖᒧᑦ 

ᐅᖃᐅᔾᔭᐅᒍᒪ ᑎᒦᑦ ᐊᑐᕆᐊᖃᓐᖏᑕᓐᓂᒃ 

ᐊᑐᖅᑐᒥᓂᐅᓕᖅᑎᓪᓗᖓ ᑕᐃᒃᑯᐊ 

ᐊᑐᕆᐊᖃᓐᖏᑕᒃᑲ, ᑖᓐᓇᓗ 

ᐃᓅᔾᔪᑎᒋᔪᓐᓇᖅᑕᑐᐊᕆᓕᕐᓗᒍ ᐊᑐᕋᓱᒃᑲᓗᐊᕈᒃᑯ 

ᓇᐅᒃᑯᑐᐃᓐᓇᖅ ᑎᒥᒐ ᐊᑲᐅᔅᓴᓐᖏᑉᐸᑦ ᓘᑦᑖᑉ 

ᐋᖅᑭᒍᓐᓇᖏᒻᒪᒍ ᑎᑎᖅᑲᑐᐃᓐᓇᖅᑎᒍᑦ ᐃᓅᓯᕐᒥᑦ 

ᐊᑲᐃᓪᓕᐅᖅᑐᒥᒃ ᐃᓅᓕᓂᐅᑎᓂᒃ ᓈᒻᒪᒋᓐᖏᑕᓂᑦ 

ᐊᓯᔾᔩᔪᓐᓇᖏᒻᒪᑕ. 

 

ᐅᖃᐅᓯᔅᓴᖃᕐᕕᒋᔭᐅᒃᑲᓂᓐᖑᓱᒻᒪᑦ ᑕᕝᕗᖓ 

ᓄᖅᑲᑐᐃᓐᓇᑲᓚᐅᖅᑯᖓ, ᐃᒃᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᐅᖃᐅᓯᔅᓴᖅᑐᐃᓐᓇᕐᓃᓐᓇᑦᑕ. ᒫᓐᓇ 

ᐊᑎᖁᑎᖃᕈᓐᓃᕋᒪ ᑭᓯᐊᓂ ᑖᓐᓇ ᐱᒻᒪᕆᐊᓘᒻᒪᑦ 

ᐱᔪᓐᓇᕐᓂᕋ ᒪᓕᑦᑐᒍ ᒥᔅ ᐅᒡᔪᖅ, 

ᐃᓕᓴᕆᒃᑲᓐᓂᕈᓐᓇᖅᐸᒋᑦ. ᒥᔅ ᐅᒡᔪᖅ. 

 

ᐅᒡᔪᒃ: ᖁᐊᓇᖅᑯᑎᑦ, ᐃᒃᓯᕙᐅᑖᖅ. ᑖᓐᓇ 

ᓴᓂᕋᓐᓈᕐᒦᑦᑐᖅ ᐸᓐᓂᖅᑑᕐᒥᐅᑕᖅ ᒪᓕᒐᓕᐅᖅᑎ 

ᐅᖃᕋᓱᒃᑲᓗᐊᕐᒪᑦ ᐳᓛᖅᑐᕆᓗᑎᒃ ᓄᓇᓕᓐᓄᑦ. 

ᕿᑎᕐᒥᐅᑕᐅᓪᓗᑕ ᐳᓛᖅᑕᐅᓐᖏᓐᓇᑦᑕ 

ᓇᓗᓇᐃᖅᓯᔪᒪᑐᐃᓐᓇᖅᑐᖓ. 

ᐊᕐᕕᓕᕐᔪᐊᕐᒨᕆᐊᖃᖅᑐᕕᓂᐅᒐᓗᐃᑦ 

ᑕᐃᑯᓐᖓᖅᓴᕋᓐᖏᒻᒪᑕ ᐊᓰᓂᑦᑕᐅᖅ 

ᐱᔾᔪᑎᖃᖅᑐᑎᒃ. ᑭᕙᓪᓕᕐᒥᐅᓪᓗ, ᕿᑭᖅᑖᓗᒻᒥᐅᓪᓗ 

ᐳᓛᖅᑕᐅᔫᒐᓗᐃᑦ. 

 

ᐄ, ᑖᓐᓇ ᓇᓗᓇᐃᕈᒪᕙᓪᓛᖅᑐᒍ. ᐊᐃᑉᐹᓂᓪᓗ 

ᓄᑕᕋᖁᑎᑉᐳᑦ ᐊᒥᓱᒻᒪᕇᑦ ᐊᑕᐅᓰᓐᓇᕐᒧᑦ 

ᐸᕐᓇᒃᓴᔭᐅᒻᒪᑕ ᐅᓪᓗᒥᒧᑦ, ᐅᓪᓗᒥ ᑕᐅᑐᒃᑯᑦᑕ 

ᓄᓇᕗᒻᒥ ᐊᑕᐅᓯᓐᓄᐊᕐᒥ ᐊᖓᔪᖅᑳᕐᒧᑦ 

ᐸᕐᓇᒃᓴᔭᐅᔪᒍᑦ. ᑖᓐᓇ ᐃᑦᑕᕆᑦᑐᒻᒪᕆᒃ 

ᐃᓕᑕᖅᓯᒪᔮᖃᑦᑕᖅᑕᖅᐳᑦ ᒪᓕᒐᓕᐅᖅᑎᐅᓪᓗᑕ. 

ᐅᓪᓗᑕᒫᓪᓗ ᐃᓄᑐᐃᓐᓇᐃᑦ ᑕᖅᑲᒃᑯᐊ ᒐᕙᒪᓄᑦ 

ᑐᓂᓰᓐᓇᖅᑐᑦ ᓄᑕᕋᓐᓈᕐᒥᓂᒃ ᐃᓕᓴᕐᕕᒻᒧᑦ, 

ᐋᓐᓂᐊᕌᖓᑦᑕ ᐅᓐᓂᖅᓯᖃᕐᕕᒻᒧᑦ, ᑕᒪᕐᒥᓪᓗ 

ᐃᓱᐊᖅᑑᖏᓐᓇᖃᑦᑕᕋᑎᒃ ᐃᓚᐃᓪᓗ 

ᓄᑕᕋᐃᖅᑕᐅᖃᑦᑕᖅᑐᑎᒃ ᐃᓄᓕᕆᔨᓄᑦ, ᐊᑯᓂᓗ 

ᐱᓯᒪᔭᐅᖃᑦᑕᖅᑐᑎᒃ. ᑕᒪᐃᑕ 

ᐃᓱᐊᖅᑐᐃᓐᓇᐅᓐᖏᒻᒪᑕ. 

 

ᑖᓐᓇ ᑎᒥᐅᓪᓗᓂ ᑐᓴᖅᑕᒥᓐᓂᒃ ᒪᓕᓪᓗᓂ 

ᐃᓱᐊᖅᓯᓐᖏᒋᐊᖃᑦᑕᕐᓂᐊᕐᒪᑦ 

ᐃᖏᕐᕋᕙᓪᓕᐊᓪᓗᓂ ᑕᐃᒪᓐᓇ ᒪᑭᑕᓕᕐᓂᕈᓂ 

ᐊᑐᖅᑕᐅᓂᐊᖅ, ᐊᑐᖅᑕᐅᓂᐊᖅ ᐊᒥᓱᓄᑦ 

ᐊᓈᓇᐅᔪᓄᑦ, ᐊᑖᑕᐅᔪᓄᑦ ᐅᕝᕙᓘᓐᓃᑦ ᐃᑦᑐᕐᓄᑦ, 

ᓂᖏᐅᕐᓄᑦ. ᑖᓐᓇ ᐅᖃᐅᑎᕆᔪᒪᕙᓛᕋᒃᑯ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᖅ. ᐊᑕᐅᓯᕐᒥᒃ 

ᐊᑎᖁᑎᖃᓕᖅᑐᖓ, ᑭᖑᓪᓕᖅᐹᖑᔪᒃᓴᐅᓕᖅᑐᓂᓗ 

ᐅᖃᐅᓯᔅᓴᑐᐃᓐᓇᕐᓄᑦ. ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᓪᓕᕈᒪᒐᒪᑦᑕᐅᖅ 

ᑖᔅᓱᒥᖓ ᓂᓪᓕᕈᒪᒻᒫᖅᑐᖓ. ᑕᐃᒃᑯᐊ ᐃᒪᓐᓇ 

ᓂᓪᓕᖅᑐᕕᓂᐅᓃᓪᓕ ᑕᐃᒃᑯᐊᓕ 

ᐃᓱᒫᓗᓐᓇᖏᑦᑐᕈᓗᐃᑦ. 

 

ᐅᓇ ᐃᓱᒪᒋᒋᐊᖃᕋᑦᑎᒍ ᐃᓄᐃᑦ, ᖃᖓᓂᑦ 

ᐃᓄᑦᑎᒍᑦ ᐅᕙᑦᑎᓐᓂᑦ ᐊᐅᓚᓕᕐᓂᖅᑭᑕ? 

ᓂᕈᐊᖅᑕᐅᒐᑦᑕ 2008-ᖑᑎᓪᓗᒍ ᐅᕝᕙᓗ ᐅᕝᕙ 

1999-ᖑᑎᓪᓗᒍ ᓄᓇᕗᑦ ᓴᖅᑭᕐᒪᑦ. ᓇᐅᒃ, ᐃᓄᐃᒃ 

ᐃᒻᒥᒃᑰᖅᑐᖄᓘᒐᑦᑕ. ᓯᕗᓕᕗᑦ, ᐊᑖᑕᒃᑯᕗᑦ, 

ᐊᓈᓇᒃᑯᕗᑦ ᓯᕗᓂᕐᓂᓪᓗ ᓯᕗᓕᕕᓂᖅᐳᑦ 

ᐃᓚᒥᓐᓂᒃ ᓇᓪᓕᒍᓱᑦᑎᐅᓚᐅᕐᒪᑕ, 

ᖃᑕᕐᖑᑎᒌᓐᓂᕐᒥᑦ ᐊᒃᓱᕉᑎᖃᓪᓚᕆᓲᖑᓚᐅᕐᒪᑕ. 

ᒫᓐᓇᓕ ᐃᓄᖁᑎᖃᓕᕋᑦᑕ ’99 ᐱᒋᐊᖅᑎᓪᓗᒍ 

ᖃᓪᓗᓈᑯᓘᔮᕈᑦᑕᖃᐃ ᐱᐅᓂᖅᓴᐅᒐᓗᐊᖅ. 

ᐃᒃᑯᐊᓕ ᖃᓪᓗᓈᑦ ᓄᓇᖓᓐᓂ United Nations-

ᓂᓗ ᐃᒪᓐᓇᐃᓕᐅᖃᑦᑕᓕᖅᑐᑦ. 

ᖃᓪᓗᓈᖒᔭᕈᑦᑕᖃᐃ ᐱᐅᓂᖅᓴᐅᓕᖅᑲ ᐃᓄᓐᓄᑦ. 

ᓄᑖᖑᖅᑰᖏᑦᑐᖅ, ᐃᒃᓯᕙᐅᑖᖅ, ᑕᒪᓐᓇ.  



ᐱᖓᑦᓯᖅ, ᓯᑎᐱᕆ 11, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

British Government ᑕᒪᐅᖓ ᑎᑭᒻᒪᑦ 1800’s-ᓂ 

Treaties-ᓂᑦ ᐊᑎᓕᐅᖅᖢᑎᑦ ᖃᖓᓕᒫᖅ ᓯᕿᓂᖅ 

ᓴᖅᑯᒥᓂᓕᒫᖓᓂ ᑲᒪᒋᑦᑎᐊᓚᖓᕙᑦᑎ 

ᖃᓄᐃᖏᓂᓐᓇᓚᖓᕗᓯ ᓂᕆᖃᑦᑕᕈᓐᓇᓚᖓᕗᓯ 

Independence-ᖃᓚᖓᕗᓯ. My colleague ᑖᒃᑯᐊ 

ᖁᕕᐊᒋᓂᕋᖅᐸᓪᓚᐃᔭᖏᑦ ᓴᓂᓕᑦᑎᐊᕋᓃᑦᑐᐃᑦ. 
 

ᑭᓯᐊᓂᓕ ᐃᓄᑦᑎᒍᑦ ᐊᔾᔨᓕᐅᕆᓇᓱᒋᐊᖃᖅᑰᖏᑦᑐᒍᑦ 

ᓄᑕᖅᑲᑦᑕ ᒥᔅᓵᓄᑦ. ᐊᔾᔨᓕᐅᕆᐅᖃᖅᑰᖅᑕᕗᑦ 

ᓯᕗᓂᑦᑕ ᐃᓕᖅᑯᓯᑦᑎᐊᕙᕆᓚᐅᖅᑕᖓ ᓄᑕᕋᕇᓐᓂᖅ 

ᐃᓚᒌᑦᑎᐊᕐᓂᖅ ᖃᑕᓐᖑᑎᒌᑦᑎᐊᕐᓂᖅ. 

ᐱᖃᓐᓈᕆᓚᐅᖅᑕᕐᒪ ᐅᐱᒋᔭᕐᒪ ᐃᑲᔪᖅᑎᒋᓚᐅᕋᒃᑯ 

ᐊᖏᓚᐅᖅᓯᒪᒻᒪᑦ ᑲᖏᖅᖠᓂᕐᒥ 

ᒪᓕᒐᓕᐅᖅᑎᐅᖃᑎᒻᒪ ᐊᖓᔪᐊ. ᐅᐱᒋᓪᓚᕆᓲᕆᒐᒃᑯ  

ᐃᒪᐃᓕᓚᐅᖅᓯᒪᒻᒪᑦ ᖃᓪᓗᓈᓄᑦ ᐅᖃᓪᓚᒃᖢᓂ, 

ᖃᓪᓗᓈᓯᒍᑦ ᓄᑕᕋᑦᑎᓐᓂᒃ ᐊᔪᕆᖅᑐᐃᖃᑦᑕᕋᔅᓯ 

ᖃᓄᖅ ᐃᓐᓇᐅᓂᖅ ᐱᔭᕆᐊᖃᕐᒪᖔᑦ, 

ᐃᓐᓇᕈᖅᑎᒐᓱᒃᖢᒋᑦ ᓄᑕᕋᑎᑦ. ᐃᓄᑦᑎᒍᓪᓕ 

ᐃᓕᖅᑯᓯᕗᑦ ᓱᕈᓯᐅᒻᒪᑦ ᓱᕈᓯᐅᑲᐃᓐᓇᓚᐅᕐᓕ, a 

child ᓄᑕᕋᐅᑲᐃᓐᓇᓚᐅᕐᓕ, ᐃᓐᓇᖅᑎᑐᑦ 

ᐃᓐᓇᕈᖅᑎᒐᓱᑲᐅᑎᒋᐊᓗᖏᓪᓗᒍ. ᑖᓐᓇ 

ᑐᑭᓯᖅᑰᓪᓚᕆᓚᐅᖅᓯᒪᔭᖓ ᐅᖃᖅᑎᓪᓗᒍ ᑕᐃᒪᓐᓇ 

ᑐᓴᕋᒪ. ᐃᓚᖏᑦ ᐃᓐᓇᐃᑦ ᐅᖃᓲᖑᓚᐅᖅᑐᖅ ᐅᓇᒎᖅ 

ᓄᑕᕋᓪᓚᑦᑖᒻᒪᕆᐊᓘᒻᒪᑦ. ᐃᓕᓴᕐᓇᐅᑎᖏᑦ 

ᓄᑕᕋᓪᓚᑦᑖᖑᑲᐃᓐᓇᖅᑐᑦ. ᓱᓇᐅᕝᕙᓕ ᐃᓄᑦᑎᒍᑦ 

ᑕᒻᒪᖅᑐᕕᓂᐅᔪᒍᑦ. ᐃᓐᓇᕈᖅᑐᓪᓚᑦᑖᑯᓗᑦᑎᑐᑦ 

ᐱᓱᒍᓐᓇᑲᐃᓐᓇᕆᐊᖃᖅᑐᕕᓂᐅᑎᓪᓗᒍ. 

ᐊᑕᐅᓯᖅᖢᖓ ᐃᑉᐱᒋᑎᑕᐅᓚᐅᖅᓯᒪᒋᓪᓗᖓ, 

ᐃᒃᓯᕙᐅᑖᖅ, ᐃᕐᓂᕋ 16-ᖑᖅᐸᓪᓕᐊᖑᑎᓪᓗᒍ 

ᐃᓱᒫᓘᒋᖃᑦᑕᓚᐅᖅᓯᒪᒻᒥᒐᒃᑯ. 

ᐃᒪᐃᓕᔭᐅᓚᐅᖅᓯᒪᒻᒥᒐᒪ ᐅᓇ 16-

ᖑᓚᐅᖅᓯᒪᓐᖏᓐᓇᒥ ᑕᐃᒪᐃᑦᑐᖅ. ᐅᕙᖓᓕ 

ᓱᓇᐅᕝᕙ 16-ᖑᓚᐅᖅᓯᒪᔪᕕᓂᐅᑎᓪᓗᖓ. ᑖᓐᓇ 

ᑐᐸᒍᑎᒋᓪᓚᕆᓚᐅᖅᓯᒪᔭᒃᑲ ᑕᐃᒃᑯᐊ.  
 

ᐃᓄᐃᑦ ᐃᓕᖅᑯᓯᖓ ᒪᓕᒃᖢᒍ ᐅᓇ 

ᓂᓪᓕᐅᑎᒋᔪᒪᒐᒃᑯ, ᐃᒃᓯᕙᐅᑖᖅ, ᐃᓛᒃ ᐊᒥᓱᐃᑦ, 

ᓱᕈᓯᕆᓂᕐᒧᑦ ᑖᓐᓇ ᐅᕙᒃᑯᑦᑕᐅᖅ ᑐᑭᒋᒻᒪᒍ ᒐᕙᒪᒃᑯᑦ 

ᓈᒻᒪᖏᑦᑐᓂᒃ ᐱᓕᕆᐊᖏᑦ ᐃᑲᔫᑎᖏᑦ ᓱᕈᓯᕐᓄᑦ 

ᑐᕌᖅᑐᖅ. ᒥᓂᔅᑕᑉ ᐅᖃᖅᑲᐅᔭᖏᑦ ᐊᒥᓲᒻᒪᑕ 

ᓄᑕᕋᓕᕆᔾᔪᑎᑦ, ᐄ, ᓱᓇᐅᕝᕙᓖᒃᑯᐊ 

ᓇᐅᑦᓯᖅᑐᖅᑎᖃᑦᑎᐊᖏᓗᐊᖅᑐᐋᓗᐃᑦ. ᐅᕙᒃᑯᓪᓕ 

ᐃᓱᒪᒋᔭᒃᑯᑦ, ᐱᓕᕆᐊᑦ ᓴᓐᖏᑦᑎᒋᐊᖔᕐᓗᒋᑦ 

ᐋᖅᑭᒋᐊᖔᕐᓗᒋᑦ ᑭᐅᔭᕆᐊᖃᕐᓂᖏᑦ 

ᐋᖅᑭᒋᐊᖔᕐᓗᒋᑦ ᐊᑑᑎᖃᕐᔫᒥᓗᒋᑦ ᑖᓐᓇ 

ᒐᕙᒪᒃᑯᑎᒍᑦ ᐱᓕᕆᐊᕆᒐᓗᐊᕋᑦᑎᒍ. 
 

ᐆᒃᑑᓂᓚᐅᕋᑦᑎᒍᑦ ᓱᕈᓯᕗᑦ ᐃᒃᓯᕋᕐᔪᐊᖅ ᑎᑭᒻᒪᑕ 

ᑐᓂᕐᕈᑎᒋᓪᓗᒋᑦ ᑕᐃᑯᖓ ᑲᒪᒋᔭᑦᑎᐊᕐᓂᐊᓕᕐᒪᑕ 

ᐃᓕᓐᓂᐊᖅᑎᑕᐅᓗᑎᑦ. Anglican church-ᓄᓪᓗ, 

residential schools-ᓄᓪᓗ. ᖃᐅᔨᒪᔪᐃᓐᓇᐅᔪᒍᑦ  

ᖃᓄᖅ ᐊᒃᓱᕈᕐᓇᑐᒃᑰᖅᑎᑕᐅᓕᓚᐅᕐᒪᖔᑦᑕ 

ᐋᖅᑭᐸᓪᓕᐊᒋᐊᖃᖅᑐᑎᒍᓗ ᑕᐃᒃᑯᐊ. ᐃᒪᓐᓇ 

ᐃᓱᒪᓇᖅᓯᕙᓪᓕᐊᔫᔮᕐᒪᑦ ᓱᕈᓯᓕᕆᔾᔪᑎᕗᑦ 

ᓈᒻᒪᓐᖏᓗᐊᕐᓂᖓᓄᑦ ᓄᓇᕗᑦ ᑎᑭᒻᒪᑦ special 

representative-ᑖᕐᓗᑕ ᑭᓯᐊᓂ ᓄᓇᕗᒻᒥ 

ᐱᐅᔫᓕᖅᑐᖅ. ᐅᓇ ᐃᓛᒃᑰᓐᓂᕆᓚᐅᖅᑕᕗᑦ 

ᓴᓐᖏᑦᑎᒋᐊᖔᕆᐊᖃᖅᑑᔭᕋᓗᐊᕐᒪᑦ ᓄᓇᓖᑦ 

ᐃᓛᒃᑰᖅᑎᓪᓗᒋᑦ. ᓂᓪᓕᕈᑎᒋᔭᕋ ᑕᐃᒫᒃ. Special 

representative ᐅᐊᑦᑎᐊᕈ ᑕᐅᑐᕋᓐᓈᓕᕈᑦᑎᒍ 

ᐃᒪᐃᓕᖓᔪᖃᓐᖏᒻᒪᑦ ᓄᓇᓕᓐᓂ ᐃᑲᓂ ᐅᑯᐊ 

ᓴᓐᖏᑦᑎᒋᐊᖃᓚᖓᕘᓚᔾᔮᖏᒻᒪᑕ ᒐᕙᒪᒃᑯᑦ ᑭᓯᐊᓂ 

ᐱᓕᕆᐊᖏᓐᓇᖏᓐᓄᑦ ᑕᐃᑯᖓ ᐱᒋᐊᖃᑦᑕᓚᖓᒻᒪᑦ 

ᐊᒻᒪ ᓇᑭᑐᐃᓐᓇᑎᐊᒻᒪᕆᒃ ᐅᖃᐅᑎᔭᐅᒍᓂ 

ᐱᒋᐊᕈᓐᓇᓚᖓᓪᓗᓂ ᖃᓄᐃᓕᖓᔪᒧᑦ 

ᐱᒻᒪᖔᓪᓘᓐᓃᑦ ᓇᓗᔭᑦᑎᓐᓄᑦ.  
 

ᐃᒃᓯᕙᐅᑖᖅ, ᓂᕆᐅᓚᐅᕋᑦᑕ ᐊᒥᓱᑎᒍᑦ 

ᐃᓄᓕᕆᔾᔪᑎᑦ ᐋᖅᑭᒋᐊᕐᓂᐊᕐᒪᑕ ᑭᓯᐊᓂ 

ᖃᐅᔨᓴᕆᐊᖅᑎᓄᑦ ᑐᓂᕐᕈᑕᐅᓚᐅᕐᒪᑦ ᖃᓄᐃᖓᓗᒍ 

ᑖᓐᓇ ᐱᓕᕆᕝᕕᒃ ᐋᖅᑭᑉᐸᑦ ᐱᐅᓂᖅᓴᐅᓂᐊᖅᐸ? 

ᒪᓕᒐᖏᑦ ᐋᖅᑭᓱᖅᑕᐅᓂᐊᖅᐸᑦ ᖃᓄᐃᓕᖓᓗᑎᒃ 

ᐃᓄᓕᕆᔾᔪᑏᑦ ᐃᓚᒌᓄᑦ ᐱᔨᑦᑎᕋᐅᑎᓄᑦ ᒪᓕᖓᖅ. 

ᒫᓐᓇᒧᑦ ᑎᑭᑦᑐᒍ ᑕᐃᓐᓇ ᑕᐃᓲᕆᓕᖅᑕᕋ ᐱᓕᕆᕕᒃ 

ᐃᓄᓕᕆᔨᐅᓂᕋᖅᑕᐅᔪᑦ ‘ᐃᕿᐊᓇᖅᑐᓕᕆᔨ’. ᓲᕐᓗ 

ᐃᕿᐊᕆᔭᕈᓗᑦᑎᑐᑦ ᑕᐃᒃᑯᐊ ᑲᒪᔨᐅᔪᑦ ᑮᓇᐅᔭᖏᓪᓗ 

ᐊᖏᓪᓕᒋᐊᕈᓐᓇᕋᑎᒃ ᐃᓄᓕᕆᔩᓪᓗ 

ᐃᓕᓐᓂᐊᖅᑎᑕᐅᒃᑲᓐᓂᕆᐊᓖᑦ ᐱᒋᐊᖅᑕᐅᒐᑎᒃ, 

ᓯᓚᑦᑐᓴᕐᕕᒃᑰᖓᓐᖏᑦᑐᕐᓘᓐᓃᑦ ᐃᓕᓐᓂᐊᕈᑦ 

ᐃᓄᓕᕆᔾᔪᑦ. ᐃᓕᓐᓂᐊᖅᑎᑦᑎᔩᓪᓕ ᑕᐃᒃᑯᐊ 

ᐱᐅᔪᓪᓚᕆᓐᓂᑦ ᑲᒪᒋᔭᐅᑦᑎᐊᖅᑐᑦ, 

ᐃᓕᓴᕆᔭᐅᓯᒪᔪᒥᒃ ᐃᓕᓐᓂᐊᕈᑎᖃᕐᒪᑕ.  
 

ᑕᒪᒃᑯᐊ ᐱᔾᔪᑎᒋᓪᓗᒋᑦ ᑐᓂᕐᕈᑎᖃᕋᓱᐊᕐᓂᖅ 

ᓱᕈᓯᑦᑎᓐᓄᑦ ᐃᓚᒌᓪᓘᓐᓃᑦ ᖃᐅᔨᓚᐅᖅᑎᓐᓇᒋᑦ 

ᖃᐅᔨᓴᖅᑕᐅᕌᓪᓚᓕᖅᑐᕕᓂᐅᑎᓪᓗᒋᑦ ᖃᓄᖅ 

ᐃᑲᔪᖅᑕᐅᔾᔪᑎᔅᓴᕕᓂᖏᑦ ᓈᒻᒪᓈᑦᑎᐊᕐᓂᖏᑉᐸᑕ 

ᐊᖏᖃᑎᒌᒍᑎᖃᓐᖏᑦᑎᐊᒻᒪᕆᓪᓗᑎᓪᓘᓐᓃᑦ 

ᑕᐃᒪᐃᓕᐅᓚᖓᔪᑦ ᐃᓚᒌᓂᒃ. ᖃᐅᔨᔾᔮᖏᑦᑐᑦ 

ᐃᓚᖓᓂᑦ ᑕᐃᒃᑯᐊ. 
 

ᐅᖃᖅᑐᖃᖅᑲᐅᒻᒪᑦ ᒪᓕᒐᓕᐅᖅᑏᑦ ᐃᓚᖓᓐᓂᑦ, 

ᓇᑉᐸᖓᑕᒎᖅ ᐅᖓᑖᓂ ᐊᒥᓲᓂᖅᓴᐅᒻᒪᑕ ᒪᒃᑯᑦᑐᑦ 

ᐃᓄᓕᒫᑦᑎᓐᓂ. ᐃᒪᓐᓇ ᑐᑭᓯᕗᖓ, ᐊᒥᓲᓂᖅᓴᐃᑦ 

ᓇᑉᐸᖓᑕ ᐅᖓᑖᓂ ᒪᒃᑯᑦᑐᑦ 21-25-ᒧᑦ ᑎᑭᓪᓗᒍ 

ᐱᕋᔭᑦᑎᐅᔪᐃᓐᓇᐅᕚ? ᓇᐅᒃ, ᑕᐃᒪᐃᓐᖏᑦᑐᖅ. 

ᐱᕋᔭᑦᑎᐅᓐᖏᑦᑐᑦ, ᐃᓱᒫᓗᑎᖅᑎᑦᑎᕆᔨᐅᓐᖏᑦᑐᑦ 

ᐃᓚᒌᓂᑦ. ᐊᒥᓲᓂᖅᓴᐃᑦ ᐃᑲᔪᖅᑎᐅᔪᑦ 

ᐊᑖᑕᒃᑯᒥᓐᓂᒃ, ᐊᓈᓇᒃᑯᒥᓐᓂᒃ, ᓂᖏᐅᕐᒥᓐᓂᒃ, 

ᐃᓚᖏᓐᓂᑦ. ᐃᓚᖏᑦ ᐸᐃᕆᔨᑦᑎᐊᕙᐅᔪᑦ, 

ᐅᐱᓐᓇᖅᑐᑦ. ᑐᓴᕐᓇᖃᑦᑕᖅᑐᖅ ᐅᓪᓗᒥᓗ 

ᑐᓴᖅᑲᐅᒋᓪᓗᖓ ᒪᒃᑯᑦᑐᑦ ᒫᓃᑦᑐᑦ ᐃᓚᖓᑦ ᐅᓇᓗ 

ᐊᖑᓇᓱᑦᑎᓪᓚᕆᐊᓗᒃ. ᑕᐃᒪᐃᑦᑐᖃᖅᑐᖅ ᐊᒥᓱᓂᒃ 



ᐱᖓᑦᓯᖅ, ᓯᑎᐱᕆ 11, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᒃᑯᑦᑐᓂᒃ. ᑕᐃᒃᑯᐊ ᒪᒃᑯᑦᑐᓂᒃ ᑕᐃᓯᒑᖓᑦᑕ 

ᐊᑕᐅᑦᑎᒃᑯᐊᓗᒃ ᐱᕋᔭᑦᑐᐃᓐᓈᓘᓂᖓᓂ 

ᐃᓱᒪᓐᖏᓚᐅᖅᑕ. ᒪᑭᑎᒐᓱᒋᐊᖃᖅᑕᕗᑦ. ᐅᓇ 

ᒪᒃᑯᑦᑐᓕᕆᔨ ᐱᕋᔭᕈᔪᑦᑎᕕᓂᕐᓂᒃ ᒐᕙᒪᒃᑯᓐᓄᑦ 

ᑲᒪᒋᔭᐅᔪᓂᒃ ᑲᒪᔨᐅᓚᖓᔪᖅ. ᐃᓱᐊᖅᑐᓂᒃ, 

ᐱᑦᑎᐊᖅᑐᓂᒃ ᒪᒃᑯᑦᑐᓂᒃ ᐃᓱᒪᓗᐊᔾᔮᖏᑦᑐᖅ. 

 

ᑖᓐᓇ ᐃᓱᒪᒋᓪᓗᒍ ᐅᕙᒃᑯᓪᓕ 

ᓂᕈᐊᖅᓯᕐᓇᐅᕙᓪᓕᐊᓪᓗᓂᓗ ᑕᐃᒃᑯᓄᖓ 

ᑐᓂᔾᔪᑎᒋᖔᓚᐅᕈᑦᑎᒍ 

ᐱᕕᒃᓴᖃᕐᓂᖅᓴᓪᓚᑦᑖᖑᓚᖓᔪᓄᑦ 

ᐃᓱᐊᕋᔭᖅᑰᖅᑲᐅᔫᒐᓗᐊᖅ. ᒥᓂᔅᑕ ᐃᑉᐱᒋᔭᕋ 

ᐊᒃᓱᕉᑎᖃᕐᒪᑦ, ᑭᓯᐊᓂ ᐊᖏᖃᑎᒋᓐᖏᑕᕋ 

ᒪᒃᑯᑦᑐᓕᕆᓂᐅᑉ ᒥᒃᓵᓄᑦ. ᐃᓕᖅᑯᓯᕆᔪᒪᔭᖓ 

ᓄᓇᕗᑦ ᓯᕗᓂᒃᓴᖓᓄᑦ ᐃᓱᐊᕐᓂᖅᓴᐅᒻᒪᖔᖅ.  

 

ᐃᓱᐊᕐᓂᖅᓴᐅᖅᑰᖅᑐᖅ ᓴᓐᖐᑦᑎᒋᐊᕈᑦᑎᒍ 

ᐊᖓᔪᖅᑳᖑᔪᑦ ᐃᓚᒌᓄᑦ ᐃᑲᔫᑎᓂᒃ 

ᐱᔪᓐᓇᖅᑕᖅᑎᒍᑦ ᐃᓚᒌᓄᑦ ᐱᔨᑦᑎᕋᐅᑎᓄᑦ 

ᒪᓕᒐᑎᒍᓪᓘᓐᓃᑦ ᐊᓯᖏᑦᑎᒍᓪᓗ ᒪᒃᑯᑦᑐᓕᕆᔾᔪᑏᑦ 

ᐃᑲᔪᕆᐊᒃᑲᓐᓂᕐᓗᒋᑦ, ᑐᓂᒃᑲᓐᓂᕐᓗᒋᑦ ᑮᓇᐅᔭᓂᒃ. 

ᐅᓇ ᐊᑕᐅᓯᐅᒐᓗᐊᖅᑐᓂ ᑭᒡᒐᖅᑐᐃᔨ $2 ᒥᓕᐊᓐ 

ᐅᑭᐅᖅ ᐊᑕᐅᓯᖅ ᐅᖓᑖᓄᑦ ᐊᑐᖃᑦᑕᓚᖓᔪᖅ 

ᒪᒃᑯᑦᑐᓄᑦ ᐃᑲᔫᑎᓄᑦ ᑐᕌᕋᔭᓚᐅᖅᑐᖅ 

ᐱᐅᓂᖅᓴᐅᒐᔭᖅᑑᔮᖅᑐᖅ. 

 

ᐊᐱᖅᑯᑎᔅᓴᖃᒃᑲᓐᓂᓚᖓᔪᖓ ᑖᒃᑯᐊ 

ᒪᑉᐱᖅᑎᓕᕈᑦᑎᒍ, ᐃᒃᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᑕᕝᕙᓃᒃᑲᑦᑕ 

ᐅᖃᐅᓯᔅᓴᑐᐃᓐᓇᕐᓂᑦ. ᒫᓐᓇ ᓱᓕ ᒪᕐᕉᓐᓂᒃ 

ᐊᑎᖁᑎᖃᖅᑐᖓ. ᐅᖃᓪᓚᒌᖅᑲᐅᔫᒐᓗᐊᑦ, ᑭᓯᐊᓂ 

ᑖᓐᓇ ᐱᒻᒪᕆᐊᓗᒋᒐᑦᑎᒍ ᑕᒪᑦᑕᑦᑎᐊᖅ 

ᐃᒃᓯᕙᐅᑕᐅᓪᓗᖓ, ᐱᔪᓐᓇᕐᓂᕋᓗ ᐊᑐᖅᑐᒍ 

ᐃᓕᓴᕆᒃᑲᓂᕐᓂᐊᖅᐸᕋ ᒫᓐᓇ ᒥᔅᑕ ᑕᐹᕐᔪᒃ. ᒥᓂᔅᑕ 

ᑕᐹᕐᔪᒃ.  

 

ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᖃᐅᓯᕆᔪᒪᒃᑲᓂᖅᑐᒍ. ᑖᓐᓇ 

ᒪᓕᒐᒃᓴᖅ 40 ᐊᑯᓂᕈᓗᖏᓛᖅ 

ᑭᖑᕙᕆᐊᖅᑎᒃᑲᑦᑎᒍ 120-ᓂᒃ ᑐᒃᓯᕌᓪᓚᓚᐅᖅᖢᑕ 

ᐊᖏᖅᑕᐅᒐᑦᑕ ᐃᓱᓕᔾᔪᑎᖓ ᑐᒃᓯᕋᒃᑲᓐᓂᕋᑦᑕ 

ᐊᖏᖅᑕᐅᒐᑦᑕ ᐊᒻᒪ ᑐᒃᓯᕋᒃᑲᓐᓂᕋᑦᑕ  

ᐊᖏᖅᑕᐅᒃᑲᓐᓂᖅᖢᑕ. ᑕᐃᒪᓐᓇᐃᓕᐅᑲᑕᒃᖢᒍ 

ᐅᓇ ᑐᓴᖅᖢᒍ ᐊᓯᕗᑦ ᒐᕙᒪᑦᑐᑦ 

ᑕᐃᒪᓐᓇᐃᑦᑐᓕᐊᓐᓅᖕᒪᑕ 

ᓇᐅᑦᑎᖅᓱᖅᑎᓕᐊᓐᓅᖕᒪᑕ 

ᑕᐃᒪᓐᓇᐃᖃᑕᐅᔭᕆᐊᖃᕋᑦᑕ. 

 

ᐅᓇᓗ ᖃᐅᔨᒪᓪᓗᒍ ᑕᒫᓂ ᓄᓇᕗᒻᒥ 

ᓇᐃᓴᐅᑎᖅᑲᐃ ᑕᒻᒪᕐᓂᐊᖅᐳᖓᐃ 

ᒥᒃᓴᐅᓯᕈᓐᓇᖅᑰᖅᖢᖓ 37,000-ᑐᐃᓐᓇᐅᖅᑰᕋᑦᑕ, 

ᑕᒫᓂᕈᔪᒃ 40,000 ᑐᖔᓃᓐᓇᓱᒋᕗᖓᓘᓐᓃᑦ. 

ᑕᐃᒪᓐᓇ ᐅᓄᕐᓂᖃᕋᓱᕆᒐᔪᒃᐳᖓ ᑕᐃᒪᓐᓇ. 

ᑖᒃᑯᐊ ᑐᓱᒋᓗᐊᕐᓂᑯᒧᑦ ᐃᓄᒋᐊᕌᓗᐃᑦ ᓲᖃᐃᒻᒪ 

ᐱᔭᕐᓂᓐᖏᓈᖅᓯᔪᐊᓘᖃᑦᑕᕋᒥᒃ ᒐᕙᒪᐅᓪᓗᑎᒃ 

ᐃᓄᒋᐊᕌᓘᒐᒥᒃ ᐱᔨᑦᑎᕋᖅᑕᐅᒐᓗᐊᖅᖢᑎᒃ 

ᐊᓱᐃᓪᓛᒃ ᐃᓄᒋᓗᐊᕐᓂᑯᖏᓐᓄᑦ ᐱᔭᕆᑐᓗᐊᕐᒪᑦ 

ᐃᒪᓐᓇᐃᑦᑐᒥᒃ ᓴᖅᑮᒍᑎᒃ ᐃᒻᒪᖄ ᐃᑲᔪᕋᔭᕐᒪᑦ 

ᐊᑲᐃᓪᓕᐅᕈᑕᐅᔪᓄᑦ ᒪᒃᑯᒃᑐᓄᑦ. 

ᐅᖃᐅᓯᕇᓐᓇᖅᐸᒃᑕᕋ ᓄᓇᕗᒻᒥᐅᑎᒍᑦ 

ᐃᓄᑭᓗᐊᕐᓂᑦᑎᓐᓄᑦ ᐃᓛᓐᓂᒃ 

ᐊᑲᐃᓪᓕᐅᕈᑎᒋᓕᖃᑦᑕᕋᑦᑎᒍ. 

 

ᑖᓐᓇ ᒪᓕᒐᒃᓴᖅ 40 ᑕᐅᑐᒃᖢᒍ ᑖᓐᓇ 

ᐱᑕᖃᓐᖏᒃᑲᓗᐊᖅᐸᑦ ᒐᕙᒪᒃᑯᑦ 

ᑐᓂᔭᐅᓯᒪᓕᕋᓗᐊᕐᒪᑕ ᐋᖅᑭᒋᐊᕈᑎᖏᓐᓂᒃ 

ᒪᓕᒐᕐᓂᑦ ᑕᒪᒃᑯᓄᖓ ᓄᑕᖅᑲᓄᑦ ᒪᒃᑯᒃᑐᓄᓪᓗ 

ᐃᑲᔪᖅᐹᓪᓕᕈᑕᐅᓇᔭᖅᑐᒥᒃ ᐅᓇ ᐱᓗᐊᖅᑐᒥ 

ᑕᐃᓐᓇ ᒪᐃᖑᑎᓪᓗᒍ ᐋᖅᑭᒋᐊᕈᑎᒋᓚᐅᖅᑕᕗᑦ 

ᐃᓄᓕᕆᔨᒃᑯᑦ ᒪᓕᒐᒃᓴᖓᑦ ᑕᐃᓐᓇ ᐃᓄᐃᑦ 

ᐱᐅᓯᖏᑕ ᐃᓕᖅᑯᓯᖓᓂᒍᑦ 

ᑐᓐᖓᕕᒃᑖᖅᑎᑕᐅᓇᓱᒃᑐᖅ. 

 

ᐅᓇ ᐃᓄᒃᑎᒍᑦ ᐃᒪᓐᓇᒃ ᐅᖃᐅᔾᔭᐅᓯᒪᒐᑦᑕ 

ᐃᓕᖅᑯᓯᕐᓗᖅᑰᕋᔅᓯ ᐃᓄᓕᕆᔨᐅᓪᓗᑕ ᖃᓪᓗᓈᑦ 

ᐱᐅᓯᖏᓐᓂᒃ ᐃᓕᖅᑯᓯᖏᓐᓂᒃ ᐊᑐᑦᑎᐊᕋᑦᑕ 

ᐅᕙᒍᖔᖅ ᐋᖅᑭᒃᓱᖔᕋᓱᓚᐅᕐᓚᑦᑎᒋᑦ ᐃᓕᖅᑯᓯᓯ 

ᐱᐅᓐᖏᓗᐊᖅᑐᕈᓘᖕᒪᑦ. ᐃᒪᓐᓇᒃ ᑕᐃᒪᓐᓇᒃ 

ᐋᖅᑭᒃᓯᒪᓇᓱᒋᓕᕋᒃᑭᓪᓖᓛᒃ ᐊᑕᐅᓯᕐᒥᓪᓘᓐᓃᑦ 

ᐃᓄᖕᒥᒃ ᐃᓄᓕᕆᔨᖃᔮᓐᖏᒻᒪᑦ. ᓲᕐᓗ ᑕᒪᒃᑯᓄᖓ 

ᑎᒍᒥᐊᖅᑕᐅᑐᐃᓐᓇᓕᕐᒥᒐᑦᑕ 

ᖃᓪᓗᓐᖑᓯᔭᐅᑲᐃᓐᓇᕋᓱᐊᓕᖅᖢᑕ ᑕᒪᒃᑯᓂᖓ 

ᒪᓕᒐᕐᓄᑦ. 

 

ᐅᖃᐅᔾᔭᐅᖅᑲᐅᒐᓗᐊᕆᓪᓗᑕ 

ᑎᑎᕋᕐᕕᐊᓘᖅᑲᐅᖕᒪᒡᒎᖅ ᓇᑭᐊᓗᑭᐊᖅ ᑖᓐᓇ 

ᒪᓕᒐᒃᓴᖅ 40 ᐊᑏᒎᖅ ᑲᔪᓯᓚᐅᕐᓕ. ᑕᒃᑰᓪᓕ  

ᓄᓇᑖᓚᐅᖅᑐᒍᑦ  



ᐱᖓᑦᓯᖅ, ᓯᑎᐱᕆ 11, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᖕᒥᓂᖅ ᐃᖏᕐᕋᔪᓐᓇᖅᓯᔪᒪᓪᓗᑕ 

ᐊᐅᓚᔾᔭᒍᒪᖅᓯᔪᒪᓪᓗᑕ. 

 

ᑎᓕᐅᑕᐅᖏᓐᓇᐅᔭᓗᐊᕐᓂᐊᓗᑦᑎᓐᓄᑦ 

ᐊᓯᑦᑎᓐᓃᓐᖔᖅᑐᓂᒃ ᒪᑯᓂᖓ ᓂᐅᕕᕐᕕᒃᑯᑦ, 

ᐃᓕᐃᓴᐃᔨᒃᑯᑦ, ᐸᓖᓯᒃᑯᑦ, ᐃᓄᓕᕆᔨᒃᑰᓚᐅᖅᓯᒪᔪᑦ 

ᐃᒪᓐᓇᒃ ᐃᓅᓯᖃᕆᐊᖃᖅᑯᓯ ᑕᐃᒪᓐᓇᒃ 

ᑲᑉᐱᐊᓵᖅᑕᐅᖏᓐᓇᐅᔭᕈᔫᔭᖅᑰᔨᓪᓗᑕᓘᓐᓃᑦ 

ᑕᐃᒪᓐᓇᐃᑦᑑᓚᐅᕐᓂᖓᓄᑦ. 

 

ᑖᓐᓇ ᐃᓱᒪᒃᓴᖅᓯᐅᕈᑎᒃ 

ᐄᑦᑎᐊᕆᐊᖃᖅᑕᕘᒐᓗᐊᖅ ᐅᕙᑦᑎᓐᓃᖔᖅᑐᒥᒃ 

ᐃᓗᑦᑎᓐᓃᖔᖅᑐᒥᒃ ᑭᒡᒐᖅᑐᖅᑕᕗᑦ ᐱᔪᒪᔭᖏᓐᓂᒃ 

ᑕᐃᒃᑯᐊ ᒪᓕᒡᓗᒋᑦ. ᑖᒃᑯᐊ 

ᐱᕕᖃᖅᑎᑕᐅᒃᑲᓐᓂᕆᐊᖃᕋᓗᐊᕐᒪᑕ 

ᐋᖅᑭᒋᐊᕈᑕᐅᓚᐅᖅᑐᑦ ᐊᒻᒪᓗ ᓂᕆᐅᒋᔭᐅᓚᐅᖅᑐᑦ 

ᐃᓄᖕᓄᑦ ᓄᓇᕘᑖᕈᑎᒋᓚᐅᖅᑕᕗᑦ ᐃᓄᐃᑦ 

ᓇᒻᒥᓂᖅ ᑎᒍᓯᔪᓐᓇᖁᓪᓗᒋᑦ ᑕᒪᒃᑯᓂᖓ 

ᐱᔨᑦᑎᕋᐅᑎᓂᒃ. 

 

ᒪᓕᒐᕐᓂᑦ ᓲᖃᐃᒻᒪ ᐴᖅᑕᐅᓯᒪᓗᐊᓕᕐᓂᑦᑎᓐᓄᑦ 

ᐃᓛᓐᓂᒃᑯᑦ ᐊᑲᕆᔭᐅᑦᑎᐊᖃᑦᑕᓐᖏᓐᓇᑦᑕ 

ᑕᒪᒃᑯᓂᖓᓗ ᑭᒡᒐᖅᑐᖅᑕᑦᑎᓐᓄᑦ. ᐅᕙᖓᓖᓛᒃ, 

ᒪᓕᒐᐃᓐᓇᓗᐊᕌᓗᖕᓂᑦ ᑕᐃᒪᓐᓇᒃ ᐊᐅᓚᓇᓱᒃᖢᓂ 

ᓇᖕᒥᓂᕐᓘᓐᓃᑦ ᐃᓱᒪᖅᓱᕈᓐᓇᐃᓕᕙᓵᓕᖅᑐᒍᑦ 

ᖃᓄᖅ ᐃᖏᕐᕋᔪᒪᒐᓗᐊᕐᓂᑦᑎᓐᓄᑦ ᒪᓕᒐᕐᓄᑦ 

ᓯᕘᕋᓵᖅᑕᐅᖃᑦᑕᕋᑦᑕ. 

 

ᑕᒪᒃᑯᓄᖓ ᑕᐃᒪᐃᑦᑑᑎᓪᓗ ᑖᓐᓇ 

ᓂᓪᓕᐅᑎᒋᑲᐃᓐᓇᕈᒪᖅᑲᐅᒐᒃᑯ, ᐃᒃᓯᕙᐅᑕᖅ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᑕᐹᕐᔪᒃ. ᒥᔅᑐ 

ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ ᐃᔅᓯᕙᐅᑕᖅ. (ᑐᓵᔨᑎᒍᑦ) 

ᒫᓐᓇ ᐱᒋᐊᖅᑎᑦᑎᔪᒪᕗᖓ ᓄᖅᑲᖁᔨᓕᖅᑐᖓ. 

(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᓂᖏᐅᖓᓐ. 

ᑲᑎᒪᔨᐅᖃᑎᒃᑳ ᒫᓐᓇ ᐱᒋᐊᖅᑎᑦᑎᔪᖃᖕᒪᑦ 

ᐅᓂᒃᑳᖁᔭᐅᓪᓗᖓ ᐊᒻᒪᓗ ᑖᓐᓇ ᐱᒋᐊᖅᑎᑦᑎᔾᔪᑦ 

ᓂᓪᓕᕐᕕᒋᔪᓐᓇᕋᑎᒍᑦ. ᑖᔅᓱᒥᖓ 

ᐱᒋᐊᖅᑎᑦᑎᔾᔪᑕᐅᔪᒥᒃ ᓈᒻᒪᒃᓴᖅᑐᑦ ᐃᓵᒡᓕᑦ. 

ᓈᒻᒪᒃᓴᓐᖏᑦᑐᑦ. ᖁᔭᓐᓇᒦᒃ, ᓇᖏᖅᓯᓂᐊᖅᐳᖓ 

ᐅᓂᒃᑳᓐᓂᐊᕐᓗᖓᓗ. 

 

ᐱᔭᕇᓐᖏᓂᑦᑎᓐᓂ ᐃᖅᓱᒃᑎ ᐅᑯᐊ 

ᐃᖅᑲᓇᐃᔭᖅᑎᑦ ᐊᓂᑎᑲᐃᓐᓇᕈᓐᓇᕈᕕᒋᑦ. 

ᑖᔅᓱᒥᖓ ᑲᔪᓯᓛᖅᐳᒍᑦ ᑭᖑᓪᓕᕐᒥ.  

 

ᐊᒻᒪᓗ ᒫᓐᓇ ᓇᖏᖅᓯᖏᓐᓂᓐᓂ ᐃᖅᑲᐃᑎᓗᓯ 

ᖃᐅᔨᒋᐊᕐᓂᐊᕐᓇᕋᖅᑲᐅᒐᒪ ᐃᒃᓯᕙᐅᑕᐅᓪᓗᖓ 

ᑕᐃᔅᓱᒥᖓ ᒥᔅᑐ ᑰᓕᐅᑉ ᐃᓱᒫᓘᑎᒋᖅᑲᐅᔭᖓᓂᒃ. 

ᐅᖃᖅᑲᐅᒐᒪ ᖃᐅᒃᐸᑦ ᑖᓐᓇ ᐅᑎᕐᕕᒋᓛᖅᐸᕋ, 

ᒪᒥᐊᑉᐳᖓ ᖃᐅᒃᐸᓪᓘᓐᓃᑦ ᑭᖑᓂᖔᖓᒍᓪᓘᓐᓃᑦ 

ᑭᖑᓪᓕᕐᓂ ᑲᑎᒪᔨᑐᐃᓐᓇᐃᑦ ᑲᑎᒪᓕᕐᒥᒃᐸᑕ 

ᐃᒃᓯᕙᐅᑕᐅᔪᖅ ᑖᔅᓱᒥᖓ ᑐᑭᑖᕈᑎᒥᒃ 

ᐅᓂᒃᑳᓛᖅᐳᖅ. ᖃᐅᒃᐸᐅᒃᐸᑦ ᖃᐅᒃᐸᐅᓂᐊᖅᐳᖅ 

ᐅᖓᑖᒎᖅᐸᑦ ᐅᖓᑖᒎᓛᖅᐳᖅ. ᑭᖑᓪᓕᕐᒥ 

ᑲᑎᒪᔨᑐᐃᓐᓇᐃᑦ ᑲᑎᒪᓕᕐᒥᒃᐸᑕ ᑖᔅᓱᒥᖓ 

ᑐᑭᑖᕈᒻᒥᒃ ᐃᒃᓯᕙᐅᑕᕆᔭᐅᔪᖅ ᑕᐃᔅᓱᒪᓂ 

ᐅᓂᒃᑳᓛᖅᐳᖅ. 

 

ᖁᔭᓐᓇᒦᒃ ᒫᓐᓇ ᓇᖏᖅᓯᓂᐊᖅᐳᖓ 

ᐅᓂᒃᑳᕐᓂᐊᖅᐳᖓᓗ ᐅᖃᖅᑎᒧᑦ. 

 

ᐅᖃᖅᑎ: ᖁᔭᓐᓇᒦᒃ, (ᑐᓵᔨᑎᒍᑦ) ᐃᖅᓱᒃᑎ. 

ᑲᔪᓯᓗᑕ ᑲᑎᒪᔾᔪᑎᒃᓴᑦᑎᓐᓂ. 20. ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐅᓂᒃᑳᖓᑦ. ᒥᔅᑕ ᐃᓄᒃ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐃᓄᒃ: ᐅᖃᖅᑎ, ᑲᑎᒪᔨᖁᑎᑎᑦ ᐱᓕᕆᐊᖃᕋᑖᕐᒪᑕ 

ᒪᓕᒐᒃᓴᒥᒃ 32, 40 ᐊᒻᒪᓗ 69, ᐊᒻᒪᓗ  



ᐱᖓᑦᓯᖅ, ᓯᑎᐱᕆ 11, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4907 

ᐱᕚᓪᓕᖅᓯᒪᓂᕋᕈᒪᓪᓗᑎᒃ ᑖᒃᑯᐊ ᒪᓕᒐᒃᓴᐃᑦ 32 

ᐊᒻᒪᓗ 69 ᐱᖓᔪᒋᔭᖓᓂᒃ 

ᐅᖃᓕᒫᖅᑕᐅᔪᓐᓇᕐᓂᕋᓕᖅᖢᓂᔾᔪᒃ. ᐅᖃᖅᑎ, 

ᐱᒋᐊᖅᑎᑦᑎᕗᖓ ᑲᑎᒪᔨᑐᐃᓐᓇᐃᑦ ᐅᓂᒃᑳᖓᑦ 

ᓈᒻᒪᒋᔭᐅᖁᓪᓗᒋᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᓇᑎᕐᒥ ᐱᖁᔨᕗᖔᕈᑎᑕᖃᕐᒪᑦ, ᐊᐃᑉᐲᔪᖃᖅᑳ? 

ᒥᔅᑕ ᓯᐊᓪ. ᑖᓐᓇ ᓈᒻᒪᑦᑎᐊᕐᒪᑦ. ᐊᖏᖅᑐᑦ? 

ᐊᑭᕋᖅᑐᖅᑐᑦ? ᖁᔭᓐᓇᒦᒃ. ᑲᔪᓯᕗᖅ. 

 

21. ᐱᖓᔪᐊᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᐲᑕᓴᓐ. 

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 69 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑎᑦ ᐋᖅᑭᐅᒪᐃᓐᓇᕈᑎᓪᓗ) ᒪᓕᒐᖅ, 

ᓈᓴᐅᑖ 2, 2013-2014 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐱᒋᐊᖅᑎᑦᑎᕗᖓ ᐊᐃᑉᐲᓪᓗᓂ 

ᑭᒡᒐᖅᑐᐃᔪᖅ ᑲᖏᖅᖠᓂᐅᑉ ᓂᒋᐊᓄᑦ 

ᑎᑭᕌᕐᔪᐊᒧᓪᓗ ᒪᓕᒐᒃᓴᖅ 69, ᑮᓇᐅᔭᓂᒃ 

ᐃᓚᒋᐊᕈᑦ (ᐊᐅᓚᔾᔪᑎᑦ ᐋᖅᑭᐅᒪᐃᓐᓇᕈᑎᓪᓗ) 

ᒪᓕᒐᖅ, ᓈᓴᐅᑖ 2, 2013-2014, ᐱᖓᔪᐊᓐᓂᒃ 

ᐅᖃᓕᒫᖅᑕᐅᓛᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐱᖁᔨᕗᖔᕈᑦ ᓈᒻᒪᖕᒪᑦ. ᓈᒻᒪᒃᓴᖅᑐᑦ? 

ᓈᒻᒪᒃᓴᖏᑦᑐᑦ? ᑲᔪᓯᕗᖅ. ᒪᓕᒐᒃᓴᖅ 69 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖃᓕᖅᐳᖅ ᐊᒻᒪᓗ 

ᐊᖏᖅᑕᐅᔪᓐᓇᖅᓯᓪᓗᓂ. 

 

21. ᐱᖓᔪᐊᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᓂᔅᑕ ᒪᓕᒐᓕᕆᓂᕐᒧᑦ, ᒥᓂᔅᑕ ᓯᐅᑦᓴᒃ. 

 

ᒪᓕᒐᒃᓴᖅ 32 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᒪᓕᒐᓕᕆᔾᔪᑎᓄᑦ ᒪᓕᒐᖅ - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐱᒋᐊᖅᑎᑦᑎᕗᖓ 

ᐊᐃᑉᐲᓪᓗᓂ ᑭᒡᒐᖅᑐᐃᔪᖅ ᑲᖏᖅᖠᓂᐅᑉ  

ᓂᒋᐊᓄᑦ  

ᑎᑭᕌᕐᔪᐊᒧᓪᓗ ᒪᓕᒐᒃᓴᖅ 32, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᒪᓕᒐᓕᕆᔾᔪᑎᓄᑦ ᒪᓕᒐᖅ, 

ᐱᖓᔪᐊᓐᓂᒃ ᐅᖃᓕᒫᖅᑕᐅᓛᖁᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᐱᖁᔨᕗᖔᕈᑦ ᓈᒻᒪᖕᒪᑦ. ᓈᒻᒪᒃᓴᖅᑐᑦ? 

ᓈᒻᒪᒃᓴᖏᑦᑐᑦ? ᑲᔪᓯᕗᖅ. ᒪᓕᒐᒃᓴᖅ 32 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖃᓕᖅᐳᖅ ᐊᒻᒪᓗ 

ᐊᖏᖅᑕᐅᔪᓐᓇᖅᓯᓪᓗᓂ. 

 

21. ᐱᖓᔪᐊᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

22. ᑲᑎᒪᔾᔪᑎᒃᓴᑦ. ᐊᒡᓚᒃᑏ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐃᖅᑲᐃᑎᒋᐊᕐᓗᑎᑦ ᒪᓕᒐᓕᐅᖅᑏᑦ 

ᐅᓂᒃᑳᕐᓂᖃᓛᕐᒪᑦ 9-ᒨᖅᑲᑦ ᑐᒃᑐ ᑲᑎᒪᕕᐊᓂ 

ᐊᒻᒪᓗ 10:30-ᒥ ᑮᓇᐅᔭᓂᑦ ᐊᐅᓚᑦᑎᔨᒃᑯᑦ 

ᑲᑎᒪᓂᐊᕐᒪᑕ ᑐᒃᑐ ᑲᑎᒪᕕᐊᓂᑦᑕᐅᖅ.  

 

ᑲᑎᒪᔾᔪᑎᒃᓴᐃᑦ ᓯᑎᐱᕆ 12-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑲᐅᓯᒪᔪᓄᑦ 

12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

 ᒪᓕᒐᒃᓴᖅ 40 

 ᒪᓕᒐᒃᓴᖅ 64 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᑎᑎᕋᖅᑎ. 

ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ 

ᕿᑎᖅᑰᖑᓇᓱᖕᓂᖓᓂ ᓯᑎᐱᕆ 12-ᒥ 1:30-

ᒧᐊᖅᐸᑦ ᐅᓐᓄᓴᒃᑯᑦ. 

 

ᐃᖅᓱᒃᑎ. 

 

>>ᑲᑎᒪᓂᖅ ᓄᖅᑲᖅᑐᖅ 17:56ᒧᐊᖅᑎᓪᓗᒍ



 

 

 


